
ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

(ᐊᖏᖅᑕᐅᔪᖅ ᓯᑎᐱᕆ 18, 2008) 
 

 
ᐃᓕᑕᐅᒻᒥᖅᓯᒪᓗᒋᑦ ᓲᕐᓗ ᓯᓚᑐᔪᑦ ᐸᐸᑦᑎᔨᐅᓪᓗᑎᒃ, ᐃᓄᐃᑦ ᐃᓐᓇᖏᑦ ᐊᒻᒪ ᐊᓯᖏᑦ ᐃᓄᐃᑦ 
ᐅᖃᐅᓯᒥᓂᒃ ᐊᑐᖅᐸᒃᑐᑦ ᐊᒻᒪ ᐃᓕᓐᓂᐊᖅᑎᑦᑎᔨᐅᕙᒃᑐᑦ ᑲᔪᓯᑎᑦᑏᓐᓇᐅᔭᖅᖢᑎᒃ ᐊᒻᒪ 
ᐱᕙᓪᓕᐊᑎᑦᑎᓯᒪᔪᑦ ᐃᓄᐃᑦ ᐅᖃᐅᓯᖓᓂᒃ ᖃᖓᓂᓗᒃᑖᖅ, ᐊᒻᒪ ᑐᓂᓯᓯᒪᓪᓗᑎᒃ 
ᖃᐅᔨᒪᔭᖏᓐᓂᒃ ᐊᒻᒪ ᐅᐱᒋᓪᓗᓂᒋᑦ ᐃᓄᐃᑦ ᐅᖃᐅᓯᖓᑦ, ᐃᓕᖅᑯᓯᖓᑦ ᐊᒻᒪ ᐅᖃᐅᓯᑎᒍᑦ 
ᐱᖅᑯᓯᖏᑦ ᐃᓕᑕᕆᔭᐅᔾᔪᑎᒋᓪᓗᓂᒋᑦ ᐃᓄᐃᑦ ᐃᓅᖃᑕᐅᓂᕐᒥᓄᑦ, ᐅᓪᓗᒥᒧᑦ; 
 
ᐅᔾᔨᕆᓗᒋᑦ ᐱᒻᒪᕆᐅᓂᖓᓄᑦ ᐃᓄᐃᑦ ᐅᖃᐅᓯᖓᑦ  

(a) ᐃᓕᖅᑯᓯᑎᒍᑦ ᕿᒪᐃᕝᕕᐅᔾᔪᓯᐊᖑᓗᓂ ᐊᒻᒪ ᐅᖃᕈᓯᕇᓐᓇᐅᔭᖅᑕᖏᓐᓂᒃ 
ᐃᓄᐃᑦ ᐃᓕᑕᕆᔾᔪᑎᖏᓐᓂᒃ ᑕᒪᒃᑭᖅ ᓄᓇᕗᑦ ᓄᓇᓕᖏᓐᓂᒃ ᐊᒻᒪ 
ᐊᓯᒃᑲᓐᓂᖏᑦ ᓯᓚᕐᔪᐊᑉ ᐅᑭᐅᖅᑕᖅᑐᖏᓐᓂᒃ; 

(b) ᑐᙵᕝᕕᐅᓂᖃᕐᓗᓂ ᐆᒪᑎᑦᑎᓂᕐᒥᒃ ᓇᖕᒥᓂᖅ ᐊᒻᒪ ᐃᓕᖅᑯᓯᑎᒍᑦ 
ᐅᖃᐅᓯᖓᓂᒃ ᑕᐃᒫᒃ ᐃᓄᐃᑦ ᖃᐅᔨᒪᔭᖏᑦᑎᒍᑦ, ᐱᒻᒪᕆᐅᑎᑕᖏᓂᒃ, 
ᐱᔾᔪᓯᕕᓂᖏᓐᓂᒃ, ᐃᓕᖅᑯᓯᖏᓐᓂᒃ ᐊᒻᒪ ᐃᓕᑕᕐᓇᕈᓯᐊᖏᑦᑎᒍᑦ 
ᑐᓂᓯᖃᑦᑕᕐᓂᕐᒥᒃ;  

(c) ᐱᕙᓪᓕᐊᓂᕐᒧᑦ ᐊᐅᓚᓂᕆᔭᖏᑦ ᐊᒻᒪ ᓴᙱᓂᕆᔭᖏᑦ ᐃᓄᑐᐃᓐᓇᐃᑦ, 
ᓄᓇᓖᑦ ᐊᒻᒪ ᐊᐅᓚᑦᑎᔨᖃᕐᕕᓂᒃ ᓄᓇᕗᑦ ᐃᓗᐊᓂ ᐱᔭᐅᔭᕆᐊᓕᖕᓂ 
ᑕᐃᒫᒃ ᑲᔪᓯᖁᓪᓗᒋᑦ ᐋᖅᑭᒃᑕᐅᓇᓱᐊᖅᑎᓪᓗᒋᑦ 
ᐃᓱᒪᒃᓴᖅᓯᐅᖅᑕᐅᑦᑎᐊᕋᓱᐊᖅᑐᑦ ᓄᓇᑖᕐᓂᕐᒧᑦ ᓄᓇᕗᒻᒥ 
ᐊᖏᖃᑎᒌᒍᑕᐅᓯᒪᔪᑎᒍᑦ; 

(d) ᐃᑲᔪᖅᑐᐃᓂᐊᕐᓗᓂ ᐃᓅᖃᑎᒌᑦᑎᐊᕈᓐᓇᕐᓂᕐᒥᒃ ᐃᓄᐃᑦ 
ᐅᖃᐅᓯᖏᓐᓂᒃ ᐅᖃᖅᐸᒃᑐᑦ ᐊᑯᓐᓂᖏᓐᓂᒃ ᓇᓂᓗᒃᑖᖅ 
ᐊᐅᓚᑦᑎᓂᖃᖅᑐᓂᒃ ᐊᒻᒪ ᕿᒥᕐᕈᓂᕐᒥᒃ ᐃᓅᓯᓕᕆᓂᒃᒧᑦ-
ᑮᓇᐅᔾᔭᒃᓴᔪᓐᓇᕐᓂᕐᒥᒃ ᐱᕙᓪᓕᐊᑎᑕᐅᑎᓪᓗᒍ ᓄᓇᕗᑦ ᐃᓗᐊᓂ; ᐊᒻᒪ  

(e) ᑐᙵᕝᕕᒋᔭᐅᓂᖃᕆᐊᖃᕐᓗᓂ ᓯᕗᓂᒃᓴᖃᑦᑎᐊᖁᓪᓗᒍ ᓄᓇᕗᑦ 
ᐃᓄᖁᑎᖏᑦ ᑕᐃᒫᒃ ᐃᓅᓪᓗᑎᒃ ᐅᔾᔨᕐᓇᖅᑐᒥᒃ ᐃᓕᖅᑯᓯᓕᖕᓂ ᐊᒻᒪ 
ᐅᖃᐅᓯᑎᒍᑦ ᐃᓕᑕᕐᓇᕐᓂᖃᕐᓗᑎᒃ ᑲᓇᑕᐅᑉ ᐃᓗᐊᓂ; 

 
ᑕᒪᓐᓇ ᐊᑲᐅᒋᔭᐅᖏᖃᑕᕐᓯᒪᑎᑦᓗᒍ ᒐᕙᒪᐅᒋᐊᖓᕐᑐᑦ ᖃᓄᐃᓕᐅᕐᓂᕆᕙᓚᐅᕐᑕᖏᑦ ᐊᒻᒪ 
ᐊᑐᐊᒐᓕᐊᕆᕙᓚᐅᕐᑕᖏᑦ ᐃᓱᒪᒋᔭᑐᐃᓐᓇᕐᒥᒍᑦ ᐊᒻᒪ ᐊᐅᓚᑦᓯᓂᕆᔭᖏᑦ ᒐᕙᒪᐅᔪᑦ ᐊᒻᒪ 
ᐃᓅᓯᖏᑦ ᖃᓄᐃᑑᓂᖏᑦ ᐃᓱᒪᒋᔭᐅᓂᖏᑦ ᑕᒪᓐᓇ ᐃᓄᐃᑦ ᐅᖃᐅᓯᖓᑦ ᐊᒻᒪ ᐃᓕᖅᑯᓯᖓᑦ 
ᐊᒃᑐᕐᑕᐅᖃᑕᕐᓯᒪᒃᒪᑦ ᐊᒻᒪ ᐊᑲᐅᓈᕐᓯᒪᖃᑕᕋᓂ, ᐊᒻᒪ ᑕᒪᒃᑯᐊ ᐃᓱᒪᒋᓗᒋᑦ 
ᐱᓇᓱᐊᕐᑕᐅᖃᑕᕐᓂᑯᐃᑦ, ᐊᑐᐊᒐᓕᐅᖃᑕᕐᓃᑦ ᐊᒻᒪ ᑕᒪᓐᓇ ᐃᒪᐃᑦᑑᓇᓱᕆᔭᐅᖃᑕᕐᓂᖅ 
ᐊᑲᐅᖏᓕᐅᕈᑎᖃᕐᑎᑦᓯᖃᑕᕐᓯᒪᒃᒪᑦ ᐊᒻᒪ ᑕᒪᓐᓇ ᐃᑲᔪᕐᓂᖃᖃᑕᕐᓯᒪᖏᒻᒪᑦ ᐃᓄᐃᑦ 
ᐅᖃᐅᓯᖏᓐᓂᒃ ᐊᒻᒪᓗ ᐃᓄᒃᓄᑦ;  

ᑭᐅᔾᔪᑎᒃᓴᖃᕋᓱᐊᕐᓗᓂ ᐊᔭᒃᑐᖅᑕᐅᓯᒪᓂᑎᒍᑦ ᑲᒪᒋᔭᖃᕆᐊᒃᓴᖅ ᐃᓄᐃᑦ ᐅᖃᐅᓯᖓᓂᒃ ᑕᐃᒫᒃ 
ᐱᐅᓂᖅᐹᖑᓇᓱᐊᕐᓗᒍ ᐊᒻᒪ ᐊᑐᖅᑕᐅᖏᓐᓇᐅᔭᕐᓗᓂ ᐃᓄᐃᑦ ᐅᖃᐅᓯᖓᑦ ᓴᐳᔾᔭᐅᓂᐊᕐᓗᓂ, 
ᓴᖅᑭᔮᖅᑎᑕᐅᓗᓂ ᐊᒻᒪ ᓱᓕᔫᓂᕋᖅᑕᐅᓗᓂ ᐃᒫᒃ  

(a) ᐅᖃᐅᓯᑎᒍᑦ ᐃᓕᓐᓂᐊᕐᓂᕆᔭᐅᓗᓂ, ᑕᐃᒫᒃ ᐋᖅᑭᒃᓱᖅᓯᒪᓂᖃᕐᓗᓂ 
ᑕᒪᒃᑮᖕᓄᑦ ᐃᕕᖅᑎᑕᖅᑕᐅᓂᕆᔭᖓᑦᑎᒍᑦ ᐊᒻᒪ ᐊᑑᑎᖃᕐᓂᖓ 
ᑐᕌᒐᖃᕐᓗᑎᒃ ᑐᓂᓂᐊᕐᓗᒋᑦ ᐃᓄᐃᑦ ᕿᑐᕐᙵᖏᓐᓄᑦ 
ᐃᓐᓇᙳᕋᓱᐊᕐᓂᐊᖅᑎᓪᓗᒋᑦ ᓯᓚᕐᔪᐊᕐᒥᐅᑕᐅᓂᐊᕐᓗᑎᒃ ᐊᒃᖢᐃᑦᑐᒥᒃ 
ᖃᐅᔨᒪᓂᖃᕐᓗᑎᒃ ᐃᓄᐃᑦ ᐅᖃᐅᓯᖓᓂᒃ ᐊᒻᒪ 
ᐃᓚᐅᖃᑕᐅᔪᓐᓇᕐᓂᖃᑦᑎᐊᕐᓗᑎᒃ ᖃᐅᑕᒫᖅᓯᐅᑎᓂᒃ ᐃᓅᓯᖏᓐᓄᑦ, 
ᐱᕙᓪᓕᐊᑎᑦᑎᓗᑎᒃ ᐊᒻᒪ ᐃᓕᖅᑯᓯᒥᓂᒃ ᐆᒻᒪᕆᖕᓂᖏᑦ ᓄᓇᓕᖏᑦᑕ 
ᐃᓗᐊᓂ ᐊᒻᒪ ᐃᓅᕝᕕᒋᓯᒪᔭᖏᓐᓂᒃ; 

(b) ᐃᖅᑲᓇᐃᔭᕐᕕᓂ ᐅᖃᐅᓯᖅ ᐊᑐᖅᑕᐅᔪᖅ ᐊᕕᒃᑐᖅᓯᒪᓂᐅᑉ 
ᐊᐅᓚᑦᑎᔨᖃᕐᕕᖏᓐᓂᒃ, ᐊᒻᒪ ᐃᓚᖃᕆᐊᖃᒻᒪᕆᒡᓗᓂ ᐅᑯᓂᖓ 
(i) ᓴᖅᑭᑦᑎᓗᑎᒃ ᑭᒡᒐᖅᑐᖅᑎᒃᓴᒥ ᐊᒻᒪ ᒐᕙᒪᒃᑯᑦ ᓈᒻᒪᒃᑐᒥᒃ 

ᐃᖅᑲᓇᔭᕐᕕᖃᑦᑎᐊᕐᓗᑎᒃ ᓄᓇᕗᑦ ᐃᓗᐊᓂ, ᐊᒻᒪ  
(ii) ᐃᓚᐅᓂᖃᑦᑎᐊᖅᑐᓂᒃ ᑭᒡᒐᖅᑐᖅᑎᖃᕐᓗᑎᒃ ᐃᓄᖕᓂ ᓄᓇᕗᑦ 

ᐃᓗᐊᓂ ᑮᓇᐅᔾᔭᒃᓴᔪᓐᓇᕐᓂᕐᒥᒃ ᐊᒻᒪ ᐱᕙᓪᓕᐊᑎᑦᑎᓂᕐᒥᒃ 
ᓄᓇᕗᒻᒥ, ᐊᒻᒪ  

(c) ᐅᖃᐅᓯᕐᒥᒃ ᐊᑐᕐᓗᑎᒃ ᖃᐅᑕᒫᑦ ᐱᔨᑦᑎᕋᕐᓂᖃᖅᑎᓪᓗᒋᑦ ᐊᒻᒪ 
ᐅᖃᖃᑎᒌᖕᓂᖃᖅᑎᓪᓗᒋᑦ ᑭᒃᑯᓕᒫᓄᑦ ᓇᓂᓗᒃᑖᖅ ᓄᓇᕗᑦ 
ᐃᓅᖃᑎᒌᖃᑦᑕᐅᑎᔪᓂ;  

 
ᐅᔾᔨᕐᓇᕐᓂᖃᑦᑎᐊᕐᓗᒍ ᐊᑑᑎᖃᕐᓂᖓ ᐃᓕᓐᓂᐊᖅᑎᑦᑎᓂᕐᒥᒃ ᐊᒻᒪ ᓯᐊᒻᒪᒃᑎᓐᓇᓱᐊᕐᓂᖓ 
ᐃᓄᐃᑦ ᐅᖃᐅᓯᖓᓂᒃ, ᐱᓗᐊᖅᖢᒍ ᓱᕈᓯᓛᓄᑦ ᐃᓕᓐᓂᐊᕐᑐᓕᕆᓂᖃᖅᑎᓪᓗᒍ ᐊᒻᒪ ᓄᓇᓕᖕᓂ 
ᐅᕝᕙᓘᓐᓃᑦ ᐊᕐᕌᒍᖃᑎᒌᒃᑐᑦ ᑕᐃᒫᒃ ᐊᔾᔨᐅᙱᑦᑐᒥᒃ ᐃᓱᒫᓘᑎᖃᕐᕕᐅᔪᑦ ᑐᕌᖓᔪᒥᒃ ᐅᖃᐅᓯᐅᑉ 
ᐊᑐᖅᑕᐅᔪᓐᓃᕐᓂᖓᓄᑦ ᐅᕝᕙᓘᓐᓃᑦ ᐊᔪᕆᑎᑕᐅᓯᒪᓂᖏᓐᓄᑦ, ᒫᓐᓇᐅᔪᖅ ᐅᓗᕆᐊᓇᖅᑐᒦᒪᑦ,  

(a) ᐱᐅᓯᒋᐊᖅᑎᑦᑎᓂᕐᒥᒃ ᐃᓄᐃᑦ ᐃᓕᓐᓂᐊᖅᑐᓕᕆᓂᒃᑯᑦ 
ᐱᔭᕇᖅᓯᒪᔭᕆᐊᖃᕐᓂᖏᓐᓄᑦ ᑕᒪᐃᓐᓂᒃ; ᐊᒻᒪ  

(b) ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖃᕐᓗᓂ, ᓴᖅᑭᔮᖅᑎᑕᐅᓗᓂ ᐊᒻᒪ 
ᓴᙱᒃᑎᒋᐊᒃᑲᓐᓂᕐᓗᒍ ᓄᓇᕗᑦ ᐃᓗᐊᓂ;  

 
ᑕᐅᑐᒡᓗᒍ ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖏᑦ ᑲᒪᒋᔭᖃᕆᐊᖃᖅᑎᓪᓗᒋᑦ ᒪᓕᒡᓗᒍ 
ᑎᑎᕋᖅᓯᒪᔪᖅ 32 ᓄᓇᑖᕐᓂᖅ ᓄᓇᕗᒻᒥ ᐊᖏᖃᑎᒌᒍᑕᐅᓯᒪᔪᑎᒍᑦ ᐃᕕᖅᑎᑕᕐᓗᑎᒃ ᐊᒻᒪ 
ᐊᑐᐃᓐᓇᐅᑎᑦᑎᓗᑎᒃ ᐱᓕᕆᐊᓂᒃ ᐊᒻᒪ ᐱᔨᑦᑎᕋᐅᑎᓂᒃ ᑭᐅᔾᔪᑕᐅᔪᓐᓇᕐᓗᑎᒃ ᐅᖃᐅᓯᓕᕆᓂᕐᒧᑦ 
ᑐᕌᒐᓂᒃ ᐊᒻᒪ ᐱᓇᓱᐊᖅᑕᐅᔪᓄᑦ ᐃᓄᖕᓄᑦ, ᐊᒻᒪ ᓄᓇᕗᑦ ᑲᓇᑕᓗ ᒐᕙᒪᒋᔭᐅᓗᑎᒃ 
ᑲᒪᒋᔭᖃᕆᐊᖃᕐᓗᑎᒃ ᐊᑐᓕᖅᑎᑦᑎᓂᕐᒥᒃ ᐊᒻᒪ ᐊᑑᑎᖃᖅᑎᑦᑎᓂᕐᒥᒃ ᓄᓇᑖᕋᓱᐊᕐᓂᕐᒧᑦ 
ᐱᔪᓐᓇᐅᑎᖏᓐᓂᒃ ᐃᓄᖕᓄ;  
 
ᖃᐅᔨᑲᐅᑕᐅᓗᑎᒃ ᐅᖃᕐᑎᑦᓯᔨᒧᑦ ᓇᓃᓂᖏᑦ ᐊᑐᐃᓐᓇᐅᔪᑦ ᐊᒻᒪ ᐱᖅᖁᓯᐅᔪᑦ 
ᒪᓕᒐᓕᐅᕐᕕᒃᒥ ᐊᒻᒪ ᐱᔪᓐᓇᐅᑎᖃᕐᑐᑦ ᐃᖅᑲᑐᐃᕖᑦ ᓄᓇᕗᒻᒥ ᐊᑐᐊᒐᓕᐅᖃᑕᓂᐊᕐᐳᑦ 
ᐱᕙᑦᓕᐊᔭᒥᒃᓂᒃ ᒪᓕᐅᑎᓯᐊᕐᓗᑎᒃ ᐱᑦᔪᑎᖃᕐᑐᓂᒃ ᐃᖅᑲᑐᐃᕕᓕᕆᓂᕐᒧᑦ ᑭᒃᑯᓕᒫᓄᑦ 
ᐊᑐᕐᑕᐅᖃᑕᕐᑐᓄᑦ;  

ᓇᓗᓇᐃᖅᓯᓂᖃᑦᑎᐊᕐᓗᓂ ᐃᓄᐃᑦ ᓄᓇᕗᒻᒥᐅᑦ ᐱᔪᓐᓇᐅᑎᖃᑦᓴᐅᑎᒋᖕᒪᑕ ᐊᑐᕐᓂᕐᒥᒃ ᐃᓄᐃᑦ 
ᐅᖃᐅᓯᖓᓂᒃ, ᐊᒻᒪ ᐱᐅᔪᒥᒃ ᖃᓄᐃᓕᐅᕈᑎᖃᕆᐊᖃᕐᒪᑦ ᓴᐳᔾᔨᓂᐊᕐᓗᓂ ᐊᒻᒪ 
ᓴᖅᑭᔮᖅᑎᑦᑎᓂᐊᕐᓗᓂ ᐃᓄᐃᑦ ᐅᖃᐅᓯᖓᓂᒃ ᐊᒻᒪ ᐃᓄᐃᑦ ᐃᓕᖅᑯᓯᐊᖏᓐᓂᒃ, ᐊᒻᒪ 
ᒪᓕᒍᑎᖃᕐᓗᓂ ᑲᓇᑕᐅᑉ ᓯᓚᕐᔪᐊᓕᒫᑎᒍᑦ ᑲᒪᒋᔭᕆᐊᖃᖅᑕᖏᓐᓂᒃ, ᐃᓚᖃᖃᑕᐅᓗᒍ 
ᓯᓚᕐᔪᐊᓕᒫᒥᒃ ᐊᖏᕈᑕᐅᓯᒪᔪᖅ ᐃᓅᖃᑎᒌᑦ ᐊᒻᒪ ᒐᕙᒪᓕᕆᓂᕐᒧᑦ ᐱᔪᓐᓇᐅᑎᓂᒃ , ᑖᓐᓇ 
ᓯᓚᕐᔪᐊᓕᒫᒧᑦ ᐊᖏᐅᑕᐅᓯᒪᔪᖅ ᐱᑦᔪᑎᓕᒃ ᐱᕙᑦᓕᐊᔪᓕᕆᓂᕐᒥᒃ, ᐃᓅᓯᕐᒥᒃ ᐊᒻᒪ 
ᐱᖅᑯᓯᒃᑯᑦ ᐱᔪᓐᓇᐅᑕᐅᔪᓂᒃ ᐊᒻᒪ ᐊᖏᖃᑎᒌᒍᑦ ᓴᐳᔾᔨᓂᕐᒥᒃ ᐊᒻᒪ ᓴᖅᑭᔮᖅᑎᑦᑎᓂᕐᒥᒃ 
ᐊᔾᔨᒌᙱᑦᑑᑎᓂᒃ ᐃᓕᖅᑯᓯᑎᒍᑦ ᐅᖃᐅᓯᓂᒃ, ᓇᓗᓇᐃᖅᑕᐅᓯᒪᓂᖃᓪᓚᑦᑖᖅᑐᖅ ᓄᓇᕐᔪᐊᒥ 
ᑲᑐᔾᔨᖃᑎᒌᖏᓐᓄᑦ;   
 
ᐅᔾᔨᕆᓗᒍ ᑲᔪᓯᑎᑕᐅᓂᖏᑦ ᑖᒃᑯᓂᖓ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᑦ ᐊᕕᑕᐅᔪᓐᓇᖏᒻᒪᑕ 
ᐊᔾᔨᒌᒃᑎᑦᑎᓂᕐᒥᒃ ᐊᒻᒪ ᐃᓄᐃᑦ ᐅᐱᒋᔭᐅᔾᔪᑎᖏᓐᓂᒃ, ᐊᒻᒪ ᓴᖅᑭᔮᖅᑎᑦᑎᓂᕐᒥᒃ ᐃᓄᐃᑦ 
ᓇᖕᒥᓂᖅ ᐱᓕᕆᔪᓐᓇᕐᓂᕆᔭᖏᓐᓂᒃ ,ᐃᓅᓯᕐᒧᑦ ᐊᒻᒪ ᐱᕙᑦᓕᐊᔪᓕᕆᓂᕐᒧᑦᐊᒻᒪ 
ᐃᓅᖃᑎᒌᑦᑎᐊᕐᓂᕐᒥᒃ ᓇᓗᓇᐃᔭᖅᑕᐅᓯᒪᔪᖅ ᓄᓇᑖᕋᓱᐊᕐᓂᕐᒧᑦ ᓄᓇᕗᒻᒥ 
ᐊᖏᖃᑎᒌᒍᑕᐅᓯᒪᔪᑎᒍᑦ;  
 
ᐅᔾᔨᕆᓗᒍ ᐱᐅᔪᒥᒃ ᖃᓄᐃᓕᐅᕈᑎᖃᕆᐊᖃᕐᓂᖓᓄᑦ ᐱᐅᓯᒋᐊᕋᓱᐊᕐᓗᒍ ᖃᓄᐃᓕᖓᓂᖏᑦ 
ᐊᔪᕈᑕᐅᔪᑦ ᐊᒻᒪ ᑲᒪᒋᓗᒋᑦ ᐋᔾᔨᒌᒃᑎᑕᐅᕙᖏᑦᑐᑦ ᑕᐃᒃᑯᓄᖓ ᐃᓄᐃᑦ ᐅᖃᐅᓯᖓᓂᒃ  
ᐅᖃᕈᓯᖃᖅᐸᒃᑐᑦᓄᑦ, ᑖᓐᓇᑐᐊᖑᓗᒍ ᐅᕝᕙᓘᓐᓃᑦ ᐊᑐᕈᒪᔭᑐᐊᕆᔭᐅᓗᓂ ᐅᖃᐅᓯᖅ;  
 
ᓇᓗᓇᐃᖅᓯᓂᖃᑦᑎᐊᕐᓗᓂ ᑐᓂᔾᔪᑎᒋᓯᒪᓂᖓᑕ ᓄᓇᕗᑦ ᒐᕙᒪᖓᑦ ᐃᑲᔪᖅᑐᐃᓂᕐᒥᓄᑦ 
ᑲᒪᒋᔭᕆᐊᖃᒻᒪᕆᒃᑕᖏᓐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᐅᑎᓪᓗᒋᑦ, ᐃᓚᖃᖃᑕᐅᓗᒍ 
ᑲᒪᒋᔭᕆᐊᖃᒻᒪᕆᒃᑕᖏᓐᓂᒃ ᐅᐃᕖᑎᑑᖅᐸᒃᑐᓄᑦ ᐊᒻᒪ ᖃᓪᓗᓈᑎᑑᖅᐸᒃᑐᓄᑦ ᒪᓕᒡᓗᒍ 
ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᑦ ᓄᓇᕗᒻᒥ ᐊᒻᒪ ᐊᓯᖏᑦ ᒪᓕᒐᐃᑦ ᓴᐳᔾᔨᕙᒃᑐᑦ ᐊᒻᒪ 
ᓴᖅᑭᔮᖅᑎᑦᑎᕙᒃᑐᑦ ᐅᖃᐅᓯᕐᒧᑦ ᐱᔪᓐᓇᐅᑎᓂᒃ ᐊᒻᒪ ᐱᔪᓐᓇᐅᑎᖃᕐᓂᕐᒥᒃ 
ᐊᔾᔨᒌᒃᑎᑕᐅᔭᕆᐊᖃᕈᓐᓇᐅᑎᒥᒃ ᐊᒻᒪ ᐊᔾᔨᒌᒃᑎᑦᑎᔪᓐᓇᕐᓂᕐᒥᒃ;  
 
ᐱᔪᒪᓂᖃᑦᑎᐊᕐᓗᓂ, ᑕᐃᒫᒃᑕᐅᖅ, ᐃᑲᔪᖅᑐᐃᓂᐊᕐᓗᓂ ᐊᒻᒪ ᐱᓇᓱᐊᕐᓗᓂ ᑲᓇᑕᓕᒫᒥᒃ 
ᐃᓕᑕᕐᓂᖃᕐᓗᓂ ᐊᒻᒪ ᒪᓕᒐᕐᔪᐊᑎᒍᑦ ᐋᖅᑭᒃᑕᐅᑦᑎᐊᕐᓗᓂ ᐃᓄᐃᑦ ᐅᖃᐅᓯᖓᑦ ᓴᖅᑭᔾᔪᑕᐅᓗᓂ 
ᐊᒻᒪ ᐃᓕᑕᕆᔭᐅᓂᖃᕐᓗᓂ ᐅᖃᐅᓯᖅ ᑲᓇᑕᒥ ᓄᓇᕗᑦ ᐃᓗᐊᓂ; ᐊᒻᒪ   
 
ᑐᑭᓯᐅᒻᒥᕐᓗᒍ, ᐱᒻᒪᕆᐅᓂᕆᔭᖏᑦᑕ ᖃᓄᐃᓕᖓᓂᖏᑦ ᐅᖃᐅᓯᐅᔪᑦ ᐊᒻᒪ ᐱᒻᒪᕆᐅᓂᓖᑦ 
ᑐᕌᒐᐃᑦ ᑖᔅᓱᒪ ᐱᖁᔭᐅᑉ, ᐊᒻᒪ ᒪᓕᒐᑎᒍᑦ ᐱᔪᓐᓇᕐᓂᖅ ᐃᓚᖃᕐᓗᒍ ᐃᓚᖏᓐᓂᒃ 
ᑎᑎᕋᖅᓯᒪᔪᓂᒃ 15, 25 ᑎᑭᐅᑎᓗᒍ 27-ᒧᑦ ᐊᒻᒪ 35 ᑲᓇᑕᐅᑉ ᐱᖁᔭᕐᔪᐊᖓᓂᒃ, 1982, ᐃᓄᐃᑦ 
ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓᑦ ᐊᑐᖅᑕᐅᓂᖃᕈᓐᓇᕐᓗᓂ ᑐᙵᕕᒡᔪᐊᖅᑎᑐᑦ 
ᐱᒻᒪᕆᐅᓂᖃᖅᑎᑕᐅᓗᓂ ᒪᓕᒐᑎᒍᑦ;  
 
ᑲᒥᓯᓇ ᓄᓇᕗᒻᒥ, ᒪᓕᒡᓗᓂ ᐊᒻᒪ ᐅᖃᐅᔾᔨᔭᐅᓯᒪᓗᓂ ᐊᒻᒪ ᐊᖏᖅᑕᐅᓯᒪᓗᓂ ᒪᓕᒐᓕᐅᖅᑎᓄᑦ, 
ᑲᔪᓯᑎᑦᑎᓂᐊᖅᐳᖅ  

ᑐᑭᓕᐊᑦ 
 
ᑐᑭᖏᑦ 
1. (1) ᐃᓗᐊᓂ ᑖᔅᓱᒪ ᐱᖁᔭᐅᑉ,  
 
“ᐱᓕᕆᕝᕕᐅᔪᑦ ᐊᖓᔪᖅᑳᖏᑦ” ᑐᑭᖃᖅᐳᖅ  

(a) ᐃᓚᒋᔭᐅᖃᑕᐅᕗᖅ ᐱᓕᕆᕝᕕᐅᑉ ᓄᓇᕗᑦ ᒐᕙᒪᖓᓂᒃ, ᒥᓂᔅᑕᐅᑉ 
ᑐᖏᓕᖓᑦ, 

(b) ᐃᓚᒋᔭᐅᖃᑕᐅᕗᖅ ᓄᓇᓕᐅᔪᒥᒃ, ᕼᐋᒻᓚᑦᒥ ᐊᐅᓚᑦᑎᔨᖓᑦ, ᐊᒻᒪ  
(c) ᐃᓚᒋᔭᐅᖃᑕᐅᕗᖅ ᒐᕙᒪᒃᑯᑦ ᑎᒥᖁᑎᖏᑦ, ᐊᖓᔪᖅᑳᖅ ᑲᒪᔨ 

ᐅᕝᕙᓘᓐᓃᑦ, ᑕᐃᒪᐃᑦᑐᖅ ᐃᓄᑐᐃᓐᓇᖅ ᒥᓂᔅᑕᐅᑉ ᑎᓕᓯᒪᔭᖓᑦ 
ᒪᓕᒐᕋᓛᑎᒍᑦ ᐱᓕᕆᕝᕕᐅᔪᒥᒃ ᐊᖓᔪᖅᑳᖑᓗᓂ ᐱᔾᔪᑎᒋᓗᒍ ᑖᓐᓇ 
ᐱᖁᔭᖅ; (administrative head)  

 
“ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᖅ” ᑐᑭᖃᖅᐳᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᖅ 
ᑐᑭᖃᖅᑎᑕᐅᓯᒪᔪᖅ ᐃᓚᖓᓂᒃ ᑎᑎᕋᖅᑕᐅᓯᒪᔪᕐᒥ 1(1) ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ; 
(education program) 
 
“ᐃᖅᑲᓇᐃᔭᖅᑎ” ᑐᑭᖃᖅᐳᖅ ᐃᖅᑲᓇᐃᔭᖅᑎ ᑐᑭᖃᖅᑎᑕᐅᓯᒪᔪᖅ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓂᒃ ᐱᖁᔭᖓᓂᒃ; (employee)  
 
"ᐃᓄᐃᑦ ᐅᖃᐅᓯᕐᓂᒃ ᑕᐃᒎᓯᓕᕆᔩᑦ" ᑐᑭᖃᖅᐳᖅ ᐃᓄᐃᑦ ᐅᖃᐅᓯᖏᓐᓂᒃ ᐱᔪᓐᓇᐅᑎᖃᕐᓂᕐᒧᑦ 
ᐋᖅᑭᒃᑕᐅᓯᒪᔪᑦ ᐃᓚᖓᓂ 15, (Inuit Uqausinginnik Taiguusiliuqtiit) 
 
“ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ” ᑐᑭᖃᖅᐳᖅ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᑎᒃᑯᐊᖅᑕᐅᓯᒪᔪᖅ 
ᒪᓕᒡᓗᒍ ᐃᓚᖓᑦ ᑎᑎᕋᖅᓯᒪᔪᖅ 16(1)-ᒥ ᐃᓕᑕᕆᔭᐅᓯᒪᔪᓂᒃ ᐅᖃᐅᓰᑦ ᐱᖁᔭᖓᓂᒃ; 
(Language Commissioner)  
 
“ᒥᓂᔅᑕ” ᑐᑭᖃᖅᐳᖅ ᒥᓂᔅᑕ ᐅᖃᐅᓯᓕᕆᓂᕐᒧᑦ ᓇᓗᓇᐃᖅᑕᐅᓯᒪᔪᖅ ᐃᓚᖓᓂᒃ ᑎᑎᕋᖅᓯᒪᔪᒥᒃ 
24(1); (Minister)  
 
“ᑎᒥᖁᑎᒋᔭᖅ” ᑐᑭᖃᖅᐳᖅ ᒐᕙᒪᒃᑯᑦ ᐱᓕᕆᕝᕕᖏᓐᓂ, ᓄᓇᓕᖕᒥ ᐅᕝᕙᓘᓐᓃᑦ ᓇᖕᒥᓂᕆᔭᐅᔪᑦ 
ᑎᒥᖁᑎᖏᑦ; (organization)  

“ᑎᑎᕋᐅᓰᑦ” ᑐᑭᖃᖅᐳᖅ ᖃᓂᐅᔭᖅᐸᐃᑦ ᐅᕝᕙᓘᓐᓃᑦ ᖃᓕᐅᔭᖅᐸᐃᑦ ᑎᑎᖅᑲᐅᓯᖏᑦ 
ᐊᑐᖅᑕᐅᕙᒃᑐᑦ ᐃᓄᐃᑦ ᐅᖃᐅᓯᖏᓐᓂᒃ ᐊᑐᖅᐸᒃᑐᓄᑦ ᓄᓇᕗᑦ ᐃᓗᐊᓂ; (orthography)  

“ᐊᖓᔪᖅᑳᖅ” ᑐᑭᖃᖅᐳᖅ ᐊᖓᔪᖅᑳᖅ ᑐᑭᓕᐅᖅᑕᐅᓯᒪᔪᒥᒃ ᐃᓚᖓᓂᒃ 1-ᒥ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ; (parent)  
 
“ᓇᖕᒥᓂᕆᔭᐅᔪᑦ ᑎᒥᖁᑎᖏᑦ” ᑐᑭᓕᒃ, ᑭᓯᐊᓂ ᐊᓯᐊᑎᒎᕐᑕᐅᓯᒪᒃᐸᑦ ᐅᕙᓘᓐᓃᑦ 
ᓇᓗᓇᐃᕐᑕᐅᓯᒪᒍᓂ ᒪᓕᒡᓗᒍ ᑖᓐᓇ ᐱᖁᔭᖅ, ᑯᐊᐳᕆᓴᐅᔪᖅ, ᐱᓕᕆᖃᑎᒌᒃᓂᒃᑯᑦ, 
ᓇᖕᒥᓂᖃᖅᑑᓂᒃᑯᑦ, ᑲᑐᔨᓂᑯᕐᑐᓄᑦ, ᑲᑐᔨᖃᑎᒌᓄᑦ, ᓇᖕᒥᓂᖃᑎᒌᖕᓂᒃᑯᑦ, ᑲᑎᖃᑎᒌᒃᐸᒃᑐᑦ 

ᐅᕙᓘᓐᓃᑦ ᐊᓯᖏᑦ ᒐᕙᒪᓄᑦ ᑎᒥᒋᔭᐅᖏᑦᑐᓄᑦ, ᐊᐅᓚᑕᐅᔪᓄᑦ ᓄᓇᕗᑦ ᐃᓗᐊᓂ; 
(private sector body) 

“ᒐᕙᒪᒃᑯᑦ ᑎᒥᖁᑎᖏᑦ” ᑐᑭᖃᖅᐳᖅ ᒐᕙᒪᒃᑯᑦ ᑎᒥᖁᑎᖏᑦ ᑐᑭᓕᐅᖅᑕᐅᓯᒪᔪᖅ ᐃᓚᖓᓂᒃ 1-
ᒥ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂᒃ; (public agency)  

“ᒐᕙᒪᒃᑯᑦ ᐱᓕᕆᕝᕕᖏᑦ” ᑐᑭᖃᖅᐳᖅ ᐱᓕᕆᕝᕕᒃ ᓄᓇᕗᑦ ᒐᕙᒪᖓᓂᒃ ᐅᕝᕙᓘᓐᓃᑦ ᒐᕙᒪᒃᑯᑦ 
ᑎᒥᖁᑎᖏᓐᓂᒃ, ᐅᕝᕙᓘᓐᓃᑦ ᒐᕙᒪᑐᖃᐃᑦ ᐱᓕᕆᕝᕕᖓᑦ, ᑎᒥᖁᑎᒋᔭᖅ ᐅᕝᕙᓘᓐᓃᑦ 
ᐊᐅᓚᑦᑎᔨᖃᕐᕕᖓᑦ; (public sector body)  

“ᐊᔾᔨᐅᖏᑦᑐᒃᑯᑦ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ” ᑐᑭᖃᖅᐳᖅ ᐊᔾᔨᐅᖏᑦᑐᒃᑯᑦ 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᑎᒃᑯᐊᖅᑕᐅᓯᒪᔪᖅ ᒪᓕᒡᓗᒍ ᑎᑎᕋᖅᓯᒪᔪᖅ ᐃᓚᖓᓂᒃ 19(1) 
ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂᒃ; (special Languages Commissioner)  
 
“ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖓᑦ” ᑐᑭᖃᖅᐳᖅ ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖓᑦ 
ᑐᑭᓕᐅᖅᑕᐅᓯᒪᔪᖅ ᐃᓚᖓᓂᒃ 1-ᒥ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂᒃ; 
(territorial institution) 
 
“ᐊᒃᓱᕈᖅᑎᑦᑎᓗᐊᕐᓂᖅ” ᑐᑭᖃᖅᐳᖅ ᐅᖓᑎᓗᐊᖓᓄᑦ ᐊᒃᓱᕈᖅᑎᑦᑎᓂᖅ ᓇᓗᓇᐃᖅᑕᐅᓯᒪᔪᖅ 
ᖃᐅᔨᓴᕐᓗᒍ ᐊᒃᑐᐊᓂᕐᓘᑎᖃᕐᓂᕐᒧᑦ ᐋᖅᑭᒃᑕᐅᓯᒪᔾᔪᑎᖏᓐᓂᒃ ᑖᔅᓱᒪ ᐱᖁᔭᐅᑉ ᐃᓗᐊᓂ, 
ᓇᓗᓇᐃᖅᓯᔾᔪᑕᐅᓪᓗᓂ ᐱᔾᔪᑎᓕᖕᓂ  

(a) ᐋᓐᓂᐊᖃᕐᓇᖏᑦᑐᓕᕆᓂᖅ ᐊᒻᒪ ᐊᑦᑕᓇᖅᑕᐃᓕᒪᓂᕐᒧᑦ,  
(b) ᐅᔾᔨᕐᓇᕐᓂᖃᓗᐊᖅᑐᓂᒃ ᐋᖅᑭᐅᒪᙱᑦᑐᓂᒃ ᑐᕌᒐᓂᒃ, ᐊᐅᓚᓂᐅᔪᓂᒃ 

ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᓂᒃ ᑎᒥᖁᑎᒋᔭᐅᔪᒥᒃ,  
(c) ᐊᒃᑐᐊᓂᕐᓘᑎᖃᕐᓂᖅ ᐊᖏᕈᑎᒋᔭᐅᓯᒪᔪᓂᒃ ᑲᒪᒋᔭᕆᐊᖃᒻᒪᕆᒃᑐᓂᒃ, 

ᐊᒻᒪ  
(d) ᑎᒥᖁᑎᒋᔭᐅᔪᖅ ᐊᒃᑎᒋᓂᖓ, ᑲᔪᓯᓂᖃᑦᑎᐊᕈᓐᓇᕐᓂᖓ ᐅᕝᕙᓘᓐᓃᑦ 

ᐊᑑᑎᖃᕈᓐᓇᑦᑎᐊᕐᓂᖓ. (undue hardship) 
 
ᐃᓄᐃᑦ ᐅᖃᐅᓯᖓᑦ 
 (2) ᑭᓯᐊᓂ ᑎᓕᐅᖅᑕᐅᒍᓂ ᐃᓄᐃᑦ ᐅᖃᐅᓯᖏᓐᓂ ᑕᐃᒎᓯᓕᐅᖅᑎᒃᑯᓐᓄᑦ ᒪᓕᒡᓗᒍ 
ᑎᑎᕋᖅᓯᒪᓂᕐᒦᑦᑐᖅ 16(5)(b), “ᐃᓄᐃᑦ ᐅᖃᐅᓯᖓ” ᑐᑭᖃᖅᐳᖅ,  

(a) ᖁᕐᓗᖅᑐᒥ ᐅᕝᕙᓘᓐᓃᑦ ᖃᓂᑦᑎᐊᖓᓂᒃ, ᐃᖃᓗᒃᑑᑦᑎᐊᖅ, ᕿᖓᐅᑦ 
ᐊᒻᒪ ᐅᒥᖕᒪᒃᑑᕐᒥ, ᐃᓄᐃᓐᓇᖅᑐᑎᑐᑦ;  

(b) ᐃᓗᐊᓂ ᐅᕝᕙᓘᓐᓃᑦ ᖃᓂᑦᑎᐊᖓᓂᒃ ᐊᓯᖏᓐᓂᒃ ᓄᓇᓕᖕᓂ, 
ᐃᓄᒃᑎᑐᑦ; ᐊᒻᒪ  

(c) ᑕᒪᒃᑭᖅ ᐃᓄᐃᓐᓇᖅᑐᑎᑐᑦ ᐊᒻᒪ ᐃᓄᒃᑎᑐᑦ ᑕᐃᒫᒃ ᑲᒥᓯᓇᐅᔪᖅ 
ᒪᓕᒐᓕᐅᖅᑎᓄᑦ ᒥᓂᔅᑕᕆᔭᐅᔪᑦ ᑲᑎᒪᔨᖏᓐᓂᒃ ᐃᒪᐃᑦᑯᓂ, ᒪᓕᒡᓗᓂ 
ᒪᓕᒐᕌᓚᒥᒃ, ᐱᑎᑦᑎᔪᓐᓇᖅᐳᖅ ᐅᕝᕙᓘᓐᓃᑦ ᐱᔪᓐᓇᖅᑎᑦᑎᓗᓂ.  



ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᐃᓄᐃᓐᓇᖅᑐᓐ  
 (3) ᐊᑐᖅᑕᐅᓂᖓ ᐃᓄᐃᑦᓇᖅᑐᖅ, ᑖᓐᓇ ᐱᖁᔭᖅ ᑐᑭᓕᐅᖅᑕᐅᓂᐊᖅᐳᖅ ᐊᒻᒪ 
ᐊᑐᓕᖅᑎᑕᐅᓗᓂ ᑕᕙᓂ ᐃᒪᐃᓕᖓᔪᒥ ᒪᓕᑦᑎᐊᕐᓗᓂ ᐱᔭᕆᐊᖃᒻᒪᕆᒡᓗᓂ ᐊᒻᒪ 
ᓯᕗᓪᓕᐅᔾᔨᓂᖃᕐᓗᑎᒃ ᐅᑯᓂᖓ  

(a) ᐃᓄᐃᓐᓇᖅᑐᑎᑐᑦ ᓴᙱᒃᑎᒋᐊᕐᓂᖃᕐᓗᒍ; ᐊᒻᒪ  
(b) ᐊᑐᐃᓐᓇᐅᓂᖓ ᐱᐅᓯᒋᐊᕐᓗᒋᑦ ᑐᓴᐅᒪᖃᑦᑕᐅᑎᓃᑦ, ᐱᔨᑦᑎᕋᕈᑎᑦ, 

ᐊᔪᕈᓐᓃᖅᓴᕐᓂᖅ ᐊᒻᒪ ᐃᓄᐃᑦ ᐅᖃᐅᓯᓕᕆᓃᑦ ᐃᓄᐃᓐᓇᖅᑐᑎᑐᑦ, 
ᒪᓕᒡᓗᒍ ᐃᓚᖏᓐᓂᒃ ᑎᑎᕋᖅᓯᒪᔪᓂᒃ 3-ᒥᒃ ᑎᑭᐅᑎᓗᒍ 10-ᒧᑦ, 
ᑕᐃᑯᓂᖓ ᓄᓇᓕᐅᔪᑦ ᐊᑐᐃᓐᓇᐅᔭᖅᐸᒃᑐᑦ ᐃᓄᐃᓐᓇᖅᑐᒥᒃ.  

 
ᑐᙵᕕᒡᔪᐊᑎᒍᑦ ᐱᔪᓐᓇᐅᑎᑦ, ᐃᓚᖃᕐᓗᒍ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ, 
ᓯᕗᓪᓕᐅᔾᔭᐅᓯᒪᓂᖃᖅᐳᑦ 
2. (1) ᐃᓗᓕᖏᑦ ᑖᔅᓱᒪ ᐱᖁᔭᐅᑉ ᑐᑭᓕᐅᖅᑕᐅᓂᐊᙱᓚᑦ ᐲᖅᑕᐅᓂᐊᙱᓪᓗᑎᒃ 
ᐅᕝᕙᓘᓐᓃᑦ ᐊᓯᕈᖅᑕᐅᙱᓪᓗᑎᒃ ᐅᑯᓇᙵᑦ  

(a) ᖃᓄᐃᓕᖓᓂᖏᑦ ᐅᕝᕙᓘᓐᓃᑦ ᑐᙵᕕᒡᔪᐊᑎᒍᑦ ᐅᕝᕙᓘᓐᓃᑦ 
ᐊᓯᖏᑦᑎᒍᑦ ᐱᔪᓐᓇᐅᑎᓂᒃ ᑐᕌᖓᔪᑦ ᖃᓪᓗᓈᑦ ᐅᕝᕙᓘᓐᓃᑦ ᐅᐃᕖᑦ 
ᐅᖃᐅᓯᖏᓐᓂᒃ;  

(b) ᓇᓕᒥᐊᖓᑦ ᐊᑐᖅᑕᐅᔪᓂᒃ ᒫᓐᓇᐅᔪᖅ ᓄᓇᖃᖅᑳᖅᓯᒪᔪᑎᒍᑦ 
ᐅᕝᕙᓘᓐᓃᑦ ᐊᖏᕈᑕᐅᓯᒪᓂᒃᑯᑦ ᐱᔪᓐᓇᐅᑎᖏᑦᑕ ᓄᓇᖃᖅᑳᓯᒪᔪᓂᒃ 
ᑲᓇᑕᒥᐅᑕᑦ ᒪᓕᒡᓗᒍ ᐃᓚᖓᑦ ᑎᑎᕋᖅᓯᒪᔪᖅ 35-ᒥ ᐱᖁᔭᕐᔪᐊᑉ 
ᐱᖁᔭᖓᓂ, 1982 ᐃᓚᖃᕐᓗᒍ ᑭᓯᐊᓂ ᑭᒡᓕᖃᖏᓪᓗᓂ ᐅᑯᓂᖓ,  
(i) ᑐᕌᒐᖏᓐᓂᒃ, ᐱᔪᓐᓇᐅᑎᑦ ᐊᒻᒪ ᑲᒪᒋᔭᐅᔭᕆᐊᖃᒻᒪᕆᒃᑐᓂᒃ 

ᓇᓗᓇᐃᖅᑕᐅᓯᒪᔪᑦ ᓄᓇᑖᕐᓂᖅ ᓄᓇᕗᒻᒥ 
ᐊᖏᖃᑎᒌᒍᑕᐅᓯᒪᔪᑎᒍᑦ, ᐊᒻᒪ  

(ii) ᓇᓕᒥᐊᖏᓐᓂᒃ ᑲᒪᒋᔭᐅᔭᕆᐊᖃᖅᑐᒥᒃ ᐊᑐᓕᖅᑎᑦᑎᓂᕐᒥᒃ 
ᐱᔭᕆᐊᖃᕐᓗᓂ ᐊᑑᑎᖃᕐᓂᐊᖅᑎᓪᓗᒍ ᓄᓇᑖᕐᓂᖅ ᓄᓇᕗᒻᒥ 
ᐊᖏᖃᑎᒌᒍᑕᐅᓯᒪᔪᖅ;  

(c) ᓇᓕᒥᐊᖏᓐᓂᒃ ᒪᓕᒐᑎᒍᑦ ᐅᕝᕙᓘᓐᓃᑦ ᐃᓕᖅᑯᓯᕆᔭᐅᔪᑎᒍᑦ 
ᐱᔪᓐᓇᐅᑎᒋᔭᐅᔪᓂᒃ ᐅᕝᕙᓘᓐᓃᑦ ᐱᔪᓐᓇᐅᑎᑖᖅᑕᐃᓯᒪᔪᑦ ᐅᕝᕙᓘᓐᓃᑦ 
ᐊᑐᖅᑕᐅᔪᖅ ᑐᕌᖓᔪᒧᑦ ᐃᓄᐃᑦ ᐅᖃᐅᓯᖓᓄᑦ, 
ᐊᑐᓕᖅᑎᑕᐅᖅᑳᖅᑎᓐᓇᒍ ᐅᕝᕙᓘᓐᓃᑦ ᐊᑐᓕᖅᑎᑕᐅᓯᒪᓕᖅᑎᓪᓗᒍ 
ᑖᓐᓇ ᐱᖁᔭᖅ; ᐅᕝᕙᓘᓐᓃᑦ  

(d) ᓇᓕᒥᐊᖓᑦ ᑲᒪᒋᔭᕆᐊᖃᖅᑕᖓᑦ ᑲᓇᑕᐅᑉ ᒪᓕᒐᓕᐅᖅᑎᑦ ᐊᒻᒪ 
ᑲᓇᑕᐅᑉ ᒐᔭᒪᖏᑦᑕ ᑐᕌᖓᔪᓂᒃ ᐅᖃᐅᓯᓕᕆᓂᕐᒧᑦ ᐅᕝᕙᓘᓐᓃᑦ 
ᐱᖅᑯᓯᑎᒍᑦ ᐱᔪᓐᓇᐅᑎᑦ ᐅᕝᕙᓘᓐᓃᑦ ᓯᕗᓂᑕᑦ ᐃᓄᖕᓄ ᐅᕝᕙᓘᓐᓃᑦ 
ᐊᓯᖏᑦ ᐅᖃᐅᓯᖃᑎᒌᖃᓗᐊᙱᑦᑐᑦ ᓄᓇᕗᑦ ᐃᓗᐊᓂ.  

 
ᖃᓄᐃᓕᖓᓕᕐᓂᖓ ᐃᓄᐃᑦ ᐅᖃᐅᓯᖓᑕ ᐱᔪᓐᓇᐅᑎᖏᑦ  

(2) ᐋᖅᑭᒃᑕᐅᓯᒪᔾᔪᑎ ᐃᓚᖓᓂᒃ ᑎᑎᕋᖅᓯᒪᔪᓂᒃ 3-ᒥᒃ ᑎᑭᐅᑎᓗᒍ 13-ᒧᑦ 
ᒪᓕᑦᑎᐊᖏᓐᓂᕈᓂ ᐅᕝᕙᓘᓐᓃᑦ ᓈᒻᒪᙱᓗᑎᖃᕐᓂᕈᓂ ᐱᖁᔭᕐᒥ ᑖᓐᓇᐅᙱᒃᑯᓂ ᑮᒃᑯᓕᒫᓄᑦ 
ᐱᔪᓐᓇᐅᑏᑦ ᐱᖁᔭᖓᑦ, ᐋᖅᑭᒃᑕᐅᓯᒪᔾᔪᑎ ᑖᔅᓱᒪ ᐱᖁᔭᐅᑉ ᓯᕗᓪᓕᐅᔾᔭᐅᕗᖅ ᑭᓯᐊᓂ ᐊᓯᐊᒍᑦ 
ᐅᖃᖅᑐᖃᕐᓂᕈᓂ.  



ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᐊᑑᑎᖃᓪᓚᕆᖕᓂᖓ ᐊᒃᑐᖅᑕᐅᓂᐊᖏᓚᖅ  
(3) ᑭᓯᐊᓂ ᐊᑐᐃᓐᓇᐅᑎᑕᐅᓂᖓ ᐃᓚᖓᓂᒃ ᑎᑎᕋᖅᓯᒪᔪᒥᒃ (2), ᐃᓗᓕᖏᑦ ᑖᔅᓱᒪ 

ᐱᖁᔭᐅᑉ ᑐᑭᓕᐅᖅᑕᐅᔮᖏᓚᖅ ᐊᒃᑐᖅᑕᐅᓂᖃᖏᓪᓗᓂ ᐊᑑᑎᖃᓪᓚᕆᖕᓂᖓ ᐅᕝᕙᓘᓐᓃᑦ 
ᒪᓕᒐᑎᒍᑦ ᐊᑑᑎᖃᕐᓂᖓ ᑐᓴᐅᒪᖃᑦᑕᐅᑎᓂᕐᒥᒃ ᐅᕝᕙᓘᓐᓃᑦ ᐱᔨᑦᑎᕋᕐᓂᖃᕐᓗᓂ ᑭᒃᑯᓕᒫᓄᑦ, 
ᐅᕝᕙᓘᓐᓃᑦ ᓇᓕᒥᐊᖓᓂᒃ ᑎᑎᕋᖅᑕᐅᓯᒪᔪᒥᒃ ᐅᕝᕙᓘᓐᓃᑦ ᖃᓄᐃᓕᐅᖅᑐᖃᕐᓂᕈᓂ 
ᐅᕝᕙᓘᓐᓃᑦ ᑲᒪᒋᔾᔪᓯᓂᒃ, ᑕᐃᒫᒃ ᑖᓐᓇ ᐱᖁᔭᖅ ᐊᑐᕐᓂᖃᕐᕕᒋᔭᖏᓐᓂᒃ.  

 
ᐱᖁᔭᖅ ᑭᒡᓕᒋᔭᐅᓂᐊᖏᓚᖅ  

(4) ᓇᓕᑐᐃᓐᓇᖓᑦ ᐃᓗᐊᓃᑦᑐᑦ ᑖᔅᓱᒥᙵᑦ ᐱᖁᔭᕐᒥᒃ ᑐᑭᓕᐅᖅᑕᐅᔾᔮᖏᓚᑦ ᑕᐃᒫᒃ 
ᐊᑐᐃᓐᓇᐅᑎᑦᑎᑦᑕᐃᓕᒪᓂᕐᒥᒃ ᐅᕝᕙᓘᓐᓃᑦ ᑐᓂᓯᑎᑦᑎᑦᑕᐃᓕᒪᓂᕐᒥᒃ ᐱᔨᑦᑎᕋᐅᑎᓂᒃ ᐃᓄᐃᑦ 
ᐅᖃᐅᓯᖓᓂᒃ ᐅᕝᕙᓘᓐᓃᑦ ᑐᓴᐅᒪᖃᑎᒌᒍᓐᓇᐅᑎᑎᒍᑦ ᐃᓄᐃᑦ ᐅᖃᐅᓯᖓᑦᑎᒍᑦ 
ᐅᖓᑖᓅᕈᑎᓗᓂ ᐊᑐᕆᐊᖃᖅᑐᓂᒃ ᑖᔅᓱᒪ ᐱᖁᔭᐅᑉ ᐊᒻᒪ ᒪᓕᒐᕋᓛᖏᓐᓂᒃ. 
 

ᐃᓚᖓᑦ 1 
 

ᐃᓄᐃᑦ ᐅᖃᐅᓯᖏᑦᑕ ᐱᔪᓐᓇᐅᑎᖏᑦ ᐊᒻᒪ ᑲᒪᒋᔾᔪᓯᖏᑦ ᐃᓄᐃᑦ ᐅᖃᐅᓯᖓᑦ ᐱᔨᑦᑎᕋᐅᑎᖏᑦ  
 

ᐊᒻᒪ ᐊᑐᖅᑕᐅᓂᖏᑦ 
 
ᑲᒪᒋᔾᔪᓰᑦ ᑎᒥᒋᔭᐅᔪᓗᒃᑖᓄᑦ  
3. (1) ᑎᒥᒋᔭᐅᔪᓗᒃᑖᑦ ᐃᒪᐃᓐᓂᐊᖅᐳᑦ , ᑕᕙᓂ ᒪᓕᒃᓗᒍ ᑖᓐᓇ ᐃᓚᖓ ᐊᒻᒪᓗ ᑖᒃᑯᐊ 
ᐊᑐᐊᒐᖏᑦ, ᐱᑕᖃᕐᐸᑦ,  

(a) ᑕᑯᒃᓴᐅᑎᑦᑎᓗᑎᒃ ᐊᒻᒪ ᓴᖅᑭᑦᑎᓗᑎᒃ ᑭᒃᑯᓕᒫᓄᑦ ᓇᓗᓇᐃᒃᑯᑕᕐᓂᒃ, 
ᐃᓚᖃᖃᑕᐅᓗᒋᑦ ᑐᐊᕕᕐᓇᖅᑐᓂᒃ ᐊᒻᒪ ᐊᓂᕝᕕᓂᒃ ᓇᓗᓇᐃᒃᑯᑕᓂᒃ, 
ᐃᓄᒃᑎᑑᖅᓯᒪᓗᑎᒃ ᐊᑕᐅᑦᑎᒃᑯᑦ ᐊᓯᖏᓐᓂᒃ ᐅᖃᐅᓯᑦ ᐊᑐᖅᑕᐅᔪᓂᒃ;  

(b) ᑕᑯᒃᓴᐅᑎᑦᑎᓗᑎᒃ ᐊᒻᒪ ᓴᖅᑭᑦᑎᓗᑎᒃ ᐊᑭᓐᓇᒥᐅᑕᓂᒃ ᐊᒻᒪ 
ᓂᐅᕐᕈᓯᐊᖃᖅᐸᒃᑐᑦ ᓴᖅᑭᔮᖅᑎᑦᑎᓇᓱᐊᖅᑕᖏᓐᓂᒃ, ᐱᑕᖃᕐᓂᕈᓂ, 
ᐃᓄᒃᑎᑑᖅᓯᒪᓗᒋᑦ ᐊᑕᐅᑦᑎᒃᑯᑦ ᐊᓯᖏᓐᓂᒃ ᐅᖃᐅᓯᑦ ᐊᑐᖅᑕᐅᔪᓂᒃ;  

(c) ᐃᓄᒃᑎᑑᖅᓯᒪᔪᑦ ᑎᑎᖅᑲᑦ ᑭᒃᑯᓕᒫᓄᑦ ᓇᓗᓇᐃᒃᑯᑕᖏᓐᓂᒃ, 
ᐊᑭᓐᓇᒥᐅᑕᑦ ᐊᒻᒪ ᓂᐅᕐᕈᓯᐊᖃᖅᐸᒃᑐᑦ ᓴᖅᑭᔮᖅᑎᑦᑎᓇᓱᐊᖅᑕᖏᓐᓂᒃ 
ᐊᔾᔨᒌᒃᑎᑕᐅᒐᓗᐊᕐᒫᖔᑕ ᑕᑯᒃᓴᐅᓂᕆᔭᖏᓐᓂᒃ ᐊᓯᖏᓐᓂᒃ ᐅᖃᐅᓯᑦ 
ᐊᑐᖅᑕᐅᖃᑦᑕᖅᑐᓂᒃ; ᐊᒻᒪ  

(d) ᐊᑐᐃᓐᓇᐅᑎᑦᑎᓗᑎᒃ ᑐᙵᓵᕆᔨᐅᓂᕐᒧᑦ ᐱᔨᑦᑎᕋᖅᐸᒃᑐᑦ ᐊᒻᒪ 
ᓇᓂᒥᐊᖅ ᓂᐅᕕᖅᐸᒃᑐᓂᒃ ᐱᔨᑦᑎᕋᕈᑎᖃᖅᑐᓂᒃ ᑭᒃᑯᑐᐃᓐᓇᕐᓄᑦ 
ᐊᑐᐃᓐᓇᐅᕙᒃᑐᓄᑦ ᐃᓄᒃᑎᑑᕐᓗᑎᒃ.  

 
ᐃᓚᖏᑦ ᐱᔨᑦᑎᕋᕈᑎᑦ ᐊᑐᐃᓐᓇᐅᑎᑕᐅᓗᑎᒃ ᐃᓄᒃᑎᑐᑦ  
 (2) ᑎᒥᖁᑎᒋᔭᐅᔪᖅ ᑐᓴᐅᒪᑎᑦᑎᖃᑦᑕᕐᓂᐊᖅᐳᑦ ᑭᒃᑯᓕᒫᓄᑦ ᐃᓄᒃᑎᑑᖅᓯᒪᔪᓂᒃ 
ᐊᑐᐃᓐᓇᐅᑎᑦᑎᓂᐊᕐᓂᕈᑎᒃ ᐅᑯᓂᖓ ᐃᓚᖏᓐᓂᒃ ᐱᔨᑦᑎᕋᕈᑎᓂᒃ:  

(a) ᐱᔨᑦᑎᕋᐅᑎᐅᒋᐊᖃᓪᓚᕆᒃᑐᓂᒃ, ᐃᓚᖃᖃᑕᐅᓗᒋᑦ 
(i) ᑐᐊᕕᕐᓇᖅᑐᓕᕆᓂᖅ, ᐊᓐᓇᐅᔾᔨᓂᖅ ᐅᕝᕙᓘᓐᓃᑦ ᐊᔾᔨᐸᓗᖏᑦ 

ᑐᐊᕕᕐᓇᖅᑐᓕᕆᕙᒃᑐᑦ ᐅᕝᕙᓘᓐᓃᑦ ᐃᑲᔫᑎᐅᓂᐊᖅᑐᓄᑦ 

ᐋᖅᑮᔪᖃᕋᓱᐊᖅᑎᓪᓗᒍ, ᐃᓚᖃᖃᑕᐅᓗᓂ ᑭᐅᔨᐅᓂᕐᒧᑦ 
ᐱᔨᑦᑎᕋᕈᑎᓂᒃ, ᐊᒻᒪ  

(ii) ᐋᓐᓂᐊᖃᕐᓇᖏᑦᑐᓕᕆᓂᖅ, ᐋᓐᓂᐊᓯᐅᖅᑐᓕᕆᓂᕐᒧᑦ ᐊᒻᒪ 
ᐃᓅᓕᓴᐅᑎᓕᕆᓂᕐᒧᑦ ᐱᔨᑦᑎᕋᕈᑎᓂᒃ;  

(b) ᐊᖏᕐᕋᒥᒃ, ᐃᒡᓗᒥᐅᖃᑎᒌᕝᕕᐅᕙᒃᑐᖅ ᐅᕝᕙᓘᓐᓃᑦ ᑐᙵᓵᕆᓂᕐᒧᑦ 
ᐱᔨᑦᑎᕋᕈᑏᑦ, ᐃᓚᖃᕐᓗᒍ  
(i) ᓂᕆᕝᕖᑦ, ᑐᔪᕐᒥᕖᑦ, ᓯᓂᒃᑕᕐᕖᑦ, ᐃᒡᓗᓕᕆᓂᕐᒧᑦ 

ᐱᔨᑦᑎᕋᕈᑎᖏᑦ, ᐊᒻᒪ  
(ii) ᐊᑐᐃᓐᓇᐅᖃᑦᑕᖅᑐᑦ ᐱᔨᑦᑎᕋᕈᑎᑦ ᐊᖏᕐᕋᒥᒃ, ᐃᓚᖃᕐᓗᒍ 

ᐆᒻᒪᖅᑯᑎᑦ, ᐅᖅᓱᐊᓗᒃ, ᐃᒪᖅ ᐊᒻᒪ ᑐᓴᐅᒪᖃᑦᑕᐅᑎᓕᕆᔾᔪᑎᑦ;  
(c) ᐊᓯᖏᑦ ᓇᓗᓇᐃᖅᑕᐅᓯᒪᔪᑦ ᐱᔨᑦᑎᕋᕈᑎᑦ ᑕᐃᒫᒃ ᑲᒥᓯᓇᐅᔪᖅ 

ᐊᐅᓚᑦᑎᔩᑦ ᑲᑎᒪᔨᖏᓐᓂᒃ ᓈᒻᒪᒋᒐᓱᒋᒍᓂᒋᑦ ᑕᐃᒫᒃ ᐊᑑᑎᖃᒻᒪᕆᒃᑯᑎᒃ 
ᐅᕝᕙᓘᓐᓃᑦ ᐱᒻᒪᕆᐅᓂᖃᕈᑎᒃ ᐃᓄᑐᐃᓐᓇᕐᓄᑦ.  

 
ᑐᓴᐅᒪᖃᑎᒌᒍᓐᓇᕐᓂᖅ  
 (3) ᐃᓚᒃᑲᓐᓂᖃᑕᐅᓗᒍ ᒪᓕᖁᔭᐅᔪᓂᒃ ᒪᓕᒡᓗᒍ ᐃᓚᖓᑦ ᑎᑎᕋᖅᓯᒪᔪᖅ (1), 
ᑐᓴᐅᒪᖃᑎᒌᒍᓐᓇᕐᓂᑦ ᐃᓄᓕᒫᓂ ᓇᓗᓇᐃᖅᑕᐅᓯᒪᔪᖅ ᐃᓚᒃᑲᓐᓂᖓᓂᒃ ᑎᑎᕋᖅᑕᐅᓯᒪᔪᒥᒃ (2) 
ᐅᑯᐊᖑᕗᑦ:  

(a) ᖃᐅᔨᒃᑲᐃᔾᔪᑎᓗᒃᑖᑦ, ᐃᓂᖅᑎᕈᑏᑦ ᐅᕝᕙᓘᓐᓃᑦ ᐅᖃᐅᔾᔪᐃᓃᑦ 
ᐃᓄᓕᒫᓄᑦ ᑐᕌᖓᔪᑦ ᐅᕝᕙᓘᓐᓃᑦ ᐊᑐᖅᐸᒃᑐᓄᑦ ᐅᕝᕙᓘᓐᓃᑦ 
ᐊᑭᓖᕙᒃᑐᑦ ᐱᔨᑦᑎᕋᕈᑎᓂᒃ;  

(b) ᑕᖅᑭᑕᒫᑦ ᐊᑭᓕᒃᓴᐃᑦ, ᐊᑭᓕᒃᓴᓄᑦ ᓇᓗᓇᐃᒃᑯᑕᐃᑦ ᐊᒻᒪ ᐊᔾᔨᐸᓗᖏᑦ 
ᑎᑎᖅᑲᐃᑦ ᑐᕌᖓᔪᑦ ᐃᓄᖕᓄᑦ ᐃᓄᒃᑎᑑᖅᐸᒃᑐᓄᑦ;  

(c) ᐊᓯᖏᑦ ᑐᓴᐅᒪᖃᑎᒌᒍᓐᓇᐅᑎᑦ ᑲᒥᓯᓇᕆᔭᐅᔪᖅ ᐊᐅᓚᑦᑎᔩᑦ 
ᑲᑎᒪᔨᖏᓐᓂᒃ ᐋᖅᑭᑐᐃᓐᓇᕆᐊᖃᖅᑕᖓᓂᒃ.  

 
ᓂᐱᒃᑯᑦ ᐊᒻᒪ ᑎᑎᖅᑲᑎᒍᑦ ᑐᓴᐅᒪᖃᑎᒌᒍᓐᓇᐅᑎᑦ  

(4) ᐃᓚᒃᑲᓐᓂᖓᓂᒃ ᑎᑎᕋᖅᓯᒪᔪᒥᒃ (3) ᐊᑐᕐᓂᖃᖅᐳᖅ ᑕᒪᒃᑮᖕᓄᑦ ᓂᐱᒃᑯᑦ ᐊᒻᒪ 
ᑎᑎᖅᑲᑎᒍᑦ ᑐᓴᐅᒪᖃᑎᒌᒍᓐᓇᐅᑎᑎᒍᑦ.  
 
ᐃᓂᖃᖅᑎᑦᑎᓂᖅ ᓇᖕᒥᓂᕆᔭᐅᔪᓂᒃ ᑎᒥᖁᑎᒋᔭᐅᔪᒥᒃ  

(5) ᐅᖃᐅᓯᓕᕆᓂᕐᒧᑦ ᑭᒐᕐᑐᐃᔨᖓᑦ, ᑐᓂᓯᔭᐅᓯᒪᓕᕈᓂ ᑐᒃᓯᕋᐅᑎᓂᒃ ᐅᕙᓘᓐᓃᑦ 
ᑐᓴᐅᑕᐅᓂᐊᕐᑐᓂᒃ ᒪᓕᒃᓗᒍ ᐃᓚᖓᓂ 4, ᐊᒻᒪ ᓄᓇᕗᒥ ᐃᖅᑲᑐᐃᕕᒃᑯᑦ, ᑐᓂᓯᔭᐅᓯᒪᓕᕈᑎᒃ 
ᑐᒃᓯᕋᐅᑎᒥᒃ ᒪᓕᒃᓗᒍ ᐃᓚᖓ 4, ᐃᒪᐃᓕᐅᕈᓐᓇᕐᑐᑦ. ᓇᖕᒥᓂᕆᔭᐅᔪᓂᒃ ᑎᒥᖁᑎᒋᔭᐅᔪᒥᒃ 
ᑕᐃᒫᒃ ᐊᓯᐊᒍᑦ ᒪᓕᖁᔭᐅᔪᒥᒃ ᒪᓕᒡᓗᒍ ᐃᓚᖓᓂᒃ ᑎᑎᕋᖅᓯᒪᔪᒥᒃ ᐊᒻᒪ ᐃᓇᖐᓯᓗᑎᒃ 
ᐅᖁᒪᐃᙱᓐᓂᖅᓴᒥᒃ ᒪᓕᖁᔭᐅᔪᒥᒃ ᐃᓕᓯᓗᑎᒃ ᑐᓴᐅᒪᖃᑎᒌᒍᓐᓇᐅᑎᓂᒃ ᐅᕝᕙᓘᓐᓃᑦ 
ᐱᔨᑦᑎᕋᐅᑎᓂᒃ ᐃᓄᑦᑎᑑᖅᑐᒥᒃ, ᑭᓯᐊᓂ  

(a) ᓇᖕᒥᓂᕆᔭᐅᔪᖅ ᑎᒥᖁᑎᒋᔭᖅ ᓴᖅᑭᑕᐅᓯᒪᓂᖃᕈᓂ ᑐᕌᒐᖃᕐᓗᑎᒃ 
ᐱᖅᑯᓯᕐᓂᒃ, ᐅᖃᕈᓯᖃᕐᓂᕐᒧᑦ, ᓴᙱᒃᑎᒋᐊᖅᑎᑦᑎᒃᑲᓐᓂᕐᓂᕐᒧᑦ 
ᐅᕝᕙᓘᓐᓃᑦ ᓴᖅᑭᔮᖅᑎᑦᑎᓂᕐᒧᑦ ᐃᓅᒃᑎᑑᖏᑦᑐᓂᒃ ᐅᕝᕙᓘᓐᓃᑦ 
ᐃᓕᖅᑯᓯᑎᒍᑦ ᓄᓇᓕᖃᖅᑐᓂᒃ; ᐅᕝᕙᓘᓐᓃᑦ  

(b) ᓈᒻᒪᒃᓴᕈᓂ ᒪᓕᒃᑕᐅᓂᕆᔭᖓᑦ ᑖᔅᓱᒥᖓᑦ ᐃᓚᖓᓂᒃ ᐱᔾᔪᑎᖃᖅᑐᒥᒃ 
ᓇᖕᒥᓂᕆᔭᐅᔪᖅ ᑎᒥᖁᑎᒋᔭᐅᔪᒧᑦ ᐊᓯᐊᒎᕈᑎᖃᕐᓂᕈᑎᒃ 
ᐊᒃᓱᕈᖅᑎᑦᑎᓗᐊᕐᓂᖃᕐᓂᕈᑎᒃ.  

 
ᒐᕙᒪᒃᑯᑦ ᑳᑐᕌᖏᑦ  
4. (1) ᑕᒪᒃᑭᖅ ᑳᑐᕌᑦ ᓴᓇᔭᐅᔪᑦ ᐱᓕᕆᕝᕕᓄᑦ ᐅᕝᕙᓘᓐᓃᑦ ᑭᒡᒐᖅᑐᕐᓗᑎᒃ ᐱᓕᕆᕝᕕᐅᔪᒥᒃ 
ᓄᓇᕗᑦ ᒐᕙᒪᖓᓂᒃ ᐅᕝᕙᓘᓐᓃᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ, ᐱᔾᔪᑎᖃᕈᑎᒃ ᑐᒃᓯᕋᕐᓂᕐᒧᑦ 
ᐊᑐᐃᓐᓇᐅᑎᑦᑎᓇᓱᖁᔨᓂᕐᒧᑦ, ᐊᑭᑦᑐᕋᐅᑎᑎᒍᑦ ᐅᕝᕙᓘᓐᓃᑦ ᐊᓯᐊᒍᑦ, ᐊᓯᐊᒍᑦ 
ᑭᒡᒐᖅᑐᐃᓂᖃᕆᐊᖃᕐᓂᐊᖅᐳᖅ ᑐᓴᐅᒪᖃᑦᑕᐅᑎᓗᑎᒃ ᐊᒻᒪ ᐱᔨᑦᑎᕋᕐᓗᑎᒃ ᐃᓄᓕᒫᓄᑦ 
ᐃᓄᒃᑎᑑᕐᓗᑎᒃ ᑕᐃᒫᒃ ᒪᓕᑦᑎᐊᕋᓗᐊᕐᒪᖔᑦ ᐃᓚᖓᓂᒃ 3-ᒥ.  
 
ᐋᖅᑭᒃᐸᓪᓕᐊᓂᖓ  

(2) ᑖᓐᓇ ᐃᓚᖓᑦ ᐊᑐᕐᓂᖃᙱᑦᑐᖅ ᑐᒃᓯᕋᕐᓂᕐᒧᑦ ᐊᑐᐃᓐᓇᐅᑎᑦᑎᓇᓱᖁᔨᓂᕐᒧᑦ 
ᐅᕝᕙᓘᓐᓃᑦ ᐊᑭᑦᑐᕋᐅᑎᑎᒍᑦ ᑐᓂᔭᐅᓯᒪᖏᑦᑐᖅ ᐅᕝᕙᓘᓐᓃᑦ ᑳᑐᕌᖑᔪᑦ ᐊᑐᓕᖅᑎᑕᐅᓯᒪᔪᑦ 
ᐅᓪᓗᖓᓂᒃ ᑖᓐᓇ ᐃᓚᖓᑦ ᑎᑎᕋᖅᓯᒪᔪᖅ ᐊᑐᓕᖅᑎᑕᐅᓯᒪᓕᖅᑎᓪᓗᒍ.  
 
ᓴᒃᑯᑦᑎᓂᖅ ᑎᓕᓯᔾᔪᑎᑎᒍᑦ  
 (3) ᐊᐅᓚᑦᑎᔩᑦ ᑲᑎᒪᔨᖏᑦ ᐃᒪᐃᑐᐃᓐᓇᕆᐊᖃᖅᐳᑦ, ᑎᓕᓯᔾᔪᑎᑎᒍᑦ, ᓴᒃᑯᑦᑎᓗᑎᒃ 
ᑳᑐᕌᒃᒥ ᐊᐅᓚᑦᑎᓂᕐᒥᒃ ᑖᔅᓱᒥᙵᑦ ᐃᓚᖓᓂᒃ ᑎᑎᕋᖅᓯᒪᔪᒥᒃ, ᐃᓱᒪᒃᓴᖅᓯᐅᕈᑕᐅᓐᓂᕈᓂ ᐃᒫᒃ  

(a) ᑳᓐᑐᕌᖓ ᑐᕌᖓᒍᓂ ᐱᖁᑎᓄᑦ ᐊᒻᒪ ᐱᔨᑦᑎᕋᕈᑎᓄᑦ 
ᑐᐊᕕᓐᓇᖅᑐᕆᔭᐅᓗᓂ ᖃᐅᔨᓴᖅᑕᐅᔭᕆᐊᖃᕐᓗᓂ ᐅᕝᕙᓘᓐᓃᑦ 
ᑭᐅᔭᐅᑲᐅᑎᒋᔭᕆᐊᖃᕐᓗᓂ ᖃᓄᐃᓕᐅᕈᑕᐅᔪᒧᑦ ᐃᓚᖃᕈᓂ 
ᐅᓗᕆᐊᓇᖅᑐᒥᒃ ᐃᓄᖕᓄᑦ ᐅᕝᕙᓘᓐᓃᑦ ᐱᖁᑎᒋᔭᐅᔪᓄᑦ, ᐅᕝᕙᓘᓐᓃᑦ 
ᐊᓯᖏᓐᓂᒃ ᑐᐊᕕᕐᓇᖅᑐᓂᒃ; ᐅᕝᕙᓘᓐᓃᑦ  

(b) ᐊᑐᖅᑕᐅᒐᔪᙱᒃᑯᓂ, ᐊᒻᒪ ᑐᐊᕕᕐᓇᖅᑑᓗᓂ ᐅᕝᕙᓘᓐᓃᑦ 
ᑲᒪᒋᓪᓚᑦᑖᕆᐊᖃᕐᓗᓂ, ᖃᓄᐃᓕᖓᓂᐅᔪᑦ ᑳᓐᑐᕌᒃᒥ 
ᑐᓂᓯᔭᕆᐊᖃᕐᓗᓂ ᐊᓯᐊᒍᑦ ᒪᓕᖕᓂᖃᕐᓗᓂ ᑲᒪᒋᔭᐅᔭᕆᐊᖃᒻᒪᕆᒃᑐᓂᒃ 
ᓇᓗᓇᐃᖅᑕᐅᓯᒪᔪᑦ ᑖᔅᓱᒪ ᐃᓚᖓᓂᒃ ᑎᑎᕋᖅᓯᒪᔪᒥᒃ.  

 
ᐱᔨᑦᑎᕋᕈᑦ ᐃᖅᑲᖅᑐᐃᕝᕕᑎᒍᑦ ᐱᓇᓱᐊᕐᓂᕐᒥᒃ  
5. ᐃᖅᑲᖅᑐᐃᕝᕕᑎᒍᑦ ᐱᓇᓱᐊᕐᓂᕐᒥ, ᓄᓇᕗᒻᒥ ᐃᖅᑲᖅᑐᐃᔪᓕᕆᔨᒃᑯᑦ 
ᐃᒪᐃᑐᐃᓐᓇᕆᐊᖃᖅᐳᑦ  

(a) ᐃᓚᖃᖅᑎᑦᑎᓗᑎᒃ ᒪᓕᒐᖏᓐᓂᒃ ᐅᕝᕙᓘᓐᓃᑦ ᒪᓕᒋᐊᓕᖕᓂᒃ 
ᖃᐅᔨᒃᑲᐃᔾᔪᑎᓂᒃ ᐅᕝᕙᓘᓐᓃᑦ ᐱᔨᑦᑎᕋᕈᑎᓂᒃ, ᒪᓕᖁᔭᐅᔪᓂᒃ 
ᖃᐅᔨᒃᑲᐃᔾᔪᑎᒥᒃ ᓴᐳᑎᔭᐅᓇᓱᐊᖅᑐᒧᑦ ᐅᕝᕙᓘᓐᓃᑦ ᐊᓯᖏᓐᓂᒃ 
ᑎᑎᖅᑲᓂᒃ ᑐᓂᓯᔭᕆᐊᖃᕐᓗᑎᒃ ᐃᖅᑲᖅᑐᐃᕝᕕᖕᒧᑦ ᐃᓄᑐᐃᓐᓇᕐᒧᑦ 
ᐃᒻᒪᖄ ᐃᓄᒃᑎᑐᑦ ᐅᖃᓪᓚᒃᐸᒃᑐᒥᒃ ᐃᓄᒃᑎᑐᑦ ᑐᑭᓕᐅᕆᔨᖃᕐᓗᓂ; ᐊᒻᒪ  

(b) ᐅᑎᕐᕕᐅᒍᓂ ᑲᒪᒋᔭᐅᔪᖅ ᐱᔨᑦᑎᕋᖅᑕᐅᓯᒪᕇᕈᓂ, ᑐᒃᓯᕋᕐᓗᓂ 
ᓇᓗᓇᐃᖅᓯᔾᔪᑎᒥᒃ ᑐᕌᖓᔪᖅ ᐅᖃᐅᓯᖅ ᐊᑐᕈᒪᔭᓂ ᐅᕝᕙᓖᓐᓃᑦ 
ᑐᑭᓯᐊᒪᓂᖅᓴᐅᔭᓂ ᐃᓄᑐᐃᓐᓇᖅ ᐱᔨᑦᑎᕋᖅᑕᐅᔪᖅ.  



ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᓄᓇᓕᖕᓂ ᑐᓴᐅᒪᖃᑦᑕᐅᑎᓂᕐᒧᑦ ᐊᒻᒪ ᐱᔨᑦᑎᕋᕈᑎᑦ  
 
ᑐᓴᐅᒪᖃᑦᑕᐅᑎᒃᑲᓐᓃᑦ ᐊᒻᒪ ᐱᔨᑦᑎᕋᕈᑎᒃᑲᓐᓃᑦ ᐃᓄᓕᒫᓅᖓᔪᓄᑦ   
6. ᑕᒪᒃᑭᖅ ᓄᓇᓖᑦ ᐊᑐᐃᓐᓇᐅᑎᑦᑎᓂᐊᖅᐳᑦ ᐃᓄᓕᒫᓄᑦ, ᖃᔅᓯᐅᒐᓗᐊᖅᐸᑕ ᐅᕝᕙᓘᓐᓃᑦ 
ᖃᓄᑎᒋᐅᒐᓗᐊᖅᐸᑦ ᑐᒃᓯᕋᕆᔭᐅᓂᖓ, ᐱᑕᖃᕋᓗᐊᕈᓂ, ᑐᓴᐅᒪᖃᑦᑕᐅᑎᒃᑲᓐᓃᑦ ᐊᒻᒪ 
ᐱᔨᑦᑎᕋᕈᑎᒃᑲᓐᓃᑦ ᐃᓄᒃᑎᑐᑦ:  

(a) ᐊᖅᑯᑎᐅᑉ ᓇᓗᓇᐃᒃᑯᑕᖏᑦ, ᐃᖏᕐᕋᔾᔪᑎᓄᑦ ᓇᓗᓇᐃᒃᑯᑕᐃᑦ ᐊᒻᒪ 
ᓄᓇᙳᐊᓗᖀᑦ ᓴᖅᑭᑕᐅᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᐱᔭᐅᓯᒪᔪᑦ 
ᓄᓇᓕᐅᔪᒧᑦ;  

(b) ᖃᓄᐃᓕᐅᕈᑎᑦ ᐅᕝᕙᓘᓐᓃᑦ ᐱᔨᑦᑎᕋᕈᑎᑦ ᐊᑐᐃᓐᓇᐅᑎᑕᐅᔪᑦ 
ᓄᓇᓕᖕᒧᑦ ᑐᕌᖓᓗᑎᒃ ᐃᓅᓯᓕᕆᓂᕐᒧᑦ ᐃᓄᑐᐃᓐᓇᕐᓄᑦ ᐅᕝᕙᓘᓐᓃᑦ 
ᓄᓇᓕᖕᒧᑦ;  

(c) ᓄᓇᓕᖕᒥ ᖃᐃᔨᒃᑲᐃᔾᔪᑎᑦ ᐃᓄᓗᒃᑖᓄᑦ, ᒪᓕᒐᕋᓛᑦ ᐊᑐᓕᖅᑎᑕᐅᓂᖏᑦ 
ᐊᒻᒪ ᐊᑭᓖᔾᔪᑎᒃᓴᖅᑖᖅᑎᑦᑎᓂᕐᒧᑦ;  

(d) ᑐᓵᔨᐅᓂᖅ ᐃᓄᓗᒃᑖᓂ ᑲᑎᒪᓂᖃᖅᑎᓪᓗᒋᑦ ᐊᒻᒪ ᓄᓇᓕᖕᒥ ᑲᑎᒪᔨᐅᔪᑦ 
ᑲᑎᒪᓂᖃᖅᑎᓪᓗᒋᑦ;  

(e) ᐊᓯᖏᑦ ᓇᓗᓇᐃᖅᑕᐅᓯᒪᔪᑦ ᐱᔨᑦᑎᕋᕈᑏᑦ ᑲᒥᓯᓇᕆᔭᐅᔪᖅ ᐊᐅᓚᑦᑎᔩᑦ 
ᑲᑎᒪᔨᖏᓐᓄᑦ ᐊᑑᑎᖃᕐᓂᐊᕋᓱᒋᒍᓂᐅᒃ ᐱᔾᔪᑎᖃᕐᓗᑎᒃ 
ᖃᓄᐃᓕᖓᓕᕐᓂᕆᔭᖏᓐᓂᒃ ᐃᓄᑐᐃᓐᓇᐅᔪᓄᑦ, ᓄᓇᓕᖕᒧᑦ 
ᐅᕝᕙᓘᓐᓂᑦ ᑕᒪᒃᑭᕐᓗᒍ ᓄᓇᕗᑦ.  

 
ᓄᓇᕗᑦ ᒐᕙᒪᖓᑦ ᑐᑭᓕᐅᕆᔭᕆᐊᖃᕐᓂᖏᑦ  
7. ᑎᑎᖅᑲᑦ, ᐃᓚᖃᕐᓗᒋᑦ ᖃᐅᔨᒃᑲᐃᔾᔪᑎᑦ ᐅᕝᕙᓘᓐᓃᑦ ᒪᓕᒃᑕᐅᔭᕆᐊᓖᑦ, ᑐᕌᖓᔪᑦ 
ᓄᓇᓕᐅᔪᒧᑦ ᓄᓇᕗᑦ ᒐᕙᒪᖓᓂᙶᕐᓗᑎᒃ ᐃᓄᓗᒃᑖᓅᖓᓗᑎᒃ, ᕿᒥᕐᕈᔭᐅᓂᐊᕐᓗᑎᒃ 
ᐅᕝᕙᓘᓐᓃᑦ ᑭᐅᔾᔪᑕᐅᓂᐊᕐᓗᑎᒃ ᓄᓇᓕᖕᓂᙶᖅᓯᒪᔪᓂᒃ, ᐊᑐᐃᓐᓇᐅᑎᑕᐅᓂᐊᖅᐳᑦ 
ᐃᓄᒃᑎᑑᖅᓯᒪᔪᓂᒃ ᑐᑭᓕᐊᕆᔭᐅᓯᒪᔪᓂᒃ.  
 

ᐃᓕᓐᓂᐊᕐᓂᓕᕆᓂᕐᒧᑦ  
 
ᐃᓄᒃᑎᑑᖅᑐᒥᒃ ᐃᓕᓐᓂᐊᖅᑎᑦᑎᓂᖅ  
8. (1) ᐊᖓᔪᖅᑳᓕᒫᑦ ᕿᑐᕐᖓᖃᕈᑎᒃ ᐃᓕᓐᓂᐊᖅᑎᑕᐅᓂᖃᖅᑐᑦ ᓄᓇᕗᑦ ᐃᓗᐊᓂ, 
ᐃᓚᓕᐅᑎᓯᒪᖃᑕᐅᓗᒍ ᓄᑕᕋᖅ ᐊᑕᐅᓯᕐᒥᒃ ᐃᓕᓐᓂᐊᕐᓂᕐᒧᑦ ᐸᕐᓇᒃᑕᐅᓯᒪᔾᔪᑕᐅᔪᖅ 
ᐊᑐᓕᖁᔭᐅᓯᒪᔪᒥᒃ ᐊᑐᓕᖅᑎᑕᐅᓯᒫᓂᒃᑐᒥᒃ, ᐱᔪᓐᓇᐅᑎᖃᖅᐳᖅ ᓄᑕᕋᓂ 
ᐃᓕᓐᓂᐊᖅᑎᑕᐅᒍᓐᓇᕐᓗᓂ ᐃᓄᒃᑎᑑᖅᓯᒪᔪᓂᒃ.  
 
ᑲᒪᒋᔭᕆᐊᓖᑦ ᑐᕌᖓᔪᒧᑦ ᐃᓕᓐᓂᐊᖅᑐᓕᕆᓂᕐᒧᑦ  
 (2) ᓄᓇᕗᑦ ᒐᕙᒪᖓᑦ ᐃᒪᐃᓐᓂᐊᖅᐳᖅ, ᒪᓕᖕᓂᖃᑦᑎᐊᕐᓗᓂ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ,  

(a) ᐃᕕᖅᑎᑖᕆᓂᐊᖅᐳᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᕐᒥᒃ 
ᓴᖅᑭᑦᑎᓗᑎᒃ ᖁᑦᑎᖕᓂᖅᓴᒧᑦ ᐃᓕᓐᓂᐊᕇᖅᑎᑦᑎᓗᑎᒃ 
ᐊᔪᙱᓐᓂᖃᑦᑎᐊᖅᑐᓂᒃ ᐃᓄᒃᑎᑑᕈᓐᓇᕐᓂᕐᒥᒃ, ᑕᒪᒃᑭᖅ ᐅᖃᐅᓯᑎᒍᑦ 
ᐊᒻᒪ ᑎᑎᖅᑲᑎᒍᑦ;  

(b) ᓴᖅᑭᑦᑎᓗᑎᒃ ᐊᒻᒪ ᐊᑐᓕᖅᑎᑦᑎᓗᑎᒃ ᓈᒻᒪᑦᑎᐊᖅᑐᓂᒃ 
ᐃᓄᒃᑎᑑᕈᓐᓇᑦᑎᐊᕐᓂᕐᒥᒃ ᑐᕌᒐᖃᕐᓗᑎᒃ ᐊᔪᙱᓐᓂᖃᑦᑎᐊᕈᓐᓇᓕᕐᓗᑎᒃ  
(i) ᐃᓕᑦᑎᔪᓐᓇᕐᓂᕐᒥᒃ ᓇᓂᓗᒃᑖᖅ ᐃᓕᓐᓂᐊᕐᓂᐅᑉ ᐱᓕᕆᐊᖓᓂᒃ, 

ᒪᓕᒃᑐᒥᒃ ᑎᑎᕋᖅᓯᒪᓂᕐᒦᑦᑐᒥᒃ (a)-ᒥ, ᐊᒻᒪ  
(ii) ᐊᑕᐅᓯᕐᒥᒃ ᐃᓕᓐᓂᐊᕐᓂᕐᒧᑦ ᐸᕐᓇᒃᑕᐅᓯᒪᔾᔪᑕᐅᔪᖅ, 

ᒪᓕᑦᑎᐊᕐᓗᓂ ᐊᑕᐅᓯᕐᒥᒃ ᐃᓕᓐᓂᐊᕐᑐᓕᕆᓂᕐᒧᑦ ᑐᕌᒐᖏᓐᓂᒃ 
ᓇᓗᓇᐃᖅᑕᐅᓯᒪᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ; 

(c) ᓴᖅᑭᑦᑎᓗᓂ ᐊᒻᒪ ᐊᑐᕐᓗᓂ ᖃᐅᔨᓴᕐᓂᕈᓘᔭᕐᓂ, ᐊᒻᒪ 
ᑲᒪᒋᔭᖃᖃᑦᑕᐅᔭᕐᓗᓂ ᑎᑎᖅᑲᖁᑎᑦ ᑐᖅᑯᖅᑕᐅᕙᓪᓕᐊᒋᐊᓖᑦ 
ᑐᕌᖓᔪᓂᒃ ᐊᑕᐅᓯᐅᔪᖅ ᐃᓕᑦᑎᓯᒪᓂᕆᓕᖅᑕᖏᓐᓂᒃ ᐊᒻᒪ 
ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᖅ ᖃᓄᐃᒻᒪᖔᑦ ᑕᒪᒃᑭᖅ ᑕᐅᑐᒡᓗᒋᑦ, 
ᐃᓚᒋᔭᖃᖅᑐᒥᒃ ᑐᕌᒐᐃᑦ ᐊᔪᙱᓐᓂᕆᔭᖏᓐᓂᒃ ᓴᖅᑭᑕᐅᓯᒪᔪᑦ ᒪᓕᒡᓗᒍ 
ᐃᓚᖓᓂᒃ ᑎᑎᕋᖅᓯᒪᓂᕐᒦᑦᑐᖅ (b)(i)-ᒥ; ᐊᒻᒪ  

(d) ᓴᖅᑭᑦᑎᓗᓂ ᐊᒻᒪ ᐊᑐᐃᓐᓇᐅᑎᑦᑎᓗᓂ 
(i) ᐃᓕᓐᓂᐊᕈᑎᓕᐅᖅᑕᐅᓯᒪᔪᑦ, ᐃᓕᓐᓂᐊᕈᑏᑦ ᐊᒻᒪ ᐱᓕᕆᐊᒃᓴᑦ 

ᐃᓄᒃᑎᑑᕐᓂᕐᒧᑦ ᑐᕌᖓᔪᑦ ᑐᕌᒐᖏᓐᓄᑦ ᐊᒻᒪ ᑐᕌᒐᐃᑦ 
ᐊᔪᙱᓐᓂᕆᔭᖏᓐᓂᒃ ᓴᖅᑭᑕᐅᓯᒪᔪᑦ ᑖᔅᓱᒧᖓ ᐃᓚᖓᓂ 
ᑎᑎᕋᖅᓯᒪᔪᒥᒃ, ᐊᒻᒪ  

(ii) ᐊᔪᕈᓐᓃᖅᓴᕐᓂᖅ, ᓇᓗᓇᐃᒃᑯᑕᖅᑖᕐᓂᖅ ᐊᒻᒪ ᐃᓕᓴᐃᔨᓄᑦ 
ᐱᓕᒻᒪᒃᓴᐃᓂᖅ ᐊᒻᒪ ᐊᓯᖏᓐᓄᑦ, ᐃᓚᖃᖃᑕᐅᓗᒍ 
ᐃᓄᒃᑎᑑᕐᓂᕐᒥᒃ ᐊᔪᕈᓐᓃᖅᓴᐃᓂᖅ ᐊᒻᒪ ᐱᐅᓯᒋᐊᒃᑲᓐᓂᕐᓂᕐᒧᑦ, 
ᓴᖅᑭᑦᑎᔾᔪᑕᐅᓂᐊᕐᓗᑎᒃ ᖃᔅᓯᐅᓂᖏᓐᓂᒃ, ᖃᓄᐃᑦᑑᓂᖏᑦ 
ᐊᒻᒪ ᐃᓕᓴᐃᔨᑦᑎᐊᕙᖕᓂ ᐱᔭᐅᔭᕆᐊᓖᑦ ᐊᑐᓕᖅᑎᑕᐅᖁᓪᓗᒍ 
ᑖᓐᓇ ᐃᓚᖓᑦ ᑎᑎᕋᖅᓯᒪᔪᖅ.  

 
ᓱᕈᓯᓛᓄᑦ ᐃᓕᓐᓂᐊᖅᑐᓕᕆᓂᖅ  
9. ᑲᒪᒋᓂᐊᕐᓗᒍ ᐃᓕᓐᓂᐊᕆᐅᖅᓴᓕᖅᑎᓪᓗᒋᑦ, ᒪᓕᑦᑎᐊᖅᑐᓂᒃ ᐅᔾᔨᕐᓇᕐᑑᓂᕆᔭᖓᓂᒃ 
ᑖᓱᒪ ᐱᕙᓪᓕᐊᓂᕆᔭᖓᑕ ᐅᖃᐅᓯᕐᒥᒃ ᑎᒍᒻᒥᓇᓱᐊᕐᓂᕐᒥᒃ ᐊᒻᒪ ᓴᙱᒃᑎᓐᓇᓱᐊᖅᑕᐅᑎᓪᓗᒍ, 
ᓄᓇᕗᑦ ᒐᕙᒪᖓᑦ ᓴᖅᑭᔮᖅᑎᑦᑎᓂᐊᖅᐳᑦ ᓱᕈᓯᓛᓄᑦ ᐃᓄᒃᑎᑑᕐᓂᕐᒥᒃ 
ᐱᕙᓪᓕᐊᑎᑦᑎᓇᓱᐊᕐᓗᑎᒃ ᐊᒻᒪ ᐃᓕᓐᓂᐊᖅᑎᑦᑎᓗᑎᒃ ᑕᒪᒃᑭᖅ ᓄᑕᖅᑲᓂᒃ ᐊᒻᒪ 
ᐊᖓᔪᖅᑳᖏᓪᓗ ᓄᓇᓕᖏᓐᓂᒃ, ᐊᒻᒪ ᐃᒪᐃᓐᓂᐊᕆᕗᑦ  

(a) ᓴᖅᑭᑦᑎᓗᑎᒃ, ᐊᑐᐃᓐᓇᐅᑎᑦᑎᓗᑎᒃ ᐊᒻᒪ ᓇᐅᑎᖅᑐᕐᓗᑎᒃ 
ᐊᑐᐃᓐᓇᐅᓂᕆᔭᖓᓂᒃ, ᐊᑐᖅᑕᐅᓂᕆᔭᖓᓂᒃ ᐊᒻᒪ 
ᓴᖅᑭᔾᔪᑕᐅᓂᕆᔭᖏᑦ ᓱᕈᓯᓛᓄᑦ ᐃᓕᓐᓂᐊᕈᑎᒋᓂᐊᖅᑕᖏᑦ ᐊᒻᒪ 
ᐱᓕᕆᐊᑦ ᐃᓄᒃᑎᑑᖅᑐᓂᒃ; ᐊᒻᒪ  

(b) ᓇᐅᑎᖅᑐᕐᓗᑎᒃ ᐊᑐᐃᓐᓇᐅᓂᕆᔭᖓᓂᒃ, ᐊᑐᖅᑕᐅᓂᕆᔭᖓᓂᒃ ᐊᒻᒪ 
ᓴᖅᑭᔾᔪᑕᐅᓂᕆᔭᖏᑦ ᐊᑐᕐᑕᐅᔪᒃᓴᑦ ᐊᒻᒪ ᐊᑐᐃᓐᓇᐅᑎᑕᐅᔪᑦ 
ᓇᓗᓇᐃᖅᑕᐅᓯᒪᔪᒥ ᐃᓚᖓᓂ ᑎᑎᕋᖅᓯᒪᓂᐅᑉ (a); ᐊᒻᒪ 

(c) ᓴᖅᑭᑦᑎᓗᑎᒃ ᐊᒻᒪ ᐊᑐᓕᖅᑎᑦᑎᓗᑎᒃ ᓚᐃᓴᑖᕋᓱᐊᕐᓂᕐᒧᑦ 
ᒪᓕᒃᑕᐅᔭᕆᐊᓕᖕᓂ, ᐊᔪᕈᓐᓃᖅᓴᐃᓂᕐᒥᒃ, ᓇᓗᓇᐃᒃᑯᑕᖅᑖᕐᓂᕐᒧᑦ ᐊᒻᒪ 
ᐱᓕᒻᒪᒃᓴᐃᓂᕐᒧᑦ ᐸᐃᕆᕝᕕᓂ ᐱᓕᕆᕙᒃᑐᓂᒃ ᐊᒻᒪ ᓱᕈᓯᓛᓂ 
ᐃᓕᓐᓂᐊᖅᑐᓕᕆᕙᒃᑐᓂᒃ 

ᐃᓐᓇᕐᓄᑦ ᐅᖃᐅᓯᖅ ᑎᒍᓯᓇᓱᐊᕐᓂᖅ ᐊᒻᒪ ᐱᐅᓯᒋᐊᒃᑲᓐᓂᖅᑎᑦᑎᓂᖅ  
10. ᓄᓇᕗᑦ ᒐᕙᒪᖓᑦ ᓴᖅᑭᑦᑎᓂᐊᖅᐳᖅ, ᐊᑐᐃᓐᓇᐅᑎᑦᑎᓗᑎᒃ ᐊᒻᒪ ᓇᐅᑦᑎᖅᑐᕐᓗᑎᒃ 
ᐊᑐᐃᓐᓇᐅᓂᕆᔭᖓᓂᒃ, ᐊᑐᖅᑕᐅᓂᕆᔭᖓᓂᒃ ᐊᒻᒪ ᓴᖅᑭᔾᔪᑕᐅᓂᕆᔭᖏᑦ ᐃᓄᐃᑦ 
ᐅᖃᐅᓯᖓᓂᒃ ᑎᒍᓯᓇᓱᐊᕐᓂᕐᒥᒃ ᐊᒻᒪ ᐱᐅᓯᒋᐊᒃᑲᓐᓂᖅᑎᑦᑎᓂᕐᒥᒃ ᐃᓕᓐᓂᐊᕈᑕᐅᕙᒃᑐᓂᒃ ᐊᒻᒪ 
ᐱᓕᕆᐊᓂᒃ ᐃᕕᖅᑎᑕᖅᑕᐅᓯᒪᔪᑦ ᐃᓐᓇᕐᓄᑦ ᐃᓕᓐᓂᐊᕈᒪᔪᓂᒃ ᐊᒻᒪ ᐱᐅᓯᒋᐊᖅᑎᑦᑎᑲᓐᓂᕐᕈᒪᔪᑦ 
ᐃᓄᒃᑎᑑᕈᓐᓇᕐᓂᕆᔭᖏᓐᓂᒃ ᑕᐃᒫᒃ ᓄᓇᓕᖏᓐᓂᒃ ᐃᓕᓐᓂᐊᕈᓐᓇᕐᓗᑎᒃ ᐊᒻᒪ ᖁᑦᑎᖕᓂᖅᓴᒥᒃ 
ᐃᓕᓐᓂᐊᕐᓂᒃᑯᑦ.  
 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ  
 
“ᐊᑐᐃᓐᓇᐅᖏᓐᓇᐅᔭᖅᑐᖅ” ᑐᑭᖃᖅᑎᑕᐅᕗᖅ  
11. ᐃᓚᖓᓂᒃ ᑎᑎᕋᖅᓯᒪᔪᒥᒃ 12-ᒥ, “ᐊᑐᐃᓐᓇᐅᖏᓐᓇᐅᔭᖅᑐᖅ” ᑐᑭᖃᖅᐳᖅ 
ᓇᓗᓇᐃᔭᑦᑎᐊᖅᑕᐅᓯᒪᔪᖅ ᐃᖅᑲᓇᐃᔭᖅᑎᐅᑉ ᐱᔪᓐᓇᐅᑎᖏᓐᓂᒃ ᐃᓄᒃᑎᑑᕐᓂᕐᒥᒃ 
ᐊᑐᕈᓐᓇᕐᓗᓂ ᐃᖅᑲᓇᐃᔭᖅᑎᑕᐅᓂᐊᓕᖅᑎᓪᓗᒋᑦ ᐅᕝᕙᓘᓐᓃᑦ ᐃᖅᑲᓇᐃᔭᓕᖅᑎᓪᓗᒍ, 
ᐊᑐᐃᓐᓇᐅᑎᑕᐅᓗᓂ ᐃᓕᖅᑯᓯᑎᒍᑦ ᓈᒻᒪᒡᓗᓂ ᐊᒻᒪ ᐊᔭᒃᑐᐃᓂᖃᙱᓪᓗᓂ.  
 
ᐃᖅᑲᓇᐃᔭᕐᕕᓂᑦ ᐅᖃᐅᓯᖅ ᐊᑐᖅᑕᐅᔪᖅ  
12. (1) ᐃᓄᒃᑎᑐᑦ ᐅᖃᐅᓯᖅ ᐃᖅᑲᓇᐃᔭᕐᕕᓂᑦ ᐊᑐᖅᑕᐅᓂᖃᖃᑦᑕᖅᐳᖅ ᐊᕕᒃᑐᖅᓯᒪᓂᐅᑉ 
ᐊᐅᓚᑦᑎᔨᖃᕐᕕᖏᓐᓂᒃ, ᐊᒻᒪ ᑕᒪᒃᑭᖅ ᐃᖅᑲᓇᐃᔭᖅᑎᐅᔪᑦ ᐊᕕᒃᑐᖅᓯᒪᓂᐅᑉ 
ᐊᐅᓚᑦᑎᔨᖃᕐᕕᖏᓐᓂᒃ ᐱᔪᓐᓇᐅᑎᖃᖅᐳᑦ ᐊᑐᕈᓐᓇᕐᓗᑎᒃ ᐃᓄᒃᑎᑐᑦ ᐅᖃᐅᓯᖓᓂᒃ 
ᐃᖅᑲᓇᐃᔭᕐᕕᖏᓐᓂᒃ ᑭᒡᓕᖃᖏᓪᓗᒍ ᐊᒻᒪ ᑕᐃᒫᒃ ᐊᑐᐃᓐᓇᐅᑎᑕᐅᓂᖓᓄᑦ ᑖᔅᓱᒧᖓ 
ᐱᖁᔭᕐᒧᑦ ᐊᒻᒪ ᒪᓕᒐᕋᓛᖏᓐᓄᑦ.  
 
ᑲᒪᒋᔭᕆᐊᓕᖏᑦ ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖓᑦ ᐃᖅᑲᓇᐃᔭᖅᑎᑦᑎᔨᐅᓪᓗᓂ  
 (2) ᑕᒪᒃᑭᖅ ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖏᑦ ᐃᒪᐃᓐᓂᐊᖅᐳᑦ  
 

(a) ᓇᓗᓇᐃᖅᓯᓗᑎᒃ ᐊᒻᒪ ᐊᑐᓕᖅᑎᑦᑎᓗᑎᒃ ᑐᓗᖅᑕᕈᑕᐅᓇᔭᖅᑐᑦ 
ᐃᓄᑐᐃᓐᓇᕐᓄᑦ ᐊᒡᕖᕆᐊᕐᓗᒋᑦ ᐃᓄᒃᑎᑑᕈᒪᓂᖅᓴᐅᔪᓂᒃ 
ᐃᖅᑲᓇᐃᔭᖅᑎᑕᐅᓂᐊᓕᖅᑎᓪᓗᒋᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᒥ;   

(b) ᓇᓗᓇᐃᖅᓯᓗᑎᒃ ᐊᒻᒪ ᐊᑐᓕᖅᑎᑦᑎᓗᑎᒃ ᖃᓄᐃᓕᐅᕈᑎᓂᒃ 
ᐊᑐᖅᑕᐅᓂᖅᓴᐅᓂᐊᖁᓪᓗᒍ ᐃᓄᐃᑦ ᐅᖃᐅᓯᖓᑦ ᐃᖅᑲᓇᐃᔮᕐᒥ 
ᐊᑐᖅᑕᐅᓂᖃᕐᓗᓂ ᐊᐅᓚᑦᑎᔨᖃᕐᕕᖕᒥ;  

(c) ᐃᖅᑲᓇᐃᔭᖅᑎᑦᑎᓂᕐᒥᒃ, ᐃᒪᐃᓪᓚᕆᒃᑲᓗᐊᕐᒪᖔᑦ  
 

(i) ᐃᖅᑲᓇᐃᔮᕆᔭᐅᓂᐊᖅᑐᒥᒃ ᓇᓗᓇᐃᔭᖅᑕᐅᓯᒪᓂᖏᑦ 
ᐃᓚᖃᕐᓗᒍ ᓇᓗᓇᐃᔭᐃᔾᔪᑎᒥᒃ ᐱᔾᔪᑎᖃᑦᑎᐊᕆᐊᖃᕐᓂᖓᑕ 
ᐃᖅᑲᓇᐃᔭᕐᓂᕐᒧᑦ ᒪᓕᒋᐊᓕᖕᓂ ᐃᓂᒋᔭᕐᒧᑦ ᐅᖃᐅᓯᓂᓕᕆᔪᒧᑦ, 
ᐱᑕᖃᕈᓂ, ᐊᒻᒪ  

(ii) ᑕᐃᒫᒃ ᐆᒃᑐᕋᓱᐊᖅᑐᖅ ᖃᐅᔨᓴᖅᑕᐅᓂᖓ ᐊᔪᙱᓐᓂᕆᖓᔭᓂᒃ 
ᐃᓄᒃᑎᑑᕐᓂᕐᒥᒃ ᐱᑕᖃᕆᐊᖃᖃᑕᐅᖕᒪᑦ 
ᐱᒻᒪᕆᐊᑎᑕᐅᖃᑕᐅᓪᓗᓂ ᖃᐅᔨᓴᖅᑕᐅᑎᓪᓗᒋᑦ ᑕᒪᒃᑭᖅ 
ᐊᔪᙱᓐᓂᕆᔭᐅᔪᑦ ᐃᓂᒋᔭᐅᓂᐊᖅᑐᒧᑦ;  

(d) ᑭᓯᐊᓂ ᐃᓕᑦᑎᓯᒪᓃᑦ ᐅᖃᐅᓯᕐᒥᒃ ᐊᓯᐊᒍᑦ ᐃᓄᒃᑎᑐᑦ 
ᐱᔾᔪᑎᒋᔭᐅᑦᑎᐊᖅᓯᒪᒍᓂ, ᐊᑐᐃᓐᓇᐅᑎᑦᑎᓂᐊᖅᐳᑦ 
ᐃᖅᑲᓇᐃᔮᖅᑖᕋᓱᐊᖅᑐᓄᑦ ᐃᒫᒃ  
(i) ᑐᓂᓯᔪᓐᓇᕐᓗᑎᒃ ᑐᒃᓯᕋᐅᒻᒥᒃ ᐃᓄᒃᑑᖅᓯᒪᓗᒃᑖᖅᑐᒥᒃ, ᐊᒻᒪ  
(ii) ᓂᕈᐊᖅᑕᐅᒍᓂ ᐊᐱᖅᓱᖅᑕᐅᓂᕐᒧᑦ ᐃᖅᑲᓇᐃᔮᒃᓴᒧᑦ, 

ᐃᓄᒃᑎᑑᖅᑐᓗᒃᑖᖑᓗᒋᒃ ᐊᐱᖅᓱᖅᑕᐅᓂᐊᖅᑐᑦ;  
(e) ᓇᓗᓇᐃᔭᐃᓗᑎᒃ ᐊᑐᐃᓐᓇᐅᑎᑦᑎᓂᕐᒧᑦ 

ᐃᖅᑲᓇᐃᔭᖅᑎᑕᐅᓕᓵᖅᑎᓪᓗᒍ, ᑕᐃᒫᒃ ᐃᖅᑲᓇᐃᔭᓕᓵᖅᑐᖅ 
ᐊᑐᕈᒪᓂᖅᓴᐅᓐᓂᕈᓂ ᐃᓄᒃᑎᑑᕐᓂᕐᒥᒃ ᐃᖅᑲᓇᐃᔭᕐᕕᖕᒥ ᐅᖃᐅᓯᕐᒥᒃ 
ᐊᑐᕐᓗᓂ;  

(f) ᑭᓯᐊᓂ ᐃᓄᒃᑎᑑᕐᓂᖅ ᐃᖅᑲᓇᐃᔭᖅᑎᐅᑉ ᐊᑐᕈᒪᓂᖅᓴᐅᒍᓂᐅᒃ 
ᐃᖅᑲᓇᐃᔭᕐᕕᖕᒥ,  
(i) ᐊᐅᓚᑦᑎᔩᑦ ᑐᓴᐅᒪᖃᑎᖃᕈᓐᓇᑦᑎᐊᕐᓗᑎᒃ ᑖᔅᓱᒥᙵᑦ ᐊᒻᒪ 

ᖃᐅᔨᓴᕈᓐᓇᕐᓗᑎᒃ ᐃᖅᑲᓇᐃᔭᖅᑎᒥᒃ ᐃᓄᐃᑦ ᐅᖃᐅᓯᖓᓂᒃ 
ᐊᑐᕐᓗᑎᒃ,  

(ii) ᐊᑐᐃᓐᓇᐅᑎᑦᑎᓗᑎᒃ ᐃᖅᑲᓇᐃᔮᖓᓄᑦ ᕿᒥᕐᕈᓃᑦ 
ᐃᓄᒃᑎᑑᖅᓯᒪᓗᒋᑦ,  

(iii) ᓴᖅᑭᔮᖅᑎᓪᓗᒋᑦ ᐃᓄᒃᑎᑐᑦ ᐱᓕᕆᖃᑎᒌᒃᐸᒃᑐᓂᒃ, 
ᓯᓚᑐᔫᑎᓕᐅᕐᓂᕐᒥᒃ ᐅᕝᕙᓘᓐᓃᑦ ᐊᓯᐊᒍᑦ ᓄᑖᓂᒃ ᓴᖅᑭᑦᑎᓗᑎᒃ 
ᐃᓱᒪᒃᓴᖅᓯᐅᕈᑎᒃᓴᓂᒃ ᑕᐃᒫᒃ ᐊᔪᕐᓇᕈᓐᓃᖅᑎᑦᑎᓇᓱᐊᕐᑎᓪᓗᒋᑦ 
ᐊᑐᖅᑕᐅᔪᓐᓇᕐᓂᕐᒥᒃ ᐊᒻᒪ ᓴᙱᒃᑎᒋᐊᖅᑎᑦᑎᓂᕐᒥᒃ ᐃᓄᐃᑦ 
ᐅᖃᐅᓯᖓᓂᒃ ᑕᐃᒃᑯᓄᖓ ᐊᑐᕈᒪᓂᖅᓴᐅᕙᒃᑐᓄᑦ 
ᐃᓄᒃᑎᑑᕐᓂᕐᒥᒃ ᐱᓕᕆᕝᕕᖏᓐᓂᒃ, ᐊᒻᒪ  

(iv) ᐅᓐᓂᕐᓘᑎᓕᐅᖅᑕᐅᔪᓂᒃ ᑎᒍᓯᓗᑎᒃ ᑎᑎᕋᖅᑕᐅᓯᒪᔪᑦ 
ᐃᓄᒃᑎᑐᑦ.  

(g) ᐊᑐᕈᒪᒐᓗᐊᕈᓂᐅᒃ ᐅᕝᕙᓘᓐᓃᑦ ᐊᑐᕈᒪᙱᒃᑲᓗᐊᕈᓂᐅᒃ ᐃᓄᒃᑎᑐᑦ 
ᐅᖃᐅᓯᖓᑦ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᕐᕕᓂ ᐅᖃᐅᓯᖅ 
ᐊᑐᖅᑕᕈᒪᔭᖓᓂᒃ,   
(i) ᐊᐅᑐᐃᓐᓇᐅᑎᑦᑎᖃᑦᑕᐅᔭᕐᓗᑎᒃ ᐃᓄᐃᑦ ᐅᖃᐅᓯᖓᓂᒃ 

ᐊᔪᕈᓐᓃᖅᓴᐃᓂᕐᒥᒃ, ᐱᐅᓯᒋᐊᖅᑎᑦᑎᓂᕐᒥᒃ ᐊᒻᒪ ᖃᐅᔨᓴᕐᓂᕐᒥᒃ  
(ii) ᐃᖅᑲᓇᐃᔭᖅᑎ ᐊᔪᕈᓐᓃᖅᓴᕈᒪᔪᖅ ᐅᕝᕙᓘᓐᓃᑦ 

ᐱᐅᓯᒋᐊᕋᓱᐊᕈᒪᓂᖃᖅᑐᖅ ᐱᑎᑕᐅᑦᑕᐃᓕᒋᐊᖃᙱᓚᖅ 
ᐊᑎᓕᐅᖃᑕᐅᓂᕐᒥᒃ ᐅᕝᕙᓘᓐᓃᑦ ᐅᐸᖃᑕᐅᔪᓐᓇᕐᓂᕐᒥᒃ 
ᑲᒪᒋᔭᕆᐊᖃᖅᑕᖏᓐᓂᒃ ᐱᓕᕆᕝᕕᖓᓂᒃ, ᐊᒻᒪ  

(iii) ᑲᒪᒋᔭᖃᖃᑦᑕᕐᓗᓂ ᑎᑎᖅᑲᑦ ᑐᖅᑯᖅᑕᐅᓯᒪᔪᓂᒃ 
ᐱᔾᔪᑎᖃᖅᑐᓂᒃ ᐃᓅᑉ ᐱᓯᒪᑦᑎᓕᖅᑕᖏᓐᓂᒃ ᐊᒻᒪ ᑕᒪᒃᑭᖅ 
ᐱᔭᕇᖅᓯᒪᓂᕆᔭᖏᑦᑕ ᖃᓄᐃᓕᖓᓂᖏᑦ 
ᐊᔪᕈᓐᓃᖅᓴᖅᑕᐅᓂᕐᒥᒃ ᐊᒻᒪ ᐱᐅᓯᒋᐊᕋᓱᐊᕈᒪᓂᕐᒧᑦ 
ᐊᑐᐃᓐᓇᐅᑎᑕᐅᔪᓂᒃ ᐃᖅᑲᓇᔭᖅᑎᓄᑦ.  

ᐊᓯᖏᑦ ᑲᒪᒋᔭᖃᕆᐊᓕᖏᑦ ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖏᑦ  
 (3) ᐊᔪᕐᓇᕈᓐᓃᖅᓴᖅᑎᑦᑎᓗᑎᒃ ᐊᑐᖅᑎᑦᑎᓂᕐᒥᒃ ᐃᓄᐃᑦ ᐅᖃᐅᓯᖓᓂᒃ 
ᐃᖅᑲᓇᐃᔭᕐᕕᖕᒥ, ᑕᒪᒃᑭᖅ ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖏᑦ ᐃᒪᐃᓐᓂᐊᖅᐳᑦ(3)  

(a) ᐊᐅᓚᑦᑎᔩᑦ ᐊᐅᓚᑦᑎᔨᖃᕐᕕᖕᒥ ᐱᖃᑦᑎᐊᕋᓗᐊᕐᒪᖔᑕ, ᑕᒪᕐᒥᑦᑎᐊᖅ, 
ᐱᔪᓐᓇᑦᑎᐊᕐᓗᑎᒃ ᐃᓄᒃᑎᑑᕈᓐᓇᕐᓂᕐᒥᒃ;   

(b) ᑐᓂᓯᓗᑎᒃ ᐅᕝᕙᓘᓐᓃᑦ ᑕᑯᒃᓴᐅᑎᑦᑎᓗᑎᒃ ᑐᓴᐅᒪᖃᑦᑕᐅᓂᕆᔭᖏᓐᓂᒃ 
ᑐᕌᖓᔪᑦ ᐃᖅᑲᓇᐃᔭᖅᑎᖏᓐᓄᑦ, ᑕᒪᕐᒥᑦᑎᐊᖅ, ᐃᓄᒃᑎᑑᓕᖅᓯᒪᓗᒋᑦ 
ᐊᒻᒪᑦᑕᐅᖅ ᐊᓯᖏᓐᓂᒃ ᐅᖃᐅᓯᓂᒃ ᐊᑐᖅᑕᐅᖃᑦᑕᖅᑐᓂᒃ;  

(c) ᓴᖅᑭᔮᖅᑎᑦᑎᓗᑎᒃ ᐊᑐᖃᑦᑕᕐᓂᕐᒥᒃ ᐃᓄᒃᑎᑐᑦ ᐱᓕᕆᕝᕕᐅᑉ 
ᑐᓴᐅᒪᖃᑦᑕᐅᑎᓂᕆᔭᖏᓐᓂᒃ ᑕᒪᐃᓐᓂᒃ, ᐃᓚᖃᖃᑕᐅᓗᒍ 
ᐱᓕᕆᕝᕕᐅᖃᑎᒌᖏᓐᓂᒃ ᑐᓴᐅᒪᖃᑦᑕᐅᑎᓂᕆᔭᖏᓐᓂᒃ; ᐊᒻᒪ  

(d) ᐱᓇᓱᐊᕐᓗᑎᒃ, ᐊᑐᐃᓐᓇᐅᑎᓪᓗᒋᑦ, ᑐᓴᒐᒃᓴᓕᕆᓂᕐᒧᑦ ᐋᖅᑭᒃᓯᒪᔪᓂᒃ 
ᓈᒻᒪᒐᔭᖅᑐᓄᑦ ᐃᑲᔪᖅᑐᕐᓗᒍ ᐊᑐᖅᑕᐅᔪᓐᓇᕐᓗᓂ ᐃᓄᒃᑎᑑᕈᓐᓇᕐᓂᖅ.  

 
ᑲᒪᒋᔭᕆᐊᓕᖏᑦ ᓄᓇᕗᑦ ᒐᕙᒪᒃᑯᑦ  

(4) ᐊᔪᕈᓐᓃᖅᓴᖅᑎᑦᑎᓗᑎᒃ ᐊᑐᖅᑎᑦᑎᓂᕐᒥᒃ ᐃᓄᐃᑦ ᐅᖃᐅᓯᖓᓂᒃ ᐃᖅᑲᓇᐃᔭᕐᕕᖕᒥ, 
ᑕᒪᒃᑭᖅ ᐱᓕᕆᕝᕖᑦ ᐊᒻᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᕗᑦ ᒐᕙᒪᒃᑯᖏᓐᓂᖔᖅᑐᑦ 
ᐃᒪᐃᓐᓂᐊᖅᐳᑦ  

(a) ᐲᖅᑕᐅᔪᖅ, ᑐᒡᓕᐊᓂ ᒪᓕᒐᓕᐅᕐᓂᖅ, ᓯᑎᐱᕆ 10, 2008 
 
(b) ᐅᖃᓪᓚᖃᑎᖃᖅᐸᒡᓗᓂ ᐃᓄᐃᑦ ᐅᖃᐅᓯᖏᓐᓂ ᑕᐃᒎᓯᓕᐅᖅᑎᓂ 

ᐊᑐᐃᓐᓇᐅᑎᑕᐅᔪᖅ ᒪᓕᒡᓗᒍ ᑎᑎᕋᖅᓯᒪᓂᕐᒥ 16(2)(d)-ᒥ, 
ᓴᖅᑭᖅᑎᓗᓂ ᐃᓄᐃᑦ ᐅᖃᐅᓯᖓᓂᒃ ᑕᐃᒎᓯᓕᐅᖅᓯᒪᔪᓂᒃ ᐊᒻᒪ 
ᐅᖃᐅᓰᑦ ᐊᑐᖅᑕᐅᔭᕆᐊᖃᖅᑐᑦ ᐱᓕᕆᕝᕕᐅᑉ ᐃᓗᐊᓂ ᐊᒻᒪ ᓯᓚᑖᓂ 
ᑐᓴᐅᒪᖃᖅᑕᐅᑎᑎᒍᑦ ᐊᒻᒪ ᖃᓄᐃᓕᐅᕈᑎᖏᓐᓂᒃ ᐱᓕᕆᕝᕕᐅᑉ 
ᐅᕝᕙᓘᓐᓃᑦ ᒐᕙᒪ ᑎᒥᖁᑎᖏᓐᓂᒃ;  

(c) ᐃᓄᐃᑦ ᐅᖃᐅᓯᖏᓐᓂ ᑕᐃᒎᓯᓕᐅᖅᑏᑦ ᓴᖅᑭᑦᑎᓯᒪᓐᓂᕈᑎᒃ 
ᒪᓕᒋᐊᓕᖕᒥᒃ ᒪᓕᒡᓗᒍ ᑎᑎᕋᖅᓯᒪᓂᕐᒦᑦᑐᖅ 16(5)(b)-ᒥ,  
(i) ᐊᑐᕐᓗᒍ ᐊᑐᖅᑕᐅᒐᔪᖕᓂᖅᓴᖅ ᐃᓄᐃᑦ ᐅᖃᓯᖓᑦ ᑕᐃᒫᒃ 

ᐊᑐᖅᑕᐅᖁᔭᐅᓯᒪᔪᑦ ᒪᓕᒡᓗᒋᑦ,  
(ii) ᐱᕝᕕᖃᑦᑎᐊᕐᓗᓂ, ᐱᐅᓯᒋᐊᕐᓗᒍ ᐱᓕᕆᕝᕕᒃ ᐊᒻᒪ 

ᐊᐅᓚᑦᑎᓂᐊᕐᓂᕐᒥᒃ ᒪᓕᒐᒃᓴᑦ ᕿᒥᕐᕈᐊᒐᑦ, ᐃᓕᑦᑎᔾᔪᑎᑦ 
ᒪᓕᒋᐊᓕᑦ ᐊᒻᒪ ᑕᒪᒃᑯᐊᕈᔪᐃᑦ ᐊᑐᖅᑕᐅᕙᒃᑐᑦ 
ᐃᖅᑲᓇᐃᔭᖅᑎᓄᑦ ᒪᓕᒃᑐᑦ ᒪᓕᒋᐊᖃᖅᑕᖏᓐᓂᒃ, ᐊᒻᒪ  

(iii) ᑎᑎᖅᑲᑎᒍᑦ ᓴᖅᑭᑦᑎᓗᑎᒃ ᐊᒻᒪ ᐊᔪᕈᓐᓃᖅᓴᖅᑎᑦᑎᓗᑎᒃ 
ᐊᑐᖅᖃᑦᑕᕐᓂᕐᒥᒃ ᐃᓄᐃᑦ ᐅᖃᐅᓯᖓᓂᒃ ᑕᐃᒎᓯᖏᓐᓂᒃ ᐊᒻᒪ 
ᐅᖃᐅᓯᖏᓐᓂᒃ ᐃᖅᑲᓇᐃᔭᖅᑎᓄᑦ ᐊᒻᒪ ᐊᓯᖏᓐᓂᒃ.  

 
 
ᓴᐳᒻᒥᔭᐅᓂᖏᑦ ᐅᖃᓪᓚᖃᑦᑕᖅᑐᓄᑦ ᐃᓄᐃᑦ ᐅᖃᐅᓯᖓᓂᒃ  

(5) ᐊᕕᒃᑐᖅᓯᒪᓂᕐᒥ ᐊᐅᓚᑦᑎᔨᖃᕐᕖ ᓴᒃᑯᐃᔾᔮᖏᓚᑦ, ᓄᖅᑲᖓᑎᑦᑎᖏᓪᓗᑎᒃ, 
ᐲᖅᓯᖏᓪᓗᑎᒃ, ᐃᓂᖅᑎᕆᖏᓪᓗᑎᒃ, ᑲᑉᐱᐊᓵᕆᓂᐊᖏᓪᓗᑎᒃ, ᐸᒡᕕᓵᕆᓂᐊᖏᓪᓗᑎᒃ, 

ᐊᔭᒃᑐᐃᓂᐊᖏᓪᓗᑎᒃ, ᐊᓂᑎᑦᑎᓂᐊᙱᓪᓗᑎᒃ, ᓄᑎᑦᑎᓂᐊᖏᓪᓗᑎᒃ, 
ᑮᓇᐅᔭᐃᓯᑎᑦᑎᓂᐊᙱᓪᓗᑎᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐊᓄᓪᓚᐃᑎᑦᑎᓂᐊᖏᓪᓗᑎᒃ ᑭᓇᒥᒃ 
ᐅᕝᕙᓘᓐᓃᑦ ᐊᔾᔨᒌᖏᑦᑎᑦᑎᓂᐊᖏᓚᑦ ᐃᖅᑲᓇᐃᔭᖅᑎᒥᒃ ᐱᔾᔪᑎᒋᔭᖃᑐᐃᓐᓇᕐᓗᑎᒃ 
ᐃᖅᑲᓇᐃᔭᖅᑎ ᐊᑕᐅᓯᕐᒥᒃ ᐅᖃᐅᓯᖃᕐᓂᑯᒧᑦ ᐃᓄᐃᑦ ᐅᖃᐅᓯᖓᓂᒃ ᐅᕝᕙᓘᓐᓃᑦ 
ᐊᑐᕈᒪᓂᖅᓴᐅᒐᒥ ᐅᖃᐅᓯᑎᒍᑦ ᐅᕝᕙᓘᓐᓃᑦ ᐊᑐᕈᒪᓂᖅᓴᐅᒐᒥ ᐃᓄᐃᑦ ᐅᖃᐅᓯᖓᓂᒃ.  
 
ᐱᔾᔪᑎᖃᑦᑎᐊᕆᐊᖃᕐᓂᖓ ᐃᖅᑲᓇᐃᔮᑉ ᐃᒪᐃᑦᑑᔭᕆᐊᖃᕐᓂᖏᑦ  

(6) ᐃᓚᒃᑲᓐᓂᖓ ᑎᑎᕋᖅᓯᒪᒧᖅ (5) ᐊᑑᑎᖃᙱᓚᖅ ᑐᕌᖓᔪᒧᑦ ᓴᒃᑯᐃᑎᑦᑎᓂᕐᒥᒃ, 
ᓄᖅᑲᖓᑎᑦᑎᓂᕐᒥᒃ, ᐃᓂᖅᑎᕆᓂᕐᒥᒃ ᐅᕝᕙᓘᓐᓃᑦ ᐊᓯᖏᓐᓂᒃ ᓱᐊᒃᑕᐅᔾᔪᑎᐅᕙᒃᑐᑦ, 
ᐱᔾᔪᑎᖃᑦᑎᐊᕐᓗᓂ, ᐊᒃᑐᐊᓂᖃᕐᓗᓂ ᐱᔾᔪᑎᖃᑦᑎᐊᕆᐊᖃᕐᓂᕐᒥᒃ ᐃᖅᑲᓇᐃᔮᑉ 
ᐃᒪᐃᑦᑑᔭᕆᐊᓕᖕᒥ ᐃᖅᑲᓇᐃᔭᖅᑎᐅᑉ ᐃᓂᖓᓄᑦ ᑐᕌᖓᔪᒥᒃ ᐅᖃᐅᓯᕐᒧᑦ.  
 
ᑐᒃᓯᕋᐅᑕᐅᔪᖅ ᑎᑎᕋᕐᕕᐊᓄᑦ ᒪᓕᒐᓕᐅᕐᑏᑦ  
12.1.  ᑖᓐᓇ ᑐᒃᓯᕋᐅᑕᐅᔪᖅ ᐃᓚᑲᓐᓂᖓᓂ 12 (1) ᑎᑭᑦᓗᒍ (3), ᐅᕙᓘᓐᓃᑦ ᓇᑦᓕᐊᑐᐃᓐᓇᖏᑦ 
ᐊᑐᐊᒐᐃᑦ ᐋᖅᑭᒃᑕᐅᓯᒪᔪᑦ ᐅᑯᐊ ᐃᓚᑲᓐᓂᖏᓐᓂ, ᓄᖅᑲᕐᑎᑦᓯᑲᐃᓐᓇᕈᑕᐅᔪᓐᓇᕐᑐᑦ ᐅᕙᓘᓐᓃᑦ 
ᐊᓯᔨᐅᑕᐅᔪᓐᓇᕐᑐᑦ ᑕᐃᒪᐃᑦᓴᕆᐊᖃᕐᐸᑕ ᑎᑎᕋᕐᕕᐊᓂ ᒪᓕᒐᓕᐅᕐᑏᑦ ᐅᕙᓘᓐᓃᑦ ᑕᕙᓂ 
ᑎᑎᕋᕐᕕᒃᒥ ᐃᖅᑲᓇᐃᔭᕐᑎᐅᔪᓄᑦ,  

(a) ᐊᑐᐊᒐᖏᑦᑎᒍᑦᒪ ᐊᖅᑭᒃᑲᐅᑎᒪᔪᒥᒃ ᐅᖃᕐᑎᑦᓯᔨᖓᓐᓄᑦ ᐃᓱᒪᒋᔭᐅᔪᑦ 
ᒪᓕᒃᓗᒋᑦ ᐊᐅᓚᑦᓯᔨᐅᔪᓄᑦ ᐊᒻᒪ ᐱᔨᑦᓯᕋᐅᑎᓄᑦ ᑲᑎᒪᔨᖏᓐᓄᑦ; 
ᐅᕙᓘᓐᓃᑦ  

(b) ᑐᑭᑖᕈᑎᒃᑯᑦ ᐋᖅᑭᒃᓯᒃᐸᑕ ᑖᒃᑯᐊ ᐊᐅᓚᓯᔨᐅᔪᑦ ᐊᒻᒪ ᐱᔨᑦᓯᕋᐅᑎᓄᑦ 
ᑲᑎᒪᔨᖏᓐᓄᑦ.  

 
ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ ᓯᕗᓪᓕᐅᔾᔨᓂᖃᖅᐳᖅ  
13. ᐊᔾᔨᒌᖏᓐᓂᖃᕈᓂ ᐅᕝᕙᓘᓐᓃᑦ ᓈᒻᒪᙱᓗᑎᖃᕈᓂ ᐊᑯᓐᓂᖓᓂᒃ ᑎᑎᕋᖅᑕᐅᓯᒪᔪᒥ 
12, ᐅᕝᕙᓘᓐᓃᑦ ᐱᔪᓐᓇᐅᑎ ᐊᑐᖅᑕᐅᔪᓐᓇᖅᑐ ᒪᓕᒡᓗᒍ ᐃᓚᖓᓂᒃ 12-ᒥ, ᐊᒻᒪ 
ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ, ᒪᓕᒐᕋᓛᓕᐅᖅᑕᐅᓯᒪᔪᑦ ᐊᒻᒪ ᐱᔪᓐᓇᐅᑎᑦ 
ᐊᑐᖅᑕᐅᔪᓐᓇᖅᑐᑦ ᒪᓕᒡᓗᒍ ᐱᖁᔭᖅ ᓯᕗᓪᓕᐅᑎᓂᖃᖅᐳᖅ ᐊᖏᓂᖓ ᒪᓕᒡᓗᒍ 
ᐊᔾᔨᒌᖏᓐᓂᖃᕐᓂᕐᒧᑦ ᐅᕝᕙᓘᓐᓃᑦ ᓈᒻᒪᙱᓗᑎᒋᔭᐅᔪᒧᑦ.  
 

ᓵᑕᐅᔾᔪᑎᖃᕈᓐᓇᕐᓂᖅ ᓄᓇᕗᑦ ᒐᕙᒪᖓᑦ  
 
ᓵᑕᐅᔾᔪᑎᖃᕈᓐᓇᕐᓂᖅ  
14. ᑕᒪᕐᒥ ᐱᓕᕆᕝᕖᑦ ᓄᓇᕗᑦ ᒐᕙᒪᖓᓂ ᐅᕝᕙᓘᓐᓃᑦ ᒐᕙᒪᒃᑯᑦ ᑎᒥᖁᑎᖏᑦ 
ᓵᑕᐅᔪᒃᓴᐅᕗᑦ ᐊᐅᓚᑦᑎᐊᕈᓐᓇᕐᓂᕆᔭᖏᓐᓄᑦ ᐊᒻᒪ ᐊᑑᑎᖃᑦᑎᐊᕈᓐᓇᕐᓂᖏᓐᓄᑦ ᐊᑐᖅᑎᓪᓗᒋᑦ 
ᐃᓄᐃᑦ ᐅᖃᐅᓯᖓᑕ ᒪᓕᒋᐊᓕᖏᓐᓂᒃ ᒪᓕᒡᓗᒍ ᑖᓐᓇ ᐱᖁᔭᖅ ᐊᒻᒪ ᑲᒪᓕᒋᔭᕆᐊᓕᖏᑦ, 
ᐱᑕᖃᕐᓂᕈᓂ, ᐊᖏᓂᖅᓴᒥᒃ ᐊᑐᓕᖅᑎᑦᑎᓂᕐᒥᒃ ᑖᔅᓱᒥᖓ ᐱᖁᔭᕐᒥ  

(a) ᑕᐃᒃᑯᓄᖓ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐱᓕᕆᕝᕕᐅᔪᑦ 
ᐊᖓᔪᖅᑳᖏᑦᑎᒎᕐᓗᑎᒃ; ᐊᒻᒪ  

(b) ᒪᓕᒐᓕᐅᖅᑎᒃᑯᓐᓄᑦ ᒥᓂᔅᑕᑎᒎᕐᓗᑎᒃ  

ᐃᓚᖓᑦ 2  
 

ᐃᓄᐃᑦ ᐅᖃᐅᓯᖏᓐᓂᒃ ᑕᐅᒎᓯᓕᐅᖅᑏᑦ  
 
ᓴᖅᑭᑕᐅᓯᒪᓂᖓ  
15. ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᓴᖅᑭᑕᐅᓯᒪᕗᖅ ᑐᕌᖓᓪᓗᓂ ᓄᓇᕗᒻᒧᑦ, ᐊᒻᒪ 
ᑕᐃᒍᖅᑕᐅᓂᐊᕐᓗᓂ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏ.  
 
ᑲᒪᒋᔭᕆᐊᓕᖏᑦᑕ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ  
16. (1) ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏ ᑲᒪᒋᔭᕆᐊᖃᖅᑕᖏᑦ ᐊᖏᒡᓕᒋᐊᕐᓗᓂᔾᔪᒃ 
ᐊᑐᐃᓐᓇᐅᔪᓂᒃ ᖃᐅᔨᒪᔭᑐᖃᖏᓐᓂᒃ ᐊᒻᒪ ᖃᐅᔨᒪᑦᑎᐊᕐᓂᕆᔭᖏᓐᓂᒃ ᐃᓄᐃᑦ ᐅᖃᐅᓯᖓᓂᒃ, 
ᐊᒻᒪ ᐃᓱᒪᒃᓴᖅᓯᐅᕈᑎᒋᓗᓂᒋᑦ ᐊᒻᒪ ᐃᓱᒪᓕᐅᕐᓗᑎᒃ ᑐᕌᖓᔪᓂᒃ ᐃᓄᐃᑦ ᐅᖃᐅᓯᖓᓂᒃ 
ᐊᑐᕐᓂᕐᒥᒃ, ᐱᕙᓪᓕᐊᑎᓪᓗᓂᒋᑦ ᐊᒻᒪ ᐋᖅᑭᒃᓯᕙᓪᓕᐊᓗᑎᒃ ᐊᑐᐃᓐᓇᐅᔭᕐᓂᐊᖅᑐᓂᒃ ᒪᓕᒡᓗᒍ 
ᑖᓐᓇ ᐱᖁᔭᖅ.  
 
ᓇᓗᓇᐃᖅᑕᐅᓯᒪᔪᑦ ᑲᒪᒋᔭᒃᓴᑦ  

(2) ᑭᒡᓕᖃᖅᑎᙱᓪᓗᒍ ᑕᐃᓐᓄᑦ ᐃᓚᒃᑲᓐᓂᖓᓂᒃ (1)-ᒥ, ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ ᐃᒪᐃᓐᓂᐊᖅᐳᑦ  

(a) ᓴᖅᑭᑦᑎᓗᑎᒃ, ᐃᓱᒪᒃᓴᖅᓯᐅᑦᑎᐊᕐᓗᑎᒃ ᐅᖃᐅᓯᑎᒍᑦ ᐃᓕᖅᑯᓯᓂᒃ ᐊᒻᒪ 
ᐊᑐᖃᑦᑕᕐᓂᕐᒥᒃ, ᐊᔾᔨᒌᖏᓐᓂᖏᑦ ᐊᒻᒪ ᐅᓪᓗᒥᒨᖓᔪᓂᒃ 
ᐱᕙᓪᓕᐊᔾᔪᑕᐅᔪᒃᓴᓂᒃ ᐃᓄᐃᑦ ᐅᖃᐅᓯᖓᓂᒃ, ᐊᑐᒐᒃᓴᐃᑦ 
ᐋᖅᑭᒃᑕᐅᓯᒪᔪᓂᒃ ᑕᐃᒎᓯᓕᕆᓂᕐᒥᒃ ᐅᕝᕙᓘᓐᓃᑦ ᐅᖃᐅᓯᖏᓐᓂᒃ 
ᐃᓄᐃᑦ ᐅᖃᐅᓯᖓᑎᒍᑦ; 

(b)  ᑎᑎᖅᑲᑎᒍᑦ ᓴᖅᑭᑦᑎᓗᑎᒃ, ᓴᖅᑭᔮᖅᑎᑦᑎᓗᑎᒃ ᐊᒻᒪ 
ᑲᒪᒋᔭᖃᐅᔭᖃᑦᑕᕐᓗᑎᒃ ᑲᑎᖅᓱᖅᑕᐅᓯᒪᔪᓂᒃ ᖃᕆᑕᐅᔭᑎᒍᑦ ᑕᒪᒃᑭᖅ 
ᐊᑐᒐᒃᓴᐃᑦ ᐋᖅᑭᒃᑕᐅᓯᒪᔪᓂᒃ ᑕᐃᒎᓯᓕᕆᓂᕐᒥᒃ ᐅᕝᕙᓘᓐᓃᑦ 
ᐅᖃᐅᓯᖏᓐᓂᒃ ᐃᓄᐃᑦ ᐅᖃᓯᖓᑎᒍᑦ;  

(c) ᓴᖅᑭᑦᑎᓗᑎᒃ ᐊᒻᒪ ᑎᑎᖅᑲᑎᒍᑦ ᓴᖅᑭᑦᑎᓗᑎᒃ ᐊᔪᙱᓐᓂᕆᔭᐅᔪᑦ 
ᖁᑦᑎᖕᓂᖏᑦ ᐅᕝᕙᓘᓐᓃᑦ ᐊᑐᒐᒃᓴᐃᑦ ᐋᖅᑭᒃᑕᐅᓯᒪᔪᓂᒃ ᐃᓄᐃᑦ 
ᐅᖃᐅᓯᖏᑦᑎᒍᑦ ᐊᑐᕐᓂᕐᒥᒃ ᐅᕝᕙᓘᓐᓃᑦ ᑕᒻᒪᐅᒪᖏᓐᓂᖏᑦ, 
ᐃᓚᖃᖃᑕᐅᓗᒍ ᑐᕌᖓᔪᑦ ᓇᓕᒥᐊᖓᓂᒃ ᐅᖃᐅᓯᖃᑎᒋᙱᐊᕐᔪᒃᑐᓂᒃ 
ᐃᓄᐃᑦ ᐅᖃᓯᖏᑦᑎᒍᑦ ᓄᓇᓕᖕᒥ ᐊᑐᖅᑕᐅᕙᒃᑐᑦ;  

(d) ᑐᒍᓯᒍᑎᒃ ᑐᒃᓯᕋᐅᒻᒥᒃ ᒥᓂᔅᑕᒥᙶᖅᑐᒥᒃ, ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎ ᐅᕝᕙᓘᓐᓃᑦ ᑎᒥᖁᑎᒋᔭᐅᔪᖅ, ᐃᓱᒪᒃᓴᖅᓯᐅᕐᓂᐊᖅᐳᑦ 
ᐊᑐᓕᖁᔭᐅᔪᒥᒃ ᑕᐃᒎᓯᕐᒥᒃ, ᐅᖃᐅᓯᕐᒥᒃ, ᑎᑎᖅᑲᓂᒃ, ᐋᖅᑭᒃᑕᐅᓯᒪᔪᑦ 
ᒪᓕᒋᐊᓖᑦ, ᐊᔪᙱᓐᓂᕆᔭᐅᔪᑦ ᖁᑦᑎᖕᓂᖏᑦ ᐅᕝᕙᓘᓐᓃᑦ 
ᑐᓴᐅᒪᖃᑦᑕᐅᑎᓂᕐᓂ ᐃᓄᐃᑦ ᐅᖃᐅᓯᖏᑦᑎᒍᑦ ᐊᒻᒪ 
ᐊᑐᐃᓐᓇᐅᑎᑦᑎᓗᑎᒃ ᐊᑐᓕᖁᔭᐅᔪᓂᒃ ᑭᐅᓂᐊᖅᑎᓪᓗᒋᑦ; ᐊᒻᒪ  

(e) ᓴᖅᑭᑦᑎᓗᑎᒃ ᐊᒻᒪ ᐊᐅᓚᑦᑎᓗᑎᒃ ᒪᓕᒡᓗᑎᒃ ᒪᓕᒐᕐᒥᒃ 
ᒪᓕᒋᐊᖃᖅᑕᖓᓂᒃ, ᑐᓐᓂᖅᑯᑏᑦ ᐃᓕᑕᕆᔭᐅᔾᔪᑎᓂᒃ ᐱᓕᕆᐊᕐᒥᒃ, 
ᐃᓕᑕᖅᓯᓂᖅ ᐅᔾᔨᕐᓇᖅᑐᒻᒪᕆᐅᔪᑦ ᐱᓕᕆᐊᕆᓯᒪᔭᖏᓐᓂᒃ 
ᑎᒥᖁᑎᒋᔭᕐᒧᑦ ᐅᕝᕙᓘᓐᓃᑦ ᐃᓄᑐᐃᓐᓇᕐᒧᑦ ᐊᑐᓕᖅᑎᑦᑎᓂᐊᕐᓗᑎᒃ 

ᒪᓕᒃᑕᐅᔭᕆᐊᓕᖕᓂ ᑖᔅᓱᒥᙵᑦ ᐱᖁᔭᕐᒥᒃ ᐅᕝᕙᓘᓐᓃᑦ 
ᐃᑲᔪᕐᓂᖃᖃᑕᐅᓗᑎᒃ ᓴᖅᑭᑦᑎᓂᕐᒥᒃ, ᓴᖅᑭᔮᖅᑎᑦᑎᓂᕐᒥᒃ ᐅᕝᕙᓘᓐᓃᑦ 
ᓴᐳᒻᒥᓂᕐᒥᒃ ᐃᓄᐃᑦ ᐅᖃᐅᓯᖓᓂᒃ.  

 
ᖃᐅᔨᓴᕐᓂᖅ 

(3) ᑭᒡᓕᖃᖅᑎᙱᓪᓗᒍ ᑕᒪᐃᓐᓄᖓᔪᑦ ᐃᓚᒃᑲᓐᓂᖓᓂᒃ (1)-ᒥ, ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ ᑲᒪᒋᔭᖃᕐᓗᑎᒃ ᐊᒻᒪ ᖃᐅᔨᓴᓚᖓᕗᑦ ᖃᐅᔨᓴᕐᓂᕐᒥᒃ ᐃᑲᔪᖅᑐᐃᓂᐊᕐᓗᑎᒃ 
ᐱᓕᕆᐊᕆᔭᐅᔪᖅ ᐊᒻᒪ ᑲᒪᒋᔭᐅᓯᒪᓂᖏᑦ ᑲᒪᒋᔭᕆᐊᓕᖏᓐᓂᒃ, ᐊᒻᒪ ᐃᒪᐃᓐᓂᐊᕆᕗᑦ  

(a) ᑎᑎᕐᓗᓂᔾᔪᒃ ᐊᒻᒪ ᐱᒪᓗᓂᔾᔪᑦ ᐃᓕᖅᑯᓯᑦ ᐅᕝᕙᓘᓐᓃᑦ ᐱᔾᔪᓯᑐᖃᑦ 
ᑕᐃᒎᓯᑦ, ᐅᖃᐅᓰᑦ ᐊᕕᒃᑐᖅᓯᒪᓂᕐᒥ ᐊᔾᔨᒌᖏᑦᑑᑎᖏᑦ ᐅᕝᕙᓘᓐᓃᑦ 
ᐅᖃᐅᓯᖏᑦᑕ ᐊᔾᔨᒌᖏᓐᓂᖏᑦ, ᓇᓗᓇᐃᖅᑕᐅᓂᖏᑦ ᐊᒻᒪ ᐃᓄᐃᑦ 
ᐅᖃᐅᓯᖓᑦ;  

(b) ᓇᓗᓇᐃᖅᓯᓗᑎᒃ ᖃᐅᔨᓴᖅᑕᐅᔭᕆᐊᓖᑦ ᐊᒻᒪ ᓈᒻᒪᙱᓗᑕᐅᔪᑦ 
ᑐᕌᖓᔪᑦ ᐊᑐᕐᓂᕐᒥᒃ, ᐱᕙᓪᓕᐊᑎᑦᑎᓂᕐᒥᒃ, ᐃᓕᑦᑎᓂᕐᒥᒃ, 
ᐅᖃᐅᓯᓕᕆᓂᕐᒧᑦ ᐋᖅᑭᒃᓱᖅᓯᒪᓂᕆᔭᖏᓐᓂᒃ, ᓴᙱᓂᕆᔭᖓᓂᒃ 
ᐅᕝᕙᓘᓐᓃᑦ ᐊᑐᕆᐊᓕᖕᓂ ᐋᖅᑭᒃᓱᐃᕙᓪᓕᐊᓂᕐᒥᒃ ᐃᓄᐃᑦ 
ᐅᖃᐅᓯᖓᓂᒃ;  

(c) ᑲᒪᒋᔭᖃᕐᓗᑎᒃ ᐊᒻᒪ ᐅᕙᓘᓐᓃᑦ ᖃᐅᔨᓴᕐᓗᑎᒃ ᐊᒻᒪ ᑎᑎᖅᑲᑎᒍᑦ 
ᓴᖅᑭᑦᑎᓗᑎᒃ ᖃᐅᔨᓴᖅᑕᐅᔭᕆᐊᓖᑦ ᑲᒪᒋᔭᖃᕐᓂᐊᕐᓗᑎᒃ 
ᐱᔭᐅᔭᕆᐊᓕᖕᓂᒃ ᐊᒻᒪ ᐊᓂᒍᖅᑎᓐᓇᓱᐊᕐᓗᒋᑦ ᓈᒻᒪᙱᓗᑕᐅᔪᑦ 
ᓇᓗᓇᐃᖅᑕᐅᓯᒪᔪᑦ;  

(d) ᓴᖅᑭᔮᖅᑎᑦᑎᓗᑎᒃ ᐱᐅᓂᖅᐹᒥᒃ, ᓈᒻᒪᑦᑎᐊᕐᓗᓂ, ᐋᖅᑭᐅᒪᑦᑎᐊᕐᓗᓂ, 
ᐊᑐᐃᓐᓇᐅᔪᓐᓇᕐᓗᓂ ᐊᒻᒪ ᒪᕐᕉᐃᓕᖅᑎᑦᑎᑦᑕᐃᓕᓗᑎᒃ 
ᖃᐅᔨᓴᕐᓂᖃᖅᑎᓪᓗᒋᑦ;   

(e) ᑐᓴᐅᒪᔾᔪᑎᓂᒃ ᖃᐅᔨᑎᑦᑎᖃᑦᑕᕐᓗᑎᒃ ᑎᒥᖁᑎᒋᔭᐅᔪᓂ, 
ᐃᓕᓐᓂᐊᕕᒡᔪᐊᓂ ᐅᕝᕙᓘᓐᓃᑦ ᐃᓄᑐᐃᓐᓇᕐᒧᑦ, ᐃᓗᐊᓂ ᐅᕝᕙᓘᓐᓃᑦ 
ᓯᓚᑖᓂ ᓄᓇᕗᑦ, ᑐᕌᒐᖃᕐᓗᑎᒃ ᓯᐊᒻᒪᒃᑎᑦᑎᓇᓱᐊᕐᓂᕐᒥᒃ 
ᐊᑐᐃᓐᓇᐅᓂᕆᔭᖓᓂᒃ ᖃᐅᔨᒪᔭᑐᖃᖏᓐᓂᒃ ᐊᒻᒪ 
ᖃᐅᔨᒪᑦᑎᐊᕐᓂᕆᔭᖏᓐᓂᒃ ᐃᓄᐃᑦ ᐅᖃᐅᓯᖓᓂᒃ, ᐅᖃᐅᓯᕐᒥ 
ᐱᕙᓪᓕᐊᑎᑦᑎᓂᕐᒥᒃ ᐅᕝᕙᓘᓐᓃᑦ ᐊᑐᕆᐊᓕᖕᓂ ᐋᖅᑭᒃᓱᐃᕙᓪᓕᐊᓂᕐᒥᒃ 
ᑐᕌᖓᓗᒋᑦ ᑕᒪᐃᓐᓅᓂᖅᓴᓄᑦ; ᐊᒻᒪ  

(f) ᑎᒍᓯᓗᑎᒃ ᐅᕝᕙᓘᓐᓃᑦ ᖃᐅᔨᓴᖅᑎᐅᓗᑎᒃ ᖃᐅᔨᓴᕐᓂᕐᒥᒃ ᒥᓂᔅᑕᐅᑉ 
ᐅᕝᕙᓘᓐᓃᑦ ᐊᐅᓚᑦᑎᔩᑦ ᑲᑎᒪᔨᖏᑦ ᑐᒃᓯᕋᓐᓴᔭᖅᑕᖏᓐᓂᒃ.  

 
ᐊᓯᖏᑦ ᐃᑲᔪᖃᑎᒌᒃᑐᑦ 

(4) ᑭᒡᓕᖃᖅᑎᙱᓪᓗᒍ ᑕᒪᐃᓐᓂᒃ ᐃᓚᒃᑲᓐᓂᖓᓂᒃ (1) ᐊᒻᒪ (3), ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐃᑲᔪᖃᑎᒌᒍᓐᓇᖅᐳᑦ ᐅᑯᓂᖓ, ᓴᖅᑭᔮᖅᑎᑦᑎᓗᑎᒃ 
ᐅᕝᕙᓘᓐᓃᑦ ᐃᑲᔪᖃᑕᐅᓗᑎᒃ ᐱᓕᕆᐊᕆᔭᖏᑦᑕ ᑎᒥᖁᑎᒋᔭᐅᔪᒧᑦ, ᐃᓕᓐᓂᐊᕕᒡᔪᐊᒧᑦ 
ᐅᕝᕙᓘᓐᓃᑦ ᐃᓄᑐᐃᓐᓇᕐᒧᑦ ᓯᐊᒻᒪᒃᑎᑦᑎᔪᓐᓇᕐᓂᖃᖅᑐᖅ ᖃᐅᔨᒪᔭᑐᖃᕐᒥᒃ ᐊᒻᒪ 
ᖃᐅᔨᒪᑦᑎᐊᕐᓂᕆᔭᖏᓐᓂᒃ ᐊᑐᐃᓐᓇᐅᔪᑦ ᑐᕌᖓᔪᒧᑦ ᐃᓄᐃᑦ ᐅᖃᐅᓯᖓᓂᒃ, ᐅᕝᕙᓘᓐᓃᑦ 
ᐃᑲᔪᖅᑐᐃᓂᖃᖅᑐᖅ ᐱᓕᕆᐊᕆᔭᐅᔪᒥᒃ ᐅᕝᕙᓘᓐᓃᑦ ᐊᔾᔨᐅᙱᑦᑐᒥᒃ ᐱᓕᕆᐊᕐᓂᒃ ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᖏᓐᓄᑦ.  

ᐊᑐᒐᒃᓴᐃᑦ ᐋᖅᑭᒃᑕᐅᓯᒪᓂᖏᑦ ᐃᓄᐃᑦ ᐅᖃᐅᓯᖓᓄᑦ  
 (5) ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐃᒪᐃᑐᐃᓐᓇᕆᐊᖃᖅᐳᑦ  

(a) ᑎᒃᑯᐊᖅᓯᓗᑎᒃ ᐊᑐᒐᒃᓴᓂ ᐋᖅᑭᒃᑕᐅᓯᒪᔪᓂᒃ ᑕᐃᒎᓯᓂᒃ, ᐅᖃᐅᓯᓂᒃ, 
ᑎᑎᕌᐅᓯᓂᒃ ᐅᕝᕙᓘᓐᓃᑦ ᓇᓕᒥᐊᖓᓂᒃ ᐋᖅᑭᒃᑕᐅᓯᒪᓂᖃᖅᑐᑦ 
ᐅᖃᐅᓯᖅ ᐅᕝᕙᓘᓐᓃᑦ ᐊᑐᖅᑕᐅᓂᖓ ᐃᓄᐃᑦ ᐅᖃᐅᓯᖏᑦᑎᒍᑦ ᑕᐃᒫᒃ 
ᐃᓄᐃᑦ ᐅᖃᐅᓯᖏᐅᓐᓂᒃ ᑕᐃᒎᓯᓕᐅᖅᑏᑦ ᓈᒻᒪᒋᒐᓱᒋᒍᓂᒋᑦ ᐅᑯᓄᖓ  
(i) ᐊᑐᖅᑕᐅᓗᓂ ᑎᒥᖁᑎᒋᔭᐅᔪᒧᑦ ᐅᕝᕙᓘᓐᓃᑦ ᐃᓂᒧᑦ 

ᖃᓄᐃᓕᐅᕐᓂᖃᖃᑦᑕᖅᑐᓂᒃ ᑖᔅᓱᒪ ᐱᖁᔭᐅᑉ ᐊᒻᒪ 
ᒪᓕᒐᕋᓛᖏᑦ ᐊᑐᕐᓂᖃᖅᑐᒧᑦ, ᐊᒻᒪ  

(ii) ᑐᓴᐅᒪᖃᑦᑕᐅᑎᓃᑦ ᐱᓕᕆᕝᕕᐅᑉ ᓄᓇᕗᑦ ᒐᕙᒪᖓᓂᒃ 
ᐅᕝᕙᓘᓐᓃᑦ ᒐᕙᒪᑦ ᑎᒥᖁᑎᖏᓐᓂᒃ;  

(b) ᑎᓕᓯᓗᑎᒃ ᐱᓕᕆᕝᕕᐅᔪᒥᒃ ᓄᓇᕗᑦ ᒐᕙᒪᒃᑯᓐᓂ ᐅᕝᕙᓘᓐᓃᑦ ᒐᕙᒪᑦ 
ᑎᒥᖁᑎᒋᔭᖓᓂᒃ ᐊᑐᓕᖅᑎᑦᑎᓂᕐᒥᒃ ᐊᑐᒐᒃᓴᓂ ᑕᐃᒎᓯᓕᕆᓂᕐᒥᒃ, 
ᐅᖃᐅᓯᕐᒥᒃ, ᑎᑎᕌᐅᓯᓄᑦ ᐅᕝᕙᓘᓐᓃᑦ ᐊᓯᖏᑦ ᐊᑐᒐᒃᓴᓕᐅᖅᑕᐅᓯᒪᔪᑦ 
ᐅᖃᐅᓯᕐᒥᒃ ᐅᕝᕙᓘᓐᓃᑦ ᐊᑐᕐᓂᕐᒥᒃ ᐃᓄᐃᑦ ᐅᖃᐅᓯᖓᓂᒃ ᑕᐃᒫᒃ 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐊᑐᓕᖁᔭᖓᓂᒃ; ᐊᒻᒪ  

(c) ᑎᒍᓯᓗᑎᒃ ᐅᕝᕙᓘᓐᓃᑦ ᖃᐅᔨᓴᕐᓗᑎᒃ ᐱᓕᕆᐊᖑᔭᐅᒃᑲᓐᓂᕐᓂᐊᖅᑐᑦ 
ᒪᓕᒃᑐᓂᒃ ᑲᒪᒋᔭᐅᔭᕆᐊᓕᖕᓂ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᓄᑦ ᑕᐃᒫᒃ ᒥᓂᔅᑕᐅᑉ ᐅᕝᕙᓘᓐᓃᑦ ᐊᐅᓚᑦᑎᔩᑦ 
ᑲᑎᒪᔨᖏᓐᓄᑦ ᑐᒃᓯᕋᑐᐃᓐᓇᕆᐊᓕᖏᓐᓂᒃ.  

 
ᐱᔪᓐᓇᕐᓃᑦ  
17. (1) ᖃᒪᒋᔭᖃᕐᓂᐊᕈᑎᒃ ᑲᒪᒋᔭᕆᐊᓕᖏᓐᓂᒃ ᒪᓕᒡᓗᒍ ᑖᓐᓇ ᐱᖁᔭᖅ, ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ ᐃᒪᐃᑐᐃᓐᓇᕆᐊᖃᖅᐳᑦ  

(a) ᓴᖅᑭᑦᑎᓗᑎᒃ ᑲᑎᒪᔨᕋᓛᓂᒃ ᐃᓚᖃᕐᓗᑎᒃ ᑕᒪᒃᑭᐅᓗᒋᑦ ᐅᕝᕙᓘᓐᓃᑦ 
ᐃᓚᑐᐃᓐᓇᖏᓐᓂᒃ ᑲᑎᒪᔨᒋᔭᖏᓐᓂᒃ, ᒪᓕᒡᓗᒋᑦ ᐊᑐᖅᑕᐅᔪᓐᓇᖅᑐᑦ 
ᐊᒻᒪ ᒪᓕᒃᑕᐅᔪᒃᓴᓃ ᑕᐃᒫᒃ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
ᓈᒻᒪᒋᒐᓱᒋᒍᓂᒋᑦ;  

(b) ᕿᒥᕐᕈᓂᖃᖅᑎᑦᑎᓗᑎᒃ, ᖃᐅᔨᓇᓱᐊᖅᑎᑦᑎᓗᑎᒃ ᐅᕝᕙᓘᓐᓃᑦ 
ᑲᑎᒪᑎᑦᑎᓗᑎᒃ ᐊᒻᒪ ᑎᒍᓯᖃᑦᑕᕐᓗᑎᒃ ᑐᒃᓯᕋᖅᑕᐅᔪᓂᒃ ᐅᕝᕙᓘᓐᓃᑦ 
ᐅᓂᒃᑳᓕᐊᓂᒃ ᑕᐃᒫᒃ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑦ 
ᓈᒻᒪᒋᒐᓱᒋᒍᓂᒋᑦ;  

(c) ᓴᖅᑭᑦᑎᓗᑎᒃ, ᕿᒥᕐᕈᓗᑎᒃ, ᐊᑐᓕᖁᔨᓗᑎᒃ ᐅᕝᕙᓘᓐᓃᑦ ᐊᐅᓚᑦᑎᓗᑎᒃ 
ᐊᐱᖅᑯᑎᓂᒃ ᖃᐅᔨᓴᕐᓂᕐᒥᒃ ᐅᕝᕙᓘᓐᓃᑦ ᖃᐅᔨᓴᖅᑕᐅᔪᓂᒃ ᕿᒥᕐᕈᔪᓂᒃ 
ᐃᓄᐃᑦ ᐅᖃᐅᓯᖓᓂᒃ ᐊᔪᙱᓐᓂᕆᔭᐅᔪᓂᒃ ᐱᔾᔪᑎᓕᖕᓂᒃ 
ᐃᓚᖃᖃᑕᐅᓗᒍ ᓇᓗᓇᒃᑯᑕᖅᑖᕐᓂᕐᒥᒃ ᐃᓄᑐᐃᓐᓇᐅᑉ 
ᐃᓕᓐᓂᐊᓂᕆᔭᖓᓂᒃ ᐅᕝᕙᓘᓐᓃᑦ ᐃᖅᑲᓇᐃᔮᒥ ᐃᓕᑦᑎᓯᒪᓂᕆᔭᐅᔪᒥᒃ 
ᐅᕝᕙᓘᓐᓃᑦ ᐊᔪᙱᓐᓂᕆᔭᐅᔪᑦ ᖁᑦᑎᖕᓂᖏᑦ ᐃᓄᐃᑦ ᐅᖃᐅᓯᖏᑦᑎᒍᑦ;  

(d) ᐱᓕᕆᖃᑎᖃᕐᓗᑎᒃ ᑎᒥᖁᑎᒋᔭᐅᔪᒥᒃ, ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎᒥᒃ ᐊᒻᒪ ᓇᓕᒥᐊᖓᑦ ᐃᓄᒃ ᐱᔪᓐᓇᕐᓂᓕᒃ ᐅᕝᕙᓘᓐᓃᑦ 
ᑲᒪᒋᔭᖃᕆᐊᓕᒃ ᒪᓕᒡᓗᒍ ᑖᓐᓇ ᐱᖁᔭᖅ;  

(e) ᑐᕌᕈᑎᓂᒃ ᓇᓗᓇᐃᒃᑯᑦᑎᖅᑐᐃᓗᓂ ᐅᕝᕙᓘᓐᓃᑦ ᑎᑎᖅᑲᑎᒍᑦ 
ᓴᖅᑭᑦᑎᓗᓂ ᑐᓴᖅᑕᐅᔪᒃᓴᓂ ᑐᕌᖓᔪᓂᒃ ᑲᒪᒋᔭᐅᔪᒥᒃ 
ᐱᔪᓐᓇᕐᓂᕆᔭᕐᒥᓂᒃ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓄᑦ; ᐊᒻᒪ  

(f) ᐅᖃᐅᔾᔨᒋᐊᕐᓗᑎᒃ ᐅᕝᕙᓘᓐᓃᑦ ᑐᓂᓯᓗᑎᒃ ᐅᓂᒃᑳᓕᐊᒥᓂᒃ 
ᐅᕝᕙᓘᓐᓃᑦ ᐊᑐᓕᖁᔭᖏᓐᓂᒃ ᒥᓂᔅᑕᒧᑦ ᓇᖕᒥᓂᖅ ᐱᒋᐊᖅᑎᑦᑎᓗᑎᒃ, 
ᑐᕌᖓᔪᓂᒃ ᑲᒪᒋᔭᐅᔪᑦ ᐱᔪᓐᓇᕐᓂᕆᔭᕐᒥᓂᕐ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᓄᑦ.  

 
ᒪᓕᒐᐃᑦ ᐊᒻᒪ ᑲᒪᔾᔪᓰᑦ   
 (2) ᒪᓕᒡᓗᒍ ᑖᓐᓇ ᐱᖁᔭᖅ, ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
ᓴᖅᑭᑦᑎᑐᐃᓐᓇᕆᐊᖃᖅᐳᑦ ᒪᓕᒐᕐᓂ ᐊᒻᒪ ᑲᒪᔾᔪᓯᕐᓂ  

(a)  ᑐᕌᖓᔪᓄᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ, ᐅᕝᕙᓘᓐᓃᑦ 
ᒥᓂᔅᑕᒧᑦ ᐅᕝᕙᓘᓐᓃᑦ ᓄᓇᕗᑦ ᒐᕙᒪᖓᓄᑦ ᐅᕝᕙᓘᓐᓃᑦ 
ᑎᒥᖁᑎᒋᔭᐅᔪᒧᑦ ᑲᒪᒋᔭᖃᕐᓂᐊᖅᑎᓪᓗᒋᑦ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᓄᑦ; ᐊᒻᒪ  

(b) ᐊᐅᓚᑦᑎᓗᑎᒃ ᐱᓕᕆᐊᕆᔭᐅᔪᖅ, ᓯᕗᓪᓕᐅᔾᔭᐅᔪᑦ ᐊᒻᒪ ᑲᒪᒋᔭᖏᑦᑕ 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓄᑦ ᐊᒻᒪ ᖃᓄᖅ ᑕᐃᒫᒃ 
ᑲᒪᒋᔭᕆᐊᓖᑦ ᐊᑐᖅᑕᐅᖕᒪᖔᑕ ᐊᒻᒪ ᐱᔪᓐᓇᕐᓂᖏᑦ 
ᐊᑐᖅᑕᐅᓂᐊᖅᑎᓪᓗᒋᑦ.  

 
ᐊᑑᑎᖃᕐᓂᖓ ᒪᓕᒐᓕᐅᕐᓂᕐᒧᑦ ᐱᖁᔭᖅ  

(3) ᒪᓕᒐᐃᑦ ᐊᒻᒪ ᑲᒪᔾᔪᓰᑦ ᓴᖅᑭᑕᐅᓯᒪᔪᑦ ᒪᓕᒡᓗᒍ ᐃᓚᒃᑲᓐᓂᖓ (2)-ᒥ 
ᒪᓕᒐᓕᐅᕈᑕᐅᖏᓚᑦ ᐅᕝᕙᓘᓐᓃᑦ ᒪᓕᒐᕋᓈᖑᙱᓚᑦ ᐃᓗᐊᓂ ᑐᑭᖓᓂᒃ ᒪᓕᒐᓕᐅᕐᓂᕐᒧᑦ 
ᐱᖁᔭᕐᒥ. 
 
ᑲᒪᒋᔭᐅᔪᑦ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ  
18. ᐊᑐᕐᓂᐊᕐᓗᒋᑦ ᐱᔪᓐᓇᕐᓃᑦ ᐊᒻᒪ ᑲᒪᒋᔭᖃᕐᓂᐊᕐᓗᓂ ᑲᒪᒋᔭᕆᐊᓕᖕᓂ, ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐃᒪᐃᓐᓂᐊᖅᐳᑦ, ᐃᓚᖃᕐᓗᒍ ᐊᓯᖏᑦ ᐱᔾᔪᑕᐅᔪᑦ ᑕᐃᒫᒃ 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑦ ᓈᒻᒪᒋᒐᓱᒋᔭᖓᑦ, ᐃᓱᒪᒋᓗᓂᒋᑦ ᐊᒻᒪ 
ᓴᖅᑭᔮᖅᑎᑦᑎᓗᑎᒃ  

(a) ᐊᑑᑎᖃᑦᑎᐊᖅᑐᒥᒃ ᑐᓴᐅᒪᖃᑦᑕᐅᑎᓂᕐᒥᒃ ᐅᕝᕙᓘᓐᓃᑦ ᐱᔨᑦᑎᕋᕈᑎᒥᒃ 
ᐊᑐᐃᓐᓇᐅᑎᑦᑎᓂᕆᖃᑦᑕᖅᑕᖏᓐᓂᒃ ᐃᓄᐃᑦ ᐅᖃᐅᓯᖓᓄᑦ;  

(b) ᐱᕙᓪᓕᐊᓂᕆᔭᖓᓂᒃ ᐱᐅᓯᕙᓪᓕᐊᓂᕆᔭᖓᓂᒃ ᐊᒻᒪ ᐱᐅᓂᖅᐹᒥᒃ 
ᐃᓕᓴᐃᓂᕐᒥᒃ, ᐊᑐᕐᓂᕐᒥᒃ, ᐱᐅᓂᖓ ᐊᒻᒪ ᐅᖃᐅᓯᑎᒍᑦ 
ᓴᙱᓂᕆᓕᖅᑕᖓᓂᒃ ᐃᓄᐃᑦ ᐅᖃᐅᓯᖓᑦ ᐃᓄᑐᐃᓐᓇᑎᒍᑦ ᐊᒻᒪ 
ᓄᓇᓕᑎᒍᑦ ᑕᐅᑐᒡᓗᒋᑦ;  

(c) ᓱᑲᔪᒥᒃ ᐱᕙᓪᓕᐊᓂᖓ ᐃᓄᐃᑦ ᐅᖃᐅᓯᖓᓂᒃ, ᐃᓚᖃᖃᑕᐅᓗᒍ 
ᐱᕙᓪᓕᐊᓂᖏᑦ ᓄᑖᑦ ᑕᐃᒎᓯᖃᕆᐊᖃᕐᓂᕐᒥᒃ ᐊᑑᑎᖃᖅᑐᒥᒃ 
ᒪᓕᖕᓂᖃᖁᓪᓗᒍ ᑖᔅᓱᒥᖓ ᐱᖁᔭᕐᒥᒃ;  

(d) ᐊᑑᑎᖃᕐᓂᖓ ᑐᓴᐅᒪᖃᑦᑕᐅᑎᓂᕐᒥᒃ ᐊᒻᒪ ᐊᑯᓐᓂᖏᓐᓂᒃ ᐊᑐᖅᐸᒃᑐᓄᑦ 
ᐃᓄᐃᑦ ᐅᖃᐅᓯᖓᓂᒃ ᐅᖃᐅᓯᖃᑎᒌᖏᐊᕐᔪᖕᓂᕆᔭᖏᓐᓂᒃ ᐅᕝᕙᓘᓐᓃᑦ 
ᑎᑎᕋᐅᓯᖏᓐᓂᒃ; ᐊᒻᒪ  

(e) ᖃᐅᔨᓴᑦᑎᐊᕐᓗᑎᒃ ᐊᒻᒪ ᓂᕈᐊᕐᓗᑎᒃ ᑕᐃᒃᑯᓂᖓ ᐊᑐᓕᖁᔭᐅᔪᓂᒃ, 
ᑲᒪᒋᔾᔪᑎᑦ ᐅᕝᕙᓘᓐᓃᑦ ᖃᓄᖅ ᑲᒪᒋᓂᐊᕐᓗᒋᑦ ᑕᐃᒫᒃ 
ᐊᑑᑎᖃᕐᓂᖅᐹᖑᓇᔭᖅᑐᓂᒃ ᐱᔭᕇᕋᓱᐊᕐᓂᐊᕐᓗᒋᑦ ᑲᒪᒋᔭᕆᐊᓕᖏᑦᑕ 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐊᒻᒪ ᐊᖏᓂᖅᓴᓂᒃ 
ᑐᕌᒐᒃᓴᖏᑦᑕ ᑖᔅᓱᒪ ᐱᖁᔭᐅᑉ, ᐱᑕᖃᖏᑐᐃᓐᓇᕆᐊᖃᕐᓗᓂ ᐃᒫᒃ 
ᓈᒻᒪᙱᓗᑕᓂᒃ ᐊᒃᑐᖅᑕᐅᖏᓪᓗᑎᒃ ᐃᓄᑐᐃᓐᓇᖅ ᐅᕝᕙᓘᓐᓃᑦ 
ᐱᓕᕆᖃᑎᒌᒃᑐᑦ.  

 
ᐅᖃᖃᑎᒌᖕᓂᖅ  
19. ᐊᑐᕐᓂᐊᕐᓗᒍ ᐱᔪᓐᓇᕐᓂᖏᑦ ᐅᕝᕙᓘᓐᓃᑦ ᑲᒪᒋᔭᖃᕐᓗᓂ ᑲᒪᒋᔭᕆᐊᓖᑦ, ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ  

(a) ᐅᖃᖃᑎᖃᕈᓐᓇᖅᐳᑦ ᑭᒃᑯᓕᒫᖑᔪᓂᒃ ᐅᕝᕙᓘᓐᓃᑦ ᐊᓯᖏᑦ ᑎᒥᖁᑎᒋᔭᐅᔪᑦ 
ᐅᕝᕙᓘᓐᓃᑦ ᐱᓕᕆᖃᑎᒌᒃᑐᑦ ᐊᒃᑐᖅᑕᐅᓂᖃᑕᐃᓐᓇᕆᐊᓕᖕᓂ ᐊᑐᓕᖁᔭᐅᔪᒥᒃ 
ᐅᕝᕙᓘᓐᓃᑦ ᐅᐸᒃᑕᐅᓗᑎᒃ ᐃᓱᒪᒃᓴᖅᓯᐅᖅᑕᐅᓯᒪᓗᓂ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎ ᓄᑦ ᑕᐃᒫᒃ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎ ᑦ 
ᓈᒻᒪᒋᒐᓱᒋᒍᓂᒋᑦ ᐊᒻᒪ ᐊᑲᐅᓈᖅᓯᒪᓗᓂ; ᐊᒻᒪ  

(b) ᐅᖃᖃᑎᖃᕐᓂᐊᖅᐳᑦ, ᒪᓕᒋᐊᖃᕐᓗᑎᒃ ᒪᓕᒐᕐᒥᒃ, ᓇᓕᒥᐊᖏᓐᓂᒃ 
ᑎᒥᖁᑎᒋᔭᐅᔪᒥᒃ ᐅᕝᕙᓘᓐᓃᑦ ᐱᓕᕆᖃᑎᒌᒃᑐᑦ ᐃᓅᔪᑦ ᐅᕝᕙᓘᓐᓃᑦ 
ᓇᓕᒥᐊᖓᑦ ᓄᓇᓕᒃ ᐊᒃᑐᖅᑕᐅᓂᖃᑐᐃᓐᓇᕆᐊᓕᒃ ᐊᑐᓕᖅᑎᑕᐅᖁᔭᐅᔪᒧᑦ 
ᐅᕝᕙᓘᓐᓃᑦ ᐅᐸᒃᑕᐅᓗᑎᒃ ᐃᓱᒪᒃᓴᖅᓯᐅᖅᑕᐅᓯᒪᔪᒧᑦ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᓄᑦ.  

 
ᐃᓚᒋᔭᐅᓂᖅ  
20. (1) ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐃᓗᓕᖃᖅᐳᑦ ᐃᒻᒪᖄ ᑕᓪᓕᒪᓂᒃ 
ᐃᓚᒋᔭᐅᔪᓂᒃ ᑎᒃᑯᐊᖅᑕᐅᓯᒪᔪᑦ ᑲᒥᓯᓇᒧᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ, ᐊᑐᓕᖅᑎᑕᐅᓯᒪᓪᓗᓂ 
ᒥᓂᔅᑕᒧᑦ. 
 
ᐃᓚᓕᐅᑎᔪᓐᓇᕐᓂᖅ  

(2) ᐃᓚᓕᐅᑎᔪᓐᓇᕐᓂᐊᕐᓗᓂ ᑎᒃᑯᐊᖅᑕᐅᔪᒪᓗᓂ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᓄᑦ, ᐃᓄᒃ ᐅᑯᓂᖓ ᑕᑯᒃᓴᐅᑎᑦᑎᔭᕆᐊᖃᖅᐳᖅ  

 (a) ᐊᔪᙱᑦᑎᐊᕐᓗᓂ ᐃᓄᒃᑎᑑᕈᓐᓇᕐᓂᕐᒥᒃ; 
(b) ᐱᖅᑯᓯᑎᒍᑦ ᐅᕝᕙᓖᓐᓃᑦ ᐃᓕᓐᓂᐊᖅᓯᒪᑦᑎᐊᕐᓂᒃᑯᑦ ᐱᔾᔪᑎᓕᖕᓂᒃ 

ᐱᔾᔪᓯᕐᓂᒃ, ᐊᔾᔨᒌᖏᑦᑑᑎᐅᓂᖏᑦ, ᖃᓄᐃᓕᖓᓕᕐᓂᖏᑦ, 
ᐊᑐᖅᑕᐅᓂᖏᑦ, ᐃᓕᓐᓂᐊᖅᑎᑦᑎᓂᖏᑦ, ᐱᕙᓪᓕᐊᓂᖏᑦ ᐅᕝᕙᓖᓐᓃᑦ 
ᐱᔭᕆᐊᓕᖏᑦᑕ ᐃᓄᐃᑦ ᐅᖃᐅᓯᖏᓐᓂᒃ ᐅᕝᕙᓖᓐᓃᑦ ᐊᑐᕈᒪᓂᖏᑦ 
ᐊᒻᒪ ᐊᔪᙱᓐᓂᖏᑦ ᐃᓱᒪᒋᔭᐅᓗᑎᒃ ᐊᒻᒪ ᐊᑐᖅᑕᐅᓗᑎᒃ ᑖᒃᑯᓂᖓ 
ᖃᐅᔨᒪᓂᕆᔭᐅᔪᓂᒃ; 

(c) ᐃᓄᒃ ᓇᖕᒥᓂᖅ ᖃᐅᔨᒪᓂᖃᕐᓗᓂ ᑐᕌᖓᔪᓄᑦ ᐊᑕᐅᓯᐅᖏᑦᑐᒥᒃ 
ᐊᕕᒃᑐᖅᓯᒪᓂᕐᒥᒃ ᐊᔾᔨᒌᖏᓐᓂᖏᑦ ᐅᕝᕙᓖᓐᓃᑦ ᐅᖃᐅᓯᑦ 
ᐊᔾᔨᒌᖏᓐᓂᖏᑦ ᐃᓄᐃᑦ ᐅᖃᐅᓯᖏᓐᓂᒃ ᐅᕝᕙᓖᓐᓃᑦ ᐊᑐᕈᒪᓂᖏᑦ 
ᐃᓱᒪᒋᔭᐅᓗᑎᒃ ᐊᒻᒪ ᑭᐅᔪᓐᓇᕐᓗᓂ ᑕᐃᒪᐃᑦᑐᓂᒃ ᑲᐅᔨᒪᔭᖏᓐᓂᒃ; ᐊᒻᒪ 

(d) ᐃᑲᔪᕈᓐᓇᕐᓗᓂ ᐊᔪᙱᓐᓂᓕᒫᖓᓂᒃ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᑦ ᑲᒪᒋᔭᖃᖅᑎᓪᓗᒋᑦ ᑲᒪᒋᔭᕆᐊᓕᖏᓐᓂᒃ ᐊᒻᒪ 
ᐊᑐᕐᓗᓂᔾᔪᒃ ᐱᔪᓐᓇᕐᓂᖏᑦ. 

 
ᐊᓯᖏᑦ ᐊᔪᖏᔾᔪᑎᑦ  
(2.1) ᑲᒥᓯᓇ ᒪᓕᒐᓕᐅᖅᑎᓄᑦ ᒥᓂᔅᑕᕆᔭᐅᔪᑦ ᑲᑎᒪᔨᖏᓐᓄᑦ ᐃᒪᐃᓕᐅᑐᐃᓐᓇᕆᐊᖃᖅᐳᖅ, 
ᐊᑐᕐᓗᓂ ᐊᑐᖁᔭᐅᔪᓄᑦ ᒥᓂᔅᑕᒧᑦ, ᓴᖅᑭᑦᑎᓗᓂ ᐃᓚᒋᐊᕈᑎᓂᒃ ᐊᔪᖏᔾᔪᑕᐅᔪᓂᒃ ᐅᕝᕙᓖᓐᓃᑦ 
ᐱᔾᔪᑎᖏᑦ ᐃᓱᒪᒋᔭᐅᓗᑎᒃ ᑎᒃᑯᐊᖅᓯᓂᐊᖅᑎᓪᓗᒍ ᐃᓚᒋᔭᐅᔪᓂᒃ ᐃᓄᐃᑦ ᐅᖃᐅᓯᖏᓐᓂᒃ 
ᑕᐅᒎᓯᓕᐅᑎᓂᒃ.   
 
ᑎᒃᑯᐊᖅᓯᓂᐊᕐᓂᖅ  
 (3) ᑲᒥᓯᓇ ᐊᐅᓚᑦᑎᔨᑦ ᑲᑎᒪᔨᖏᓐᓄᑦ ᑎᒃᑯᐊᖅᓯᖅᑳᖅᑎᓐᓇᒍ, ᒥᓂᔅᑕ ᑐᒃᓯᕋᕐᓂᐊᖅᐳᖅ  

(a) ᑐᒃᓯᕋᕐᓂᐊᖅᐳᖅ ᓂᕈᐊᒐᒃᓴᓂᒃ ᑎᒥᖁᑎᒋᔭᐅᔪᓂᒃ ᐊᒻᒪ ᑕᒪᐃᓂᒃ 
ᑭᒃᑯᓕᒫᓂᒃ;  

(b) ᕿᓂᕐᓗᓂ ᐅᖃᐅᔾᔨᒋᐊᕈᓯᕐᒥᒃ ᑐᕌᖓᔪᒥᒃ ᓂᕈᐊᒐᒃᓴᙳᖅᑎᑦᑎᓂᕐᒥᒃ 
ᑲᑎᒪᔨᕋᓛᓂᒃ ᐃᓚᖃᖅᑐᓂᒃ ᐊᔾᔨᒌᒃᑐᓂᒃ ᑭᒡᒐᖅᑐᖅᑎᓂᒃ ᓄᓇᕗᑦ 
ᒐᕙᒪᖓᓂᒃ ᐊᒻᒪ ᓄᓇᕗᑦ ᑐᙵᕕᒃᑯᓐᓂᖔᖅᑐᓂᒃ ᐊᒻᒪ ᑕᐃᒪᐃᑦᑐᑦ 
ᐊᓯᖏᑦ ᑭᒡᒐᖅᑐᖅᑎᐃᔪᑦ ᑭᒃᑯᓕᒫᓂ ᐅᕝᕙᓘᓐᓃᑦ ᓇᓕᒥᐊᖓᓂᙶᖅᑐᑦ 
ᓄᓇᕗᑦ ᐃᓅᖃᑎᒌᒃᑐᓄᑦ ᑕᐃᒫᒃ ᒥᓂᔅᑕ ᐃᒪᐃᑐᐃᓐᓇᕆᐊᖃᕐᓗᓂᒋᑦ, 
ᒪᓕᒐᕋᓛᑎᒍᑦ, ᐱᔭᕆᐊᖃᕈᓂᐅᒃ;  

(c) ᐅᖃᐅᔾᔨᕆᐊᕈᓯᖅ ᑐᓂᓗᓂᒋᑦ ᑲᑎᒪᔨᕋᓛᓄᑦ ᓂᕈᐊᒐᒃᓴᙳᖅᑎᑕᐅᔪᓂᒃ 
ᐊᒻᒪ ᒥᓂᔅᑕᐅᑉ ᐊᑐᓕᖁᔭᖓᑦ ᑎᒃᑯᐊᖅᓯᓂᕐᒥᒃ ᑲᒥᓯᓇᕆᔭᐅᔪᒧᑦ 
ᐊᐅᓚᑦᑎᔩᑦ ᑲᑎᒪᔨᖏᓐᓄᑦ.  

 
ᐊᑯᓂᐅᑎᒋᓂᖓ  

(4) ᐃᓚᒋᔭᐅᔪᖅ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓄᑦ ᑲᑎᒪᔨᐅᓂᐊᖅᐳᖅ 
ᓄᑖᙳᖅᑎᑕᐅᔪᓐᓇᕐᓗᓂ ᐊᑯᓂᐅᑎᒋᓂᖃᖅᑐᒥᒃ ᐱᖓᓱᓂᒃ ᐊᕐᕌᒍᓂᒃ, ᑭᓯᐊᓂ ᓯᕗᓪᓕᖅᐹᑦ 
ᐃᓚᒋᔭᐅᔪᑦ ᑎᒃᑯᐊᖅᑕᐅᓯᒪᔪᑦ ᑲᑎᒪᔨᐅᔪᓐᓇᖅᐳᑦ ᓄᑖᙳᖅᑎᑕᐅᔪᓐᓇᕐᓗᑎᒃ ᐱᖓᓱᓂᒃ 
ᑎᑭᐅᑎᓗᒍ ᑕᓪᓕᒪᓄᑦ ᑕᐃᒫᒃ ᓇᓗᓇᐃᖅᑕᐅᓯᒪᓗᑎᒃ ᑎᒃᑯᐊᖅᑕᐅᓂᕆᔭᖏᓐᓂᒃ.  
 
ᓄᑖᙳᖅᑎᑦᑎᓂᖅ  
 (5) ᑕᒪᒃᑭᖅ ᐃᓚᒋᔭᐅᔪᖅ ᐊᐱᖅᑯᑕᐅᓯᒪᔪᖅ ᐊᒻᒪ ᓄᓇᕗᑦ ᑐᙵᕕᒃᑯᑦ 
ᐊᖏᖃᑎᒌᓐᓂᕈᑎᒃ, ᐊᑯᓂᐅᑎᒋᓂᖓ ᐃᓚᒋᔭᐅᔫᑉ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᖏᓐᓄᑦ ᓄᑖᙳᖅᑎᑕᐅᔪᓐᓇᖅᐳᖅ.  
 
ᐃᓱᓕᑎᑦᑎᓂᖅ ᐱᔾᔪᑎᖃᕐᓗᓂ  

(6) ᑎᒃᑯᐊᖅᑕᐅᓂᖓ ᐃᓚᒋᔭᐅᔫᑉ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓄᑦ 
ᐃᓱᓕᑎᑕᐅᓂᐊᙱᓚᖅ ᐱᔾᔪᑎᖃᕈᑎᒃ ᑭᓯᐊᓂ.  
 
ᖃᐅᔨᒃᑲᐃᑎᑦᑎᓂᖅ ᓄᖅᑲᕐᓂᐊᕐᓂᕐᒧᑦ  
 (7) ᐃᓚᒋᔭᐅᔪᖅ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓄᑦ ᓄᖅᑲᕈᒪᔪᖅ 
ᑐᓂᓯᓂᐊᖅᐳᖅ ᒥᓂᔅᑕᒧᑦ ᖃᐅᔨᒃᑲᐃᔾᔪᑎᒥᒃ ᓄᖅᑲᕐᓂᐊᕐᓂᕐᒧᑦ, ᑎᑎᖅᑲᑎᒍᑦ. 
 



ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᑲᔪᓯᐅᔭᕐᓂᖅ ᐃᓱᓕᓐᓂᖓᑦ ᐊᓂᒍᐊᓂᒃᑎᓪᓗᒍ 
 (8) ᑭᓯᒥ ᐊᓯᐊᒍᑦ ᐊᑐᐃᓐᓇᐅᑎᑕᐅᑎᓪᓗᒍ ᑖᑉᓱᒪ ᐃᓚᖓᓂᒃ ᐃᓚᒋᔭᐅᖃᑕᐅᔪᖅ 
ᑲᑎᒪᔨᐅᖃᑕᐅᓂᕐᒥᒃ ᐃᓱᓕᓯᒪᓕᖅᑎᓪᓗᒍ ᐃᓱᓕᕝᕕᖓᑦ ᓇᓗᓇᐃᖅᑕᐅᓯᒪᔪᖅ ᐃᓚᒃᑲᓐᓂᖓᓂᒃ 
(4)-ᒥ ᑭᓯᐊᓂ ᑎᒃᑯᐊᖅᑕᐅᒃᑲᓐᓂᕈᓂ, ᐅᕝᕙᓖᓐᓃᑦ ᐃᓇᖐᔨᒥᒃ ᑎᒃᑯᐊᖅᓯᒍᑎᒃ.  
 
ᐃᓐᓄᒃᑕᐅᓯᒪᖏᑦᑐᖅ  
 (8.1) ᐃᓐᓄᒃᑕᐅᓯᒪᙱᒃᑯᓂ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓂᒃ, ᑲᒥᓯᓇ 
ᒪᓕᒐᓕᐅᖅᑎᓄᑦ ᒥᓂᔅᑕᕆᔭᐅᔪᑦ ᑲᑎᒪᔨᖏᓐᓄᑦ  

(a) ᐃᒪᐃᓐᓂᐊᖅᐳᖅ, ᐃᓗᐊᓂ 180 ᐅᑉᓗᓂᒃ, ᑎᒃᑯᐊᖅᓯᓗᓂ ᐊᓯᐊᓂᒃ 
ᐃᓄᖕᒥᒃ ᐱᔨᑦᑎᕋᕐᓂᐊᖅᑐᒥᒃ ᐃᓱᓕᐊᓂᒃᓯᒪᙱᑦᑐᒥᒃ 
ᐊᑯᓂᐅᑎᒋᓂᖃᕐᓗᓂ ᑕᐃᖕᓇ ᐃᓚᒋᔭᐅᔫᑉ; ᐊᒻᒪ  

(b) ᑎᒃᑯᐊᖅᓯᑐᐃᓐᓇᕆᐊᖃᕐᓗᓂ ᐊᓯᐊᓂᒃ ᐃᓄᖕᒥᒃ ᐱᔨᑦᑎᕋᕐᓂᐊᖅᑐᒥᒃ 
ᐃᓱᓕᐊᓂᒃᓯᒪᙱᑦᑐᒥᒃ ᐊᑯᓂᐅᑎᒋᓂᖃᕐᓗᓂ ᑕᐃᑉᓱᒪ 
ᐃᓚᒋᔭᐊᖃᑕᐅᔪᖅ ᑭᓯᐊᓂ, ᑭᖑᓂᐊᒍᑦ ᐃᓱᓕᕝᕕᖓᑦ 150 ᐅᑉᓗᓂᒃ, 
ᓂᕈᐊᒐᒃᓴᙳᖅᑎᑦᑎᖏᑎᓪᓗᒋᑦ ᒪᓕᒡᓗᒍ ᑎᑎᕋᖅᓯᒪᓂᖅ (3)(a) 
ᐅᕝᕙᓖᓐᓃᑦ ᑲᑎᒪᔨᕋᓛᑦ ᐅᖃᐅᔾᔪᐃᒋᐊᖅᓯᒪᙱᑎᓪᓗᒋᑦ ᒪᓕᒡᓗᒍ 
ᑎᑎᕋᖅᓯᒪᓂᖓᑦ (3)(b). 

 
ᐊᑭᓕᐅᑎᖃᕐᓂᖏᑦ ᐊᒻᒪᓗ ᐊᑭᓕᕆᐊᓖᑦ 

(9) ᑲᒥᓯᓇᐅᔪᖅ ᐊᐅᓚᑦᑎᔩᑦ ᑲᑎᒪᔨᖏᓐᓂ ᐃᒪᐃᒍᓐᓇᖅᐳᖅ, ᒪᓕᑦᑐᒍ ᑮᓇᐅᔭᑦ 
ᐊᐅᓚᑕᐅᓂᖏᓐᓄᑦ ᐱᖁᔭᖅ, ᐊᑭᓕᐅᑎᖃᕐᓗᓂ ᐊᒻᒪᓗ ᐊᑭᓕᕆᐊᓕᖏᓐᓂᒃ ᑲᑎᒪᔨᐅᖁᑕᐅᔪᑦ 
ᐃᓄᐃᑦ ᐅᖃᐅᓯᖏᓐᓂ ᑕᐅᒎᓯᓕᐅᖅᑎᓂ ᐊᑭᓖᓗᓂ ᐱᓕᕆᐊᖏᑦ ᑲᒪᒋᔭᖃᖅᑎᓪᓗᒋᑦ ᒪᓕᑦᑐᒍ 
ᑖᓐᓇ ᐱᖁᔭᖅ.  
 
ᐃᖅᑲᖅᑐᐃᕕᒃᑯᑎᒎᖅᑎᑦᑎᓂᖅ 

(10) ᐃᖅᑲᖅᑐᐃᕕᒃᑯᑎᒎᖅᑎᑕᐅᓂᐊᙱᓚᖅ ᓇᓕᐊᒍᑐᐃᓐᓇᕐᓘᓐᓃᑦ 
ᐃᖅᑲᖅᑐᕋᒃᓴᙳᖅᑎᑕᐅᓂᐊᙱᓚᖅ ᐃᓚᒋᔭᐅᖃᑕᐅᔪᒧᑦ ᐃᓄᐃᑦ ᐅᖃᐅᓯᖏᓐᓂ 
ᑕᐃᒎᓯᓕᐅᖅᑎᓄᑦ ᑭᓱᑐᐃᓐᓇᕐᒧᑦ, ᐱᓇᓱᐊᒐᖃᑦᑎᐊᕋᓱᐊᖅᑐᒥᓂᐅᑎᓪᓗᒋᑦ, 
ᖃᓄᐃᓕᐅᖅᑕᒥᓂᖏᓐᓄᑦ, ᐊᓪᓗᐃᔪᒥᓂᐅᒐᓗᐊᕈᓂ, ᐱᔾᔪᑎᖃᓕᖅᑎᑦᑎᔪᒥᓂᐅᒐᓗᐊᕈᓂ, 
ᐅᓂᒃᑲᐅᓯᓕᐅᖅᑐᒥᓂᐅᒐᓗᐊᕈᓂᓘᓐᓃᑦ ᐅᖃᐅᓯᖃᖅᑐᒥᓂᐅᒐᓗᐊᕈᓂᓘᓐᓃᑦ ᐱᓕᕆᐊᖃᖅᑎᓪᓗᒍ 
ᐱᓕᕆᐊᖃᖅᑐᒥᓂᐅᔫᔮᖅᑎᓪᓗᒍ ᐱᔪᓐᓇᐅᑎᒥᓂᒃ ᐊᑐᖅᑐᑎᑦ ᐅᕝᕙᓘᓐᓃᑦ ᐱᓕᕆᐊᕆᒋᐊᓕᖏᑦ 
ᐱᓕᕆᐊᕆᒋᐊᖃᖅᑕᒥᓂᕆᔮᖅᑕᖏᓪᓘᓐᓃᑦ ᑲᒪᒋᓪᓗᓂᒋᑦ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᐅᖃᑕᑐᐅᓪᓗᓂ ᒪᓕᑦᑐᒍ ᑖᓐᓇ ᐱᖁᔭᖅ. 
 
ᑎᒃᑯᐊᖅᑕᐅᓯᒪᓂᖓᑦ ᐃᒃᓯᕙᐅᑕᑉ ᐊᒻᒪᓗ ᐃᒃᓯᕙᐅᑕᑉ ᑐᖏᓕᖓᑦ 
21. (1) ᒥᓂᔅᑕᐅᔪᖅ ᑎᒃᑯᐊᖅᓯᓂᐊᖅᐳᖅ ᐃᒃᓯᕙᐅᑕᕐᒥᒃ ᑐᖏᓕᒃᓴᖓᓂᓪᓗ ᐃᓚᒋᔭᐅᔪᓂᑦ 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓂᒃ, ᖃᐅᔨᒋᐊᕐᕕᖃᓚᐅᕐᓗᓂ ᐃᓚᒋᔭᐅᖃᑕᐅᔪᓂᒃ.  
 
ᐃᒃᓯᕙᐅᑕᖅ 

(2) ᐃᒃᓯᕙᐅᑕᕆᔭᐅᔪᖅ ᐃᒃᓯᕙᐅᑕᕆᔭᐅᖃᑦᑕᕐᓂᐊᖅᐳᖅ ᑲᑎᒪᓂᖃᖅᑎᓪᓗᒋᑦ ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐊᒻᒪᓗ ᑐᑭᒧᐊᖅᑎᑦᑎᓂᖃᖃᑦᑕᕐᓗᓂ ᖃᓄᐃᓕᐅᖅᑕᐅᔪᓂᒃ 
ᐊᒻᒪᓗ ᑲᒪᓂᐊᖅᑐᓂ ᑭᒃᑯᑦ ᖃᓄᐃᑦᑐᓂᒃ ᐱᔪᓐᓇᐅᑎᖃᕋᔭᕐᒪᖔᑕ ᐊᒻᒪᓗ 
ᖃᓄᐃᓕᐅᕈᑎᖃᕆᐊᖃᕋᔭᕐᒪᖔᑕ ᐱᓕᕆᐊᒥᓐᓂᒃ ᒪᓕᓪᓗᒍ ᑖᓐᓇ ᐱᖁᔭᖅ.  



ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 
 

 

 23  S.Nu.2008,c.17 

 
ᐃᒃᓯᕙᐅᑕᐅᑉ ᑐᖏᓕᖓᑦ 

(3) ᐃᒃᓯᕙᐅᑕᕆᔭᐅᔪᖅ ᑲᑎᒪᖃᑕᐅᔪᓐᓇᙱᑉᐸᑦ, ᐃᒃᓯᕙᐅᑕᐅᔪᓐᓇᙱᒃᑯᓂ 
ᐃᒃᓯᕙᐅᑕᖅᑕᖃᙱᑉᐸᓪᓘᓐᓃᑦ, ᐃᒃᓯᕙᐅᑕᐅᑉ ᑐᖏᓕᖓᑦ ᐃᒃᓯᕙᐅᑕᕆᔭᐅᔪᓐᓇᕋᔭᖅᐳᖅ ᐊᒻᒪᓗ 
ᐱᔪᓐᓇᐅᑎᒥᒃ ᐱᓕᕆᐊᒥᓂᓪᓗ ᐃᒃᓯᕙᐅᑕᕆᔭᐅᔫᑉ ᐊᑐᕈᓐᓇᕋᔭᖅᑐᓂ.  
 
ᐃᖅᑲᓇᐃᔭᖅᑏᑦ 
22. (1) ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖃᖅᑎᑦᑎᓂᐊᖅᐳᖅ ᐃᑲᔪᖅᑐᐃᒐᔭᖅᑐᓂᒃ ᐱᔪᓐᓇᐅᑎᖏᑦ 
ᐱᓕᕆᐊᒃᓴᕆᔭᐅᒋᐊᓖᓪᓗ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ ᑲᔪᓯᓂᖃᖁᓪᓗᒋᑦ. 
 
ᐃᑲᔪᖅᑕᐅᑎᑦᑎᓂᖅ 
 (2) ᒥᓂᔅᑕᐅᔪᖅ ᐃᑲᔪᖅᑕᐅᑎᑦᑎᓂᖃᕈᓐᓇᖅᐳᖅ ᐱᔨᑦᑎᕋᖅᑕᐅᒃᑲᕐᓗᓂᓘᓐᓃᑦ 
ᐱᓕᕆᑎᑕᐅᔪᓂᒃ ᐊᒻᒪᓗ ᐊᓯᖏᓐᓂᒃ ᐃᓄᓐᓂᒃ, ᐱᖃᓯᐅᑎᓗᒋᑦ ᐃᓐᓇᑐᖃᐅᔪᑦ, ᒥᓂᔅᑕᐅᔪᖅ 
ᐃᑲᔪᕐᓂᖃᖅᑐᒋᑦᑎᓂᐊᕈᓂ ᐱᓕᕆᐊᖏᑦ ᓴᙱᓂᖏᓪᓗ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
ᑲᔪᓯᓂᖃᖁᓪᓗᒋᑦ.  
 
ᐊᓯᔾᔩᓂᖅ  

(3) ᐱᖓᓱᑦ ᐊᕐᕌᒍᑦ ᐃᓗᐊᓂ ᑭᖑᓂᐊᒍᑦ ᐅᓪᓗᖅ ᐱᒋᐊᕐᓗᒍ ᑖᓐᓇ ᐱᖁᔭᖅ 
ᐊᖏᖅᑕᐅᓚᐅᕐᓂᖓᓂᒃ, ᐅᕝᕙᓘᓐᓃᑦ ᐋᖅᑮᑉᐸᑦ ᑲᒥᓯᓇᐅᔪᖅ, ᐃᓚᖓᑦ 22 
ᖁᔭᓈᖅᑕᐅᕗᖅ ᐊᒻᒪᓗ ᐅᑯᐊ ᑎᑎᕋᖅᓯᒪᓂᖏᑦ ᐃᓇᖐᓪᓗᑎᑦ ᖁᔭᓈᖅᑕᐅᔪᒧᑦ:  
 

ᐃᖅᑲᓇᐃᔭᖅᑏᑦ 
22. (1) ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑎᒃᑯᐊᖅᓯᔪᓐᓇᖅᐳᑦ 
ᐃᖅᑲᓇᐃᔭᖅᑎᓂᒃ ᓴᙱᓂᖏᓐᓂᒃ ᐱᔪᓐᓇᖅᑎᑖᖅᑎᑕᐅᓯᒪᓂᖏᓐᓂᒃ 
ᐱᓕᕆᐊᒃᓴᖏᓐᓂᓪᓗ ᑲᔪᓯᓂᖃᖅᑎᑦᑎᖁᓪᓗᒋᑦ, ᐃᓄᓐᓂ ᑭᒃᑯᑐᐃᓐᓇᕐᓂᖅ ᐱᔨᑦᑎᕋᕐᓂᖅ 
ᐱᖁᔭᖅ ᐅᖃᖅᓯᒪᒐᓗᐊᖅᑎᓪᓗᒋᑦ ᐊᓯᐊᓂᒃ. 
 
ᐃᓄᓐᓂ ᑭᒃᑯᑐᐃᓐᓇᕐᓂ ᐱᔨᑦᑎᕋᕐᓂᖅ ᐱᖁᔭᖓᑦ 

(2) ᐃᓄᐃᑦ ᑎᒃᑯᐊᖅᑕᐅᓯᒪᔪᑦ ᒪᓕᑦᑐᖑ ᐃᓚᖓᑦ (1) ᐃᓚᒋᔭᐅᖃᑕᐅᕗᑦ 
ᐃᓄᓐᓂ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᖅᑎᐅᓪᓗᑎᑦ ᓇᓗᓇᐃᖅᑕᐅᓯᒪᓪᓗᓂ ᑕᒪᓐᓇ ᑕᕝᕙᓂ 
ᐃᓄᓐᓂ ᑭᒃᑯᑐᐃᓐᓇᕐᓂ ᐱᔨᑦᑎᕋᕐᓂᕐᒧᑦ ᐱᖁᔭᖅ.  
 
ᐃᒃᓯᕙᐅᑕᐅᑉ ᓴᙱᓂᖓᑦ 

(3) ᐱᔾᔪᑎᒋᓗᒋᑦ ᑐᕌᖓᓂᓖᑦ ᑖᔅᓱᒧᖓ ᐃᓚᖓᓄᑦ, ᐃᒃᓯᕙᐅᑕᖅ 
ᑎᒃᑯᐊᖅᑕᐅᓯᒪᔪᖅ ᒪᓕᑦᑐᒍ 21(1) ᓇᓕᒧᓐᓂᖃᕋᔭᖅᐳᖅ ᐊᒻᒪᓗ ᓴᙱᓂᖏᓐᓂᒃ 
ᐊᐅᓚᑦᑎᓂᖃᕈᓐᓇᕐᓗᓂ ᒥᓂᔅᑕᐅᑉ ᑐᖏᓕᖓᑎᑐᑦ ᒪᓕᑦᑐᖑ ᐃᓄᐃᑦ ᑭᒃᑯᑐᐃᓐᓇᐃᑦ 
ᐱᔨᑦᑎᕋᖅᑕᐅᓂᖏᓐᓄᑦ ᐱᖁᔭᕐᒥ.  
 
ᐃᑲᔪᖅᑕᐅᓂᖏᑦ ᖃᐅᔨᒪᔨᓄᑦ 
22.1. (1) ᐃᓄᐃᑦ ᐅᖃᐅᓯᖏᓐᓂ ᑕᐃᒎᓯᓕᐅᖅᑏᑦ ᐱᓕᕆᖃᑎᖃᕈᓐᓇᕋᔭᖅᐳᑦ 
ᐱᔨᑦᑎᕋᖅᑕᐅᓗᑎᓪᓗ ᖃᐅᔨᓴᖅᑎᓄᑦ ᐊᒻᒪᓗ ᐊᓯᖏᓐᓄᑦ ᐃᓄᓐᓄᑦ, ᐱᖃᓯᐅᑎᓗᒋᑦ 
ᐃᓐᓇᑐᖃᐃᑦ, ᐃᓱᒪᒋᔭᐅᒍᑎᑦ ᓴᙱᓂᖏᑦ ᖃᓄᐃᓕᐅᕆᐊᓕᖏᓪᓗ ᐱᓕᕆᐊᖏᓐᓂ 



ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 
 

 

 24  S.Nu.2008,c.17 

ᐱᓕᕆᐊᖃᕈᓐᓇᖁᓪᓗᒋᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ, ᐊᒻᒪᓗ 
ᓇᓗᓇᐃᖅᓯᒐᔭᖅᑐᑎᑦ ᐊᑭᓕᖅᓱᖅᑕᐅᓂᐊᕐᓂᖏᓐᓂ.  
 
ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐱᖁᔭᖅ ᐊᑐᕋᔭᙱᓚᑦ 

(2) ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐱᖁᔭᖅ ᐊᑐᕋᔭᙱᓚᖅ ᖃᐅᔨᓴᖅᑎᓂᒃ 
ᐱᔨᑦᑎᕋᖅᑎᑖᕐᓂᖏᓐᓂᒃ, ᐊᑭᓕᖅᓱᖅᑕᐅᓂᖏᓐᓂ ᖃᐅᔨᓴᖅᑎᓂ ᐅᕝᕙᓘᓐᓃᑦ 
ᖃᐅᔨᓴᖅᑎᑖᕐᓂᖏᓐᓂ ᐊᒻᒪᓗ ᖃᐅᔨᒪᔨᓂᒃ ᒪᓕᑦᑐᒍ ᐃᓚᒍᑕᖓᑦ (1).  

 
ᐊᕐᕌᒍᑕᒫᑦ ᐅᓂᒃᑳᓕᐊᖅ 
23. (1) ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ, ᑕᖅᑮᑦ ᑎᓴᒪᐅᔪᖅᑐᑦ ᐊᑕᐅᓯᕐᓗ ᐃᓗᐊᓂ 
ᐊᕐᕌᒎᑉ ᓄᙳᐊᓂ ᐱᒋᐊᕐᓗᒍ, ᐅᐸᓗᖓᐃᓂᐊᖅᐳᑦ ᐊᒻᒪᓗ ᑐᓂᓯᓗᑎᑦ ᒥᓂᔅᑕᒧᑦ ᐊᒻᒪᓗ 
ᐅᖃᕐᑎᑦᑎᔨ ᑕᕙᓂ ᒪᓕᒐᓕᐅᕐᑯᒻᒧᑦ ᐊᕐᕌᒍᑕᒫᖅᓯᐅᑎᓂᑦ 
ᖃᓄᐃᓕᐅᖅᐸᓪᓕᐊᓂᕆᓯᒪᓕᖅᑕᖏᓐᓂ ᐱᓕᕆᐊᖏᓐᓂ ᑲᒪᑎᓪᓗᒋᑦ ᐊᒻᒪᓗ ᐱᖁᔭᖅᑎᒍᑦ 
ᓴᙱᓂᖏᑦ ᑲᒪᒋᔭᖃᖅᑎᓪᓗᓂᒋᑦ, ᐱᖃᓯᐅᑎᓗᒍ ᐅᑯᐊ ᑐᑭᓯᒋᐊᕈᑎᐅᔪᑦ 
ᐃᓗᐊᓃᑎᑦᑕᕆᐊᖃᕋᔭᖅᑕᖏᑦ ᐅᓂᒃᑳᓕᐊᖏᑕ:  

(a) ᖃᓄᐃᓕᐅᕐᓂᖏᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
ᐊᕐᕌᒎᓚᐅᖅᑐᒥ; 

(a.1)  ᓇᓕᖃᖏᓐᓂᒃ ᐅᕙᓘᓐᓃᑦ ᓇᐃᓈᕐᓯᒪᔪᓂᒃ, ᑕᒪᒃᑯᓂᖓ ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᕐᑏᑦ ᐊᑲᐅᒋᔭᖓ ᒪᓕᒃᓗᒍ, ᑕᒪᒃᑯᓂᖓ 
ᑐᓴᐅᑎᒃᓴᓂᒃ ᐅᕙᓘᓐᓃᑦ ᐊᑐᓕᕐᑕᐅᖁᔭᐅᔪᓂᒃ ᑐᓂᔭᐅᓗᑎᒃ 
ᐅᕙᓘᓐᓃᑦ ᐅᖃᐅᔭᐅᒋᐊᕈᑎᒃ ᑖᑦᓱᒧᖓ ᒥᓂᔅᑕᒧᑦ 
ᑎᑎᕋᕐᓯᒪᔪᕐᑕᖓᓃᑦᑐᓂᒃ 17(1)(f), ᐱᑕᖃᕐᐸᑦ;  

(b) ᐱᓕᕆᐊᖏᑦ ᐱᔭᕇᖅᑕᒥᓂᖏᑦ; 
(c) ᖃᐅᔨᓴᖅᑕᐅᓗᑎᑦ ᓴᙱᓂᖏᑦ ᐅᕝᕙᖣᓐᓃᑦ ᐃᓄᐃᑦ ᐅᖃᐅᓯᖏᑦ 

ᑭᙴᒪᔭᖏᑦ;  
(d) ᓯᕗᓪᓕᐅᔾᔭᐅᖁᔭᖏᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐊᒻᒪᓗ 

ᓇᓕᐊᑐᐃᓐᓇᖅ ᐊᓯᔾᔨᖅᑕᐅᓂᖏᑦ ᓯᕗᓪᓕᐅᔾᔭᐅᖁᔭᖏᑕ ᐅᕝᕙᓘᓐᓃᑦ 
ᓂᕆᐅᒋᔭᐅᔪᑦ ᖃᐅᔨᒪᔮᕆᔭᐅᓪᓗᑎᑦ ᐃᓄᐃᑦ ᐅᖃᐅᓯᖓᓄᑦ 
ᐱᔨᑦᑎᖅᑕᐅᑦᑎᐊᕈᑎᒋᔭᐅᒍᓐᓇᕋᔭᖅᑐᑦ;  

(e) ᓇᓕᐊᑐᐃᓐᓇᑦ ᑐᑭᓯᒋᐊᕈᑎᐅᔪᑦ ᒥᓂᔅᑕᐅᔫᑉ ᐱᔭᕆᐊᖃᕋᔭᖅᑕᖏᑦ.  
 
ᒪᓕᒐᐅᓕᕐᕕᒻᒥ ᓴᖅᑭᑕᐅᓂᖏᑦ ᐊᕐᕌᒍᑕᒫᖅᓯᐅᑏᑦ 

(2) ᐅᖃᖅᑎᑦᑎᔨᐅᔪᖅ ᐊᕐᕌᒍᑕᒫᖅᓯᐅᑎᖏᓐᓂ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
ᓴᖅᑭᖅᑎᑦᑕᕆᐊᖃᕋᔭᖅᑐᖅ ᒪᓕᒐᓕᐅᕐᕕᒻᒥ ᓴᖅᑭᖅᑎᒐᒃᓴᐅᑐᐊᓕᕋᐃᑉᐸᑕ. 

ᑲᒪᒋᔭᕆᐊᖃᖅᑕᖏᑦ ᒥᓂᔅᑕᐅᑉ ᐅᖃᐅᓯᓕᕆᓂᕐᒧᑦ  
 
ᒥᓂᔅᑕ ᐅᖃᐅᓯᓕᕆᓂᕐᒧᑦ 
24. (1) ᒥᓂᔅᑕᐅᔪᖅ ᐅᖃᐅᓯᓕᕆᓂᕐᒧᑦ, ᑎᒃᑯᐊᖅᑕᐅᓯᒪᔪᖅ ᑲᒥᓯᓇᒧᑦ ᐅᖃᐅᔾᔭᐅᒋᐊᖅᑐᓂ 
ᓯᕗᓕᖅᑎᒧᑦ ᒪᓕᑦᑐᒍ ᐃᓚᖓᑦ 66 ᒪᓕᒐᓕᐅᕐᕕᒻᒥ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑦ 
ᐱᖁᔭᖅᑎᒍᑦ, ᐋᖅᑮᓂᐊᖅᐳᖅ, ᐊᐅᓚᑦᑎᓗᓂ ᐊᒻᒪᓗ ᑭᒡᒐᖅᑐᐃᓗᓂ ᑕᒪᐃᓐᓂ, 

ᐊᐅᓚᓂᖃᑦᑎᐊᖅᑐᒃᑯᑦ ᐃᓕᓴᕆᔭᐅᓯᒪᑦᑎᐊᖅᑐᒃᑯᓪᓗ ᐊᒻᒪᓗ ᐱᔪᓐᓇᐅᑎᖏᑦ ᐱᖁᔭᒃᑯᓪᓗ 
ᐱᔪᓐᓇᐅᑎᖏᓐᓂ ᐋᖅᑭᒃᑕᐅᓯᒪᓪᓗᑎᑦ ᑕᕝᕙᓂ ᐱᖁᔭᕐᒥ. 
 
ᐃᓄᐃᑦ ᐅᖃᐅᓯᖓᑦ ᓴᖅᑭᔮᖅᑎᑕᐅᒋᐊᕐᓂᖓᑦ 

(2) ᑭᓪᓕᖃᖅᑎᙱᓪᓗᒍ ᐃᓚᒍᑕᖓᑦ (1), ᒥᓂᔅᑕᐅᔪᖅ ᐋᖅᑮᓂᐊᖅᐳᖅ ᐊᑐᐊᒐᕐᓂᒃ 
ᐱᓕᕆᐊᓂᓪᓗ ᓴᖅᑭᔮᖅᑎᑦᑎᓂᖃᕋᓱᐊᕐᓗᓂ  

(a) ᐊᑐᖅᑕᐅᓂᖓᑕ ᐋᖅᑭᓱᖅᑕᐅᓂᖓᑕᓗ ᐃᓄᐃᑦ ᐅᖃᐅᓯᖓᑦ 
ᐊᑐᖅᑕᐅᑦᑎᐊᖏᓐᓇᖁᓪᓗᒍ ᖃᓄᐃᓕᐅᕋᓱᐊᖅᑕᐅᔪᓂᒃ ᐊᒻᒪᓗ 
ᐱᓕᕆᕕᐅᔪᓂᑦ ᓄᓇᕗᒥ;  

(b) ᐃᓕᓐᓂᐊᖅᑎᑦᑎᓂᖅᓴᐅᓗᓂ, ᐃᓄᒃᑎᑑᓕᕈᓐᓇᓕᖅᑎᑦᑎᓂᖃᕐᓗᓂ 
ᐃᓄᐃᓐᓇᖅᑐᓪᓗ ᐊᒻᒪᓗ ᓴᙵᑦᑎᓪᓗᓂᐅᒃ ᐃᓄᐃᑦ ᐅᖃᐅᓯᖓᑦ, 
ᐱᖃᓯᐅᑎᓗᒍ ᓴᖅᑭᖅᑎᑕᐅᒃᑲᓐᓂᕐᓂᖏᑦ ᓴᙱᓂᖅᓴᐅᔪᒃᑯᑦ ᐃᓄᐃᑦ 
ᐅᖃᐅᓯᖓᑦ ᓄᓇᓕᐅᔪᑦ ᐊᕐᕌᒍᖃᖅᑐᓪᓗ ᑕᒪᒃᑯᓂᖓ 
ᐃᓕᓐᓂᖅᓴᐅᑎᒋᐊᕐᓗᒋᑦ ᐃᓱᒫᓗᒍᑎᒋᔭᐅᔪᑦ, ᐅᖃᐅᓯᖏᑦ 
ᔭᒐᓐᓂᐊᖅᑐᒋᔭᐅᓕᖅᑐᑦ ᐅᕝᕙᓘᓐᓃᑦ ᐊᓯᐊᓂᒃ 
ᐅᖃᐅᓯᖅᑖᕐᓂᐊᖅᑐᒋᔭᐅᓕᖅᑐᑦ; 

(c) ᓄᓇᓕᓐᓂ ᐱᓕᕆᐊᖃᕐᓗᓂ,  
(i) ᐱᒋᐊᖅᑎᑦᑎᓂᖃᕐᓗᓂ ᐊᑐᖅᑕᐅᔪᒃᓴᓂᒃ, ᐋᖅᑭᒍᑎᐅᔪᒃᓴᓂᒃ, 

ᓴᖅᑭᔮᖅᑎᑕᐅᔪᒃᓴᓂᒃ ᐅᕝᕙᓘᓐᓃᑦ ᐸᐸᑦᑎᔾᔪᑎᒃᓴᓂᒃ ᐃᓄᐃᑦ 
ᐅᖃᐅᓯᖓᓂᒃ, ᐊᒻᒪᓗ  

(ii) ᓄᓇᓕᓐᓂ ᐱᔪᓐᓇᖅᓯᓂᖅᓴᐅᓕᕐᓗᑎᑦ ᖃᐅᔨᓴᕈᓐᓇᕐᓗᑎᑦ 
ᓄᓇᖏᑕ ᑭᙴᒪᔭᖏᓐᓂ ᐊᒻᒪᓗ ᐸᕐᓇᒍᓐᓇᖅᓯᓗᑎᑦ 
ᐊᐅᓚᑦᑎᓗᑎᓪᓗ ᐱᓕᕆᐊᓂᒃ ᓴᖅᑭᔮᕐᓂᖅᓴᐅᓕᖁᓪᓗᒍ ᐃᓄᐃᑦ 
ᐅᖃᐅᓯᖓᑦ;  

(d) ᐃᓄᓐᓂ ᑭᒃᑯᑐᐃᓐᓇᕐᓂᒃ ᐅᔾᔨᕈᓱᓐᓂᖅᓴᐅᓕᖅᑎᑦᑎᓗᓂ ᐊᒻᒪᓗ 
ᖁᔭᒋᔭᖃᕐᓂᖅᓴᐅᓕᖅᑎᓪᓗᒋᑦ ᐱᖅᑯᓯᑐᖃᖏᓐᓂ, ᐊᑐᖅᐸᑦᑕᖏᓐᓂ, 
ᐱᒻᒪᕆᐅᓂᖓᑦ, ᐊᒻᒪᓗ ᐊᔾᔨᒌᙱᓐᓂᖏᑦ ᐃᓄᐃᑦ ᐅᖃᐅᓯᖏᑦ ᓄᓇᕗᒥ;  

(e) ᓴᖅᑭᓐᓂᖅᓴᐅᓕᕐᓗᑎᑦ ᐊᑐᖅᑕᐅᓂᖅᓴᐅᓕᕐᓗᑎᑦ ᓇᒥᓕᒫᖅ ᓄᓇᕗᒥ 
ᐅᖃᐅᓯᒃᑯᑦ ᑕᑯᒃᓴᐅᑎᑕᐅᔪᒃᓴᑦ, ᑐᑭᓯᒋᐊᕈᑏᑦ, ᐱᕙᓪᓕᐊᔪᒃᑯᑦ, ᐊᒻᒪᓗ 
ᐱᔨᑦᑎᕋᖅᑕᐅᓕᕐᓗᑎᑦ ᖃᓄᓕᒫᖅ ᐃᓄᐃᑦ ᐅᖃᐅᓯᖓᑦ ᐊᑐᖅᑕᐅᓗᓂ; 

(f) ᓇᓗᓇᐃᖅᑕᐅᓯᒪᓂᖓᑦ ᐋᖅᑭᒃᓱᖅᑕᐅᕙᓪᓕᐊᓂᖏᓪᓗ ᐃᓗᓕᖏᑦ ᐊᒻᒪᓗ 
ᐋᖅᑭᒃᓱᐃᔾᔪᓯᖏᑦ ᐅᕝᕙᓘᓐᓃᑦ ᖃᕋᓴᐅᔭᖅᑎᒎᖓᔪᑦ ᐃᓄᐃᑦ 
ᐅᖃᐅᓯᖓᑦ ᐱᕙᓪᓕᐊᔪᒃᑰᕈᑕᐅᓗᓂ ᐊᑐᖅᑕᐅᔪᓐᓇᕐᓗᓂᓗ, 
ᐊᑐᖅᑕᐅᓗᑎᑦ ᑕᒪᒃᑯᓂᖓ ᓴᖅᑭᖅᑎᑦᑎᓂᖃᕋᔭᖅᑐᑦ 
ᐊᑐᖅᑕᐅᒋᐊᕐᓂᖓᓂᒃ ᓴᙵᑦᑎᑉᐸᓪᓕᐊᑎᒐᒃᓴᐅᓗᓂᓘᓐᓃ% ᓄᐃᑦ 
ᐅᖃᐅᓯᖓᑦ ᑕᒪᒃᑯᐊ ᐊᑐᕐᓗᒋᑦ, ᐱᖃᓯᐅᑎᓪᓗᒋᑦ ᑎᑎᕋᖅᓯᒪᔪᑦ, 
ᑕᕐᕆᔮᒃᓴᓕᐊᖑᔪᑦ, ᑕᓚᕖᓴᒃᑯᑦ, ᓈᓚᐅᑎᒃᑯᑦ, ᖃᕋᓴᐅᔭᒃᑯᑦ ᓈᓚᐅᑎᖓᑦ 
ᑕᕐᕆᔮᒃᓴᖓᓗ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᖅ 
ᐱᕙᓪᓕᐊᔪᒃᑰᕈᑕᐅᔪᓐᓇᖅᑐᖅ ᐊᑐᖅᑕᐅᓗᓂ ᐊᑲᐅᓂᖅᐹᖑᓂᖓᑦ;  

(g) ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᑕᑯᓂᐊᕈᓐᓇᕋᔭᕐᓗᓂ ᐊᒻᒪᓗ 
ᑐᑭᓯᒋᐊᕈᓐᓇᕋᔭᕐᓗᓂ ᐃᓄᐃᑦ ᐅᖃᐅᓯᖓᑎᒍᑦ ᐊᑐᖅᑕᐅᔪᓐᓴᖅᑐᑦ 
ᓱᓇᒃᑯᑖᓪᓗ; 

(h) ᐃᓄᐃᑦ ᑭᒃᑯᑐᐃᓐᓇᐃᑦ ᑐᑭᓯᒋᐊᕈᓐᓇᕐᓂᖏᑦ ᑕᒪᔅᓱᒥᖓ ᐱᖁᔭᕐᒥᒃ 
ᐊᒻᒪᓗ ᐊᑐᐊᒐᖏᓐᓂ;  

(i) ᐊᑐᓕᖅᑎᑕᐅᑦᑎᐊᕐᓂᖓᑦ ᐱᐅᓛᒃᑯᑦ ᐊᒻᒪᓗ ᒪᓕᓪᓗᓂ ᑕᒪᔅᓱᒥᖓ 
ᐱᖁᔭᕐᒥᒃ ᓄᓇᕗᒥ ᑎᒥᐅᔪᓂ;  

(j) ᑲᓇᑕᒥ, ᓄᓇᕐᔪᐊᓂᓗ ᐊᒻᒪᓗ ᓇᒻᒥᓂᖁᑎᓕᐅᔪᓄᑦ ᐃᓕᓴᕆᔭᐅᓯᒪᓂᖓᑦ 
ᐃᑲᔪᖅᑐᐃᓂᖓᑦ ᐃᓄᐃᑦ ᐅᖃᐅᓯᖏᓐᓂ, ᐱᖃᓯᐅᑎᓪᓗᒍ 
ᐃᓕᓴᕆᔭᐅᓂᖓᑦ ᐱᖁᔭᖅᑎᒍᑦ;  

(k) ᐅᖃᖃᑎᒌᓐᓂᕐᒥᒃ ᐊᒻᒪᓗ ᐱᓕᕆᖃᑎᒌᓐᓂᕐᒥᒃ ᑭᒡᒐᖅᑐᐃᔪᖃᕐᓗᓂ 
ᐃᓄᓐᓂᒃ ᓄᓇᕗᑉ ᓯᓚᑖᓃᙶᖅᓯᒪᔪᓂᒃ, ᖃᓄᐃᓕᐅᕈᑎᖃᖃᓱᐊᕐᓗᑎᑦ 
ᓴᐳᔾᔨᓂᕐᒥᒃ, ᐋᖅᑭᒃᓱᐃᓂᕐᒥᒃ ᐊᒻᒪᓗ ᓴᖅᑭᔮᖅᑎᑕᐅᒐᓱᐊᕐᓂᖓᓂᒃ 
ᐃᓄᐃᑦ ᐅᖃᐅᓯᖓᓂᒃ; ᐊᒻᒪᓗ  

(l) ᐃᓄᐃᑦ ᐅᖃᐅᓯᖓᑦ ᐊᓯᐊᒎᕈᑕᐅᖔᕐᓗᑎᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ 
ᐱᔭᐅᔭᕆᐊᖃᖅᑐᒥᓂᐅᑉᐸᑕ ᐱᔪᓐᓇᕐᓂᖃᖅᑎᒋᐊᖃᓕᕈᓂᒋᑦ.  

 
ᑭᒃᓕᖃᕐᓂᖏᑦ 

(3)  ᑕᒪᒃᑯᐊ ᐊᐅᓚᑕᐅᖃᑕᕐᑐᑦ ᐱᔪᓐᓇᐅᑎᑎᒍᑦ ᐊᒻᒪ ᐊᐅᓚᑕᐅᖃᑕᕐᑐᑦ 
ᐱᓕᕆᐊᕆᔭᐅᔪᑦ ᒥᓂᔅᑕᒧᑦ ᒪᓕᒃᓗᒍᐃᓚᖓ ᑭᒃᓕᖃᕐᐳᑦ ᐊᒻᒪ 
ᖃᐅᔨᑲᐅᑕᐅᖃᑕᑦᓯᐊᕆᐊᓖᑦ  

(a) ᐱᔪᓐᓇᐅᑎᖏᓐᓂ, ᐸᓯᔭᐅᔪᓐᓇᙱᓪᓗᑎᑦ, ᐱᖁᔭᖅᑎᒍᑦ 
ᐱᔪᓐᓇᕐᓂᖏᓐᓂ ᐊᒻᒪᓗ ᓴᙱᓂᖏᓐᓂ ᒪᓕᒐᓕᐅᕐᕕᒃ 
ᒪᓕᒐᓕᐅᖅᑎᐅᔪᓪᓗ; ᐊᒻᒪᓗ 

(b) ᐃᓛᒃᑰᕐᓂᖏᓐᓂ, ᐱᖁᔭᖅᑎᒍᑦ ᐱᔪᓐᓇᕐᓂᖏᓪᓗ ᓄᓇᕗᒥ 
ᐃᖅᑲᖅᑐᐃᔨᒃᑯᑦ ᐊᒻᒪᓗ ᓄᓇᕗᒥ ᐃᖅᑲᖅᑐᐃᔨᒃᑯᑦ ᐊᔪᐃᓐᓈᕆᐊᕐᕕᖏᑦ.  

 
ᐊᑐᓕᖅᑎᑕᐅᓂᖓᑕ ᐸᕐᓇᒍᑎᖓᑦ ᐊᒻᒪᓗ ᓴᙵᔨᖏᑦ 
25. (1) ᒥᓂᔅᑕᐅᔪᖅ ᐱᖃᓯᐅᔾᔨᓂᐊᖅᐳᖅ ᐊᑐᓕᖅᑎᑕᐅᓂᐊᕐᓂᖓᓄᑦ ᐸᕐᓇᒍᑎᒥ 
ᐅᖃᐅᑕᐅᔪᖅ ᐃᓚᒍᑕᖓᓂᒃ 13(3) ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂᒃ, ᐃᓛᒃᑰᖅᑐᒥᒃ 
ᐸᕐᓇᒍᑎᑦᑎᐊᕙᒥᒃ ᖃᐅᔨᒪᓇᑦᑎᐊᖁᓪᓗᒍ ᐱᓕᕆᖃᑎᒌᑦᑐᑎᑦ ᐊᑐᓕᖅᑎᑦᑎᓂᖃᕐᓂᐊᕐᒪᑕ 
ᑖᔅᓱᒥᖓ ᐱᖁᔭᕐᒥᒃ, ᒫᓐᓇᒧᑦ ᑎᑭᓪᓗᒍ, ᒥᓂᔅᑕᐅᔪᖅ ᓴᙵᓂᖏᓐᓂᒃ ᐱᓕᕆᐊᖃᕐᓂᐊᕐᒪᑦ ᐊᒻᒪᓗ 
ᐱᓕᕆᐊᖏᓐᓂᒃ ᑲᒪᓗᓂ, ᐱᖃᓯᐅᑎᓗᒍ, ᖃᐅᔨᒋᐊᕐᕕᖃᖃᑦᑕᕐᓂᐊᕐᓗᓂ, ᑎᓕᔭᐅᓯᒪᓂᖏᑦ 
ᒪᓕᓪᓗᒋᑦ ᒥᓂᔅᑕᒧᑦ ᐃᓚᒍᑕᖓᓂᒃ 13(3) ᑎᑭᓪᓗᒍ (6) ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᑦ.  
 
ᖃᓄᖅᑑᕈᑎ ᓴᙵᑦᑎᑕᐅᕙᓪᓕᐊᓂᖓᓄᑦ ᐊᒻᒪᓗ ᓴᖅᑭᔮᖅᑎᑕᐅᒐᓱᐊᕐᓂᖓᓄᑦ ᐅᖃᐅᓯᖅ 
 (2) ᑐᕌᖓᓂᖃᖅᑎᓪᓗᒍ ᑖᔅᓱᒧᖓ ᐱᖁᔭᕐᒧᑦ, ᐊᑐᓕᖅᑎᑕᐅᓂᖓᑕ ᐸᕐᓇᒍᑎᖓᑦ 
ᖃᓄᖅᑑᕈᑎᖃᕐᓂᐊᖅᐳᖅ ᐋᖅᑭᒃᑕᐅᓯᒪᓗᓂ ᐃᒪᐃᓕᐅᕈᓐᓇᕐᓗᓂ  

(a) ᓇᓗᓇᐃᖅᓯᓗᓂ ᐊᒻᒪᓗ ᐋᖅᑮᓗᓂ ᖃᓄᐃᓕᐅᖅᑕᐅᓂᐊᖅᑐᓂᒃ ᐊᒻᒪᓗ 
ᐊᑐᖅᑕᐅᔪᒃᓴᐅᓂᐊᖅᑐᓂᒃ ᐱᔾᔪᑎᒋᓗᒍ ᐃᒪᓐᓂᐊᕐᓗᓂ ᐃᓄᐃᑦ 
ᐅᖃᐅᓯᖏᑦ ᓴᙵᑦᑎᑕᐅᓂᖏᑦ ᐊᒻᒪᓗ ᓴᖅᑭᔮᖅᑎᑕᐅᓂᖏᑦ, 
ᐱᓗᐊᖅᑐᓂᒃ ᑕᐃᒃᑯᐊ ᓄᓇᓕᐅᔪᓄᑦ ᐊᕐᕌᒍᓕᓐᓄᓪᓗ ᐃᓱᒫᓗᒍᑎᒋᔭᐅᔪᑦ 
ᐅᖃᐅᓯᖏᑦ ᔭᒐᓐᓂᐊᖅᑐᒋᔭᐅᓕᖅᑐᓄᑦ ᐅᕝᕙᓘᓐᓃᑦ ᐊᓯᐊᓂᒃ 
ᐅᖃᐅᓯᕐᒥᒃ ᐊᑐᖃᑦᑕᕐᓂᐊᖅᑐᖏᔭᐅᓕᖅᑐᓄᑦ; ᐊᒻᒪᓗ  

(b) ᓱᖅᑯᐃᓇᖅᑎᑦᑎᐊᓕᕐᓗᒋᑦ ᐱᓕᕆᐊᖏᑦ ᑲᒪᒋᔭᕆᐊᓕᖏᓪᓗ 
ᓴᒃᑯᑕᐅᔭᕆᐊᓖᑦ ᐊᑐᓕᖅᑎᑕᐅᓗᓂ ᖃᓄᖅᑑᕈᑎᐅᔪᖅ, ᐱᖃᓯᐅᑎᓗᒋᑦ 
ᒐᕙᒪᐅᔪᑦ, ᐅᕝᕙᓘᓐᓃᑦ ᓇᒻᒥᓂᖁᑎᓕᐅᔪᑦ ᑎᒦᑦ, ᓄᓇᓕᐅᔪᑦ, 
ᐅᕝᕙᓘᓐᓃᑦ ᐃᓄᐃᑦ ᑭᒃᑯᑐᐃᓐᓇᐃᑦ.  

ᑖᓐᓇ ᒥᓂᔅᑕ ᑎᓕᓯᔪᓐᓇᕐᐳᖅ ᐃᒪᐃᖁᔨᓗᓂ   
 (3)  ᑖᓐᓇ ᒥᓂᔅᑕ ᑎᓕᓯᔪᓐᓇᕐᐳᖅ ᐱᓕᕆᕕᖓᓐᓂᒃ ᒐᕙᒪᖓᑕ ᓄᓇᕗᑦ ᐅᕙᓘᓐᓃᑦ 
ᓇᖕᒥᓂᕐᓱᕐᑐᓂᒃ ᑎᒥᐅᔪᓂᒃ ᐅᑯᓂᖓᓕᒫᑦ ᒪᓕᒋᐊᓖᑦ ᐃᓘᓐᓇᐃᓐᓂᒃ ᐅᕙᓘᓐᓃᑦ 
ᓇᑦᓕᐊᓂᑐᐃᓐᓇᖅ ᐅᑯᐊ  

(a) ᐊᑐᐃᓐᓇᐅᑎᑦᓯᓗᓂ ᑐᓴᕐᑕᐅᔭᕆᐊᓕᒃᓂ, ᑐᓂᔭᐅᓯᒪᔪᓂᒃ ᐅᕙᓘᓐᓃᑦ 
ᐊᐅᓚᑕᐅᓂᐊᕐᑐᒥᒃ ᐊᑐᕐᑕᐅᓂᐊᕐᑎᑦᓗᒍ ᑕᒪᓐᓇ ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᕐᑏᑦ ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᕐᑏᑦ ᑐᒃᓯᕋᑕᐅᓯᒪᒃᐸᑕ ᐅᕙᓘᓐᓃᑦ ᐊᑐᓕᖁᔭᐅᓯᒪᒃᐸᑕ 
ᐅᕙᓘᓐᓃᑦ ᑖᑦᓱᒪ ᒥᓂᔅᑕᐅᑉ ᐊᑲᐅᔫᓱᕆᔭᖏᑦ ᐊᑐᕐᑕᐅᓂᐊᕐᑎᑦᓗᒋᑦ 
ᐱᔪᓐᓇᐅᑎᑎᒍᑦ ᐊᒻᒪ ᐊᑐᕐᑕᐅᓗᑎᒃ ᐱᓕᕆᐊᖑᔭᕆᐊᓖᑦ ᑕᕙᓂ 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᕐᑏᑦ;  

(b) ᐱᓕᕆᖃᑎᖃᕐᓗᑎᒃ ᑖᒃᑯᓂᖓ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᕐᑎᓂᒃ ᑕᒪᓐᓇ ᐱᕙᑦᓕᐊᔭᐅᓕᕐᑎᑦᓗᒍ ᐋᖅᑭᒃᓱᕐᑕᐅᓂᖓ 
ᐊᑐᕐᑕᐅᓂᐊᕐᑑᑉ ᐸᕐᓇᐃᔭᕐᑕᐅᓕᕐᑎᑦᓗᒍ ᐅᑯᓄᖓ  

(i)  ᑕᒪᒃᑭᕐᓗᒋᑦ ᐅᕙᓘᓐᓃᑦ ᐃᓚᐃᓐᓇᖏᑦ ᒐᕙᒪᐅᔪᑦ 
ᐱᔨᑦᓯᕋᕐᑏᑦ, ᐅᕙᓘᓐᓃᑦ  

(ii)    ᑕᒪᒃᑭᕐᓗᒋᑦ ᐅᕙᓘᓐᓃᑦ ᓇᑦᓕᐊᑐᐃᓐᓇᖅ ᐅᕙᓘᓐᓃᑦ 
ᐱᓕᕆᕕᒋᔭᐅᔪᑦ ᐃᓕᓴᐃᔨᓄᑦ ᐅᕙᓘᓐᓃᑦ ᐃᓕᓐᓂᐊᕐᑎᓄᑦ 
ᒪᓕᒃᓗᒍ ᐃᓕᓐᓂᐊᕐᑐᓕᕆᓂᕐᒧᑦ ᐱᖁᔭᖓ, ᐸᐃᕆᕕᒃᓄᑦ 
ᐱᖁᔭᖓ, ᑭᒃᑯᑐᐃᓐᓇᕐᓄᑦ ᐃᓕᓐᐊᕆᐊᑲᓐᓂᕐᐸᑐᓄᑦ 
ᐱᖁᔭᖓ ᐅᕙᓘᓐᓃᑦ ᐊᓯᖏᑦ ᒪᓕᒐᐃᑦ ᐃᓕᖓᔪᑦ 
ᐃᓕᓴᐅᔨᓄᑦ ᐅᕙᓘᓐᓃᑦ ᐃᓕᓐᓂᐊᕐᑎᓄᑦ ᓄᓇᕗᒥ;  

(c) ᐊᑐᕐᓗᑎᒃ ᐅᕙᓘᓐᓃᑦ ᐃᓚᐅᓗᑎᒃ ᐊᑐᑦᓯᐊᕋᓗᐊᕐᒪᖔᑦ 
ᖃᐅᔨᓴᕐᑕᐅᑎᑦᓗᒍ, ᐆᒃᑐᕋᕐᑕᐅᓗᓂ ᐅᕙᓘᓐᓃᑦ 
ᖃᐅᔨᓴᕐᑕᐅᑦᔪᑎᓴᖏᓐᓂᒃ ᐋᖅᑭᒃᓯᓗᑎᒃ, ᐊᑐᓕᕐᑕᐅᖁᔭᐅᔪᓂᒃ 
ᐅᕙᓘᓐᓃᑦ ᐊᐅᓚᑕᐅᓂᕆᓂᐊᕐᑕᖏᓐᓂᒃ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᕆᔩᑦ.  

ᐊᖏᖃᑎᖃᕐᓂᖅ 
26. ᒥᓂᔅᑕᐅᔪᖅ ᐃᒪᐃᒍᓐᓇᖅᐳᖅ, ᑭᒡᒐᖅᑐᐃᓂᖃᕐᓗᓂ ᓄᓇᕗᑦ ᒐᕙᒪᒃᑯᖏᓐᓂ, 
ᐊᖏᖃᑎᖃᕈᓐᓇᕐᓗᓂ ᓇᓕᐊᓐᓂᑐᐃᓐᓇᖅ ᐃᓄᒻᒥᒃ ᐱᓕᕆᕝᕕᐅᔪᒥᓪᓘᓐᓃᑦ, ᓇᓕᐊᓐᓄᑐᐃᓐᓇᖅ 
ᐱᔾᔪᑎᖃᕐᓗᓂ ᑕᕝᕙᓃᑦᑐᓄᑦ ᐱᖁᔭᕐᒥ ᒥᓂᔅᑕᐅᔪᖅ ᐊᖏᖃᑎᖃᕆᐊᖃᖅᑐᒋᑦᑎᓐᓂᖅᐸᑦ.  
 
ᒥᓂᔅᑕᐅᑉ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᑦ 
27. ᒥᓂᔅᑕᐅᔪᖅ ᐱᖃᓯᐅᔾᔨᓂᐊᖅᐳᖅ ᐅᓂᒃᑳᕐᒥᒃ ᐃᓚᖓᑦ 15 ᒪᓕᓪᓗᒍ ᑕᕝᕙᓂ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂ ᐃᓛᒃᑰᖅᑐᒥᒃ ᓇᓗᓇᐃᔭᖅᓯᒪᔪᓂᒃ 
ᐃᒪᐃᓕᐅᖅᑕᒥᓂᖏᓐᓂᒃ  

(a) ᑕᒪᐃᓐᓂ ᖃᓄᐃᓕᐅᕈᑕᐅᓯᒪᔪᑦ, ᐱᔭᕇᖅᑕᐅᓯᒪᔪᑦ ᐊᒻᒪᓗ 
ᐊᑐᖅᑕᐅᓂᖏᑦ ᒐᕙᒪᒃᑯᓐᓂ ᐊᑐᖅᑕᐅᔪᓐᓇᖅᑐᑦ ᐊᕐᕌᒎᕆᓚᐅᖅᑕᖓᓂ 
ᐱᔾᔪᑎᖃᕐᓗᓂ ᓴᒃᑯᑕᐅᓂᖏᑦ ᐅᖃᐅᓯᓕᕆᓂᕐᒧᑦ ᒪᓕᒋᐊᓕᖏᑦ ᑕᕝᕙᓂ 
ᐱᖁᔭᕐᒥ; 

(b) ᐋᖅᑭᒃᑕᐅᓂᖓᑦ, ᐊᐅᓚᑎᑕᐅᓂᖓᑦ ᐅᕝᕙᓘᓐᓃᑦ 
ᖃᓄᐃᓕᐅᕈᑕᐅᓯᒪᓂᖏᑦ ᐊᑐᐊᒐᕐᓄᑦ, ᐱᓕᕆᐊᓄᑦ ᐊᒻᒪᓗ 
ᐱᔨᑦᑎᕋᖅᑕᓄᑦ ᑕᒪᔅᓱᒧᖓ ᐱᔾᔪᑎᓕᒻᒥ; ᐊᒻᒪᓗ; 

(c) ᑖᓐᓇ ᓈᓴᐅᑎᖓ ᐊᒻᒪ ᖃᓄᐃᑑᓂᖏᑦ ᑐᓴᐅᑎᓕᐊᖑᓯᒪᔪᑦ ᐊᒻᒪ 
ᐊᑐᓕᕐᑕᐅᖁᔭᐅᓯᒪᔪᑦ ᐅᖃᐅᓯᕐᓂᒃ ᑕᐃᒎᓯᓕᐅᖅᑏᑦ ᒪᓕᒃᓗᒍ 
ᐃᓚᑲᓐᓂᖓᓃᑦᑐᖅ 17(1),  ᑖᒃᑯᐊ ᒐᕙᒪᒃᑯᑦ ᕿᐅᖃᑕᕆᐊᓖᑦ 
ᓂᑭᑖᕐᓯᒪᔪᓂᒃ ᐊᒻᒪ, ᑖᓐᓇ ᑐᓴᐅᑎᓕᐊᖑᓯᒪᔪᖅ ᐅᕙᓘᓐᓃᑦ 
ᐊᑐᓕᕐᑕᐅᖁᔭᐅᓯᒪᔪᑦ ᐊᑐᓕᕐᑎᑕᐅᓂᖏᐸᑕ, ᐅᖃᐅᓯᖃᕆᐊᓖᑦ 
ᒐᕙᒪᒃᑯᑦ ᐱᑦᔪᑎᖓᓂᒃ, ᐊᒻᒪ 

(d) ᐊᓯᖏᑦ ᑐᑭᓯᒋᐊᕈᑎᐅᔪᑦ ᑐᕌᖓᓂᖃᖅᑐᑦ ᑖᔅᓱᒧᖓ ᐱᖁᔭᕐᒧᑦ ᐊᒻᒪᓗ 
ᐊᑐᐊᒐᖏᓐᓄᑦ ᒥᓂᔅᑕᐅᔫᑉ ᐃᓚᓕᐅᑎᔭᕆᐊᖃᖅᑐᒋᑉᐸᒋᑦ.  

 
ᐊᕕᔅᓯᒪᓂᖓᑦ 4 

 
ᒪᓕᑦᑕᐅᔭᕆᐊᖃᕐᓂᖓᑦ 

 
ᐅᖃᐅᓯᓕᕆᓂᕐᒧᑦ ᑲᒥᓯᓇᖓᑕ ᐱᓕᕆᐊᖏᑦ 

 
ᐃᓄᐃᑦ ᖃᐅᔨᒪᔭᑐᖃᖏᑦ  
27.1.    (1) ᐅᑯᐊ ᐱᑦᔪᑎᒋᓗᐊᕐᑕᖏᑦ ᐊᒻᒪ ᐃᓗᓕᖏᑦ ᐃᓄᐃᑦ ᖃᐅᔨᒪᔭᑐᖃᖏᑕ 
ᐊᑑᑎᖃᕐᐳᑦ ᐱᑦᔪᑎᒋᑦᓗᒋᑦ ᐊᐅᓚᑕᐅᓂᖏᑦ ᐱᔪᓐᓇᐅᑏᑦ ᐊᒻᒪ ᓯᕗᒧᐊᒃᓴᕐᑕᐅᓂᖏᑦ 
ᐱᓕᕆᐊᖑᔪᑦ ᐅᖃᐅᓯᓕᕆᓂᕐᒧᑦ ᑭᒐᕐᑐᐃᔨᐅᑉ ᒪᓕᒃᓗᒋᑦ ᐃᓚᖏᓐᓃᑦᑐᑦ 28 ᑎᑭᑦᓗᒍ 
35 ᐊᒻᒪ ᐃᓚᖓ 37:  

(a)  ᐃᓅᖃᑎᒌᑦᓯᐊᕐᓂᒃ (ᐅᐱᒍᓱᑦᓯᐊᕐᓂᖅ ᐊᓯᒥᒃ, ᐱᓕᕆᖃᑎᒌᒃᓂᖅ 
ᐊᒻᒪ ᐃᒃᐱᒋᖃᑎᒌᑦᓯᐊᕐᓂᖅ ᐃᓅᖃᑎᒥᒃ);   

(b)  ᑐᓐᖓᓇᕐᓂᖅ (ᐃᓄᖃᓐᓂᕐᓗᑎᒃ ᐅᒃᑯᐃᖔᑦᓯᐊᕐᓗᑎᒃᓗ ᐊᒻᒪ 
ᑐᖓᓱᒃᑎᑦᓯᓯᐊᖃᑕᕐᓂᖅ ᐊᒻᒪ ᐃᓚᐃᓐᓈᖏᓐᓂᖅ ᐊᑐᕐᓗᒍ);   

(c)  ᐱᑦᓯᐊᕐᓂᖅ (ᑭᒐᕐᑐᐃᑦᓯᐊᕐᓂᖅ ᐊᒻᒪ ᑲᒪᑦᓯᐊᕐᓂᖅ ᐃᓚᒋᔭᓂᒃ 
ᐅᕙᓘᓐᓃᑦ ᓄᓇᓕᒃᓂ, ᐅᕙᓘᓐᓃᑦ ᑕᒪᒃᑭᕐᓗᒋᒃ);  

(d)  ᐋᔩᖃᑎᒌᓐᓂᖅ (ᐃᓱᒪᓕᐅᖃᑎᒌᒃᓂᖅ ᐅᖃᓕᒪᖃᑎᒌᖃᑦᑕᕐᓂᒃᑯᑦ 
ᐊᒻᒪ ᐊᑦᔨᒌᒃᑎᑦᓯᓂᖅ)  

(e)   ᐱᓕᕆᖃᑎᒌᓐᓂᖅ ᐅᕙor ᐃᑲᔪᖅᑎᒌᓐᓂᖅ (ᐱᓕᕆᖃᑎᒌᒃᓂᖅ 
ᑲᑐᑦᔨᓯᐊᕐᓗᓂ ᐊᑦᔨᒌᒥᒃ ᐱᓕᕆᖃᑎᒌᒃᓂᒃᑯᑦ);  

(f)  ᖃᓄᖅᑑᕐᓂᖅ (ᓄᑖᓂᒃ ᓴᖅᑭᕐᓯᕙᑦᓕᐊᓂᖅ ᐊᒻᒪ ᐊᑦᔨᐅᖏᑐᓂᒃ 
ᓴᖅᑭᓯᖃᑕᕐᕈᓐᓇᕐᓂᖅ ᐊᑎᕐᓗᒍ)  

ᐊᓯᖏᑦ ᐃᓄᐃᑦ ᐱᖅᑯᓯᒃᑯᑦ ᐅᐱᒋᔭᖏᓐᓂᒃ  
(2) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐃᒪᓐᓇᐃᓕᐅᕈᓐᓇᕐᑐᖅ, ᐊᑐᕈᓐᓇᕐᑐᖅ 

ᐱᔪᓐᓇᕐᓂᐅᔪᓂᒃ ᐊᒻᒪ ᐊᐅᓚᑦᓯᔪᓐᓇᕐᓗᓂ ᐱᓕᕆᐊᖑᔭᕆᐊᓕᒃᓂᒃ ᐅᖃᐅᓯᓕᕆᓂᕐᒧᑦ 
ᑭᒐᕐᑐᕐᑎᐅᑉ ᐊᑲᐅᔫᓇᓱᕆᔭᖓ ᐊᑐᕐᓗᒍ ᐊᒻᒪ ᐃᑲᔫᑎᖃᑦᓯᐊᕐᓂᐊᕐᑎᑦᓗᒍ ᑕᒪᑐᒧᖓ.  
 
ᑲᒪᒋᔭᕆᐊᓕᖏᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᖓᑕ 
28. (1) ᐅᖃᐅᓯᓕᕆᓂᕐᒧᑦ ᑲᒥᓯᓇᖓᑦ ᖃᓄᐃᓕᐅᕆᐊᓕᒻᒥᓂᒃ ᖃᓄᖅᑑᕈᑎᖏᓐᓂᓪᓗ 
ᑲᒪᒋᔭᖃᕐᓂᐊᖅᐳᖅ ᐱᔪᓐᓴᐅᑎᖏᑦ ᒪᓕᓪᓗᒋᑦ ᑲᒥᓯᓇᐅᓗᓂ ᐅᖃᐅᓯᓕᕆᓂᕐᒧᑦ 
ᖃᐅᔨᒪᓇᑦᑎᐊᖁᓪᓗᒍ ᐱᔪᓐᓪᓇᐅᑎᖏᑦ, ᖃᓄᐃᓐᓂᖏᑦ ᐊᒻᒪᓗ ᐱᖁᔭᖅᑎᒍᑦ ᒪᓕᒋᐊᓕᖏᑦ 
ᐋᖅᑭᒃᑕᐅᓯᒪᔪᑦ ᑕᕝᕙᓂ ᐱᖁᔭᕐᒥᒃ ᐃᓄᐃᑦ ᐅᖃᐅᓯᖓᓄᑦ ᐃᓕᓴᖅᓯᓂᖃᕋᓗᐊᕐᒪᖔᑕ ᐊᒻᒪᓗ 
ᑲᒪᒋᔭᐅᒐᓗᐊᕐᒪᖔᑕ. 
 
ᐅᖃᐅᔾᔨᒋᐊᖅᑎᑦᑎᓂᖅ ᐅᖃᐅᔾᔨᒋᐊᖁᔭᐅᓕᕋᐃᑉᐸᑦ 
 (2) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐃᒪᐃᒍᓐᓇᖅᐳᖅ, ᑕᐃᒪᐃᖁᔭᐅᓐᓂᕈᓂ, 
ᑐᓴᖅᑎᑦᑎᓗᓂ ᐱᓕᕆᕝᕕᐅᔪᒥᒃ ᐱᔾᔪᑎᖃᖅᑐᒥᒃ ᓇᓗᓇᐃᔭᐃᖅᓯᒪᔪᓂᒃ 
ᖃᓄᐃᓕᐅᕆᐊᖃᕐᓂᖏᓐᓂᒃ ᐅᕝᕙᓘᓐᓃᑦ ᑲᒪᒋᔭᐅᕙᓪᓕᐊᓂᖏᓐᓂᒃ ᐅᖃᐅᓯᓕᕆᓂᕐᒧᑦ 
ᑲᒥᓯᓇᖓᑕ ᓈᒻᒪᑦᑐᒋᑉᐸᒋᑦ ᒪᓕᓐᓂᖃᖁᓪᓗᒋᑦ ᑖᔅᓱᒥᖓ ᐱᖁᔭᕐᒥᒃ ᐊᒻᒪᓗ ᐊᑐᐊᒐᖏᓐᓂᒃ.  
 
ᐃᑲᔪᕐᓂᖅ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓄᑦ 
 (3) ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐃᑲᔪᖅᑕᐅᔪᒪᓐᓂᕈᑎᑦ, ᐅᖃᐅᓯᓕᕆᓂᕐᒧᑦ 
ᑲᒥᓯᓇᐅᔪᖅ ᐃᑲᔪᖅᑐᐃᓂᐊᖅᐳᖅ ᐃᑲᔪᖅᑕᐅᖁᓪᓗᒋᑦ ᑐᓴᖅᑎᑦᑎᓯᒪᓂᖃᕐᓗᑎᑦ ᐊᒻᒪᓗ 
ᑲᒪᒋᔭᖃᑦᑎᐊᖁᓪᓗᒋᑦ ᓴᙱᓂᖏᓐᓂᒃ ᑲᒪᒋᔭᕆᐊᓕᖏᓐᓂᓪᓗ ᑲᒪᒋᔭᕆᐊᓕᖏᓐᓂ ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ.  
 

ᐃᓄᐃᑦ ᐅᖃᐅᓯᖓᑦ ᐸᕐᓇᒍᑦᑎ 
 
ᐃᓄᐃᑦ ᐅᖃᐅᓯᖏᓐᓄᑦ ᐸᕐᓇᒍᑎ 
29. (1) ᐱᓕᕆᕝᕕᐅᔪᖅ ᓄᓇᕗᒦᙱᒃᑯᓂ ᐊᐅᓚᑦᑎᒍᓐᓇᖅᐳᖅ ᐊᑐᓕᖅᑎᑕᐅᓂᖓᑕ ᑖᔅᓱᒪᑉ 
ᐱᖁᔭᑉ ᐃᓄᐃᑦ ᐅᖃᐅᓯᖓᑦ ᐸᕐᓇᒍᑎᓕᐅᕐᓂᖃᕐᓗᓂ, ᐅᑯᓂᖓ ᐱᖃᓯᐅᔾᔨᔭᕆᐊᖃᖅᑐᓂ: 

(a) ᐱᓕᕆᕝᕕᓐᓂ ᖃᓄᐃᓕᐅᖅᑕᐅᔪᑦ, ᐊᑐᐊᒐᖏᑦ ᐊᒻᒪᓗ 
ᐃᓕᖅᑯᓯᕆᖁᔭᐅᔪᑦ ᑐᓴᐅᒪᑎᑦᑎᓂᖃᖃᑦᑕᕋᔭᕐᓗᑎᑦ ᐅᑯᓂᖓ 
ᐅᕝᕙᓘᓐᓃᑦ ᐱᔨᑦᑎᕋᕐᓗᑎᑦ ᐃᓄᓐᓂᒃ ᒪᓕᒋᐊᖃᖅᑕᖏᑦ ᑕᕝᕙᓂ 
ᐱᖁᔭᕐᒥ; 

(b) ᐱᕕᒃᓴᖏᑦ ᐃᓱᓕᕝᕕᖃᖅᑎᓪᓗᒋᑦ ᐱᔭᕇᖅᓯᒪᔭᕆᐊᖃᕋᔭᖅᑕᖏᑦ 
ᐊᐅᓚᔾᔭᓐᓂᕆᔭᕆᐊᖃᕋᔭᖅᑕᖏᑕ ᖃᓄᐃᓕᐅᕈᑎᒋᒐᔭᖅᑕᖏᑦ, 
ᐊᑐᐊᒐᖏᑦ ᐊᒻᒪᓗ ᐃᓕᖅᑯᓯᕆᔭᐅᓂᐊᖅᑐᑦ; 

(c) ᓇᓗᓇᐃᖅᓯᓂᖃᕐᓗᓂ ᐊᒥᓲᓂᕆᔭᕆᐊᓕᖏᓐᓂ ᐱᓕᕆᕝᕕᐅᔫᑉ 
ᐃᖅᑲᓇᐃᔭᖅᑎᒋᒐᔭᖅᑕᖏᓐᓂ, ᑕᐃᒪᐃᒃᑲᔭᖅᑐᑎᑦ ᐅᕝᕙᓘᓐᓃ% ᐃᓄᐃᑦ 
ᐅᖃᐅᓯᖓᓂᒃ ᐅᖃᕈᓐᓇᕐᓗᑎᑦ ᐊᒻᒪᓗ 
ᑐᓴᐅᒪᖃᑦᑕᐅᑎᖃᑦᑕᕆᐊᖃᕋᔭᖅᑐᑎᑦ ᐅᕝᕙᓘᓐᓃᑦ ᐱᔨᑦᑎᕋᕐᓗᑎᑦ 
ᐃᓄᓐᓂᒃ ᑭᒃᑯᑐᐃᓐᓇᕐᓂᒃ ᐃᓄᐃᑦ ᐅᖃᐅᓯᖓᑎᒍᑦ ᒪᓕᓪᓗᒍ ᑖᓐᓇ 
ᐱᖁᔭᖅ; ᐊᒻᒪᓗ  

(d) ᖃᓄᐃᓕᐅᕈᑎᒋᒐᔭᖅᑕᖏᑦ ᐱᓕᕆᕝᕕᐅᔫᑉ ᖃᐅᔨᒪᑎᑦᑎᑦᑎᐊᕐᓗᑎᑦ 
ᐃᓄᐃᑦ ᐅᖃᐅᓯᖏᑕ ᐸᕐᓇᒍᑎᖓᑦ ᐊᒻᒪᓗ ᐊᑐᐃᓐᓇᐅᒪᓂᖏᑦ 
ᑐᓴᐅᒪᖃᑦᑕᐅᑎᖃᑦᑕᕈᓐᓇᕐᓂᖏᓐᓄᑦ ᐊᒻᒪᓗ ᐱᔨᑦᑎᕋᕈᓐᓇᕐᓂᖏᓐᓄᑦ 
ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐃᓄᐃᑦ ᐅᖃᐅᓯᖓᑎᒍᑦ 
ᓴᖅᑭᖅᑎᑕᐅᖃᑦᑕᕋᔭᕐᒪᑕ.  

 
ᑐᕌᒐᓕᐅᕈᑕᐅᓯᒪᓂᖏᑦ 

(2) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᑐᓂᓯᒍᓐᓇᕋᔭᖅᐳᖅ ᐅᕝᕙᓘᓐᓃᑦ ᓴᖅᑮᓗᓂ 
ᑐᕌᒐᓕᐅᖅᑕᐅᓯᒪᔪᓂᒃ ᑐᑭᓯᒋᐊᒃᑲᓐᓂᖁᓪᓗᒋᑦ ᐱᖃᓯᐅᔾᔭᐅᒐᔭᕐᒪᑕ ᐃᓄᐃᑦ ᐅᖃᐅᓯᖓᓄᑦ 
ᐸᕐᓇᒍᑎᒥ.  
 
ᑐᓂᔭᐅᔪᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ  
30. (1) ᐱᓕᕆᕝᕕᐅᔪᖅ ᓄᓇᕗᒦᙱᑦᑐᖅ ᑐᓂᓯᒍᓐᓇᕋᔭᖅᐳᖅ ᐸᕐᓇᒍᑎᖏᓐᓂᒃ 
ᑐᓴᐅᒪᖃᑦᑕᐅᑎᖃᖃᑦᑕᕆᐊᖃᕐᓂᖏᓐᓄᑦ ᐅᕝᕙᓘᓐᓃᑦ ᐱᔨᑦᑎᕋᕐᓂᕆᒐᔭᖅᑕᖏᓐᓄᑦ ᐃᓄᓐᓄᑦ 
ᑭᒃᑯᑐᐃᓐᓇᕐᓄᑦ ᐃᓄᐃᑦ ᐅᖃᐅᓯᖓᑎᒍᑦ ᑖᔅᓱᒧᖓ ᐅᖃᐅᓯᓕᕆᓂᕐᒧᑦ ᑲᒥᓯᓇᖓᓄᑦ 
ᐊᖏᖁᓪᓗᒍ ᑕᒪᒃᑯᓂᖓ ᐸᕐᓇᒍᑎᓂ.  
 
ᕿᒥᕐᕈᓂᖓᑦ 

(2) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᕿᒥᕐᕈᓂᐊᖅᐳᖅ ᑐᓂᔭᐅᓯᒪᔪᓂᒃ ᐃᓄᐃᑦ 
ᐅᖃᐅᓯᖏᓐᓄᑦ ᐸᕐᓇᒍᑎᒥ, ᐃᖅᑲᒋᓗᓂᒋᑦ ᑕᐅᑦᑐᖏᑦ ᐊᓯᖏ ᐃᓄᐃᑦ ᐊᑐᓂ ᐅᕝᕙᓘᓐᓃᑦ 
ᐱᓕᕆᕝᕕᐅᔫ2 ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᑉ ᓈᒻᒪᒃᓴᕐᓂᖓᑦ ᒪᓕᓪᓗᒍ.  
 
ᐊᖏᖅᓯᒪᓂᖓᑦ ᑎᑎᕋᖅᓯᒪᔪᖅᑎᒍᑦ 

(3) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᓈᒻᒪᒃᓴᕈᓂ ᐸᕐᓇᒍᑎᐅᔪᖅ ᒪᓕᓐᓂᖃᕐᒪᑦ 
ᐃᓗᓕᕆᒋᐊᓕᖏᓐᓂᒃ ᑖᓐᓇ ᐱᖁᔭᖅ ᒪᓕᓪᓗᒍ ᐊᒻᒪᓗ ᐊᑐᐊᒐᖏᑦ, ᐅᖃᐅᓯᓕᕆᓂᕐᒧᑦ 
ᑲᒥᓯᓇᐅᔪᖅ ᐊᖏᕐᓂᐊᖅᐸᐅᒃ ᐸᕐᓇᒍᑎᐅᔪᖅ ᑎᑎᕋᖅᓯᒪᔪᖅᑎᒍᑦ.  
 
ᐊᑐᓕᖅᑎᑕᐅᓂᖓᑦ ᐊᖏᕐᓂᖓᑕ 

(4) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᓈᒻᒪᒃᓴᕈᓂ ᑐᓴᐅᒪᖃᑦᑕᐅᑎᖃᑦᑕᕐᓂᕆᒐᔭᖅᑕᖏᓐᓂᒃ 
ᐅᕝᕙᓘᓐᓃᑦ ᐱᔨᑦᑎᕋᕐᓂᕆᒐᔭᖅᑕᖏᓐᓂᒃ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᒪᓕᓪᓗᒍ ᑖᓐᓇ ᐱᖁᔭᖅ 
ᐅᕝᕙᓘᓐᓃᑦ ᐊᑐᐊᒐᖏᑦ ᐊᑐᐃᓐᓇᐅᒪᑎᑕᐅᒻᒪᑕ ᒪᓕᑦᑐᒋᑦ ᐸᕐᓇᒍᑎᐅᔪᖅ ᐊᖏᖅᑕᐅᓯᒪᔪᖅ 
ᐃᓚᒍᑕᖓᓂᒃ (3), ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᖃᐅᔨᓴᕐᓂᕐᒥᓂᒃ ᖁᔭᓈᕈᓐᓇᖅᐳᖅ 
ᐱᒋᐊᖅᑎᑕᒥᓂᐅᔪᖅ ᒪᓕᑦᑐᒍ ᐃᓚᖓᑦ 31 ᐱᔾᔪᑎᓕᒃ ᑐᓴᐅᒪᖃᑦᑕᐅᑎᑎᑦᑎᓂᕐᒧᑦ ᐅᕝᕙᓘᓐᓃᑦ 
ᐱᔨᑦᑎᕋᖅᑐᓄᑦ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐅᖃᐅᓯᖅ ᐊᑐᕐᓗᓂᐅᒃ ᒪᓕᓪᓗᒍ ᐃᓄᐃᑦ ᐅᖃᐅᓯᖓᑦ 
ᐸᕐᓇᒍᑎ. 
 
ᑐᓴᖅᑎᓪᓗᒍ ᖃᐅᔨᓴᖁᔨᔪᖅ 

(5) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐋᒡᒑᕐᓂᕈᓂ ᖃᐅᔨᔭᖅᑕᐅᖁᔭᐅᔪᒥᒃ ᐅᕝᕙᓘᓐᓃᑦ 
ᓄᖅᑲᖅᑎᑦᑎᓐᓂᕈᓂ ᖃᐅᔨᓵᒥᓂᒃ ᒪᓕᓪᓗᒍ ᐃᓚᒍᑕᖓᑦ (4), ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ 
ᐃᒪᐃᓕᐅᕐᓂᐊᖅᐳᖅ 

(a) ᑐᓴᖅᑎᓪᓗᓂᐅᒃ ᖃᐅᔨᓴᖁᔨᔪᒥᓂᐅᔪᖅ ᐊᒻᒪᓗ ᐊᑦᑐᖅᑕᐅᓂᖃᖅᑐᑦ 
ᐃᓄᐃᑦ ᐊᓯᖏᑦ ᑲᒥᓯᓇᐅᔪᑉ ᐅᖃᐅᓯᓕᕆᓂᕐᒧᑦ ᓈᒻᒪᑦᑐᒋᒍᓂᐅᒃ ᑕᐃᓐᓇ 
ᐃᓱᒪᓕᐊᖓ ᐊᒻᒪᓗ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔫᑉ ᓈᒻᒪᑦᑐᒋᓗᓂᐅᒃ; 
ᐊᒻᒪᓗ 

(b) ᑐᓂᓯᓗᓂ ᑎᑎᕋᖅᓯᒪᔪᒥᒃ ᓇᓗᓇᐃᖅᓯᒪᔪᖅ ᖃᐅᔨᓴᖁᔨᔪᒧᑦ 
(i) ᐅᖃᓯᐅᓕᕆᓂᕐᒧᑦ ᑲᒥᓯᓇᖓᑦ ᖃᐅᔨᓴᕈᒪᓂᖃᕈᒪᙱᓐᓂᖓᓂᒃ 

ᐅᕝᕙᓘᓐᓃᑦ ᓄᖅᑲᖅᑎᑦᑎᓯᒪᓕᕐᒪᑦ ᖃᐅᔨᓴᕐᓂᐅᔪᒥᒃ 
ᓇᓗᓇᐃᖅᓯᓗᓂ ᑎᑎᖅᑲᖓᒍᑦ ᒪᓕᓪᓗᒍ ᐃᓚᒍᑕᖓᑦ (4), 
ᐊᒻᒪᓗ 

(ii) ᐅᓪᓗᕐᒥᒃ ᑐᑭᓯᒋᐊᕈᑎᐅᔪᖅ ᑐᓂᔭᒥᓂᖅ ᐅᖃᐅᓰᑦ ᐃᓚᖓᓂᒃ 
(a). 

 
ᐸᕐᓇᒍᑎ ᐊᓯᔾᔨᖅᑕᐅᓂᖓᓄᑦ ᐅᕝᕙᓘᓐᓃᑦ ᐲᖅᑎᑕᐅᓂᖓᓄᑦ 

(6) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᓈᒻᒪᒃᓴᕈᓂ ᐃᒫᒃ, ᐱᔾᔪᑎᒋᔭᐅᓐᓂᕈᑎᑦ 
ᐊᓯᔾᔨᕐᓂᕆᓯᒪᓕᕐᓂᖏᑦ, ᐸᕐᓇᒍᑎᐅᔪᖅ ᐊᖏᖅᑕᐅᓯᒪᔪᖅ ᐃᓚᒍᑕᖓᓂᒃ (3) 
ᒪᓕᒍᓐᓃᖅᑐᒥᓂᐅᒍᓂ ᑖᔅᓱᒥᖓ ᐱᖁᔭᕐᒥᒃ ᐊᒻᒪᓗ ᐊᑐᐊᒐᖏᓐᓂᒃ, ᐅᖃᐅᓯᓕᕆᓂᕐᒧᑦ 
ᑲᒥᓯᓇᐅᔪᖅ ᐃᒪᐃᒍᓐᓇᖅᐳᖅ, ᑎᑎᕋᖅᓯᒪᔪᒃᑯᑦ,  

(a) ᖃᐃᖁᔨᓗᓂ ᐱᓕᕆᕝᕕᒻᒥᒃ ᑐᓂᓯᖁᓪᓗᖏᑦ ᐸᕐᓇᒍᑎᒥᒃ 
ᓇᓗᓇᐃᖅᓯᓂᖃᕐᓗᑎᑦ ᖃᖓ ᐊᑐᐃᓐᓇᐅᒪᑎᑦᑎᓂᖃᓕᕋᔭᕐᒪᖔᑦ; 
ᐊᒻᒪᓗ 

(b) ᖁᔭᓈᕐᓗᓂᐅᒃ ᐊᖏᖅᑕᐅᓯᒪᓂᖓᑦ ᐊᓯᔾᔨᖅᓯᒪᓕᕐᓂᖓᑦ ᒪᓕᓪᓗᒍ.  
 

ᖃᐅᔨᓴᖅᑕᐅᖁᔨᓂᖅ 
 
ᖃᐅᔨᓴᖅᑕᐅᖁᔨᓂᖅ 
31. (1) ᐃᓄᒃ ᐱᓇᓱᐊᕈᓐᓇᖅᐳᖅ ᐅᖃᐅᓯᓕᕆᔨᑉ ᑲᒥᓯᓇᒧᑦ ᐅᖃᕐᓗᓂ, ᐅᕝᕙᓘᓐᓃᑦ 
ᓇᓕᐊᒍᑐᐃᓐᓇᖅ ᑐᓴᖅᑎᑦᑎᓗᓂ ᐅᖃᐅᓯᓕᕆᓂᕐᒧᑦ ᑲᒥᓯᓇᒥᒃ ᓈᒻᒪᒃᑐᒋᓐᓂᕈᓂᐅᒃ 
ᑐᒃᓯᕋᐅᑎᐅᓗᓂ, ᖃᐅᔨᓴᖁᔨᓗᑎᑦ ᐃᓱᒫᓘᑎᒋᔭᓂᒃ, ᐊᐅᓚᑕᐅᓂᖓᑕ ᐱᓕᕆᕝᕕᐅᔪᑉ ᑖᓐᓇ 
ᐱᖁᔭᖅ ᐊᑑᑎᖃᕆᐊᖃᕐᓂᖓᓄᑦ,  

(a) ᐃᓗᓕᖓᓂ ᑕᕝᕙᓂ ᐱᖁᔭᕐᒥᒃ ᐅᕝᕙᓘᓐᓃᑦ ᐊᑐᐊᒐᑦ 
ᒪᓕᑦᑕᐅᓂᙱᑦᑐᒥᓂᑉ; ᐅᕝᕙᓘᓐᓃᑦ 

(b) ᓴᖅᑭᔮᕈᑎᒋᔭᖓᑦ ᐱᔾᔪᑎᒋᔭᖓᑦ ᑖᔅᓱᒪᑉ ᐱᖁᔭᑉ 
ᒪᓕᑦᑕᐅᓐᓂᙱᑦᑐᒥᓂᐅᒍᓂ.  

 
 ᐊᓯᖏᑦ ᐃᓄᐃᑦ ᐱᓇᓱᐊᕈᓐᓇᖅᑐᑦ ᖃᐅᔨᓴᖁᔨᓗᑎᑦ 

(2) ᓱᖅᑯᐃᓇᑦᑎᐊᖁᓪᓗᒍ, ᐃᓄᒃ ᐱᖁᔭᖅᑎᒍᑦ ᖃᐅᔨᓴᖅᑕᐅᖁᔨᑎᑦᑎᒍᓐᓇᖅᑐᖅ 
ᐱᖁᔭᖅᑎᒍᑦ ᑕᕝᕘᓇ ᐊᖓᔪᖅᑳᕆᔭᐅᔪᒃᓴᐅᖏᓐᓇᕆᐊᖃᕆᓚᖅ, 
ᐃᖅᑲᓇᐃᔭᖅᑎᔅᓴᐃᓐᓇᐅᔭᕆᐊᖃᙱᓚᖅ, ᐅᕝᕙᓘᓐᓃᑦ ᐊᑦᑐᖅᑕᐅᓂᖃᔅᓴᐃᓐᓇᕆᐊᖃᙱᓚᖅ 
ᖃᐅᔨᓴᖅᑕᐅᖁᔭᖓᓄᑦ, ᐱᓇᓱᐊᕐᓗᓂ ᐅᖃᓯᐅᓕᕆᓂᕐᒧᑦ ᑲᒥᓯᓇᒧᑦ ᖃᐅᔨᓴᖁᔨᓗᓂ 
ᐃᓱᒫᓗᒋᑎᒋᔭᖏᓐᓂᒃ ᐱᓕᕆᕝᕕᐅᔪᖅ ᑖᔅᓱᒧᖓ ᐱᖁᔭᕐᒧᑦ ᒪᓕᙱᑦᑐᒥᓂᐅᑉᐸᑦ ᒪᓕᒋᐊᓕᖏᓐᓂᒃ 
ᐃᓚᒍᑕᖓᑦ 8 ᑎᑭᓪᓗᒍ 12 ᐅᕝᕙᓘᓐᓃᑦ ᖃᓄᐃᓕᐅᕈᑎᒋᔭᐅᔾᔪᑎᒋᓇᓱᐊᖅᑕᖓᑦ 
ᐱᓇᓱᐊᕐᓂᕆᔭᖓᓪᓗ ᑕᒪᔅᓱᒪᑉ ᐱᖁᔭᑉ ᑐᕌᖓᓂᖃᖅᑎᓪᓗᒋᑦ ᑖᒃᑯᓄᖓ ᐃᓗᓕᖏᓐᓄᑦ.  

ᐅᖃᐅᓯᓕᕆᓂᕐᒧᑦ ᑲᒥᓯᓇᖓᑦ ᐱᒋᐊᖅᑎᑦᑎᒍᓐᓇᖅᐳᖅ 
(3) ᐅᖃᐅᓯᓕᕆᓂᕐᒧᑦ ᑲᒥᓯᓇᖓᑦ ᓇᒻᒥᓂᖅ ᐱᒋᐊᕈᑎᒋᓗᓂᐅᒃ, ᐅᖃᐅᓯᓕᕆᓂᕐᒧᑦ 

ᑲᒥᓯᓇᐅᔪᖅ ᐱᒋᐊᖅᑎᑦᑎᒍᓐᓇᖅᐳᖅ ᖃᐅᔨᓴᕐᓂᕐᒥᒃ ᐱᔾᔪᑎᖃᖅᑐᓂᒃ ᐃᓱᒫᓗᒍᑎᒋᔭᐅᔾᔪᑎᖏᑦ 
ᑕᐃᔭᐅᓯᒪᓂᖏᑦ ᒪᓕᓪᓗᒋᑦ ᐃᓚᒍᑕᖓᓂᒃ (1).  
 
ᓄᓇᕗᒥ ᐱᓕᕆᕝᕕᐅᔪᑦ 

(4) ᖃᐅᔨᓴᕆᐊᖅᑐᖃᖅᑐᒥᓂᐅᑉᐸᑦ ᒪᓕᑦᑐᒍ ᑖᓐᓇ ᐃᓚᖓᑦ ᐃᓱᒫᓗᒍᑎᖃᖅᑐᖃᕐᓂᕈᓂ 
ᐊᐅᓚᑦᑎᓂᖏᓐᓂᒃ ᓄᓇᕗᒥ ᐱᓕᕆᕝᕕᐅᔪᒥᒃ, ᐃᓚᖏᑦ 25-ᒥ ᑎᑭᑦᑐᒍ 36-ᒧᑦ 
ᐃᓕᓴᕆᔭᐅᓯᒪᓂᖏᑦ ᐅᖃᐅᓰᑦ ᐱᖁᔭᖓᓂᒃ ᐊᐅᓚᑦᑎᓂᖃᕋᔭᖅᐳᖅ ᐅᖃᐅᓯᓕᕆᓂᕐᒧᑦ 
ᑲᒥᓯᓇᐅᔫᑉ ᖃᐅᔨᓴᕐᓂᖓᑦ ᐊᒻᒪᓗ ᐅᓂᒃᑳᓖᐊᖏᑦ.  
 
ᐊᓯᖏᑦ ᐱᓕᕆᕝᕕᐅᔪᑦ 

(5) ᖃᐅᔨᓴᕐᓂᐅᔪᖅ ᐱᒋᐊᕈᑕᐅᓐᓂᕈᓂ ᑖᓐᓇ ᐃᓚᖓᑦ ᐱᖁᔭᖅ ᒪᓕᑦᑐᒍ 
ᐃᓱᒫᓗᒍᑎᖃᖅᑐᖃᕐᓗᓂ ᐊᐅᓚᑦᑎᓐᓂᖏᓐᓂᒃ ᐱᓕᕆᕝᕕᐅᑉ ᓄᓇᕗᒥ ᐱᓕᕆᕝᕕᐅᒐᓂ, ᐃᓚᖏᑦ 
32 ᑎᑭᑦᑐᒍ 42-ᒧᑦ ᑕᕝᕙᓂ ᐱᖁᔭᕐᒥᒃ ᐊᐅᓚᑦᑎᓂᖃᕋᔭᖅᑐᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᑉ 
ᖃᐅᔨᓴᕐᓂᖓᓂᒃ ᐊᒻᒪᓗ ᐅᓂᒃᑳᓕᖓᖏᓐᓂᒃ.  

 
ᖃᐅᔨᓴᕐᓂᒃᑰᒐᓗᐊᙱᑦᑐᖅ ᐃᓱᒪᓕᐅᕈᑎᖃᕐᓂᖅ 
32. ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐃᒪᐃᒍᓐᓇᖅᐳᖅ, ᖃᖓᑐᐃᓐᓇᑦᑎᐊᒃᑯᑦ ᓯᕗᓂᐊᒍᑦ 
ᖃᐅᔨᓴᕐᓂᖓᑕ ᖃᐅᔨᓴᖅᐸᓪᓕᐊᑎᓪᓗᒍᓘᓐᓃᑦ,  

(a) ᐱᓕᕆᖃᑎᒋᓗᓂᒋᑦ ᐅᕙᓘᓐᓃᑦ ᐋᖅᑭᒋᐊᕐᑕᐅᓂᖓ ᐱᓕᕆᕝᕕᐅᔪᑦ 
ᐅᐸᓗᖓᐃᔭᐃᑎᓪᓗᒋᑦ ᐃᓄᐃᑦ ᐅᖃᐅᓯᖓᓂᒃ ᐊᑐᕐᓂᐊᕐᓂᖏᑕ 
ᐸᕐᓇᒍᑎᓕᐅᕐᓂᖏᓐᓂᒃ; ᐅᕝᕙᓘᓐᓃᑦ  

(b) ᐋᔩᕋᖃᑎᖃᕐᓗᓂ ᐅᕝᕙᓘᓐᓃᑦ ᐊᓯᐊᒎᕈᑎᖃᕐᓗᓂ 
ᐃᓱᒪᓕᐅᕈᑎᖃᕋᓱᐊᖅᑎᓪᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᓗᑎᑦ 
ᐃᓱᒫᓗᒋᔭᐅᔪᓄᑦ ᓇᓗᓇᐃᖅᑕᐅᓯᒪᔪᑦ ᐱᓇᓱᐊᕈᑎᖓᓂᒃ ᐅᕝᕙᓘᓐᓃᑦ 
ᖃᐅᔨᓴᕐᓂᖓᓂᒃ.  

 
ᓴᐳᔾᔭᐅᓂᖏᑦ ᐃᓄᐃᑦ ᐃᓚᐅᖃᑕᐅᔪᑦ 
33. (1) ᑭᓇᑐᐃᓐᓇᖅ ᓴᒃᑯᐃᓂᐊᙱᓚᖅ, ᐃᖅᑲᓇᐃᔭᕈᓐᓃᖅᑎᑕᐅᑲᐃᓐᓇᕐᓗᓂ, 
ᐲᖅᑎᑕᐅᓗᓂ, ᐃᓕᒪᓵᖅᑕᐅᓂᐊᙱᓚᖅ, ᐱᔪᒪᑎᓐᓇᒍ ᖃᓄᐃᓕᐅᖅᑎᑕᐅᓂᐊᙱᓚᖅ, 
ᐊᓂᑎᑕᐅᓂᐊᙱᓚᖅ, ᐊᑭᓖᑎᑕᐅᓂᐊᙱᓚᖅ ᐅᕝᕙᓘᓐᓃᑦ ᐊᓯᐊᒍᑦ ᖃᓄᑕᐃᓂᐊᙱᓚᖅ 
ᐅᕝᕙᓘᓐᓃᑦ ᐊᔾᔨᒌᙱᑦᑎᑕᐅᓂᐊᙱᓚᖅ ᐃᓄᒃ ᑕᐃᓐᓇ ᐃᓄᒃ ᖃᐅᔨᓴᖁᔨᔪᒥᓂᕐᒥᒃ, 
ᓇᓗᓇᐃᒃᑯᑕᕐᓂᒃ ᑐᓂᓯᔪᒥᓂᐅᓐᓂᕋᓗᐊᕈᓂ ᐃᑲᔪᕐᓂᕋᓗᐊᕈᓂᓘᓐᓃᑦ ᖃᐅᔨᓴᖅᑎᓪᓗᒍ ᑲᒥᓯᓇ 
ᐅᕝᕙᓘᓐᓃᑦ ᐅᓂᒃᑳᓕᐅᖅᑎᓪᓗᒍ ᐃᓱᒫᓗᒍᑎᒋᔭᐅᔪᒥᒃ ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ. 
 
ᐃᓱᒪᓕᐅᕈᑕᐅᓂᖓᑕ ᖃᓄᐃᑕᐅᒍᑎᖓᑦ 

(2) ᑭᒃᑯᓕᒫᑦ ᓯᖁᒥᒃᓯᔪᑦ ᐃᓚᒍᑕᖓᓂᒃ (1) ᐸᓯᔭᐅᔪᓐᓇᖅᐳᖅ 
ᐃᖅᑲᖅᑐᒐᒃᓴᙳᖅᑎᑕᐅᓗᓂ ᐊᒻᒪᓗ ᐱᕋᔭᓐᓂᒃᑯᑦ ᓴᙲᓂᖅᓴᒃᑯᑦ ᐃᖅᑲᑐᖅᑕᐅᒍᓐᓇᕋᔭᖅᑐᓂ 
ᐃᓱᒪᓕᐅᕈᑕᐅᒍᓐᓇᕋᔭᖅᑐᓂ ᐃᖅᑲᖅᑐᐃᔨᒧᑦ,  

(a) ᐃᓄ ᐊᑕᐅᓯᐅᒍᓂ, ᐊᑭᓖᑎᑕᐅᓗᓂ ᐅᖓᑖᓅᙱᑦᑐᖅ $5,000; ᐊᒻᒪᓗ 

(b) ᑯᐊᐳᕇᓴᐅᒍᓂ ᑎᒥᖓᑦ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᑎᒥᖓᑦ 
ᐱᖁᔭᖅᑎᒍᑦ ᐊᐅᓚᓂᖃᕐᓗᓂ, ᐊᑭᓖᑎᑕᐅᓗᓂ ᐅᖓᑖᓅᙱᑦᑐᖅ 
$25,000. 

 
ᖃᐅᔨᓴᕐᓂᖅ 

 
ᐱᔾᔪᑎᖃᑦᑎᐊᖅᑐᑎᑦ ᖃᐅᔨᓴᕆᐊᕈᓐᓇᕐᓗᓂ 
34. (1) ᑕᐃᒪᐃᒃᑯᓂ, ᕿᒥᕐᕈᔭᐅᓚᐅᖅᑎᓪᓗᒍ ᖃᐅᔨᓴᖅᑕᐅᖁᔨᔾᔪᑎᐅᔪᖅ, ᐅᖃᐅᓯᓕᕆᓂᕐᒧᑦ 
ᑲᒥᓯᓇᖓᑦ ᓈᒻᒪᒃᓴᕈᓂ ᐱᔾᔪᑎᒃᓴᖃᕐᓂᖓᓂᒃ ᖃᐅᔨᓴᕐᓂᕐᒥᒃ, ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ 
ᖃᐅᔨᓴᕆᐊᖃᕋᔭᖅᐳᖅ.  
 
ᑲᑎᑎᑦᑎᓂᖅ ᖃᐅᔨᓴᖅᑕᐅᔪᓂᒃ 

(2) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐊᑕᐅᓯᕐᒥᒃ ᖃᐅᔨᓴᕈᑎᖃᕈᓐᓇᖅᐳᖅ ᐃᓛᒃᑰᕐᓗᒍ 
ᒪᕐᕉᓐᓃᙶᖓᔪᒥᒃ ᐅᖓᑖᓄᓪᓘᓐᓃᑦ ᖃᐅᔨᓴᕐᓂᖏᑕ, ᓈᒻᒪᒃᓴᕐᓂᕈᓂ ᑕᐃᒪᐃᒃᑯᓂ 
ᓈᒻᒪᒃᑲᔭᕐᓂᖓᓂᒃ ᐊᒻᒪᓗ ᑐᑭᖃᕋᔭᕐᓂᖓᓂᒃ ᖃᓄᐃᓕᐅᕈᑕᐅᕙᓪᓕᐊᔪᑦ ᐃᓱᒪᒋᒋᐊᕐᓗᒋᑦ 
ᑕᐃᑲᓂ ᐱᒋᐊᕈᑎᖃᕐᓂᕈᓂ.  
 
ᑐᓴᖅᑎᑦᑎᓂᖅ 

(3) ᐱᒋᐊᖅᐸᓪᓕᐊᓂᖃᓕᖅᑎᓪᓗᒍ ᖃᐅᔨᓵᖓᓂᒃ, ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ 
ᑐᓴᖅᑎᑦᑎᒋᐊᖃᕋᔭᖅᐳᖅ ᖃᐅᔨᓴᕐᓂᐊᕐᓂᖓᓂᒃ ᐱᓕᕆᕝᕕᒻᒧᑦ ᑐᓴᐅᒪᖃᑦᑕᐅᑎᑎᔾᔨᔪᑎᖏᑦ 
ᐅᕝᕙᓘᓐᓃᑦ ᐱᔨᑦᑎᕋᕐᓂᖏᑦ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐅᕝᕙᓘᓐᓃᑦ ᐊᓯᖏᑦ ᖃᓄᐃᓕᐅᕐᓂᖏᑕ 
ᐃᓱᒫᓗᒍᑎᒋᔭᐅᓐᓂᕈᑎᑦ.  
 
ᐱᔾᔪᑎᖃᑦᑎᐊᕋᓂ ᑐᙵᕕᒃᓴᒥᒃ ᖃᐅᔨᓵᒃᓴᖓᑕ 
35. (1) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᖃᐅᔨᓴᕈᒪᒋᐊᖃᕋᔭᙱᓚᖅ ᐅᕝᕙᓘᓐᓃᑦ 
ᓄᖅᑲᕆᐊᖃᕋᔭᖅᐳᖅ ᖃᐅᔨᓵᒥᓂᒃ, ᕿᒥᕐᕈᔭᐅᓚᐅᖅᑎᓪᓗᒍ ᖃᐅᔨᓴᖁᔨᔾᔪᑎᐅᔪᖅ ᐱᔭᒥᓂᖅ 
ᒪᓕᑦᑐᒍ ᐃᓚᒍᑕᖓᑦ 31(1), ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐱᔾᔪᑎᒃᓴᖃᕐᓂᐊᖅᑐᒋᙱᒃᑯᓂᐅᒃ 
ᖃᐅᔨᓴᕐᓗᓂ.  
 
ᖃᐅᔨᓴᕈᒪᙱᓐᓂᖅ ᐅᕝᕙᓘᓐᓃᑦ ᖁᔭᓈᖅᓯᓂᖅ ᖃᐅᔨᓴᕐᓂᕐᒥᒃ 

(2) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᖃᐅᔨᓴᕈᒪᙲᓐᓇᕈᓐᓇᖅᐳᖅ ᐅᕝᕙᓘᓐᓃᑦ 
ᖁᔭᓈᖅᓯᒍᓐᓇᖅᐳᖅ ᖃᐅᔨᓵᒥᓂᒃ, ᐃᓱᒪᒋᒍᓂᐅᒃ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ, ᐅᑯᐊ 
ᖃᓄᐃᓐᓂᕆᔭᐅᒍᑎᑦ:  

(a) ᐃᓱᒫᓗᒍᑎᒋᔭᐅᔪᑦ ᓇᓗᓇᐃᖅᑕᐅᓯᒪᔪᑦ ᐊᑦᑐᐃᓂᖃᕈᓂᑦ ᐃᓄᒻᒥᒃ 
ᐊᑕᐅᓯᕐᒥᒃ ᐅᕝᕙᓘᓐᓃᑦ ᐃᓄᓐᓂᒃ ᖃᐅᔨᓴᖁᔨᔪᖅ 
ᐊᑦᑐᖅᑕᐅᓂᖃᙱᑦᑐᒧᑦ ᑲᔪᓯᓂᖃᖁᔨᒍᓐᓃᕈᑎᑦ;  

(b) ᑕᒪᐃᓐᓂ ᐃᓚᖓᓪᓘᓐᓃᑦ ᐃᓱᒫᓗᒍᑎᒋᔭᑉ ᓇᓗᓇᐃᖅᑕᐅᓯᒪᔪᑦ 
ᖃᐅᔨᓴᖅᑕᐅᖁᔨᔾᔪᑎᒥᒃ ᓈᒻᒪᑦᑐᒃᑯᑦ ᑲᒪᒋᔭᐅᓂᖃᑦᓯᐊᕐᓗᓂ ᐊᒻᒪ 
ᐋᖅᑭᒋᐊᕐᑕᐅᓗᓂ, ᐋᖅᑭᑦᓯᐊᕐᓗᒍ ᐊᒻᒪ ᑕᐃᒫᑦᓯᐊᖅ ᐊᑐᕐᑕᐅᓗᓂ, 
ᒪᓕᑦᑐᒍ ᐊᓯᐊ ᐱᖁᔭᖅ ᐅᕝᕙᓘᓐᓃᑦ ᐊᑐᖅᑐᑎᑦ ᐊᓯᐊᒎᕈᑎᒃᑯᑦ 
ᐊᐅᓚᓂᕐᒥᒃ;  

(b.1) ᑐᒃᓯᕋᐅᑦ ᐊᑑᑎᖃᓗᐊᖏᒃᑯᓂ, ᐸᕝᕕᓵᕆᑦᔪᑕᐅᒃᐸᑦ,   
ᐊᓱᒪᓕᐅᕈᑕᐅᑦᓯᐊᕐᓯᒪᖏᐸᑦ, ᐅᕙᓘᓐᓃᑦ ᐃᓱᒫᓘᑕᐅᔪᖅ 
ᒥᑭᓗᐊᕐᐸᑦ;  

(b.2) ᑖᓐᓇ ᑐᒃᓯᕋᐅᑦ ᒪᓕᒃᓯᒪᑦᓯᐊᖏᐸᑦ ᒪᓕᒃᑕᐅᖁᔭᐅᓯᒪᔪᓂᒃ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᖓᓐᓄᑦ; 

(c) ᖃᐅᔨᓴᖁᔨᔪᒥᓂᐅᔪᖅ ᖁᔭᓈᖅᓯᒍᓂ ᐅᕝᕙᓘᓐᓃᑦ ᐃᑉᐱᒍᓱᒍᓐᓃᕐᓂᕈᓂ 
ᖃᐅᔨᓴᖅᑕᐅᔨᔾᔪᑎᖓᓂᒃ;  

(d) ᐃᓱᒫᓗᒍᑎᒋᔭᐅᔪᑦ ᓇᓗᓇᐃᖅᑕᐅᓯᒪᔪᑦ ᖃᐅᔨᓴᖅᑕᐅᖁᔨᔾᔪᑎᒥ 
ᐋᖅᑭᒃᑕᐅᓐᓂᕈᓂ.  

 
ᐃᓱᒪᒋᔭᐅᔭᕆᐊᓖᑦ  
 (2.1)  ᐃᓱᒪᓕᐅᕈᑕᐅᖃᕐᑎᓐᓇᒍ ᒪᓕᒃᓗᒍ ᐃᓚᑲᓐᓂᖓ (1) ᐅᕙᓘᓐᓃᑦ (2), 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐃᓱᒪᒃᓴᕐᓯᐅᓂᐊᕐᐳᖅ ᖃᓄᐃᓕᖓᓂᖏᓐᓂᒃ, ᐃᓚᐅᓗᓂ 
ᑕᒪᓐᓇ ᑐᒃᓯᕋᐅᑕᐅᔪᖅ ᖃᓄᖅ ᑖᑦᓱᒥᖓ ᑐᒃᓯᕋᕐᑐᒥᒃ ᐊᒃᑐᐃᓂᖃᕐᓂᐊᕆᐊᖓᓂᒃ 
ᑲᔪᓯᑎᑕᐅᔪᓐᓇᖏᐸᑦᓘᓐᓃᑦ ᐅᕙᓘᓐᓃᑦ ᑖᓐᓇ ᑐᒃᓯᕋᐅᑕᐅᔪᖅ ᐲᖅᑕᐅᔪᕕᓂᐅᒃᐸᑦ, 
ᖁᔭᓈᕐᑕᐅᓂᕐᐸᑦ ᐅᕙᓘᓐᓃᑦ ᐊᑲᐅᖏᓕᐅᕈᑕᐅᔪᖅ ᐋᖅᑭᒃᓯᒪᓕᕐᐸᑦ 
ᐱᓂᕐᓗᒃᑕᐅᔪᖃᕐᑐᕕᓂᐅᑎᑦᓗᒍ ᐱᔪᓐᓇᐅᑎᐅᔪᒥᒃ.  
 
ᑐᓴᖅᑎᑕᐅᓂᖓᑦ ᖃᐅᔨᓴᖁᔨᔫᑉ 

(3) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᖃᐅᔨᓴᕈᒪᓐᓂᙱᒃᑯᓂ ᐅᕝᕙᓘᓐᓃᑦ ᖁᔭᓈᖅᓯᒍᓂ 
ᖃᐅᔨᓴᕐᓂᖓᓂᒃ, ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐃᒪᐃᒋᐊᖃᖅᐳᖅ 

(a) ᑐᓴᖅᑎᓪᓗᓂᐅᒃ ᖃᐅᔨᓴᖁᔨᔪᒥᓂᐅᔪᖅ ᐊᒻᒪᓗ ᐊᓯᖏᑦ 
ᐊᑦᑐᖅᑕᐅᓂᖃᖅᑐᑦ ᐃᓄᐃᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᑉ 
ᑐᓴᖅᑎᑦᑕᕆᐊᖃᖅᑐᒋᔭᖏᑦ ᓈᒻᒪᒋᔭᖓᑎᒍᑦ ᑲᒥᓯᓇᑉ 
ᑐᓴᖅᑎᑦᑎᒐᔭᕐᓗᓂ; ᐊᒻᒪᓗ 

(b) ᑎᑎᕋᖅᓯᒪᔪᒃᑯᑦ ᓇᓗᓇᐃᖅᓯᓗᓂ ᖃᐅᔨᓴᖁᔨᔪᒥᓂᕐᒧᑦ 
(i) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᖃᐅᔨᓴᕈᒪᙱᑦᑐᒥᓂᐅᒍᓂ 

ᐅᕝᕙᓘᓐᓃᑦ ᖁᔭᓈᖅᓯᓐᓂᕈᓂ ᖃᐅᔨᓵᖓᓂᒃ ᐃᓚᒍᑕᖓᑦ 
ᒪᓕᑦᑐᒍ (1) ᐅᕝᕙᓘᓐᓃᑦ (2), ᐊᒻᒪᓗ 

(ii) ᐅᓪᓗᓕᕐᓗᒍ ᑐᑭᓯᒋᐊᕈᑎᐅᔪᑦ ᑐᓂᔭᕆᐊᓕᖏᑦ ᐅᖃᐅᓯᑦ 
ᐃᓚᖓᓂᒃ (a) ᒪᓕᑦᑕᒥᓂᖓᓂᒃ. 

 
ᓴᙱᓂᖃᖅᑎᑕᐅᓂᖏᑦ ᖃᐅᔨᓴᕈᓐᓇᕐᓗᓂ ᐊᒻᒪᓗ ᐊᐅᓚᓂᖏᑦ 
36. (1) ᖃᐅᔨᓴᖅᑎᓪᓗᒍ, ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᑐᒃᓯᕋᕈᓐᓇᖅᐳᖅ ᐊᒻᒪᓗ 
ᑐᑭᓯᒋᐊᕈᑎᓂᒃ ᐱᓗᓂ ᐃᓄᓐᓂᑦ ᐊᒻᒪᓗ ᓈᒻᒪᑦᑐᒋᑉᐸᒍ ᓇᑭᑐᐃᓐᓇᖅ ᑐᑭᓯᕌᖃᕈᓐᓇᖅᑐᖅ 
ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ, ᐊᒻᒪᓗ ᐊᑕᐅᓯᕐᒥᒃ ᐅᖓᑖᓕᓘᓐᓃᑦ ᐅᑯᓇᙵᑦ 
ᖃᓄᐃᓕᐅᕈᑎᖃᕈᓐᓇᖅᑐᓂ ᒪᓕᒐᖏᑦ ᐊᒻᒪᓗ ᐊᐅᓚᓂᖏᑦ ᐃᓅᖃᑎᒌᑦ 
ᐃᖅᑲᖅᑐᕋᒃᓴᐅᑎᑦᑎᒍᓐᓇᕐᓂᖏᓐᓄᑦ ᐊᑐᔅᓴᐃᓐᓇᙱᓪᓗᒋᑦ:  

(a) ᐱᕕᒃᓴᖃᑦᑎᐊᖅᑎᑕᐅᓗᑎᑦ, ᐃᓯᕐᓗᓂ ᐊᒻᒪᓗ ᖃᐅᔨᓴᕐᓗᓂ 
ᓇᒥᑐᐃᓐᓇᖅ ᐃᓪᓗᒥᓪᓘᓐᓃᑦ, ᐊᖏᕐᕋᕆᔭᐅᙱᑦᑕᑐᐊᕈᓂ, 
ᑭᒃᑯᑐᐃᓐᓇᐃᑦ ᐃᓄᐃᑦ ᐅᐸᒍᓐᓇᖅᑕᒥᓐᓄᑦ; 

(b) ᐊᐱᖅᓱᕈᓐᓇᕐᓗᓂ ᑕᐃᑲᓂ ᐅᐸᔅᓯᒪᔭᒥᓃᓪᓗᓂ ᐅᖃᐅᓯᓕᕆᓂᕐᒧᑦ 
ᑲᒥᓯᓇᐅᔪᖅ ᐊᐱᖅᓱᒋᐊᖃᖅᑐᒋᒍᓂ, ᐱᖃᓯᐅᑎᓗᒋᑦ ᐃᓄᐃᑦ 
ᐅᖃᖃᑎᒋᓗᒋᑦ ᐊᑐᓂ ᑐᓵᔭᐅᙱᓪᓗᑎᑦ ᐅᖃᖃᑎᖃᕈᒪᔪᒥᓂᐅᑉᐸᑕ 
ᓇᒻᒥᓂᖅ; 

(c) ᑐᒃᓯᕋᕐᓗᑎᒃ ᐊᒻᒪ ᖃᐅᔨᓴᕐᑕᐅᓗᑎᒃ ᑐᓴᕐᑕᐅᔭᕆᐊᓖᑦ, ᓇᓕᖃᖏᑦ 
ᐊᒻᒪ ᐱᖁᑏᑦ, ᐊᑦᔨᖏᓐᓂᒃ ᓴᓇᓗᑎᒃ ᐅᕙᓘᓐᓃᑦ ᐊᑦᔨᓕᐅᕆᓗᑎᒃ 
ᑖᑦᓱᒪ ᐅᖃᐅᓯᓕᕆᓂᕐᒧᑦ ᑭᒐᕐᑐᐃᔨᐅᑉ ᐊᑲᐅᔫᓇᓱᕆᔭᖓ ᐊᑐᕐᓗᒍ 
ᑖᑦᓱᒧᖓ ᖃᐅᔨᓴᕐᑕᐅᔪᒧᑦ; 

(d) ᐊᖏᕐᓗᓂ ᐅᕝᕙᓘᓐᓃᑦ ᓴᖅᑭᖅᑎᙲᓐᓇᖅᑎᑦᑎᓗᓂ ᓇᓕᐊᓐᓂᑐᐃᓐᓇᖅ 
ᑐᑭᓯᒋᐊᕈᑎᓂᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔫᑉ ᓈᒻᒪᑦᑐᒋᑉᐸᒍ, 
ᓴᖅᑭᑕᐅᔪᒃᓴᐅᒐᔭᕐᒪᖔᑦ ᓇᓗᓇᐃᕈᑎᐅᓗᓂ ᓴᖅᑭᑕᐅᙲᓐᓇᕋᔭᕐᒪᖔᑦ 
ᐃᖅᑲᖅᑐᐃᕕᒃᑯᑎᒍᑦ.  

 
ᐃᖅᑲᖅᑐᐃᕕᒻᒨᕆᐊᖃᕈᓂ ᐊᒻᒪᓗ ᑐᓂᓯᓂᖅ ᖃᓄᐃᓕᐅᕈᑕᐅᓯᒪᔪᓂᒃ ᐅᓂᒃᑳᓂᒃ 

(2) ᑐᓴᖅᑎᑦᑎᓯᒪᕙᒌᕐᓗᓂ, ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐱᓕᕆᐊᖃᕈᓐᓇᖅᐳᖅ 
ᐅᑯᓇᙵᑦ ᓴᙱᓂᖃᕐᓗᓂ ᖃᐅᔨᓴᕐᓂᖓᓂᒃ:  

(a) ᐃᖅᑲᖅᑐᐃᕕᒻᒨᖅᑎᑦᑎᓗᓂ ᐊᒻᒪᓗ ᐊᑐᓕᖅᑎᑦᑎᒍᓐᓇᕐᓗᓂ 
ᓴᖅᑭᕆᐊᖃᕐᓂᖏᓐᓂᒃ ᐃᓄᐃᑦ ᐃᖅᑲᖅᑐᐃᕕᒻᒧᑦ;  

(b) ᓱᓕᔪᓂᒃ ᐅᖃᐅᓯᖃᕐᓂᖓᓄᑦ ᓇᓗᓇᐃᒃᑯᑎᓕᐅᕈᓐᓇᕐᓗᓂ; 
(c) ᐃᓄᒻᒥᒃ ᓇᓗᓇᐃᖅᓯᑎᑦᑎᒐᓱᐊᕐᓗᓂ ᓱᓕᓂᐊᕐᓂᕋᖅᓯᒪᑎᓪᓗᒍ 

ᐅᓂᒃᑲᐅᓯᖏᓐᓂᒃ ᑎᑎᖅᑲᑎᒍᑦ, ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔫᑉ 
ᓇᓗᓇᐃᖅᓯᒪᒋᐊᖃᖅᑐᓂᐅᒃ ᖃᖓ ᐊᒻᒪᓗ ᓇᒥ ᑎᑎᖅᑲᓕᐅᖅᓯᒪᔭᖏᑦ 
ᓱᓕᔫᓂᕋᕐᓗᓂᒋᑦ; 

(d) ᐃᓄᒻᒧᑦ ᑐᓂᓯᔭᐅᒍᓐᓇᕐᓗᓂ ᑎᑎᖅᑲᓂᒃ ᐊᒻᒪᓗ ᓱᓇᑐᐃᓐᓇᕐᓂᒃ ᐃᓅᑉ 
ᐱᓯᒪᔭᖏᓐᓂᒃ ᐅᕝᕙᓘᓐᓃᑦ ᐊᐅᓚᑕᖏᓐᓂᒃ ᑲᒥᓯᓇᐅᔫᑉ 
ᑐᕌᖓᓂᖃᖅᑐᒋᒍᓂᒋᑦ ᐃᓱᒫᓗᒍᑎᖏᔭᐅᔪᒧᑦ ᖃᐅᔨᓵᖓᓄᑦ, 
ᐅᖃᕐᓗᓂᒋᑦ ᖃᖓ ᐊᒻᒪᓗ ᓇᒥ ᑐᓂᔭᐅᔭᕆᐊᖃᕋᔭᕐᒪᖔᕐᒥᒃ.  

 
ᐊᓯᖏᑦ ᓴᙱᓂᖏᑦ 

(3) ᓴᙱᓂᖏᓐᓂᒃ ᐱᔪᓐᓇᐅᑎᖏᓐᓂᒃ ᐊᑐᕐᓗᓂ ᒪᓕᓪᓗᖏᑦ ᐃᓚᒍᑕᖏᒃ (1) ᐊᒻᒪᓗ 
(2), ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐊᔾᔨᖏᓐᓂᒃ ᓴᙱᓂᖃᖅᐳᖅ ᐊᒻᒪᓗ ᐱᓕᕆᐊᖃᕐᓗᓂ 
ᐃᖅᑲᖅᑐᐃᕕᒻᒥ ᐱᓕᕆᐊᖃᕐᓗᓂ ᐃᓅᖃᑎᒌᑦ ᐃᖅᑲᖅᑐᐃᑎᑦᑎᒍᓐᓇᕐᓂᖏᓐᓄᑦ 
ᐃᖅᑲᖅᑐᐃᕕᖓᓂ.  

ᐊᐅᓚᓂᖓᑦ ᖃᐅᔨᓴᓚᐅᖅᑎᓪᓗᒍ 
 
ᓴᙱᓂᖏᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔫᑉ ᐃᓱᒫᓗᒍᑎᒋᔭᐅᔪᖅ ᓇᓗᓇᐃᖅᑕᐅᓚᐅᖅᑎᓪᓗᒍ 
37. (1) ᑕᐃᒪᐃᒃᑯᓂ, ᖃᐅᔨᓴᓚᐅᖅᑎᓪᓗᒍ ᒪᓕᑦᑐᒍ ᑖᓐᓇ ᐱᖁᔭᖅ, ᐅᖃᐅᓯᓕᕆᓂᕐᒧᑦ 
ᑲᒥᓯᓇᐅᔪᖅ ᐃᓱᒪᒋᓗᓂᐅᒃ ᐃᓱᒫᓗᒍᑎᒋᔭᐅᔪᖅ ᖃᐅᔨᓴᖅᑕᖅ ᓇᓗᓇᐃᖅᑕᐅᑉᐸᑦ, 
ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐃᒪᐃᒍᓐᓇᖅᐳᖅ  

(a) ᐊᑐᓕᖅᑎᑦᑎᖁᔨᓗᓂ ᖃᓄᐃᓕᐅᕆᐊᖃᓪᓚᑦᑖᕐᓂᖏᓐᓂᒃ, ᐊᑐᐊᒐᕐᓂᒃ 
ᐊᒻᒪᓗ ᐃᓕᖅᑯᓯᕐᓂᒃ ᐊᑐᕆᐊᓕᖏᓐᓂᒃ ᐱᓕᕆᕝᕕᐅᔪᖅ 
ᒪᓕᒍᓐᓇᕋᔭᖅᑕᖏᓐᓂᒃ ᒪᓕᒍᓐᓇᓕᖁᓪᓗᒋᑦ ᑖᒃᑯᓇᙵᑦ 
ᐱᖁᔭᕐᓃᑦᑐᓂᒃ;  

(b) ᑐᑭᒧᐊᖅᑎᓪᓗᒋᑦ ᐱᓕᕆᕝᕕᐅᔪᑦ ᑐᓴᖅᑎᑦᑎᒋᐊᖃᕐᓂᖏᓐᓂᒃ 
ᐅᖃᐅᓯᓕᕆᓂᕐᒧᑦ ᑲᒥᓯᓇᒥᒃ ᑭᓪᓕᖃᖅᑎᓪᓗᒍ ᐱᕕᖃᕐᓂᖓᑦ 
ᖃᓄᐃᓕᐅᕈᑎᒋᒋᐊᓕᖏᓐᓂᒃ ᐅᕝᕙᓘᓐᓃᑦ ᐋᖅᑭᒋᐊᖁᔭᐅᓂᖏᓐᓂᒃ; 

(c) ᖃᓄᐃᓕᐅᖅᑐᖃᙱᒃᑯᓂᓕ ᐅᕝᕙᓘᓐᓃᑦ ᐱᕕᒃᓴᖓᓂᒃ 
ᑎᑎᖃᖅᓯᒪᓂᖏᑕ ᐃᓚᖓᓂᒃ (b), ᐊᑐᕈᓐᓇᕋᔭᖅᐳᑦ ᓴᙱᓂᖏᓐᓂᒃ 
ᓇᓗᓇᐃᔭᖅᓯᒪᓂᖃᖅᑐᑎᑦ ᓴᙱᓂᖏᑦ ᐃᓚᒍᑕᖏᓐᓂ 36(2) ᐊᒻᒪᓗ 
(3) ᐃᖅᑲᖅᑐᐃᕕᒻᒨᖁᔨᔾᔪᑎᓕᐅᕐᓗᓂ ᐊᒻᒪᓗ ᓴᖅᑭᖅᑎᓪᓗᓂᐅᒃ ᐃᓄᒃ, 
ᐊᒻᒪᓗ ᑕᐃᓐᓇ ᐃᓄᒃ ᓴᖅᑭᖅᑎᖁᒐᔭᕐᓗᓂᐅᒃ ᑎᑎᕋᖅᓯᒪᔪᓂᒃ, 
ᓱᓇᑐᐃᓐᓇᕐᓂᒃ ᐅᕝᕙᓘᓐᓃᑦ ᓇᓗᓇᐃᕈᑎᒃᓴᓂᒃ ᐃᖅᑲᖅᑐᐃᕕᒻᒥ; 

(d) ᓴᖅᑮᓗᓂ ᑐᑭᓯᒋᐊᕈᑎᓂᒃ ᐱᓕᕆᕝᕕᐅᔪᖅ ᐅᖃᐅᓯᕆᓗᓂᐅᒃ, 
ᐱᖃᓯᐅᑎᓗᒋᑦ ᖃᓄᐃᓕᐅᖁᔭᐅᓯᒪᔪᑦ ᐊᑐᓕᖁᔭᐅᓯᒪᓪᓗᑎᑦ ᒪᓕᑦᑐᒋᑦ 
ᑎᑎᕋᖅᓯᒪᓂᖓᑕ ᐃᓚᖓᑦ (a) ᐅᕝᕙᓘᓐᓃᑦ ᑐᑭᓯᒋᐊᕈᑎᐅᔪᖅ ᐱᔭᒥᓂᖅ 
ᒪᓕᑦᑐᒍ ᑎᑎᕋᖅᓯᒪᓂᖓᑦ ᐃᓚᖓᑦ (b) ᐅᕝᕙᓘᓐᓃᑦ (c); ᐊᒻᒪᓗ 

(e) ᐱᓇᓱᐊᕐᓗᓂ ᓄᓇᕗᒥ ᐃᖅᑲᖅᑐᐃᔨᒃᑯᓐᓄᑦ ᐃᓱᒪᓕᐅᖅᑕᐅᖁᓪᓗᒍ 
ᒪᓕᑦᑐᒍ ᐃᓚᒍᑕᖓᑦ 39(1) ᐊᒻᒪᓗ ᐱᖃᓯᐅᑎᓗᒍ ᐅᖃᐅᓯᓕᕆᓂᕐᒧᑦ 
ᑲᒥᓯᓇᖓᑕ ᐱᓇᓱᐊᕈᑎᖓᑦ ᑎᑎᖅᑲᑎᒍᑦ ᓱᓕᓂᕋᖅᑐᓂ ᐃᓗᓕᖃᕐᓗᑎᑦ 
ᑲᒥᓯᓇᐅᑉ ᖃᐅᔨᔭᒥᓂᖏᑦ ᐊᒻᒪᓗ ᐊᑐᓕᖁᔭᖏᑦ, ᐱᑕᖃᕈᑎᑦ, ᑕᒪᓐᓇ 
ᐊᑐᕐᓗᓂᐅᒃ ᑲᒥᓯᓇᐅᑉ ᓈᒻᒪᓐᓂᐊᖅᑐᒋᓗᓂᐅᒃ.  

 
ᑐᓴᖅᑎᑕᐅᓂᖏᑦ ᐊᑦᑐᖅᑕᐅᓂᓖᑦ ᐃᓄᐃᑦ 

(2) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐃᒪᐃᒋᐊᖃᖅᐳᖅ ᑕᒪᐃᓐᓂ ᖃᐅᔨᓵᒥᓂᒃ 
(a) ᓇᓗᓇᐃᕐᓗᓂᐅᒃ ᖃᖓ ᐊᒻᒪᓗ ᖃᓄᖅ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔫᑉ 

ᓈᒻᒪᒋᔭᖓᒍᑦ ᐊᒻᒪᓗ ᒪᓕᓐᓂᖃᕐᓗᓂ ᐃᓚᖓᓂᒃ 38-ᒥᑦ, ᑐᓴᖅᑎᓪᓗᒍ 
ᖃᐅᔨᓴᖁᔨᔪᒥᓂᐅᔪᑦ ᐊᒻᒪᓗ ᐊᑦᑐᖅᑕᐅᓂᖃᖅᑐᒥᓂᐅᔪᓕᒫᑦ ᖃᐅᔨᓵᖓᑦ 
ᐱᔾᔪᑎᒋᓪᓗᒍ ᑲᒥᓯᓇᐅᔫᑉ ᓈᒻᒪᑦᑐᒋᒍᓂᐅᒃ ᑐᓴᖅᑎᓪᓗᒋᑦ ᑲᒥᓱᓇᐅᔫᑉ 
ᖃᐅᔨᔭᒥᓂᖏᓐᓂᒃ ᐊᒻᒪᓗ ᓴᖖᓂᖏᑦ ᐊᑐᖅᑕᒥᓂᖏᑕ ᒪᓕᑦᑐᒍ 
ᐃᓚᒍᑕᖓᑦ (1); ᐊᒻᒪᓗ  

(b) ᓇᓗᓇᐃᖅᓯᓗᓂ ᑎᑎᕋᕐᕕᒋᓗᒍ ᖃᐅᔨᓴᖁᔨᔪᒥᓂᐅᔪᖅ ᐊᒻᒪᓗ 
ᑭᒃᑯᑐᐃᓐᓇᐃᑦ ᐊᑦᑐᖅᑕᒥᓂᐅᔪᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔫᑉ 
ᓈᒻᒪᑦᑐᒋᔭᖓᒍᑦ 



ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

(i) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐱᔭᕇᖅᑐᒥᓂᐅᓂᖓᓄᑦ 
ᖃᐅᔨᓴᖅᑕᒥᓂᒃ; ᐊᒻᒪᓗ  

(ii) ᐅᓪᓗᖅ ᖃᖓ ᑐᑭᓯᒋᐊᕈᑎᐅᔪᖅ ᑐᓴᖅᑎᑦᑎᔾᔪᑎᖓᓂᒃ 
ᑎᑎᕋᖅᓯᒪᓗᒍ ᐃᓚᖓᑦ (a) ᒦᑦᑐᖅ ᒪᓕᓪᓗᒍ. 

 
 

ᒪᓕᒐᐃᑦ, ᐊᑐᐊᒐᐃᑦ ᐊᒻᒪ ᑕᑕᑎᕆᐊᓖᑦ 
 
ᒪᓕᒐᐃᑦ, ᐊᑐᐊᒐᐃᑦ ᐊᒻᒪ ᑕᑕᑎᕆᐊᓖᑦ  
37.1. (1)  ᐅᓇ ᒪᓕᒃᓗᒍ ᐱᖁᔭᖅ, ᐅᖃᐅᓯᓕᕆᓂᕐᒧᑦ ᑭᒡᒐᕐᑐᕐᑎ ᐋᖅᑭᓯᖃᑕᕈᓐᓇᕐᐳᖅ 
ᒪᓕᒐᓂᒃ ᐊᐅᓚᔪᑕᐅᓂᐊᕐᑐᓂᒃ ᐊᑐᐊᒐᖏᓐᓄᑦ ᐊᒻᒪ ᑕᑕᑎᕆᐊᓕᒃᓄᑦ ᐊᑐᕐᑕᐅᕙᒃᑐᓄᑦ 
ᐊᒻᒪ ᒪᓕᒃᓗᒍ ᑕᒪᓐᓇ ᐱᔪᓐᓇᕐᓂᐅᔪᖅ ᐋᖅᑭᖏᐊᕐᑕᐅᖃᑕᕐᓗᓂ ᐊᒻᒪ ᐱᓕᕆᐊᖏᑦ 
ᒪᓕᑦᓯᐊᕆᐊᓖᑦ ᐆᒥᖓ ᐱᖁᔭᒥᒃ ᐊᑐᕐᑕᐅᓂᐊᕐᑐᓂᒃ  ᐊᒻᒪ ᐊᐅᓚᑕᐅᓂᐊᕐᑐᓂᒃ.  
 
ᐊᑐᕐᑎᑕᐅᓂᖓ ᒪᓕᒐᓕᐅᕐᓂᕐᒧᑦ ᐱᖁᔭᖓᓂ  
(2)  ᒪᓕᒐᖏᑦ ᐋᖅᑭᑕᐅᓯᒪᕗᑦ ᐃᓚᑲᓐᓂᖓᓂ (1) ᒪᓕᒐᓕᐅᕈᑕᐅᔪᓐᓇᖏᓚᑦ 
ᐊᑐᕐᑕᐅᓗᑎᒃ ᐅᕙᓘᓐᓃᑦ ᐊᑐᐊᒐᕐᓂᒃ ᑕᕙᓂ ᑐᑭᖓᓂ ᐅᖃᐅᑕᐅᓯᒪᓂᖓᑕ 
ᐊᑐᕐᑎᑕᐅᓂᖓ ᒪᓕᒐᓕᐅᕐᓂᕐᒧᑦ ᐱᖁᔭᖓᓂ.  
 

ᑲᙵᓇᖅᑐᒦᑎᑕᐅᒋᐊᖃᕐᓂᖏᑦ ᐊᒻᒪᓗ ᓴᒃᑯᑕᐅᓂᖏᑦ ᑐᑭᓯᒋᐊᕈᑏᑦ 
 

ᑲᙳᓇᖅᑐᑦ  
38. (1) ᐱᔪᓐᓇᖅᑎᑕᐅᒍᓂ ᑭᓯᐊᓂ ᐊᒻᒪᓗ ᒪᓕᒐᕐᓂ ᒪᓕᒋᐊᖃᖅᐸᑦ ᑭᓯᐊᓂ, 
ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐊᒻᒪᓗ ᑭᓇᓕᒫᖅ ᑭᒡᒐᖅᑐᐃᔪᖅ ᐅᕝᕙᓘᓐᓃᑦ ᑐᑭᒧᐊᖅᑎᑕᐅᔪᖅ 
ᐅᖃᐅᓯᓕᕆᔨ ᑲᒥᓯᓇᖓᓄᑦ ᑲᙳᓇᖅᑐᒦᑎᑦᑏᓐᓇᕐᓂᐊᖅᐳᖅ ᓱᓇᓕᒫᓂᒃ ᐊᒻᒪᓗ 
ᓴᒃᑯᐃᑎᑦᑎᓂᐊᙱᓚᖅ ᑐᑭᓯᒋᐊᕈᑎᓂᒃ ᐱᓕᕆᐊᖃᖅᑎᓪᓗᒍ ᑲᒪᒋᔭᖃᖅᑎᓪᓗᒍᓗ 
ᐃᖅᑲᓇᐃᔮᕐᒥᓂᒃ.  
 
ᓴᒃᑯᐃᒋᐊᖃᓪᓚᕆᓐᓂᖏᑦ 
 (2) ᑎᑎᕋᖅᓯᒪᒐᓗᐊᖅᑎᓪᓗᒍ ᐃᓚᒍᑕᖓᑦ (1), ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ 
ᓴᒃᑯᐃᒍᓐᓇᕐᓂᐊᖅᐳᑦ, ᐅᕝᕙᓘᓐᓃᑦ ᐱᔪᓐᓇᖅᑎᑦᑎᓗᓂ ᐃᓄᒻᒥᒃ ᑭᒡᒐᖅᑐᐃᔪᒥᒃ ᐅᕝᕙᓘᓐᓃᑦ 
ᑐᑭᒧᐊᖅᑎᑕᐅᔪᒥᒃ ᐅᖃᐅᓯᓕᕆᔨᐅᔪᖅ ᑲᒥᓯᓇᒧᑦ ᓴᒃᑯᐃᓗᓂ, ᑐᑭᓯᒋᐊᕈᑎᓂᒃ ᑲᒥᓯᓇᐅᔫᑉ 
ᓴᒃᑯᐃᒋᐊᖃᖅᑐᒋᑉᐸᒍ ᐃᒪᐃᓕᐅᕐᓂᐊᕐᓗᓂ 

(a) ᖃᐅᔨᓴᒃᑲᓐᓂᕐᓂᐊᖅᑎᓪᓗᒍ; ᐅᕝᕙᓘᓐᓃᑦ 
(b) ᐋᖅᑮᓗᓂ ᐃᓱᒪᓕᐅᕈᑎᒋᔾᔪᑎᖏᓐᓂᒃ ᐊᒻᒪᓗ ᐊᑐᓕᖁᔭᖏᓐᓂ 

ᐅᓂᒃᑳᖏᓐᓂ ᓴᙱᓂᖏᓐᓂ ᑲᒪᒋᔭᖃᖅᑎᓪᓗᒍ ᐅᕝᕙᓘᓐᓃᑦ 
ᑲᒪᒋᔭᕆᐊᓕᖏᓐᓂ ᐱᓕᕆᐊᖃᖅᑎᓪᓗᒍ ᒪᓕᑦᑐᒋᑦ ᐱᓕᕆᐊᖏᑦ 
ᐅᖃᐅᓯᓕᕆᓂᕐᒧᑦ ᑲᒥᓯᓇᑉ.  



ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᓴᒃᑯᐃᓂᖅ ᐃᖅᑲᖅᑐᐃᕕᒃᑯᑎᒎᕈᑎᒃᓴᓂᑦ ᒪᓕᑦᑐᒍ ᐱᖁᔭᖅ 
(3) ᑎᑎᕋᖅᓯᒪᒐᓗᐊᖅᑎᓪᓗᒍ ᐃᓚᒍᑕᖓᑦ (1), ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ 

ᓴᒃᑯᐃᒍᓐᓇᖅᐳᖅ, ᐱᔪᓐᓇᖅᑎᑦᑎᓗᓂ ᐃᓄᒻᒥᒃ ᓴᒃᑯᐃᑎᑦᑎᓗᓂ ᑭᒡᒐᖅᑐᐃᔪᒥᒃ ᐅᕝᕙᓘᓐᓃᑦ 
ᑐᑭᒧᐊᖅᑕᐅᔪᒥᒃ ᑲᒥᓯᓇᒧᑦ ᓴᒃᑯᐃᒍᓐᓇᕋᔭᖅᑐᓂ, ᑐᑭᓯᒋᐊᕈᑎᐅᔪᓂᒃ ᐅᖃᐅᓯᓕᕆᓂᕐᒧᑦ 
ᑲᒥᓯᓇᐅᑉ ᓈᒻᒪᒋᔭᖓᒍᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᒃᑯᑦ ᓴᒃᑯᐃᖁᔨᓐᓂᕈᑎᑦ 
ᓴᒃᑯᒋᐊᖃᖅᑐᒥᓂᐅᑉᐸᑦ ᐃᖅᑲᖅᑐᐃᕕᒃᑰᖅᓯᒪᔪᖅᑕᖃᕐᓗᓂ ᒪᓕᓪᓗᒍ ᑖᓐᓇ ᐱᖁᔭᖅ ᐅᕝᕙᓘᓐᓃᑦ 
ᐃᓕᓴᕆᔭᐅᓯᒪᓂᖏᑦ ᐅᖃᐅᓰᑦ ᐱᖁᔭᖅ, ᐅᕝᕙᓘᓐᓃᑦ ᐃᓱᒪᓕᐊᒥᓂᐅᔪᖅ ᐊᔪᐃᓐᓈᖅᑕᐅᑎᓪᓗᒍ.  

 
ᓇᓗᓇᐃᕈᑎᓂᒃ ᓴᖅᑭᖅᑎᑦᑐᔅᓴᐅᙱᓐᓂᖓᑦ 
 (4) ᐅᖃᐅᓯᓕᕆᓂᕐᒧᑦ ᑲᒥᓯᓇᖓᑦ ᐊᒻᒪᓗ ᑭᓇᑐᐃᓐᓇᖅ ᐃᓄᒃ ᑭᒡᒐᖅᑐᐃᔪᖅ ᐅᕝᕙᓘᓐᓃᑦ 
ᑐᑭᒧᐊᖅᑎᑕᐅᔪᖅ ᐅᖃᐅᓯᓕᕆᓂᕐᒧᑦ ᑲᒥᓯᓇᖓᓄᑦ ᓇᓗᓇᐃᕈᑎᓂᒃ ᐃᖅᑲᖅᑐᐃᕕᒻᒥ 
ᓴᖅᑭᖅᑎᑦᑐᔅᓴᐅᓂᐊᙱᓚᖅ ᓇᓕᐊᓐᓄᑐᐃᓐᓇᖅ ᑐᑭᓯᒋᐊᕈᑎᓂᒃ ᓇᓗᓇᐃᕈᑎᓂᓪᓗ 
ᐱᔭᒥᓂᖏᓐᓂᒃ ᖃᐅᔨᓵᖃᖅᑎᓪᓗᒍ ᐱᓕᕆᐊᖏᓐᓂᒃ ᐅᕝᕙᓘᓐᓃᑦ ᓴᙱᓂᖏᓐᓂᒃ 
ᐱᓕᕆᐊᖃᖅᑎᓪᓗᒍ ᒪᓕᑦᑐᓂᐅᒃ ᑖᓐᓇ ᐱᖁᔭᖅ, ᑭᓯᐊᓂ ᐃᖅᑲᖅᑐᐃᕕᒃᑯᑎᒎᖅᑐᑦ ᑖᓐᓇ 
ᐱᖁᔭᖅ ᐱᔾᔪᑎᒋᓪᓗᒍ ᐅᕝᕙᓘᓐᓃᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᑦ ᐅᕝᕙᓘᓐᓃᑦ 
ᐊᔪᐃᓐᓈᕆᐊᖅᑕᐅᓯᒪᔪᖃᓕᕐᓂᕈᓂ ᐃᓱᒪᓕᐅᕈᑕᒥᓂᐅᔪᒥᒃ ᐃᖅᑲᖅᑐᐃᔨᒃᑯᓐᓄᑦ.  
 
ᐃᓄᐃᑦ ᑭᒃᑯᑐᐃᓐᓇᕐᓄᑦ ᐱᐅᓂᖅᐹᖑᔾᔪᑎᖓᑦ 

(5) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐃᒪᐃᒍᓐᓇᖅᐳᖅ, ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔫᑉ 
ᓈᒻᒪᑦᑐᒋᓐᓂᕈᓂᐅᒃ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐱᐅᓂᖅᐹᖑᓱᒋᓗᓂᐅᒃ ᖃᐅᔨᓴᓚᐅᖅᑎᓪᓗᒍ 
ᐊᒻᒪᓗ ᓇᓕᐊᑐᐃᓐᓇᐃᑦ ᑐᕌᖓᔪᑦ ᐃᖅᑲᖅᑐᐃᕕᒃᑯᑎᒍᑦ ᐃᓱᒪᓕᐅᕈᑕᐅᓯᒪᔪᑦ, ᓴᖅᑮᓗᓂ 
ᑐᑭᓯᒋᐊᕈᑎᓂᒃ ᐱᔾᔪᑎᓕᒻᒥᒃ ᐱᓕᕆᕝᕕᐅᑉ ᐅᖃᖃᑎᖃᖃᑦᑕᕐᓂᐊᕐᓂᖏᓐᓂᒃ ᐅᕝᕙᓘᓐᓃᑦ 
ᐱᔨᑦᑎᕋᕐᓂᐊᕐᓂᖏᓐᓂᒃ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐃᓄᐃᑦ ᐅᖃᐅᓯᖓᑦ ᐊᑐᕐᓗᒍ, 
ᐱᖃᓯᐅᑎᓗᒋᑦ ᓴᖅᑭᖅᑎᓪᓗᒋᑦ ᖃᐅᔨᓵᖑᓯᒪᔪᑦ ᐅᕝᕙᓘᓐᓃᑦ ᑎᑎᖅᑲᑎᒍᑦ ᓂᓪᓕᖅᑕᒥᓂᐅᔪᑦ 
ᐊᑐᓕᖅᑎᑕᐅᓂᖓᓄᑦ ᐊᒻᒪᓗ ᐊᐅᓚᓂᖓᓄᑦ ᑕᒪᔅᓱᒪᑉ ᐱᖁᔭᑉ ᐊᒻᒪᓗ ᐊᑐᐊᒐᖏᑦ.  
 
ᖃᖓᓇᕐᑐᓂᒃ ᐱᑦᔪᑎᓖᑦ ᓇᖕᒥᓂᕐᓱᕐᑐᓄᑦ ᑎᒥᒋᔭᐅᔪᒥᒃ  

(5.1) ᐃᓚᑲᓐᓂᖓ (5) ᐱᔪᓐᓇᐅᑎᖃᕐᑎᑦᓯᖏᓚᖅ ᓴᖅᑭᓯᔪᓐᓇᕐᓂᕐᒥᒃ ᑮᓇᐅᔭᖏᑕ 
ᖃᓄᐃᓕᖓᓂᖏᓐᓂᒃ, ᑮᓇᐅᔭᓕᐅᕈᑕᐅᖃᑕᕐᑐᓂᒃ, ᖃᐅᔨᓴᖅᑕᐅᖃᑕᕆᐊᓕᒃᓂᒃ, 
ᐱᑦᓚᕆᐊᔪᓂᒃ, ᐃᖅᑲᓇᐃᔭᕐᑐᓕᕆᓂᕐᒧᖓᔪᑦ ᐅᕚᓘᓐᓃᑦ ᐊᓯᖏᑦ ᖃᖑᓇᕐᑑᑎᑕᐅᔪᑦ, 
ᐊᐅᓚᑕᐅᔪᑦ ᓇᖕᒥᓂᕐᓱᕐᑐᓄᑦ ᑎᒥᐅᔪᓄᑦ ᐃᑲᔪᕐᑐᐃᓂᐊᕐᑐᓄᑦ ᐊᑐᓕᕐᑎᑕᐅᓂᐊᕐᓗᑎᒃ 
ᑎᑎᕋᕐᓯᒪᔪᕐᑕᖓᓂ 3(5)(b),  ᐊᒻᒪ ᓴᖅᑭᑕᐅᓚᐅᕐᓯᒪᑎᓐᓇᒍ ᓇᐅᑯᑐᐃᓐᓇᖅ.   

 
ᐊᑦᔨᖓ  

(5.2)  ᑕᒪᒃᑯᐊ ᖃᖑᓇᕐᑑᑦᑕᐅᔪᑦ ᐊᐅᓚᑕᐅᔪᑦ ᑭᓲᓂᖏᑦ, ᓴᖅᑭᑕᐅᓯᒪᔪᑦ 
ᓇᖕᒥᓂᕐᓱᑐᒧᑦ ᑎᒥᐅᔪᒧᑦ ᐃᑲᔪᕐᑑᑕᐅᔪᒥᒃ ᐊᑐᓕᕐᑎᑕᐅᔭᕆᐊᓕᒃᓄᑦ ᑎᑎᕋᕐᓯᒪᔪᖓᓂ 3(5)(b) 
ᓴᖅᑭᑕᐅᔭᕆᐊᖃᖏᓚᖅ ᑭᓯᐊᓂ ᒪᓕᒃᐸᑕ  ᑐᑭᓯᒋᐊᒃᑲᓐᓂᕈᓐᓇᕐᓂᕐᒧᑦ ᒪᓕᒐᖅ ᐊᒻᒪ 
ᑐᓴᖅᑕᐅᒍᓐᓇᖅᑐᑦ ᐱᔪᓐᓇᐅᑏᑦ ᐱᖁᔭᖓᓂ.  
 
ᓴᙱᓂᖃᕐᓂᖅᓴᐅᓂᖓᑦ 

(6) ᐊᔾᔨᒌᙱᑦᑐᖅᑕᖃᕈᓂ ᐊᐳᕈᑎᓯᒪᒍᑎᓪᓘᓐᓃᑦ ᑕᒪᔅᓱᒪᑉ ᐊᕕᑦᑐᖅᓯᒪᓂᕆᔭᖓᑦ ᐊᒻᒪᓗ 
ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ ᐊᒻᒪᓗ ᓴᐳᔾᔭᐅᓂᖏᓐᓄᑦ ᑕᑯᔭᐅᔭᕆᐊᖃᙱᑦᑐᑦ ᐱᖁᔭᕐᒥᒃ 



ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᐅᕝᕙᓘᓐᓃᑦ ᐊᑐᐊᒐᑦ ᓴᖅᑭᖅᑎᑕᒥᓃᑦ ᒪᓕᑦᑐᒍ ᑖᓐᓇ ᐱᖁᔭᖅ, ᑕᒪᓐᓇ ᐊᕕᑦᑐᖅᓯᒪᓂᖓᑦ 
ᓴᙱᓂᖅᓴᐅᓂᖃᕐᓂᐊᖅᐳᖅ ᑕᐃᒃᑯᓄᖓ ᐊᔾᔨᒌᙱᔾᔪᑎᖏᔭᐅᓂᖓᓄᑦ ᐊᒻᒪᓗ 
ᐊᐳᕈᑎᓯᒪᒍᑎᒋᔭᐅᓂᖓᓄᑦ.  
 

ᐅᓂᑳᓕᐊᕆᔭᐅᓯᒪᔪᑦ ᐊᒻᒪ ᑐᓴᒐᒃᓴᓕᐊᖑᓯᒪᔪᑦ 
 

ᐅᓂᑳᓕᐊᕆᔭᐅᓯᒪᔪᑦ ᐊᒻᒪ ᑐᓴᒐᒃᓴᓕᐊᖑᓯᒪᔪᑦ ᐱᔭᕇᕐᑕᐅᓯᒪᔪᑦ  
38.1. (1)  ᐅᓂᒃᑳᓕᐊᕆᓯᒪᔪᑦ ᐊᒻᒪ ᑐᓴᒐᒃᓴᓕᐊᖑᓯᒪᔪᑦ ᐊᑐᐃᓐᓇᕈᕐᑎᑕᐅᓯᒪᔪᑦ 
ᐅᖃᐅᓯᓕᕆᓂᕐᒧᑦ ᑭᒡᒐᕐᑐᐃᔨᒧᑦ ᐅᕙᓂ ᐱᖁᔭᒥ ᐊᔪᐃᓐᓈᕆᐊᑲᓐᓂᕈᑕᐅᔪᓐᓇᖏᑦᑐᑦ 
ᐅᕙᓘᓐᓃᑦ ᖃᐅᔨᓴᕐᑕᐅᔭᕆᐊᖃᖏᑐᑦ ᐃᖅᑲᑐᐃᕕᒃᑰᕐᓗᑎᒃ.  
 
ᐊᑐᕐᑕᐅᓂᖏᑦ ᐅᓂᑳᓕᐊᕆᔭᐅᓯᒪᔪᑦ  
 (2) ᑖᓐᓇᐅᒐᓗᐊᕐᑎᑦᓗᒍ ᐃᓚᑲᓐᓂᖓᓃᑦᑐᖅ (1), ᑐᒃᓯᕋᐅᑎᒥᒃ ᑐᒃᓯᕋᕐᑐᖃᕐᐸᑦ 
ᒪᓕᒃᓗᒍ ᐃᓚᑲᓐᓂᖓᓃᑦᑐᖅ 39(1) ᐅᕙᓘᓐᓃᑦ ᑎᑎᖃᕐᑕᖓᓂ 40(1)(a),  ᑖᓐᓇ 
ᐅᓂᑳᓕᐊᕆᔭᐅᓯᒪᔪᖅ ᐊᑐᐃᓐᓇᕈᑎᑕᐅᓯᒪᔪᖅ ᐅᖃᐅᓯᓕᕆᓂᕐᒧᑦ ᑭᒡᒐᕐᑐᐃᔨᒧᑦ ᐅᓇ ᒪᓕᒃᓗᒍ 
ᐱᖁᔭᖅ ᐊᐅᓚᑕᐅᔪᓐᓇᕐᑐᖅ ᖃᐅᔨᒪᔭᐅᓕᕈᓂ,  
 

ᐊᑐᓕᖅᑎᑕᐅᓂᖓᑦ ᓄᓇᕘᒥ ᐃᖅᑲᖅᑐᐃᔨᒃᑯᓐᓂ 
 
ᐊᑐᓕᖅᑎᑕᐅᖁᔭᐅᓂᖓᑦ 
39. (1) ᐱᓇᓱᐊᖅᑐᖃᕈᓐᓇᕋᔭᖅᑐᖅ ᓄᓇᕘᒥ ᐃᖅᑲᖅᑐᐃᔨᒃᑯᓐᓄᑦ ᐋᖅᑮᖁᔨᓗᑎᑦ 
ᐃᖅᑲᖅᑐᐃᔨᒃᑯᑦ ᓈᒻᒪᑦᑐᒋᔭᖓᒍᑦ ᐊᔾᔨᒌᓐᓂᒃᑯᓪᓗ ᐱᔾᔪᑎᖃᕐᓗᑎᑦ ᐃᓄᒻᒥᒃ 
ᐱᓇᓱᐊᖅᑐᒥᓂᐅᔪᕐᒥᒃ ᐅᖃᐅᓯᓕᕆᓂᕐᒧᑦ ᑲᒥᓯᓇᖓᓄᑦ ᖃᐅᔨᓴᖁᔨᓪᓗᓂ ᒪᓕᓪᓗᒍ ᐃᓚᒍᑕᖓᑦ 
31(1) ᐅᕝᕙᓘᓐᓃᑦ ᐃᓄᒃ ᐊᑦᑐᖅᑕᐅᓂᖃᓪᓚᑦᑖᖅᑐᖅ ᐃᓱᒪᓕᐊᒥᓂᐅᔪᒧᑦ ᖃᐅᔨᓴᓚᐅᖅᑎᓪᓗᒋᑦ 
ᒪᓕᑦᑐᒍ ᑖᓐᓇ ᐱᖁᔭᖅ ᐃᒪᐃᒃᑯᑎ 

(a) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐋᒡᒑᖅᑐᒥᓂᐅᒍᓂ ᓄᖅᑲᑎᑦᑎᔪᒥᓂᐅᒍᓂ 
ᖃᐅᔨᓴᖅᑕᒥᓂᒃ ᒪᓕᓪᓗᒍ ᐃᓚᒍᑕᖏᑦ 30(4), 25(1) ᐅᕝᕙᓘᓐᓃᑦ (2);  

(b) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᑐᓴᖅᑎᑦᑎᓐᓂᕈᓂ ᖃᐅᔨᓴᖁᔨᔪᒥᓂᕐᒥᒃ 
ᓴᙱᓂᖏᑦ ᐊᑐᖅᑕᒥᓂᖏᑕ ᐃᓚᒍᑕᖓᓃᑦᑐᑦ 37(1); ᐅᕝᕙᓘᓐᓃᑦ 

(c) ᐊᕐᕌᒎᓗᐊᖅᑐᖅ ᐊᓂᒍᖅᑕᒥᓂᐅᑉᐸᑦ ᐱᓇᓱᐊᓚᐅᖅᑎᓪᓗᒋᑦ 
ᖃᐅᔨᓴᖁᔨᓪᓗᑎᑦ ᐊᒻᒪᓗ ᑐᓴᖅᑎᑕᐅᓚᐅᕋᓂ ᖃᐅᔨᓴᖁᔨᔪᒥᓂᐅᔪᖅ 
ᖃᐅᔨᓴᖅᑕᐅᖁᔭᖓᑦ ᐋᒡᒑᖅᑕᒥᓂᐅᒋᐊᖓᓂᒃ ᐅᕝᕙᓘᓐᓃᑦ 
ᓄᖅᑲᖅᑎᑕᒥᓂᐅᒋᐊᖓᓂᒃ ᐅᕝᕙᓘᓐᓃᑦ ᑐᓴᖅᑎᑕᐅᓚᐅᖅᓯᒪᓐᓂᙱᒃᑯᓂ 
ᖃᐅᔨᓴᕐᓂᐅᑉ ᓴᖅᑭᖅᑐᒥᓂᐅᓂᖏᓐᓂᒃ.  

 
ᑭᒡᓕᖃᖅᑎᑕᐅᓂᖓᑦ ᐱᕕᒃᓴᖏᑕ 

(2) ᓯᖁᒥᒃᓯᓂᖃᙱᑐᐊᕈᑎᑦ ᐃᓚᒍᑕᖓᓂᒃ (3), ᐱᓇᓱᐊᖅᑐᖃᖁᓐᓇᔾᔮᙱᓚᖅ 
ᐊᑐᖅᑕᐅᓗᓂ ᐃᓚᒍᑕᖓᑦ (1) 

(a) ᐊᕐᕌᒎᓗᐊᖅᑐᖅ ᐊᓂᒍᖅᐸᑦ ᑭᖑᓂᐊᒍᑦ ᐱᓇᓱᐊᖅᑐᖅ  
(i) ᑐᓴᖅᑎᑕᐅᓐᓂᕈᓂ, ᒪᓕᑦᑐᒍ ᐃᓚᒐᑕᖓᑦ 30(5) ᐅᕝᕙᓘᓐᓃᑦ 

35(3), ᐅᖃᐅᓯᓕᕆᓂᕐᒧᑦ ᑲᒥᓯᓇᖓᑕ ᐃᓱᒪᓕᐊᕈᑎᒥᓂᖓᑦ 



ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᐋᒡᒎᖅᑐᒥᓂᐅᓪᓗᓂ ᐅᕝᕙᓘᓐᓃᑦ ᓄᖅᑲᖅᑎᑕᒥᓂᕆᒍᓂᐅᒃ 
ᖃᐅᔨᓵᖓᑦ, ᐅᕝᕙᓘᓐᓃᑦ  

(ii) ᑐᓴᖅᑎᑕᐅᒍᓂ, ᒪᓕᑦᑐᒍ ᐃᓚᒍᑕᖓᑦ 37(2), 
ᐃᓱᒪᖅᓱᕈᓐᓇᕐᓂᖓᑕ ᒪᓕᑦᑐᒋᑦ ᓴᙱᓂᖏᑦ ᐅᖃᐅᓯᓕᕆᓂᕐᒧᑦ 
ᑲᒥᓯᓇᑉ; ᐅᕝᕙᓘᓐᓃᑦ  

(b) ᐊᕐᕌᒎᒃ ᒪᕐᕉᒃ ᐅᓂᒍᓚᐅᖅᑎᓪᓗᒋᒃ ᐅᓪᓗᖅ ᑕᐃᔅᓱᒪᓂ 
ᐱᓇᓱᐊᕈᑎᖃᖅᑐᒥᓂᐅᑎᓪᓗᒍ ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ, 
ᖃᐅᔨᓴᖁᔨᓯᒪᔪᖅ ᑐᑭᓯᒋᐊᖅᑎᑕᐅᓚᐅᖅᓯᒪᓐᓂᙱᑉᐸᑦ ᒪᓕᑦᑐᒍ 
ᑎᑎᖅᑲᑉ ᐃᓚᖓᑦ (a) ᑭᖑᓂᐊᒍᑦ ᐃᓱᓕᕝᕕᖃᓚᐅᖅᑎᓪᓗᒍ ᐊᑕᐅᓯᕐᒥᒃ 
ᐊᕐᕌᒍᒥ.  

 
ᑎᑎᕋᕐᓂᖅ ᐱᕕᒃᓴᖓᑦ ᐊᓂᒍᓚᐅᖅᑎᓪᓗᒍ 

(3) ᓄᓇᕗᒥ ᐃᖅᑲᖅᑐᐃᔨᒃᑯᑦ ᖃᐅᔨᓴᕈᓐᓇᕈᑎᒥᒃ ᐱᔪᓐᓇᖅᐳᑦ ᐃᓱᓕᕝᕕᖃᓚᐅᖅᑎᓪᓗᒍ 
ᐱᕕᒃᓴᖓᑦ ᖃᐅᔨᓴᖁᔨᔾᔪᑎᑉ ᐅᖃᐅᓯᕆᔭᐅᔪᑦ ᐃᓚᒍᑕᖓᓂᒃ (2) ᐃᖅᑲᖅᑐᐃᔨᒃᑯᑦ 
ᓇᓗᓇᐃᖅᓯᒍᑎᑦ ᐃᒫᒃ  

(a) ᐅᖓᕙᕆᐊᖅᑕᐅᔪᖃᖅᑐᒥᓂᐅᓂᖓᓄᑦ ᑎᑎᕋᖅᑕᐅᓗᑎᑦ ᐱᔭᕇᓇᑎᑦ; 
ᐊᒻᒪᓗ 

(b) ᐋᒡᒑᖅᑕᐅᓂᖏᑦ ᓴᓂᕐᕙᕐᓗᒍ ᐃᓱᓕᕝᕕᒋᓯᒪᔭᖓᑦ ᐊᑦᑐᐃᓂᖃᓗᐊᕋᔭᕐᒪᑦ 
ᐱᓇᓱᐊᖅᑐᒧᑦ, ᐊᔾᔨᒌᙱᑦᑎᑕᐅᓂᕆᔭᖓᑦ ᓴᓂᐊᓂ, 
ᑕᐃᒪᐃᑦᑐᖅᑕᖃᕈᓂ, ᐊᓯᐊᓐᓄᑦ ᐃᓄᒻᒧᑦ ᐊᑦᑐᖅᑕᐅᓂᖃᕋᔭᖅᑐᓂ 
ᐅᖓᕙᕆᐊᖅᑕᒥᓂᐅᒍᓂ.  

 
ᐊᓯᖏᑦ ᐱᔪᓐᓇᐅᑎᖏᑕ ᖃᓄᐃᓕᐅᕈᑎᒋᔪᓐᓇᖅᑕᖏᑦ 
 (4) ᑕᕝᕙᓂ ᐃᓚᖓᓂ ᐊᓯᔾᔨᕐᓂᖃᕐᓂᐊᙱᓚᖅ ᐅᕝᕙᓘᓐᓃᑦ ᐲᖅᓯᔪᖃᕐᓂᐊᙱᓚᖅ 
ᓇᓕᐊᓐᓂᑐᐃᓐᓇᖅ ᐱᔪᓐᓇᐅᑎᖏᓐᓂ ᐃᓄᑉ ᐱᖏᓐᓂᒃ ᓯᓚᑖᒎᖓᑉᐸᑦ ᐱᔪᓐᓇᐅᑎᖓᑦ 
ᐃᖅᑲᖅᑐᐃᕕᒃᑯᑎᒎᖅᑎᑦᑎᔪᓐᓇᕐᓂᖓᑕ ᒪᓕᑦᑐᒍ ᑖᓐᓇ ᐃᓚᖓᑦ. 
 
ᐅᖃᐅᓯᓕᕆᓂᕐᒧᑦ ᑲᒥᓯᓇᖓᑦ ᐱᓇᓱᐊᕈᓐᓇᖅᐳᖅ ᐅᕝᕙᓘᓐᓃᑦ ᓴᖅᑭᕈᓐᓇᖅᐳᖅ 
40. (1) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐃᒪᐃᒍᓐᓇᖅᐳᖅ 

(a) ᐱᓇᓱᐊᕐᓗᓂ ᓄᓇᕘᒥ ᐃᖅᑲᖅᑐᐃᔨᒃᑯᓐᓄᑦ ᐃᓱᒪᓕᐅᖁᔨᓗᓂ 
ᐱᕕᒃᓴᖏᑦ ᑎᑎᕋᖅᓯᒪᔪᑦ ᐃᓗᐊᒍᑦ ᐋᖅᑭᒃᑕᐅᓪᓗᑎᑦ 
ᐱᕕᒃᓴᖃᕈᓐᓇᕐᓂᖏᑦ ᑎᑎᕋᖅᓯᒪᓂᖏᑕ ᐃᓚᒋᔭᖏᑦ 39(2)(a)(ii) 
ᑭᖑᓂᐊᒍᑦ ᐱᓚᐅᖅᑎᓪᓗᒍ, ᑎᑎᖅᑲᑎᒍᑦ, ᐊᖏᖅᓯᒪᓂᖓᓂᒃ 
ᐱᓇᓱᐊᖅᑑᑉ;  

(b) ᓵᖓᓄᐊᕐᓗᓂ ᓄᓇᕘᒥ ᐃᖅᑲᖅᑐᐃᔨᒃᑯᑦ ᑭᒡᒐᖅᑐᐃᓗᓂ ᐃᓄᒻᒥᒃ 
ᐱᓇᓱᐊᖅᓯᒪᔪᒥᒃ ᖃᐅᔨᓴᖁᔨᓪᓗᓂ ᒪᓕᑦᑐᒍ ᐃᓚᒍᑕᖓᑦ 39(1) 
ᐃᓱᒪᓕᐅᖁᔨᓪᓗᓂ; ᐅᕝᕙᓘᓐᓃᑦ  

(c) ᓄᓇᕘᒥ ᐃᖅᑲᖅᑐᐃᔨᒃᑯᓐᓄᑦ ᖃᓄᐃᒋᔭᐅᙱᓪᓗᓂ, ᓴᖅᑭᕐᓗᓂ 
ᐃᖅᑲᖅᑐᐃᕕᒃᑰᖃᑎᖃᖅᑎᐅᓗᓂ ᒪᓕᑦᑐᒍ ᐃᓚᒍᑕᖓᑦ 39(1). 



ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᐱᓇᓱᐊᖅᑐᖅ ᓵᖓᓅᕈᓐᓇᖅᐳᖅ 
 (2) ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐱᓇᓱᐊᕈᑎᓕᐅᕈᒥ ᒪᓕᑦᑐᒍ ᑎᑎᕋᖅᓯᒪᓂᖏᑕ 
ᐃᓚᖏᑦ (1)(a), ᐱᓇᓱᐊᖅᑐᖅ ᓵᖓᓅᕈᓐᓇᖅᐳᖅ ᐃᖅᑲᖅᑐᐃᕕᒃᑰᖃᑎᖃᖅᑎᑕᐅᓗᓂ.  
 
ᐱᔪᓐᓇᕐᓂᕆᔭᖓᑦ ᐃᓚᐅᖃᑕᐅᓕᕈᓐᓇᕐᓗᓂ 
 (3) ᑕᕝᕙᓂ ᐃᓚᖓᓂ ᐊᑦᑐᐃᓂᖃᙱᓚᖅ ᐱᔪᓐᓇᕐᓂᕆᔭᖓᑕ 
ᐃᓚᐅᖃᑕᐅᒍᒪᓕᐅᕈᑎᓕᐅᕐᓗᓂ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᓇᓕᐊᓐᓄᑐᐃᓐᓇᖅ 
ᐃᖅᑲᖅᑐᐃᕕᒃᑰᖅᑐᓂᒃ ᐱᔾᔪᑎᓕᓐᓂᒃ ᖃᓄᐃᓐᓂᖓᓂᒃ ᐅᕝᕙᓘᓐᓃᑦ ᐊᑐᖅᑕᐅᓂᖓᓂᒃ ᐃᓄᐃᑦ 
ᐅᖃᐅᓯᖓᑦ.  
 
ᑎᓕᓯᔾᔪᑎ ᐃᓚᐅᖃᑕᐅᔪᓐᓇᕐᓂᖓᓄᑦ 
41. ᓄᓇᕘᒥ ᐃᖅᑲᖅᑐᐃᔨᒃᑯᑦ ᐃᒪᐃᒍᓐᓴᖅᐳᑦ, ᓇᓕᐊᓐᓄᑐᐃᓐᓇᑦᑎᐊᖅ 
ᑎᓕᓯᔾᔪᑎᓕᐅᖅᓯᒪᑲᐃᓐᓇᕐᓗᑎᑦ ᐱᓕᕆᕝᕕᐅᔪᒧᑦ ᐃᓄᓐᓄᓪᓗ ᐃᖅᑲᖅᑐᐃᔨᒃᑯᑦ 
ᓈᒻᒪᑦᑐᒋᑐᐊᖅᐸᒍ, 

(a) ᐃᓚᐅᖃᑕᐅᓗᑎᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐅᐸᓗᖓᐃᔭᐃᑎᓪᓗᒍ 
ᐃᓄᐃᑦ ᐅᖃᐅᓯᖏᑕ ᐸᕐᓇᒍᑎᖓᓂᒃ; ᐊᒻᒪᓗ 

(b) ᑐᓂᓯᓗᓂ ᑐᑭᓯᒋᐊᕈᑎᓂᒃ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᒧᑦ ᑕᒪᓐᓇ 
ᐱᔾᔪᑎᒋᓪᓗᒍ. 

 
ᑐᒃᓯᕌᕆᔭᐅᔪᑦ 
42. ᓄᓇᕘᒥ ᐃᖅᑲᖅᑐᐃᔨᒃᑯᑦ ᐃᒪᐃᒍᓐᓇᖅᐳᑦ ᓈᒻᒪᑦᑐᒋᒍᓂᐅᒃ, ᐱᖃᓯᐅᑎᓗᒍ ᐊᓯᖏᑦ 
ᐃᓱᒪᓕᐅᖅᑕᒥᓃᑦ ᐃᖅᑲᖅᑐᐃᔨᒃᑯᓐᓄᑦ 

(a) ᑎᓕᓯᔾᔪᑎᓕᐅᕐᓗᓂᐅᒃ ᐱᓕᕆᕝᕕᐅᔪᖅ ᐋᖅᑮᖃᑎᖃᖁᓪᓗᒍ ᑕᒪᓐᓇ 
ᒪᓕᙱᔾᔪᑎᒋᔭᖓᑦ ᐋᖅᑭᒋᐊᕋᔭᕐᒪᒍ ᒪᓕᓕᕐᓗᓂ ᑖᔅᓱᒥᖓ ᐱᖁᔭᕐᒥᒃ 
ᐊᒻᒪᓗ ᐊᑐᐊᒐᖏᓐᓂᒃ;  

(b) ᑎᓕᓯᔾᔪᑎᓕᐅᕐᓗᓂ ᐱᓕᕆᕝᕕᐅᔪᖅ ᐅᕝᕙᓘᓐᓃᑦ ᐅᖃᐅᓯᓕᕆᓂᕐᒧᑦ 
ᑲᒥᓯᓇᐅᔪᖅ ᓴᖅᑭᖅᑎᑦᑎᓗᓂ ᑐᓴᖅᑎᑦᑎᔾᒧᑎᒥᒃ ᐅᕝᕙᓘᓐᓃᑦ 
ᖃᓄᐃᓕᐅᕐᓂᕆᓯᒪᔭᒥᓂᖏᑦ ᐃᓱᒪᓕᐅᖃᑎᒌᒐᓱᐊᕐᓂᖏᓐᓂᒃ 
ᐅᕝᕙᓘᓐᓃᑦ ᖃᓄᐃᓕᐅᕈᒪᔾᔪᑎᒋᔭᐅᔪᖅ, ᐃᖅᑲᖅᑐᐃᔨᒃᑯᑦ ᓴᙱᓂᖏᑦ 
ᒪᓕᑦᑐᐅᒐᓗᐊᕐᒪᖔᑕ ᒪᓕᓪᓗᒍ ᐃᓚᒍᑕᖓᑦ (a); 

(c) ᓇᓗᓇᐃᕐᓗᒍ ᑲᒪᒋᒋᐊᓂᖏᑦ, ᐱᑕᖃᕈᓂ, ᐃᖅᑲᖅᑐᐃᔨᒃᑯᑦ 
ᐅᐊᑦᑎᔾᔪᑎᒋᒐᔭᖅᑕᖏᑦ ᐅᐸᓗᖓᐃᔭᐃᑎᓪᓗᒋᑦ ᐃᓄᐃᑦ ᐅᖃᐅᓯᖓᑦ 
ᐸᕐᓇᒍᑎᒥᒃ ᐅᕝᕙᓘᓐᓃᑦ ᐊᓯᐊᓂᒃ ᒪᓕᓐᓂᖃᕋᔭᖅᑐᒥᒃ ᒪᓕᓪᓗᒍ ᑖᓐᓇ 
ᐱᖁᔭᖅ; ᐊᒻᒪᓗ 

(d) ᐋᓐᓂᖅᑕᒥᓂᐅᔪᑦ ᐊᑭᓕᖅᑕᐅᓗᓂ ᐱᓇᓱᐊᖅᑐᒥᓂᐅᔪᖅ, ᐱᖃᓯᐅᑎᓗᒍ 
ᐋᓐᓂᕈᑎᒥᓂᖏᑦ ᐅᐱᒍᓱᒍᓐᓇᕐᓂᖓᓄᑦ ᐃᓄᒃ ᐋᓐᓂᕈᑎᒋᔭᒥᓂᖏᓐᓄᑦ 
ᑕᒪᓐᓇ ᐱᔾᔪᑎᒋᓪᓗᒍ ᒪᓕᙲᓐᓇᖅᑐᒥᓂᐅᓂᖏᑦ. 



ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᐊᕕᑦᑐᖅᓯᒪᓂᖓᑦ 5 
 

ᓱᓇᑐᐃᓐᓇᐃᑦ 
 

ᕿᒥᕐᕈᔭᐅᓂᖓᑦ ᐱᖁᔭᑉ 
 
ᕿᒥᕐᕈᔭᐅᓂᖓᑦ ᕿᒥᕐᕈᔭᐅᖃᓯᐅᑎᓪᓗᓂ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᑦ 
43. (1) ᒪᓕᒐᓕᐅᕐᕕᒻᒥ ᐱᖁᔨᕗᖔᕈᑎᒃᑰᓚᐅᙱᒃᑯᑎᑦ, ᐃᓚᖓᑦ 37 ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᖓᑦ ᐊᐅᓚᑦᑎᓂᖃᖅᐳᖅ ᕿᒥᕐᕈᔭᐅᓂᖓᓂᒃ ᑖᔅᓱᒪᑉ ᐱᖁᔭᑉ.  
 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
 (2) ᕿᒥᕐᕈᔭᐅᓂᖓᑦ ᒪᓕᑦᑐᒍ ᐃᓚᒍᑕᖓᑦ (1) ᐱᖃᓯᐅᔾᔨᒋᐊᖃᖅᐳᖅ ᕿᒥᕐᕈᔭᐅᓂᖓᑦ 
ᖃᓄᐃᓕᖓᓕᕐᓂᖏᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ, ᐊᒻᒪᓗ ᐃᓛᒃᑰᕐᓗᑎᑦ 
ᐊᐅᓚᓂᖃᕈᓐᓇᕋᔭᕐᒪᖔᑕ ᐱᓕᕆᐊᖏᓐᓂᒃ ᑲᒪᒋᔭᖃᕐᓗᑎᑦ ᕿᒥᕐᕈᔭᐅᒐᔭᕆᕗᖅ.  
 

ᐊᑐᐊᒐᐃᑦ 
 
ᐊᑐᐊᒐᐃᑦ 
44. (1) ᑲᒥᓴᓇ ᐊᐅᓚᑦᑎᔨᒃᑯᑦ ᑲᑎᒪᔨᖏᑕ, ᓈᒻᒪᔅᓴᕆᐊᖃᖅᑯᑦ ᐊᐱᖅᓱᑎᐊᕐᓂᐅᔪᓂᑦ 
ᐊᑐᕐᓂᕋᓗᐊᕐᒪᖔᑕ ᐊᒻᒪᓗ ᐱᑕᖃᕆᐊᖃᕐᓂᐅᔪᖅ ᑎᑎᕋᖅᓯᒪᔪᒥᑦ 32 ᓄᓇᑖᕈᑎᐅᔪᒥᑦ 
ᐊᖏᕈᑕᐅᔪᒥᑦ ᐱᔭᕇᖅᑕᐅᓯᒪᑉᐸᑕ, ᒪᓕᑦᑕᐅᔪᔅᓴᓂᑦ ᓴᓇᔪᓐᓇᖅᑯᑦ 

(a) ᒪᓕᒡᓗᒍ ᐃᓚᒃᑲᓐᓂᖓᑦ ᑎᑎᕋᖅᓯᒪᓂᖅ 1(1), ᓇᓗᓇᐃᔭᕐᓗᒍ 
ᐅᐃᒍᓕᕇᒃᓯᒪᔪᑎᒍᑦ, ᖃᓄᐃᓕᖓᔫᓂᖏᑦ ᐅᕝᕙᓖᓐᓃᑦ 
ᐊᑐᖅᑕᐅᕙᓪᓕᐊᔪᑦ ᒪᓕᒡᓗᒋᑦ ᑕᐃᒫᒃ ᓇᖕᒥᓂᖅ ᑎᒥᖁᑎᒋᔭᐅᔪᖅ ᑕᐃᒫᒃ 
ᑖᓐᓇ ᐱᖁᔭᖅ ᐊᑐᕐᓂᖃᕐᓗᓂ ᐅᕝᕙᓖᓐᓃᑦ ᐊᑐᖅᑕᐅᖏᓪᓗᓂ;  

(a.1)  ᒪᓕᒡᓗᒍ ᑎᑎᕋᖅᓯᒪᓂᖅ 1(2)(c), ᑐᕌᖓᔪᓄᑦ ᐊᑐᖅᑕᐅᕙᓪᓕᐊᔪᑦ 
ᐅᕝᕙᓖᓐᓃᑦ ᑕᐃᑲᓂᑲᐅᑎᒋ ᑕᐃᒫᒃ ᑕᒪᒃᑭᖅ ᐃᓄᐃᓐᓇᖅᑐᖅ ᐊᒻᒪ 
ᐃᓄᒃᑎᑐᑦ ᐊᑐᖅᑕᐅᔭᕆᐊᖃᕐᓗᑎᒃ ᒪᓕᒡᓗᒍ ᑖᓐᓇ ᐅᕝᕙᓖᓐᓃᑦ 
ᓇᓕᒥᐊᖏᑦ ᐊᓯᖏᓐᓂᒃ ᐱᖁᔭᓂᒃ;  
(i)  ᐅᖃᕐᓯᒪᑦᓯᐊᕐᓗᓂ ᐊᐅᓚᑕᐅᓂᐊᕐᓯᒪᔪᓂᒃ ᐃᓚᖓᓐ 3,  
(ii) ᐊᑦᓕᒌᖏᑦᑐᑦ ᐊᐅᓚᑕᐅᔭᕆᐊᖃᕐᓯᒪᔪᑦ ᐃᓚᖓᓂ 3 ᐊᒻᒪ 

ᐊᓯᔨᕐᑕᐅᓗᓂ ᐊᔪᕐᓇᕐᓂᕐᓴᐅᔪᑦ ᐅᕙᓘᓐᓃᑦ ᐊᑦᔨᐅᖏᑐᓄᑦ 
ᐊᑐᕐᑕᐅᔭᕆᐊᖃᕐᑐᓄᑦ ᑐᓴᐅᐅᑎᓕᕆᓂᕐᒧᑦ ᐅᕙᓘᓐᓃᑦ 
ᐱᔨᑦᓯᕋᕐᑕᐅᔪᑎᒋᓂᐊᕐᑕᖓᓄᑦ ᐃᓄᐃᑦ ᐅᖃᐅᓯᖓᓴᑕ, 
ᐅᕙᓘᓐᓃᑦ  

(iii) ᓴᒃᑯᐃᓂᕐᒧᑦ ᐊᑐᕐᑕᐅᔭᕆᐊᓕᒃᒥᒃ ᑕᕙᓂ ᐃᓚᖓᓂ 3; 
(a.2) ᑕᕙᓂ ᐃᓚᑲᓐᓂᖓᓂ 3(1) ᐃᓕᖓᓂᖃᕐᑐᑦ ᓇᖕᒥᓂᖃᕐᑐᓄᑦ ᑎᒥᐅᔪᓄᑦ 

ᓇᓃᓐᓂᖓ, ᖃᓄᐃᑑᓂᖓ, ᖃᓄᐃᓕᖓᓂᖓ ᐅᕙᓘᓐᓃᑦ,  
(i) ᐅᖃᕐᓯᒪᑦᓯᐊᕐᓗᓂ ᐊᐅᓚᑕᐅᓂᐊᕐᓯᒪᔪᓂᒃ ᐃᓚᖓᓐ 3,  
(ii) ᐊᑦᓕᒌᖏᑦᑐᑦ ᐊᐅᓚᑕᐅᔭᕆᐊᖃᕐᓯᒪᔪᑦ ᐃᓚᖓᓂ 3 ᐊᒻᒪ 

ᐊᓯᔨᕐᑕᐅᓗᓂ ᐊᔪᕐᓇᕐᓂᕐᓴᐅᔪᑦ ᐅᕙᓘᓐᓃᑦ ᐊᑦᔨᐅᖏᑐᓄᑦ 
ᐊᑐᕐᑕᐅᔭᕆᐊᖃᕐᑐᓄᑦ ᑐᓴᐅᐅᑎᓕᕆᓂᕐᒧᑦ ᐅᕙᓘᓐᓃᑦ 

ᐱᔨᑦᓯᕋᕐᑕᐅᔪᑎᒋᓂᐊᕐᑕᖓᓄᑦ ᐃᓄᐃᑦ ᐅᖃᐅᓯᖓᓴᑕ, 
ᐅᕙᓘᓐᓃᑦ  

(iii) ᓴᒃᑯᐃᓂᕐᒧᑦ ᐊᑐᕐᑕᐅᔭᕆᐊᓕᒃᒥᒃ ᑕᕙᓂ ᐃᓚᖓᓂ 3; 
(b) ᐋᖅᑭᔅᓯᓂᖅ ᐊᓯᖏᓐᓂ ᐱᔨᑦᑎᕋᐅᑎᐅᔪᓂᑦ ᐃᓄᓐᓄᑦ ᑎᑎᕋᖅᓯᒪᔪᓂᑦ 

3(2)(c); 
(c) ᐋᖅᑭᔅᓯᓂᖅ ᐊᓯᖏᓐᓂ ᑐᓴᖅᑎᑎᔾᔪᑎᐅᔪᓂᑦ ᑎᑎᕋᖅᓯᒪᔪᓂᑦ 3(3)(c); 
(d) ᐋᖅᑭᔅᓯᓂᖅ ᐃᓚᒋᐊᕈᑎᐅᔪᓂᑦ ᑐᓴᖅᑎᑎᔾᔪᑎᐅᔪᓂᑦ ᐊᒻᒪᓗ 

ᐱᔨᑦᑎᕋᐅᑎᐅᔪᓂᑦ ᑎᑎᕋᖅᓯᒪᔪᓂᑦ ᐃᓚᒋᐊᕈᑕᖓᓂ 6(e); 
(e) ᐱᔾᔪᑎᖃᕐᑐᒥᑦ ᑭᓱᑐᐃᓐᓇᕐᓂᑦ ᑲᒥᓯᓇ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓄᑦ 

ᐃᓱᒪᒋᔭᖓᓂᑦ ᐱᑕᖃᕆᐊᖃᕐᓂᐅᔪᒥᑦ ᒪᓕᓐᓂᕐᒧᑦ ᐃᓚᒋᐊᕈᑕᐅᔪᓂᑦ 8-
ᒥᑦ 12-ᒧᑦ, ᐱᖃᓯᐅᑎᓗᒋᑦ ᑭᓱᑐᐃᓐᓇᐃᑦ ᐱᑕᖃᕆᐊᖃᕐᑐᓂᑦ 
ᓈᒻᒪᑦᑐᓂᑦ ᐊᒻᒪᓗ ᐊᑲᐅᔪᓂᑦ ᐱᒋᐊᖅᑎᑦᑎᓂᐅᔪᓂᑦ; 

(f) ᐱᔾᔪᑎᖃᕐᑐᓂᑦ ᐃᖅᑲᓇᐃᔮᕆᔭᐅᔪᓂᑦ ᐅᕝᕙᓘᓐᓃᑦ ᐱᔪᓐᓇᐅᑎᖏᓐᓂ 
ᐊᑐᕈᓐᓇᕐᓗᓂ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑕᕝᕘᓇ 
ᐱᖁᔭᐅᔪᒥ; 

(g) ᐲᖅᑕᐅᔪᖅ, ᑐᒡᓕᐊᓂ ᒪᓕᒐᓕᐅᕐᓂᖅ, ᓯᑎᐱᕆ 10, 2008  
(h) ᐱᔾᔪᑎᖃᕐᑐᓂᑦ ᑭᓱᑐᐃᓐᓇᕐᓂᑦ ᑲᒥᓯᓇ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓄᑦ 

ᐱᔭᕆᐊᖃᕐᑐᒋᔭᖓᓂᑦ ᐃᑲᔪᖅᑐᐃᓂᕐᒥᑦ ᒥᓂᔅᑕᐅᑉ 
ᐃᖅᑲᓴᓇᐃᔮᕆᔭᖓᓄᑦ ᐊᒻᒪᓗ ᐊᑐᕈᓐᓇᕐᓗᓂᐅᒃ ᐱᔪᓐᓇᐅᑎᓂ ᑕᕝᕘᓇ 
ᐱᖁᔭᐅᔪᒧᑦ; ᐊᒻᒪᓗ 

(i) ᐱᔾᔪᑎᖃᕐᑐᒧᑦ ᑭᓱᑐᐃᓐᓴᕐᓄᑦ ᑲᒥᓯᓇᐅᑉ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓄᑦ 
ᐱᔭᕆᐊᖃᕐᑐᒋᔭᖓᓂᑦ ᐱᔾᔪᑎᒋᔭᐅᔪᓂᑦ ᐊᒻᒪᓗ ᐱᑕᖃᕆᐊᖃᕐᓂᐅᔪᓂᑦ 
ᑖᕝᕙᓂ ᐱᖁᔭᐅᔪᒥᑦ. 

 
ᐃᓛᒃᑰᕐᓂᖓᑦ ᓇᓗᓇᐃᖅᑕᖅ 

(2) ᑖᓐᓇ ᑎᑎᕋᖅᓯᒪᔪᖅ ᐱᔪᓐᓇᑎᑦᑎᙱᓚᖅ ᑲᒥᓯᓇᒥ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓄᑦ 
ᒪᓕᒐᐅᔪᓂᑦ ᐱᔾᔪᑎᖃᕐᑐᓂᑦ ᒪᓕᒐᓕᐅᕐᕕᒻᒧᑦ, ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᑦ ᐅᕝᕙᓘᓐᓃᑦ 
ᐊᔪᐃᓐᓈᕆᐊᕐᕕᒃ ᐃᖅᑲᖅᑐᐃᔨᒃᑯᑦ ᖁᕝᕙᓯᓐᓂᖅᓴᖅ. 
 
ᐊᓯᖏᓪᓗ ᐱᔭᐅᔭᓯᒪᔭᕆᐊᖃᕐᑐᑦ 

(3) ᑕᖅᑮᑦ ᑎᓴᒪᑦ ᓯᕗᓂᐊᒍᑦ ᒪᓕᒐᓕᐅᖅᑕᐅᓚᐅᖅᑎᓐᓇᒍ ᑕᕝᕘᓇ 
ᐃᓚᒋᐊᕈᑎᐅᔪᒥᑦ (1), 

(a) ᐱᑕᖃᖁᔭᐅᔪᖅ ᒪᓕᒐᐅᔪᖅ ᑎᑎᕋᖅᑕᐅᓂᐊᖅᑯ ᑕᕝᕙᓂ ᓄᓇᕗᑦ 
ᒪᓕᒐᓕᐅᖅᑕᐅᓯᒪᔪᓕᒫᓄᑦ ᑎᑎᕋᖅᑕᐅᓯᒪᕕᖓ, ᐱᖃᓯᐅᑎᓗᒋᑦ ᐃᓄᐃᑦ 
ᐅᖃᐅᓯᖓᓂ ᑐᑭᓕᐅᖅᓯᒪᔪᒥᑦ ᐊᒻᒪᓗ ᑐᑭᓯᒋᐊᕈᑎᐅᔪᒥᑦ ᖃᓄᐃᑦᑑᔪᓂᑦ 
ᓇᓕᐊᑐᐃᓐᓇᖅ ᐃᓄᒃ ᐅᖃᐅᓯᖃᕈᒪᓐᓂᖅᑲᑦ ᒪᓕᒐᔅᓴᐅᔪᒥᑦ;  

(b) ᑐᓴᒐᒃᓴᖃᕐᓂᖅ ᒪᓕᒐᕋᓛᓕᐅᖅᑕᐅᔪᒪᔪᒧᑦ, ᐅᖃᖅᓯᒪᓗᓂ ᓇᓂ ᑕᕐᕋᖓᑕ 
ᐊᒻᒪ ᐃᓄᒃᑎᑑᖅᓯᒪᔫᓂᖓᑦ ᐱᔭᐅᔪᓐᓇᕐᓗᓂ ᐊᒻᒪ ᑐᑭᓯᒋᐊᕈᑎᖃᕐᓗᓂ 
ᐊᑐᕐᓗᑎᒃ ᐃᓄᐃᑦ ᑭᐅᔪᓐᓇᕐᓗᑎᒃ ᐊᑐᓕᖁᔭᐅᔪᒥᒃ ᒪᓕᒐᕋᓛᕐᒥᒃ, 
ᓴᖅᑭᑕᐅᓂᐊᖅᐳᖅ ᑎᑎᖅᑲᑎᒍᑦ ᐊᑐᐅᓯᕐᒥᒡᓘᓐᓃᑦ ᑐᓴᒐᒃᓴᓕᐅᖅᑎᓄᑦ 
ᑎᑎᖅᑲᑎᒍᑦ ᐊᐅᓪᓚᖅᑎᑕᐅᒐᔪᒃᑐᒥᒃ ᓄᓇᕗᑦ ᐃᓗᐊᓂ; ᐊᒻᒪ 

(c) ᒥᓂᔅᑕᕆᔭᐅᔪᖅ ᖃᐅᔨᒃᑲᐃᓂᐊᖅᑯ ᐅᖃᖅᑎᑦᑎᔨᒥᑦ ᐊᒻᒪᓗ ᓄᓇᕗᑦ 
ᑐᙵᕕᒃᑯᓐᓂ ᒪᓕᒐᔅᓴᐅᔪᖅ ᑎᑎᕋᖅᑕᐅᓯᒪᓂᖓᓂ 
ᐱᑕᖃᕆᐊᖃᕐᑎᑕᐅᔪᑦ ᑎᑎᕋᖅᓯᒪᔪᒥᑦ (a). 

 
ᐅᓂᒃᑳᓕᐊᖅ ᐱᕙᓪᓕᐊᓂᕐᒧᑦ ᐊᑐᖅᑕᐅᔪᒥᑦ 

(4) ᐃᑲᔪᖅᑐᐃᓂᕐᒥᑦ ᐱᔪᒪᔾᔪᑎᐅᔪᒥᑦ ᐱᑕᖃᕆᐊᖃᕐᑐᒥ ᐃᓚᒋᐊᕈᑎᐅᔪᒥᑦ (1), 
ᒥᓂᔅᑕᐅᔪᖅ ᐅᓂᒃᑳᓕᐅᕆᐊᖃᕐᓂᐊᖅᑯ ᑲᒥᓯᓇᒧᑦ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓄᑦ, ᓇᐃᓈᖅᓯᒪᓗᓂ 
ᖃᓄᐃᓕᐅᕈᑕᐅᔪᑦ ᑐᔅᓯᕋᕐᓂᕐᒥᑦ ᐊᒻᒪᓗ ᐃᓄᓐᓂᑦ ᐊᐱᖅᓱᓂᕐᒥᑦ ᐅᕝᕙᓘᓐᓃᑦ ᐊᓯᖏᓐᓂ 
ᐃᑲᔪᖅᑕᐅᓂᐅᔪᓂᑦ ᒪᓕᒐᐅᑉ ᒥᔅᓵᓄᑦ, ᒥᓂᔅᑕ ᒪᓕᒋᐊᖃᕐᓂᖓ ᐃᓚᒋᐊᕈᑎᐅᔪᒥᑦ 32 ᑕᕝᕙᓂ 
ᓄᓇᑖᕐᓂᕐᒧᑦ ᐊᖏᕈᑎᐅᔪᒥᑦ ᐊᒻᒪᓗ ᖃᓄᖅ ᐊᑐᕐᓂᕐᒪᖔᖅ ᒪᓕᒐᐅᔪᖅ ᒪᓕᓐᓂᖓᓄᑦ 
ᐃᓱᒫᓘᑎᐅᔪᓄᑦ ᓴᖅᑭᑕᐅᔪᓄᑦ ᐱᕙᓪᓕᐊᓂᐅᔪᒥᑦ ᒪᓕᒐᐅᔪᒥᑦ ᐊᒻᒪᓗ ᐊᑐᖅᑕᐅᓂᐅᔪᑦ 
ᒪᓕᓐᓂᕐᒧᑦ ᑕᕝᕗᖓ ᐃᓚᒋᐊᕈᑎᐅᔪᒧᑦ. 
 
ᐅᓂᒃᑳᓕᐅᕈᑎᒋᓗᒍ ᐊᑐᓕᖁᔭᐅᔪᖅ ᒪᓕᒐᕋᓛᖅ  

(5) ᒥᓂᔅᑕᐅᔪᖅ ᑐᓂᓯᓂᐊᖅᐳᖅ ᐅᓂᒃᑳᓕᐊᕐᒥᒃ ᐅᖃᐅᓯᐅᓯᒪᔪᖅ ᐃᓚᒃᑲᓐᓂᖓᓂᒃ (4) 
ᑕᐃᑯᖓ ᐅᖃᖅᑎᑦᑎᔨᒧᑦ ᒪᓕᒐᓕᐅᖅᑎᓄᑦ.  
 
ᓴᖅᑭᑦᑎᓂᖅ ᐅᓂᒃᑳᓕᐊᕐᒥᒃ  
 (6) ᐅᖃᖅᑎᑦᑎᔨ ᐅᓂᒃᑳᓕᐊᒥᒃ ᓴᖅᑭᑎᑦᑎᓂᐊᖅᐳᖅ ᓵᖓᓐᓄᑦ ᒪᓕᒐᓕᐅᖅᑎᑦ 
ᓴᖅᑭᑦᑎᔪᓐᓇᖅᓯᑦᑎᐊᕈᓂ. 
 
ᒪᓕᒐᓕᐅᕐᕕᖕᒥ ᒪᓕᒐᕋᓛᑦ  
44.1. (1) ᐅᖃᖅᑎᑦᑎᔨ, ᒪᓕᒡᓗᓂ ᐊᑐᓕᖁᔭᖏᑦᑕ ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓕᕆᓂᕐᒧᓪᓗ 
ᑲᑎᒪᔩᑦ, ᒪᓕᒐᕋᓛᓕᐅᕈᓐᓇᖅᐳᑦ ᑐᕌᖓᔪᓄᑦ ᓇᓕᒥᐊᖏᓐᓂᒃ ᖃᓄᐃᓕᐅᖅᑕᐅᓂᐊᖅᑐᓂᒃ, 
ᖃᓄᐃᓕᐅᕈᑕᐅᔪᓂᒃ, ᖃᓄᐃᓕᐅᖅᑕᐅᓂᖏᑦ ᐅᕝᕙᓖᓐᓃᑦ ᒪᓕᒃᑕᐅᖁᔭᐅᔪᓂᒃ 
ᐊᑐᐃᓐᓇᐅᑎᑕᐅᕌᓂᒃᓯᒪᖏᓪᓗᑎᒃ ᐅᕝᕙᓖᓐᓃᑦ ᐊᑐᐃᓐᓇᐅᑎᑕᐅᑦᑎᐊᖅᑎᓪᓗᒋᑦ ᑖᑉᓱᒧᖓ 
ᐱᖁᔭᕐᒧᑦ ᑕᐃᒫᒃ ᐅᖃᖅᑎᑦᑎᔨ, ᒪᓕᒡᓗᓂ ᐊᑐᓕᖁᔭᖏᑦᑕ ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔨᖏᓐᓄᑦ, ᐊᑐᖁᔨᓇᓱᒋᒍᓂᒋᑦ, ᐃᓚᒋᖃᑕᐅᓗᒍ 
ᑭᒡᓕᖃᖅᑎᑕᐅᖏᓪᓗᓂ ᒪᓕᒐᕋᓛᓄᑦ ᑐᕌᖓᔪᓄᑦ ᑐᑭᓯᒋᐊᕐᓂᕐᒧᑦ ᓇᓗᓇᐃᒃᑯᑕᕐᓂ, ᑐᓴᒐᒃᓴᑦ, 
ᑐᑭᓕᐅᖅᑕᐅᓯᒪᔪᑦ, ᑐᑭᓯᒋᐊᖅᑕᐅᔾᔪᑎᑦ, ᑐᓂᓯᓂᖅ ᑐᓴᒐᒃᓴᒥᒃ.  

 
ᒪᓕᒋᐊᓖᑦ ᐃᖅᑲᖅᑐᐃᕝᕕᖕᒥ  

(2) ᓄᓇᕗᖅ ᐃᖅᑲᖅᑐᐃᕝᕕᓕᕆᔨᒃᑯᑦ ᐊᒻᒪ ᐊᔪᐃᓐᓇᕆᐊᕐᕕᖕᒧᑦ ᐃᖅᑲᖅᑐᐃᕝᕕᖓᑦ 
ᐃᒪᐃᓕᐅᕈᓐᓇᖅᐳᑦ, ᒪᓕᒡᓗᑎᒃ ᐊᖏᖅᑕᐅᓯᒪᓂᖓᑕ ᑲᒥᓯᓇᒧᑦ, ᒪᓕᒋᐊᓕᖕᓂᒃ 
ᓴᖅᑭᑦᑎᔪᓐᓇᖅᐳᑦ ᑐᕌᖓᔪᓄᑦ ᓇᓕᒥᐊᖏᓐᓂᒃ ᖃᓄᐃᓕᐅᖅᑕᐅᓂᐊᖅᑐᓂᒃ, 
ᖃᓄᐃᓕᐅᕈᑕᐅᔪᓂᒃ, ᖃᓄᐃᓕᐅᖅᑕᐅᓂᖏᑦ ᐅᕝᕙᓖᓐᓃᑦ ᒪᓕᒃᑕᐅᖁᔭᐅᔪᓂᒃ 
ᐊᑐᐃᓐᓇᐅᑎᑕᐅᕌᓂᒃᓯᒪᖏᓪᓗᑎᒃ ᐅᕝᕙᓖᓐᓃᑦ ᐊᑐᐃᓐᓇᐅᑎᑕᐅᑦᑎᐊᖅᑎᓪᓗᒋᑦ ᑖᑉᓱᒧᖓ 
ᐱᖁᔭᕐᒧᑦ ᐅᕝᕙᓖᓐᓃᑦ ᒪᓕᒃᑕᐅᔭᕆᐊᓕᖕᓂᒃ ᒪᓕᒐᕐᓂᒃ ᐊᑐᓕᖅᑎᑕᐅᓯᒪᔪᓂᒃ, ᐃᓚᒋᖃᑕᐅᓗᒍ 
ᒪᓕᒋᐊᓖᑦ ᑐᕌᖓᔪᓄᑦ ᑐᑭᓯᒋᐊᕐᓂᕐᒧᑦ ᓇᓗᓇᐃᒃᑯᑕᕐᓂ, ᑐᓴᒐᒃᓴᑦ, ᑐᑭᓕᐅᖅᑕᐅᓯᒪᔪᑦ, 
ᑐᑭᓯᒋᐊᖅᑕᐅᔾᔪᑎᑦ, ᑐᓂᓯᓂᖅ ᑐᓴᒐᒃᓴᒥᒃ.  



ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᐊᓯᔾᔨᕈᑎᐅᔪᑦ 
 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᐱᖁᔭᖅ 
 

45. (1) ᐱᒋᐊᕐᓂᖓᓄᑦ ᐃᓚᒋᐊᕈᑎᐅᔪᖅ 22(3), ᑎᑎᕋᖅᓯᒪᔪᖅ A ᑕᕝᕙᓂ ᑮᓇᐅᔭᓂᑦ 
ᐊᐅᓚᑦᑎᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᐃᓚᓂᕐᒥᑦ ᐆᒥᖓ ᑭᖑᓂᐊᒍᑦ ᑎᑎᕋᖅᓯᒪᔪᖅ 
4.1: 
 
4.2. ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐋᖅᑭᑦᑕᐅᔪᖅ ᐃᓄᐃᑦ ᐅᖃᐅᓯᖏᓐᓂ 
ᓴᐳᔾᔨᓂᖅ ᐱᖁᔭᖅ. 

 
ᓄᓇᕗᑦ ᓯᓚᑖᓃᑦᑐᑦ ᐱᔪᓐᓇᐅᑎᓖᑦ ᐃᑲᔪᖅᑐᐃᔾᔪᑎᖃᕆᐊᖃᕐᓂᖓᓄᑦ ᑎᓕᓯᔾᔪᑎᓄᑦ ᐱᖁᔭᖅ 

 
46. ᐃᓚᒋᐊᕈᑕᖅ 37(3) ᑕᕝᕙᓂ ᓄᓇᕗᑦ ᓯᓚᑖᓃᑦᑐᑦ ᐱᔪᓐᓇᐅᑎᓖᑦ 
ᐃᑲᔪᖅᑕᐅᔾᔪᑎᖃᕆᐊᖃᕐᓂᖓᓄᑦ ᑎᓕᓯᔾᔪᑎᓄᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ 
“ᐃᓄᒃᑎᑐᑦ, ᐃᓄᐃᓐᓇᖅᑐᓐ” ᓴᖅᑭᕐᕕᖏᓐᓂ ᐊᒻᒪᓗ ᐃᓚᖔᕐᓗᒍ “ᐃᓄᐃᑦ ᐅᖃᐅᓯᖓ”. 

 
ᐃᓱᒪᓕᕆᓂᕐᒧᑦ ᒪᓕᒐᖅ 

 
47. (1) ᐃᓱᒪᓕᕆᓂᕐᒧᑦ ᒪᓕᒐᖅ ᑕᒪᔅᓱᒧᖓ ᑎᑎᕋᖅᓯᒪᔪᒧᑦ    
 

(2) ᑐᑭᓯᖓᑦ “ᓄᓇᖃᖅᑳᖅᓯᒪᔪᑦ ᐅᖃᐅᓯᖓᑦ” ᐃᓚᖓᓂ 1-ᒦᑦᑐᖅ ᖁᔭᓈᖅᑕᐅᕗᖅ 
ᐊᒻᒪᓗ ᐃᓇᖏᖅᑕᐅᓪᓗᓂ ᐅᖏᓕᕇᓪᓗᒋᑦ ᐱᒋᐊᙵᕐᓂᖏᑦ ᒪᓕᓪᓗᒋᑦ: 
 

“ᐃᓄᐃᑦ ᐅᖃᐅᓯᖓᑦ” ᑐᑭᖃᖅᐳᖅ ᐃᓄᐃᑦ ᐅᖃᐅᓯᖓᑦ ᓇᓗᓇᐃᖅᑕᐅᓯᒪᓪᓗᓂ ᐃᓄᐃᑦ 
ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ ᐱᖁᔭᖅ, (Inuit Language) 

 
(3) ᐃᓚᒋᐊᖅᓯᒪᓂᖏᑦ 7(2) ᐊᒻᒪᓗ (4) ᑕᕝᕙᓂ ᐃᓱᒪᓕᕆᓂᕐᒧᑦ ᐱᖁᔭᖅ 

ᐊᓯᔾᔨᖅᑕᐅᕗᑦ ᐲᖅᑕᐅᓪᓗᓂ “ᓄᓇᖃᖅᑳᖅᓯᒪᔪᖅ ᐃᓄᒃ” ᓇᒥᑐᐃᓐᓇᖅ ᓴᖅᑭᔮᖅᑎᓪᓗᒍ, 
ᐊᒻᒪᓗ ᐃᓇᖏᖅᑕᐅᓪᓗᑎᑦ “ᐃᓄᐃᑦ ᐅᖃᐅᓯᖓᑦ”.  
 

ᐆᒪᔪᓕᕆᓂᕐᒧᑦ ᐱᖁᔭᖅ 
 
48. ᐃᓚᒍᑕᖓᑦ 3(2) ᑕᕝᕙᓂ ᐆᒪᒧᓕᕆᓂᕐᒧᑦ ᐱᖁᔭᕐᒥ ᐊᓯᔾᔨᖅᑕᐅᕗᖅ ᐲᖅᑕᐅᓪᓗᓂ 
ᑎᑎᕋᖅᓯᒪᓂᖓᑦ “ᐃᓄᒃᑎᑐᑦ” ᓇᒥᑐᐃᓐᓇᖅ ᑎᑎᕋᖅᓯᒪᓂᖓᓂᒃ ᐊᒻᒪᓗ ᐃᓇᖏᖅᑕᐅᓪᓗᓂ 
“ᐃᓄᐃᑦ ᐅᖃᐅᓯᖓᓂᒃ". 



ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᐋᖅᑭᒋᐊᕐᕈᑲᐅᔪᖅ ᐱᑦᔪᑎᖃᓱᓂ  ᐆᒧᖓ ᐱᖁᔭᒧᑦ  
 

48.1 ᑖᓐᓇ ᐱᖁᔭᒃᓴᖅ 21 ᐃᒪᐃᑉᐸᑦ, ᐃᓕᓐᓂᐊᕐᑐᓕᕆᓂᕐᒧᑦ ᐱᖁᔭᖓ, 
ᓴᖅᑭᑕᐅᓚᐅᕐᑐᖅ ᓯᑕᒪᖓᓂᒃ ᒪᓕᒐᓕᐅᕐᓕᕐᑎᑦᓗᒋᑦ ᐊᖏᖅᑕᐅᓚᐅᕐᑎᑦᓗᒍ, 
ᐊᑐᓕᕐᑦᑕᐅᓕᕐᑎᑦᓗᒍᓗ ᐃᓚᖓᓂ 4 ᑕᕙᓂ ᐱᖁᔭᒥ, ᑐᑭᖓᓂ "ᐊᖏᔪᖅᑳᕆᔭᐅᔪᖅ" ᑕᕙᓂ 
ᐃᓚᑲᓐᓂᖓᓂ 1(1) ᑕᕙᓂ ᐱᖁᔭᒥ ᐲᖅᑕᐅᕗᖅ ᐊᒻᒪ ᐃᒪᐃᓕᖓᔪᓄᑦ ᐃᓚᒋᐊᕐᑕᐅᑦᓗᓂ:  
 
"ᐊᖏᔪᖅᑳᕆᔭᐅᔪᖅ" ᑐᑭᖃᕐᐳᖅ ᐊᖏᔪᖅᑳᖑᔪᓂᒃ ᐃᓕᓐᓂᐊᕐᑎᓄᑦ ᐃᓚᖓᓂ 4 ᑕᕙᓂ 
ᐃᓕᓐᓂᐊᕐᒃᑐᓕᕆᓂᕐᒧᑦ ᐱᖁᔭᖓ; (parent)  
 

ᐊᑐᓕᖅᑎᑕᐅᓂᖓᑦ 
 
ᐊᑐᓕᖅᑎᑕᐅᒍᓐᓇᓕᕐᓂᖓᑦ 
49. (1) ᐃᓚᖓᓂ 1, 2, 14, 15 ᐊᒻᒪ 20 ᑎᑭᑦᓗᒍ 23 ᐊᒻᒪ ᐃᓚᖏᑦ, 3 ᐊᒻᒪᓗ 5 
ᐊᑐᓕᖅᑎᑕᐅᒍᓐᓇᕋᔭᖅᑐᑦ ᐊᖏᖅᑕᐅᓚᐅᖅᑎᓪᓗᒍ ᑖᓐᓇ ᐱᖁᔭᖅ.  
 
 (2) ᐃᓚᖏᑦ 3 ᑎᑭᓪᓗᒍ 5-ᒧᑦ ᐊᑐᓕᖅᑎᑕᐅᒍᓐᓇᕋᔭᖅᑐᖅ ᐅᓪᓗᕐᒥᒃ 
ᐅᓪᓗᓂᓪᓘᓐᓃᓖᑦ ᐋᖅᑭᒃᑕᐅᓗᓂ ᐅᓪᓗᖓᑦ ᑲᒥᓯᓇᒧᑦ. 
 

(3) ᐃᓚᖏᒃ 6 ᐊᒻᒪᓗ 7 ᐊᑐᓕᖅᑎᑕᐅᒍᓐᓇᕋᔭᖅᑐᑦ ᑎᓴᒪᑦ ᐊᕐᕌᒍᑦ ᐊᓂᒍᖅᐸᑕ 
ᑖᓐᓇ ᐱᖁᔭᖅ ᐊᖏᖅᑕᐅᓚᐅᖅᑎᓪᓗᒍ.  
 
 (4) ᐃᓚᖓᑦ 8 ᐊᑐᓕᖅᑎᑕᐅᒐᔭᖅᑐᖅ  

(a) ᒥᑭᔫᑕᐅᓂᖅᐹᓃᑦᑐᓄᑦ ᑎᑭᓪᓗᒍ ᖁᕝᕙᓯᓐᓂᓕᓐᓄᑦ 3 ᔪᓚᐃ 1, 
2009-ᒥ; ᐊᒻᒪᓗ  

(b) ᑕᒪᐃᓐᓄᓕᒫᖅ ᒥᑭᓂᖅᓴᐅᔪᑦ ᐃᓕᓐᓂᐊᕐᑯᖏᓐᓂ ᐊᒻᒪᓗ 
ᖁᑦᑎᓂᖅᐹᓃᑦᑐᓄᑦ ᐃᓕᓐᓂᐊᖅᑎᓄᑦ ᔪᓚᐃ 1, 2019.  

 
 (5) ᐃᓚᖏᒃ 9 ᐊᒻᒪᓗ 10 ᐊᑐᓕᖅᑎᑕᐅᒍᓐᓇᕋᔭᖅᑐᑦ ᐅᓪᓗᕐᒥᒃ ᐅᓪᓗᓂᓪᓘᓐᓃᑦ 
ᐋᖅᑭᒃᑕᐅᒍᑎᑦ ᐅᓪᓗᑦ ᐊᑐᓕᖅᑎᑕᐅᒍᓐᓇᕐᓂᖏᑦ ᑲᒥᓯᓇᒧᑦ.  
 

(6) ᐃᓚᖏᑦ 11 ᑎᑭᓪᓗᒍ 13-ᒧᑦ ᐊᑐᓕᖅᑎᑕᐅᒍᓐᓇᕋᔭᖅᑐᑦ ᐱᖓᓱᑦ ᐊᕐᕌᒍᐃᑦ 
ᐊᓂᒍᖅᐸᑕ ᐱᖁᔭᖅ ᐊᖏᖅᑕᐅᓚᐅᖅᑎᓪᓗᒍ.  
 

(6.1)   ᐃᓚᖓᓂ 16 ᑎᑭᑦᓗᒍ 19 ᐊᑐᓕᕐᐸᑦ ᐊᑕᐅᓯᕐᒥᒃ ᐊᕐᕌᒍᒥᒃ ᑖᓐᓇ ᐱᖁᔭᖅ 
ᐊᑐᓕᕐᑎᑕᐅᓚᐅᕐᑎᑦᓗᒍ, ᐅᕙᓘᓐᓃᑦ ᐅᑉᓗᖓᓂ ᐅᕙᓘᓐᓃᑦ ᐅᑉᓗᖏᓐᓂ ᐋᖅᑭᒃᑕᐅᓯᒪᔪᒥ 
ᑲᒥᓴᓇᒧᑦ, ᓇᑦᓕᐊᑐᐃᓐᓇᖅ ᓯᕗᑦᓕᐅᔪᖅ ᐊᑐᕐᓗᒍ;  
 

(7) ᐊᕕᔅᓯᒪᓂᖓᑦ 4 ᐊᑐᓕᖅᑎᑕᐅᒐᔭᖅᑐᖅ ᔪᓚᐃ 1, 2009, ᐅᕝᕙᓘᓐᓃᑦ ᐅᓪᓗᕐᒥ 
ᐅᓪᓗᓂᓪᓘᓐᓃᑦ ᐊᑐᓕᖅᑎᑕᐅᒋᐊᖁᔭᖏᓐᓂ ᑲᒥᓯᓇᒧᑦ ᑎᓕᓯᔾᔪᑎᓕᐅᕐᓗᓂ, ᓇᓕᐊᑐᐃᓐᓇᖅ 
ᓯᕗᓂᐊᓃᓐᓂᖅᓴᖅ ᒪᓕᓪᓗᒍ.  



ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᐋᖅᑭᒋᐊᕈᑕᐅᔪᖅ  
 
ᐋᖅᑭᒋᐊᕈᑕᐅᔪᖅ  
50. (1) ᑖᓐᓇ ᐱᖁᔭᖅ ᐋᖅᑭᒋᐊᖅᑕᐅᕗᖅ ᑕᐃᒪᑐᑦ ᐋᖅᑭᒃᓯᒪᓂᖓᑕ ᑖᑉᓱᒪ 
ᐃᓚᖓᑎᒍᑦ ᑭᓯᐊᓂ, ᑕᐃᑲᓂ ᐅᑉᓗᖓᓂᒃ ᑖᓐᓇ ᐱᖁᔭᖅ ᑲᔪᓯᑎᑕᐅᒍᓂ, 
ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓂ ᐱᖁᔭᖅ, S.Nu. 2008, c.10, ᐊᖏᖅᑕᐅᕌᓂᒃᓯᒪᙱᒻᒪᑦ 
ᒪᓕᒐᓕᕆᕝᕕᒡᔪᐊᕐᒥ ᑕᐃᒪᒃ ᐊᑐᕆᐊᖃᖅᑎᑕᐅᑉᓗᓂ ᐃᓚᖓᓄᑦ 38-ᒥ ᓄᓇᕗᑦ 
ᐱᖁᔭᖓᑦᑎᒍᑦ (ᑲᓇᑕ).   
 
 (2) ᑐᑭᖓᑦ “ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ” ᐃᓚᒃᑲᓐᓂᖓᓂᒃ 1(1)-ᒥ 
ᐋᖅᑭᒋᐊᖅᑕᐅᕗᖅ ᐲᖅᑕᐅᑉᓗᓂ “ᐃᓚᒃᑲᓐᓂᖓᑦ 16(1)” ᐊᒻᒪ ᐃᓚᔭᐅᖔᕐᓗᓂ 
“ᐃᓚᒃᑲᓐᓂᖓᑦ 18(1)”.  
 

(3) ᑖᒃᑯᐊ ᑐᑭᖏᑦ ᐃᓚᔭᐅᕗᑦ ᐃᓚᒃᑲᓐᓂᖓᓄᑦ 1(1) ᑎᑎᖅᑲᑦ ᐋᖅᑭᐅᒪᓂᖏᑦ 
ᒪᓕᒡᓗᒋᑦ: 
 
“ᐊᐅᓚᑦᑎᔨᑦ ᐊᒻᒪ ᐱᔨᑦᑎᕋᐅᑎᓄᑦ ᑲᑎᒪᔨᑦ” ᑐᑭᖃᖅᐳᖅ ᐊᐅᓚᖅᑎᔨᑦ ᐊᒻᒪ ᐱᔨᑦᑎᕋᐅᑎᓄᑦ 
ᑲᑎᒪᔨᑦ ᓴᖅᑭᑕᐅᓯᒪᔪᑦ ᒪᓕᒐᓕᐅᖅᑎᒃᑯᑦ ᐊᐅᓚᑦᑎᔩᓪᓗ ᑲᑎᒪᔨᖏᑦᑕ ᐱᖁᔭᖓᑦ; 
(Management and Services Board)  
 
 (4) ᑐᑭᖓᑦ “ᒐᕙᒪᓕᕆᔨᒃᑯᑦ” ᐃᓚᒃᑲᓐᓂᖓᓂᒃ 1(1) ᐲᖅᑕᐅᕗᖅ ᐊᒻᒪ ᐅᑯᓂᖓ 
ᐃᓚᔭᐅᑉᓗᓂ:  
 
“ᒐᕙᒪᓕᕆᔨᒃᑯᑦ” ᑐᑭᖃᖅᐳᖅ, ᑭᓯᒥ ᑭᓯᐊᓂ ᐊᓯᐊᒍᑦ ᐊᑐᐃᓐᓇᐅᑎᑕᐅᒍᓂ ᒪᓕᒐᕋᓛᑎᒍᑦ, 
ᑎᒥᒋᔭᐅᕗᖅ ᐃᒪᐃᓕᖓᑉᓗᓂ  

(a) ᓴᖅᑭᑕᐅᓯᒪᓗᓂ ᒪᓕᒐᖏᑦᑎᒍᑦ ᓄᓇᕗᑦᒥ,  
(b) ᒪᓕᒋᐊᖃᕐᓗᓂ ᖃᓄᐃᓕᐅᖁᔨᓂᖓᑕ ᒥᓂᔅᑕᐅᑉ ᐅᕝᕙᓖᓐᓃᑦ 

ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᐊᒻᒪ  
(c) ᓇᓗᓇᐃᒃᑯᑕᖃᕐᓗᓂ ᒐᕙᒪᓕᕆᔨᐅᓂᕐᒥᒃ ᒪᓕᒡᓗᒍ ᐃᓚᒃᑲᓐᓂᖓᑦ 1(1) 

ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ ᐱᖁᔭᖓᓂᒃ; (public agency)  
 
 (5) ᑐᑭᖓᑦ “ᐊᔾᔨᒌᖏᑦᑐᓄᑦ ᐅᖃᐅᓯᕐᓄᑦ ᑲᓯᒥᓇ” ᐃᓚᒃᑲᓐᓂᖓᓂᒃ 1(1)-ᒥ 
ᐲᖅᑕᐅᕗᖅ.  
 

(6) ᑐᑭᖓᑦ “ᐊᕕᒃᑐᖅᓯᒪᓂᕐᒥ ᐊᐅᓚᑦᑎᔨᖃᕐᕕᒃ” ᐃᓚᒃᑲᓐᓂᖓᓂᒃ 1(1)-ᒥ 
ᐲᖅᑕᐅᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ:  
 
“ᐊᕕᒃᑐᖅᓯᒪᓂᕐᒥ ᐊᐅᓚᑦᑎᔨᖃᕐᕕᒃ” ᑐᑭᖃᖅᐳᖅ  

(a) ᓄᓇᕗᑦ ᒐᕙᒪᒃᑯᑦ,  
(b) ᐃᖅᑲᖅᑐᐃᕝᕕᓕᕆᔾᔪᑕᐅᔪᓂᒃ ᐅᕝᕙᓖᓐᓃᑦ ᐊᔾᔨᕐᓚᖓᓂᒃ 

ᐃᖅᑲᖅᑐᐃᕝᕕᓕᕆᔾᔪᑕᐅᔪᓂᒃ ᑎᒥᖁᑎ,  
(c) ᒪᓕᒐᓕᐅᕐᕕᒃ, ᐊᒻᒪ  
(d) ᒐᕙᒪᓕᕆᔨᒃᑯᑦ; (territorial institution)  

(7) ᑎᑎᕋᖅᓯᒪᓂᖅ 24(2)(i) ᐲᖅᑕᐅᕗᖅ.  

 
(8) ᐃᓚᖓᑦ 25 ᐲᖅᑕᐅᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ:  

 
ᐊᑐᓕᖅᑎᑦᑎᓂᖅ ᐱᔭᒃᓴᓂᒃ  
25. (1) ᒥᓂᔅᑕᐅᔪᖅ ᐃᒪᐃᓐᓂᐊᖅᐳᖅ  

(a) ᓴᖅᑭᔮᖅᑎᑦᑎᓗᓂ ᐊᐅᓚᑦᑎᐊᖅᑐᒥᒃ ᐊᑑᑎᖃᑦᑎᐊᖅᑐᒥᒃ 
ᐊᑐᓕᖅᑎᑦᑎᓂᕐᒥᒃ ᐊᒻᒪ ᒪᓕᑦᑎᐊᖅᑐᒥᒃ ᑖᑉᓱᒥᖓ ᐱᖁᔭᕐᒥᒃ 
ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖓᑦᑎᒍᑦ ᐊᒻᒪ ᓄᓇᓕᐅᔪᓂᒃ;  

(b) ᐋᖅᑭᒃᓱᐃᓗᓂ ᐊᑐᓕᖁᔭᐅᔪᓂᒃ, ᖃᐅᔨᓴᕐᓗᓂᒋᑦ, ᐊᐅᓚᓪᓗᓂᒋᑦ ᐊᒻᒪ 
ᖃᐅᔨᓴᖃᑦᑕᕐᓗᓂᒋᑦ ᐅᖃᐅᓯᕐᒧᑦ ᑲᒪᒋᔭᐅᒋᐊᖃᖅᑐᓂᒃ, ᐊᑐᐊᒐᖏᑦ, 
ᐱᓕᕆᐊᑦ ᐊᒻᒪ ᐱᔨᑦᑎᕋᐅᑎᑦ ᐱᓕᕆᕝᕕᖏᑦᑎᒍᑦ ᓄᓇᕗᑦ ᒐᕙᒪᒃᑯᓐᓂ 
ᐊᒻᒪ ᒐᕙᒪᓕᕆᔨᒃᑯᖏᓐᓂᒃ; ᐊᒻᒪ  

(c) ᐊᑐᕆᐊᖃᖅᑎᑦᑎᓗᓂ ᐊᓯᖏᓐᓂᒃ ᐊᑐᓕᖁᔭᐅᓯᒪᔪᓂᒃ ᑲᔪᓯᔾᔪᑎᖏᓐᓂᒃ 
ᐊᒻᒪ ᖃᓄᐃᓕᐅᕈᑎᖏᓐᓂᒃ ᑲᒥᓯᓇᐅᑉ ᒪᓕᒐᓕᐅᖅᑎᓄᑦ ᑲᑎᒪᔨᖏᓐᓂᒃ.  

 
ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑦ  

(2) ᒥᓂᔅᑕᐅᔪᖅ ᐃᒪᐃᓐᓂᐊᖅᐳᖅ, ᐅᖃᖃᑎᖃᕐᓗᓂ ᐊᕕᒃᑐᖅᓯᒪᓂᐅᑉ 
ᐊᐅᓚᑦᑎᔨᖃᕐᕕᖓᓐᓂᒃ ᐊᒻᒪ ᓄᓇᓕᖏᓐᓂᒃ,  

(a) ᓴᖅᑭᑦᑎᓗᓂ ᑲᒪᒋᐅᔭᖃᑦᑕᕐᓗᓂᒋᓪᓗ ᐸᕐᓇᒃᓯᒪᑦᑎᐊᖅᑐᓂᒃ 
ᐊᑐᓕᖁᔭᐅᔪᓂᒃ ᐅᖃᐅᓯᕐᒧᑦ ᑲᒪᒋᔭᐅᒋᐊᖃᖅᑐᓂᒃ, ᐊᑐᐊᒐᖏᑦ, 
ᐱᓕᕆᐊᑦ ᐊᒻᒪ ᐱᔨᑦᑎᕋᐅᑎᑦ ᐱᓕᕆᕝᕕᖏᑦᑎᒍᑦ ᓄᓇᕗᑦ ᒐᕙᒪᒃᑯᓐᓂ 
ᐊᒻᒪ ᒐᕙᒪᓕᕆᔨᑯᒃᖏᓐᓂᒃ;  

(b) ᐅᔾᔨᕆᓗᓂᒋᑦ, ᐃᓛᒃᑰᖅᓯᒪᔪᒥᒃ ᐸᕐᓇᐅᑎᐅᑉ ᐃᓚᖓᓂᒃ, ᑕᒪᕐᒥᒃ 
ᖃᓄᐃᓕᐅᕐᓃᑦ ᐊᒻᒪ ᒐᕙᒪᓅᖓᔪᓂᒃ ᐱᕕᒃᓴᓂᒃ ᐱᔭᕆᐊᖃᕐᓗᓂᔾᔪᒃ 
ᑕᐃᒫᒃ ᐊᑐᓕᖅᑎᑦᑎᓂᐊᖅᑎᓪᓗᒋᑦ ᑖᑉᓱᒥᖓ ᐱᖁᔭᕐᒥᒃ ᐊᒻᒪ 
ᐃᓕᑕᕆᔭᐅᓯᒪᓂᓖᑦ ᐅᖃᐅᓯᕐᓂ ᐱᖁᔭᖓᓂᒃ;  

(c) ᐃᓚᓕᐅᑎᖃᑕᐅᓗᓂᐅᒃ ᐃᓚᖓᓂᒃ ᐸᕐᓇᐅᑎᐅᑉ ᐱᔾᔪᑎᖃᖅᑐᒥᒃ 
ᑖᑉᓱᒥᖓ ᐱᖁᔭᕐᒥᒃ, ᐸᕐᓇᒍᑎ ᐋᖅᑭᒃᑕᐅᓯᒪᔪᖅ ᐃᒪᐃᓐᓂᐊᕐᓗᓂ  
(i) ᓇᓗᓇᐃᖅᓯᓯᒪᓗᓂ ᐊᒻᒪ ᐋᖅᑭᒃᓱᖅᓯᒪᓗᓂ ᖃᓄᐃᓕᐅᕐᓂᐅᔪᓂᒃ 

ᐊᒻᒪ ᖃᓄᐃᓕᐅᕈᑎᖃᕐᓗᑎᒃ ᐱᔾᔪᑎᖃᖅᑐᒥᒃ ᐃᓄᐃᑦ 
ᐅᖃᐅᓯᖓᓂᒃ ᓴᙱᒃᑎᑦᑎᒋᐊᕐᓂᕐᒥᒃ ᐊᒻᒪ ᓴᖅᑭᔮᖅᑎᑦᑎᓂᕐᒥᒃ, 
ᐱᓗᐊᖅᖢᒋᑦ ᓄᓇᓖᑦ ᐊᒻᒪ ᐊᕐᕌᒍᓕᕇᖕᓃᑦ ᑕᐅᑐᒡᓗᒋᑦ ᑕᐃᒪᒃ 
ᐊᔾᔨᐅᖏᑦᑐᒥᒃ ᐃᓱᒫᓘᑎᖃᖅᑐᓄᑦ ᐅᖃᐅᓯᐅᑉ 
ᐊᓯᐅᕙᓪᓕᐊᓂᕐᒧᑦ ᒥᒃᓵᓄᑦ ᐅᕝᕙᓘᓐᓃᑦ 
ᐃᓚᓕᐅᑎᑐᐃᓐᓇᕐᓂᕐᒧᑦ, ᐊᒻᒪ  

(ii) ᓇᓗᓇᐃᔭᐃᑦᑎᐊᕐᓗᓂ ᐱᔭᒃᓴᑦ ᐊᒻᒪ ᑲᒪᒋᒋᐊᖃᖅᑕᖏᓐᓂᒃ 
ᐊᑐᓕᖅᑎᑦᑎᓂᐊᕐᓗᓂ ᐸᕐᓇᐅᑎᒥᒃ, ᐃᓚᒋᖃᑕᐅᓗᒍ ᑕᐃᒃᑯᐊ 
ᒐᕙᒪᒃᑯᑦ ᐅᕝᕙᓘᓐᓃᑦ ᓇᖕᒥᓂᖃᖅᑐᒃᑰᖅᑐᑦ ᑎᒦᑦ, ᓄᓇᓖᑦ 
ᐅᕝᕙᓘᓐᓃᑦ ᐃᓄᑐᐃᓐᓇᕐᓄᑦ; 

(d) ᐃᓚᓕᐅᔾᔨᓗᓂ ᖃᓄᐃᓕᐅᕈᑎᓂᒃ ᐸᕐᓇᐅᑎᒧᑦ  

(i) ᖃᐅᔨᓴᕐᓗᓂ ᐊᒻᒪ ᖃᐅᔨᒋᐊᑦᑎᐊᕐᓗᓂ ᑕᐃᒃᑯᐊ ᒐᕙᒪᓕᕆᔨᒃᑯᑦ 
ᑐᓴᖅᑎᑦᑎᓕᕆᕙᒃᑐᑦ ᐅᕝᕙᓘᓐᓃᑦ ᐊᑐᐃᓐᓇᐅᑎᑦᑎᕙᒃᑐᑦ 
ᐱᔨᑦᑎᕋᐅᑎᓂᒃ ᐃᓄᑐᐃᓐᓇᕐᓄᑦ ᐊᑐᕐᓗᑎᒃ ᐃᓕᑕᕆᔭᐅᓯᒪᔪᒥᒃ 
ᐅᖃᐅᓯᕐᒥᒃ ᓈᒻᒪᒃᑲᓗᐊᕐᒪᖔᑕ ᐅᖃᕈᓐᓇᕐᓂᕐᒥᒃ ᐊᒻᒪ 
ᑎᑎᕋᕈᓐᓇᕐᓂᕐᒥᒡᓗ ᐊᔪᙱᑦᑎᐊᕋᓗᐊᕐᒪᖔᑕ ᐊᒻᒪ 
ᐊᑐᑦᑎᐊᕋᓗᐊᕐᒪᖔᑕ,  

(ii) ᑎᓕᓯᓗᓂ ᓈᒻᒪᑦᑎᐊᖅᑐᓂᒃ ᐃᖅᑲᓇᐃᔭᖅᑎᑦ ᐃᓂᖏᓐᓂᒃ 
ᒐᕙᒪᓕᕆᔨᒃᑯᖏᓐᓂᒃ ᑕᐃᒫᒃ ᓴᖅᑭᑦᑎᓂᐊᖅᑎᓪᓗᒋᑦ 
ᑲᒪᒋᔭᐅᒋᐊᖃᕐᓂᐊᖅᑐᓂᒃ ᐊᒻᒪ ᑲᒪᒋᔭᕆᐊᓖᑦ 
ᓇᓗᓇᐃᖅᑕᐅᓯᒪᔪᑦ ᑖᑉᓱᒧᖓ ᐱᖁᔭᕐᒧᑦ,  

(iii) ᖃᐅᔨᓴᕐᓗᓂ ᐊᒻᒪ ᑲᐅᔨᓴᖃᑦᑕᕐᓗᓂᒋᑦ ᖃᓄᐃᓕᐅᕐᓂᕆᔭᖏᑦᑕ 
ᐱᓕᕆᕝᕕᖏᑦ ᓄᓇᕗᑦ ᒐᕙᒪᒃᑯᖏᑦ ᐊᒻᒪ ᒐᕙᒪᓕᕆᔨᒃᑯᑦ 
ᒪᓕᒡᓗᒍ ᑖᓐᓇ ᐱᖁᔭᖅ ᐊᒻᒪ ᐃᓕᑕᕆᔭᐅᓯᒪᓂᓖᑦ ᐅᖃᐅᓯᑦ 
ᐱᖁᔭᖓᓂᒃ, ᐃᓚᒋᖃᑕᐅᓗᒍ ᓴᖅᑭᑕᐅᖃᑦᑕᖅᐸᒃᑐᑦ 
ᕿᒥᕐᕈᔭᐅᓃᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᓂᖏᑦ 
ᒪᓕᒃᑲᓗᐊᕐᒪᖔᑕ ᐊᒻᒪ ᐊᑑᑎᖃᑦᑎᐊᕋᓗᐊᕐᒪᖔᑕ,  

(iv) ᕿᒥᕐᕈᓗᓂᒋᑦ ᒪᓕᒐᐃᑦ ᓄᓇᕗᑦ ᐃᓗᐊᓂ ᐊᒻᒪ ᐊᑐᐊᒐᖏᑦᑕ 
ᓄᓇᕗᑦ ᒐᕙᒪᒃᑯᑦ ᖃᐅᔨᒋᐊᑦᑎᐊᕐᓗᓂᒋᑦ ᐊᔾᔨᒌᒃᑲᓗᐊᕐᒪᖔᑕ, 
ᒪᓕᑦᑎᐊᕋᓗᐊᕐᒪᖔᑕ ᐊᒻᒪ ᐊᑑᑎᖃᑦᑎᐊᕋᓗᐊᕐᒪᖔᑕ 
ᐊᑐᓕᖅᑎᑦᑎᓂᐊᖅᑎᓪᓗᒋᑦ ᐊᒻᒪ ᓴᖅᑭᔮᖅᑎᑦᑎᓂᐊᖅᑎᓪᓗᒋᑦ 
ᑐᕌᒐᖏᑦᑕ ᑖᑉᓱᒪ ᐱᖁᔭᐅᑉ ᐊᒻᒪ ᐃᓕᑕᕆᔭᐅᓯᒪᓂᓖᑦ ᐅᖃᐅᓯᑦ 
ᐱᖁᔭᖓᑦ, ᐊᒻᒪ  

(v) ᓴᖅᑭᑦᑎᕙᓪᓕᐊᓂᐊᕐᓗᓂ, ᐊᑐᕐᓂᖃᑦᑎᐊᕐᓗᓂ ᐊᓯᐊᒎᕈᑎᓂᒃ 
ᐊᒻᒪ ᐋᖅᑭᐅᒪᔪᑦ ᐅᖓᓯᒃᑐᒧᑦ ᑐᕌᒐᓂᒃ, ᐅᖃᐅᓯᓕᕆᓂᖅ 
ᐊᔪᙱᓐᓂᕆᔭᐅᔪᑦ ᐊᒻᒪ ᐃᖅᑲᓇᐃᔭᖅᑎᑦ ᒪᓕᒋᐊᖃᕐᓗᓂᔾᔪᒃ 
ᐊᑐᖅᑕᐅᓂᖅᓴᐅᓂᐊᕐᒪᑦ ᐃᓄᐃᑦ ᐅᖃᐅᓯᖓᑦ ᐊᒻᒪ 
ᑲᒪᒋᔭᖃᑦᑎᐊᕐᓂᖅᓴᐅᓂᐊᕐᓗᑎᒃ ᑐᕌᖓᔪᓄᑦ ᐃᓄᐃᑦ 
ᐅᖃᐅᓯᖓᓄᑦ ᑎᑎᖅᑲᑎᒍᑦ ᑐᕌᖓᔪᑦ ᒪᓕᒐᕐᓄᑦ ᐊᒻᒪ 
ᐊᐅᓚᑦᑎᓂᕐᒧᑦ ᐃᖅᑲᖅᑐᐃᔪᓕᕆᓂᕐᒥᒃ ᓄᓇᕗᑦ ᐃᓗᐊᓂ;  

(e) ᐃᓚᐅᑎᓪᓗᒋᑦ ᐃᓄᐃᑦ ᐋᖅᑭᒃᓱᐃᓂᐊᖅᑎᓪᓗᒋᑦ ᓯᕗᓪᓕᐅᔾᔭᐅᒋᐊᓕᖕᓂᒃ, 
ᓴᖅᑭᑦᑎᓂᕐᒥᒃ ᐊᒻᒪ ᑲᒪᒋᖃᑦᑕᐅᕐᓗᒋᑦ ᐸᕐᓇᐅᑎ, ᐊᒻᒪ 
ᖃᐅᔨᓴᖅᐸᓪᓕᐊᓗᓂᒋᑦ ᐊᒻᒪ ᖃᐅᔨᓴᖃᑦᑕᕐᓗᓂᒋᑦ ᖃᓄᐃᓕᖓᓂᖏᑦ 
ᐸᕐᓇᐅᑎᑦ, ᒪᓕᒡᓗᒋᑦ ᑎᑎᕋᖅᓯᒪᓂᖓᑦ 32 ᓄᓇᕗᒻᒥ ᓄᓇᑖᕐᓂᒃᑯᑦ 
ᐊᖏᕈᑎᒥ; ᐊᒻᒪ  

(f) ᐃᓚᐅᑎᓪᓗᒋᑦ ᖃᑉᓗᓈᑎᑑᖅᑐᑦ ᐊᒻᒪ ᐅᐃᕖᑎᑑᖅᑐᑦ ᓄᓇᓕᐅᔪᑦ ᐊᒻᒪ 
ᐃᓄᐃᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᑦ ᐊᒃᑐᖅᑕᐅᑐᐃᓐᓇᕆᐊᓖᑦ 
ᐸᕐᓇᐅᑎᒻᒧᑦ ᐋᖅᑭᒃᓱᐃᑎᓪᓗᒋᑦ ᓯᕗᓪᓕᐅᔾᔭᐅᒋᐊᓕᖕᓂᒃ, ᓴᖅᑭᑦᑎᓂᕐᒥᒃ 
ᐊᒻᒪ ᑲᒪᒋᐅᔭᖃᑦᑕᕐᓂᖅ ᐸᕐᓇᐅᑎᒥᒃ, ᐊᒻᒪ ᖃᐅᔨᓴᖅᐸᓪᓕᐊᓗᓂᒋᑦ ᐊᒻᒪ 
ᖃᐅᔨᓴᖃᑦᑕᕐᓗᓂᒋᑦ ᖃᓄᐃᓕᖓᓂᖏᑦ ᐸᕐᓇᐅᑎᓂ, ᑐᕌᖓᑎᓪᓗᒋᑦ 
ᑕᐃᒃᑯᓄᖓ ᖃᐅᔨᔪᒪᔭᖏᓐᓂᒃ.  

ᒥᓂᔅᑕᐅᔪᖅ ᐊᐅᓚᑦᑎᑐᐃᓐᓇᕆᐊᖃᕐᓂᖓᑦ  

(3) ᒥᓂᔅᑕᐅᔪᖅ ᐊᐅᓚᑦᑎᑐᐃᓐᓇᕆᐊᖃᖅᐳᖅ ᐊᐅᓚᑦᑎᔨᐅᔪᒥᒃ ᐱᓕᕆᕝᕕᖓᑕ ᓄᓇᕗᑦ 
ᒐᕙᒪᒃᑯᖏᓐᓂᒃ, ᒐᕙᒪᓕᕆᔨᑦ ᐅᕝᕙᓘᓐᓃᑦ ᓄᓇᓕᐅᔪᖅ ᐃᒪᓕᐅᕐᓂᐊᕐᓗᓂ  

(a) ᑐᓂᓯᓂᐊᕐᓗᓂ ᐊᕐᕌᒍᑕᒫᖅᓯᐅᑎᒥᒃ ᐅᕝᕙᓗᓐᓃᑦ ᐊᑯᓂᐅᓂᖅᓴᒥᒃ 
ᐊᑐᓕᖁᔭᐅᔪᒥᒃ ᐸᕐᓇᐅᒻᒥᒃ ᒥᓂᔅᑕᒧᑦ; ᐊᒻᒪ  

(b) ᐊᑐᐃᓐᓇᐅᑎᑦᑎᓗᓂ ᑐᑭᓯᒋᐊᕈᑎᒥᒃ ᒥᓂᔅᑕᐅᑉ ᐃᓱᒪᒋᔭᖓᑕ 
ᐊᑐᕆᐊᖃᕐᓗᓂᐅᒃ ᐱᔪᓐᓇᐅᑎᖓᑦ ᐅᕝᕙᓗᓐᓃᑦ ᑲᒪᒋᓂᐊᕐᓗᓂᔾᔪᒃ 
ᑲᒪᒋᔭᕆᐊᓖᑦ ᒪᓕᒡᓗᒍ ᑖᓐᓇ ᐃᓚᖓᑦ.  

 
ᐊᔾᔨᑐᐃᓐᓇᖓᑦ  
 (4) ᒥᓂᔅᑕᐅᔪᖅ ᐊᐅᓚᑦᑎᑐᐃᓐᓇᕆᐊᖃᖅᐳᖅ ᐱᓕᕆᕝᕕᖓᓂᒃ ᓄᓇᕗᑦ ᒐᕙᒪᒃᑯᖏᓐᓂ 
ᐅᕝᕙᓘᓐᓃᑦ ᒐᕙᒪᓕᕆᔨᒃᑯᓐᓂ ᐊᑐᕐᓂᐊᖅᐸᔾᔪᒃ ᑕᒪᕐᒥᒃ ᐅᕝᕙᓘᓐᓃᑦ ᓇᓕᒥᐊᖓᓐᓂᒃ ᐅᑯᓂᖓ:  

(a) ᐊᑐᐃᓐᓇᐅᑎᑦᑎᓗᓂ ᑐᑭᓯᒋᐊᕈᑎᓂᒃ, ᑐᓂᔭᐅᔪᑦ ᐅᕝᕙᓘᓐᓃᑦ 
ᐱᓕᕆᐊᑦ-ᓇᓗᓇᐃᔭᑦᑎᐊᖅᓯᒪᔪᑦ ᖃᐅᔨᒪᑎᑕᐅᔪᑦ ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓕᐅᖅᑎᑦ ᑐᒃᓯᕋᖅᑕᖏᓐᓂᒃ ᐅᕝᕙᓘᓐᓃᑦ 
ᐊᑐᓕᖁᔭᖏᓐᓂᒃ ᐅᕝᕙᓗᓐᓃᑦ ᑕᐃᖕᓇ ᒥᓂᔅᑕᐅᔪᖅ ᓈᒻᒪᒋᒐᓱᒋᒍᓂᐅᒃ 
ᐊᑐᒋᐊᒃᓴᖅ ᐱᔪᓐᓇᐅᑎᓂᒃ ᐊᒻᒪ ᑲᒪᒋᔭᖃᕐᓗᓂ ᑲᒪᒋᔭᕆᐊᓕᖕᓂᒃ 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓂ;  

(b) ᐱᓕᕆᖃᑎᖃᕐᓗᓂ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᑎᓂ 
ᓴᖅᑭᑦᑎᓂᐊᕐᓗᓂ ᐊᔪᙱᓐᓂᕐᒥᒃ ᖃᐅᔨᓴᕐᓂᕐᒥ ᐋᖅᑭᓱᑦᑎᐊᖅᓯᒪᓗᓂ 
ᑐᕌᖓᓂᐊᖅᑐᓂᒃ  
(i) ᑕᒪᕐᒥᒃ ᐅᕝᕙᓘᓐᓃᑦ ᐃᓚᖓᓐᓂᒃ ᒐᕙᒃᑯᓐᓂ ᐃᖅᖃᓇᐃᔭᖅᑎᓂ, 

ᐅᕝᕙᓘᓐᓃᑦ  
(ii) ᒪᕐᒥᒃ ᐅᕝᕙᓘᓐᓃᑦ ᐃᓚᖓᓐᓂᒃ ᐅᐃᒍᓕᕇᒃᑐᓂᒃ ᐅᕝᕙᓘᓐᓃᑦ 

ᐃᓚᒋᔭᐅᖃᑕᐅᔪᒥᒃ ᐃᓕᓐᓂᐊᖅᑎᑦᑎᔨᓂᒃ ᐅᕝᕙᓘᓐᓃᑦ 
ᐃᓕᓐᓂᐊᖅᑎᓂᒃ ᒪᓕᒡᓗᒍ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, 
ᓯᓚᑦᑐᖅᓴᕐᕕᓄᑦ ᐱᖁᔭᖅ ᐅᕝᕙᓘᓐᓃᑦ ᐊᓯᖏᑦ 
ᐱᖁᔭᓕᐅᖅᑕᐅᓯᒪᔪᑦ ᐊᑐᖅᑕᐅᔪᓐᓇᖅᑐᑦ ᐃᓕᓐᓂᐊᖅᑎᑦᑎᔨᓄᑦ 
ᐅᕝᕙᓘᓐᓃᑦ ᐃᓕᓐᓂᐊᖅᑎᓄᑦ ᓄᓇᕗᑦ ᐃᓗᐊᓂ,  

(c) ᐊᑐᕐᓂᕐᒧᑦ ᐅᕝᕙᓘᓐᓃᑦ ᐃᓚᐅᖃᑕᐅᑎᔭᕆᐊᖃᖅᑎᑦᑎᓗᑎᒃ 
ᐊᔪᙱᑦᑎᐊᕋᓗᐊᕐᒪᖔᕐᒦᒃ ᖃᐅᔨᓴᕈᑎᒥᒃ, ᖃᐅᔨᓴᕐᓂᖅ 
ᐅᕝᕙᓘᓐᓃᑦ ᐊᐱᖅᓱᕈᓘᔭᕐᓂᕐᒧᑦ ᓴᖅᑭᑦᑎᓗᓂ, ᐊᑐᓕᖁᔨᓗᓂ 
ᐅᕝᕙᓘᓐᓃᑦ ᐊᑐᖅᑎᑕᐅᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᓄᑦ.  

 
ᐊᐅᓚᑦᑎᔩᑦ ᑲᑎᒪᔨᖏᑦᑕ ᖃᐅᔨᓴᕐᓂᖏᑦ  

(5) ᐊᐅᓚᑦᑎᔩᑦ ᑲᑎᒪᔨᖏᑦ ᐃᒪᐃᓐᓂᐊᖅᐳᑦ  
(a) ᐊᖏᖅᓗᑎᒃ, ᕿᐱᓗᒡᓗᑎᒃ, ᐋᖅᑭᒋᐊᖅᓯᓗᑎᒃ ᐅᕝᕙᓘᓐᓃᑦ 

ᐅᑎᖅᑎᑦᑎᓗᑎᒃ ᖃᓄᐃᓕᐅᖁᔨᓯᒪᓗᑎᒃ, ᐸᕐᓇᒃᑕᐅᔪᒥᒃ ᓴᖅᑭᑕᐅᓯᒪᔪᖅ 
ᒪᓕᒡᓗᒍ ᐃᓚᒃᑲᓐᓂᖓᑦ (2) ᐅᕝᕙᓘᓐᓃᑦ ᓇᓕᒥᐊᖓᓂᒃ 
ᐋᖅᑭᒋᐊᖅᑕᐅᖁᔭᐅᔪᑦ ᐸᕐᓇᐅᑎᒧᑦ; ᐊᒻᒪ  

(b) ᐅᓂᒃᑳᓕᐊᒥᒃ ᐱᔪᒪᓗᑎᒃ ᐅᕝᕙᓘᓐᓃᑦ ᐅᓂᒃᑳᓕᐅᖁᔨᓗᑎᒃ 
ᐅᓂᒃᑳᓕᐅᖅᑕᐅᕙᒃᑐᓂᒃ ᒥᓂᔅᑕᒥᙶᖅᑐᒥᒃ, ᐅᕝᕙᓘᓐᓃᑦ 
ᐊᐅᓚᑦᑎᔨᐅᔪᒥᒃ ᐱᓕᕆᕝᕕᖓᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ ᐅᕝᕙᓘᓐᓃᑦ 
ᒐᕙᒪᓕᕆᕙᒃᑐᓂᒃ, ᑐᕌᖓᔪᓄᑦ ᖃᓄᐃᓕᐅᕐᓂᖓᓐᓂᒃ ᐊᒻᒪ 
ᐊᑐᓕᖅᑎᑕᐅᓂᖓᓐᓂᒃ ᐸᕐᓇᒃᑕᐅᔫᑉ. 

 
ᐊᑕᐅᓯᐅᕈᔾᔨᓂᖓᑦ ᓇᓗᓇᐃᖅᑕᐅᔪᖅ  

(6) ᐊᑐᕐᓗᒍ ᐱᔪᓐᓇᕐᓂᖏᑦ ᐊᒻᒪ ᐊᑐᕐᓂᖓᑦ ᑲᒪᒋᔭᕆᐊᖃᖅᑕᖏᓐᓂᒃ ᒪᓕᒡᓗᒍ ᑖᓐᓇ 
ᐃᓚᖓᑦ, ᒥᓂᔅᑕ ᐅᑯᓂᖓ ᒪᓕᖕᓂᐊᖅᐳᖅ  

(a) ᐱᔪᓐᓇᕐᓂᖏᑦ, ᓴᐳᔾᔭᐅᓂᖏᑦ, ᐃᓱᒪᖅᓱᕈᓐᓇᐅᑎᖏ ᐊᒻᒪ 
ᐱᔪᓐᓇᐅᑎᖏᑦ ᒪᓕᒐᓕᐅᖅᑎᑦ ᐃᓚᒋᔭᐅᔪᓪᓗ; ᐊᒻᒪ  

(b) ᐊᑕᐅᓯᐅᕈᔾᔨᓂᖅ, ᐃᓱᒪᖅᓱᕈᓐᓇᐅᑎᖏᑦ ᐊᒻᒪ ᐱᔪᓐᓇᐅᑎᖏᑦ ᓄᓇᕗᑦ 
ᐃᖅᑲᖅᑐᐃᔪᓕᕆᔨᒃᑯᑦ ᐊᒻᒪ ᐃᖅᑲᖅᑐᐃᕝᕖᑦ ᖁᑦᑎᖕᓂᖅᐹᖑᔪᑦ 
ᑐᒡᓕᐊᓂ. 

 
ᐅᖃᐅᓯᓄᑦ ᐃᓕᑕᕆᔭᐅᓯᒪᔪᓂᒃ ᓴᖅᑭᔮᖅᑎᑦᑎᓂᕐᒧᑦ ᑮᓇᐅᔭᖃᖅᑎᑦᑎᓂᖅ  
25.1. (1) ᐅᖃᐅᓯᓄᑦ ᐃᓕᑕᕆᔭᐅᓯᒪᔪᓂᒃ ᓴᖅᑭᔮᖅᑎᑦᑎᓂᕐᒧᑦ ᑮᓇᐅᔭᖃᖅᑎᑦᑎᓂᖅ 
ᓴᖅᑭᑕᐅᓯᒪᔪᖅ ᐊᔾᔨᐅᙱᑦᑐᒥᒃ ᑮᓇᐅᔭᖃᕐᕕᖕᒥ ᒐᕙᒪᒃᑯᑦ. 
 
ᐱᑦᔪᑎᖓ 

(2) ᑕᒪᒃᑯᐊ ᐱᖁᑎᒋᔭᐅᔪᑦ ᑕᕙᓂ ᐊᑐᕐᑕᐅᔭᕆᐊᖃᕐᑐᑦ  ᓯᕗᒧᐊᒃᓴᕐᑕᐅᑎᑦᓗᒋᑦ ᒪᑯᐊ 
ᑭᓯᐊᓂ: 

(a) ᑕᒪᓐᓇ ᖃᐅᔨᒪᑦᓗᒍ ᐊᒻᒪ ᓯᕗᒧᐊᒃᓴᕐᑕᐅᔭᕆᐊᖃᕐᓂᖓ ᐊᑦᔨᒌᒃᑐᒥᒃ, 
ᐱᔪᓐᓇᐅᑎᓂᒃ ᐊᒻᒪ ᐊᔪᖏᓐᓂᕆᔭᐅᔪᓂᒃ ᐅᖃᐅᓯᓕᕆᓂᕐᒧᑦ 
ᑭᒐᕐᑐᐃᔨᒧᑦ; 

(b) ᓴᓐᖏᓂᖃᕐᑎᑕᐅᑦᓯᐊᕐᓗᑎᒃ ᐊᐅᓚᑦᓯᔪᑕᐅᔪᑦ ᐊᒻᒪ ᐱᖅᑯᓯᓕᕆᓂᕐᒧᑦ 
ᑕᐃᒎᓰᑦ ᐅᖃᐅᓯᕐᑎᒍᑦ ᐃᓕᑕᕆᔭᐅᓯᒪᔪᑎᒍᑦ, ᐊᑐᕐᓗᑎᒃ 
ᖃᓄᐃᑐᑐᐃᓐᓇᕐᓂᒃ ᑐᓴᐅᑎᑰᕈᑎᒋᔭᐅᖃᑕᕐᓗᓂ; 

(c) ᐊᑲᐅᓯᕚᑦᓕᕐᑎᐸᑦᓕᐊᓗᒍ ᐃᓄᐃᑦ ᐅᖃᐅᓯᖓᑦ ᑎᑎᕋᐅᓯᖓ ᐊᒻᒪ 
ᐊᑐᕐᑕᐅᓕᕐᐸᑦᓕᐊᖁᑉᓗᒍ ᐊᒻᒪ ᐅᑎᕐᑎᑕᐅᕙᑦᓕᐊᓗᓂ ᑕᒪᓐᓇ 
ᐅᖃᐅᓯᖅ ᔭᒐᐸᑦᓕᐊᑐᐃᓐᓇᕆᐊᓕᒃ ᐊᑐᕐᑕᐅᖃᑕᕐᓂᖓ; 

(d) ᐱᕙᑦᓕᐊᑎᑕᐅᓗᓂ ᐅᕙᓘᓐᓃᑦ ᐊᑎᕐᑎᑕᐅᕙᑦᓕᐊᓗᓂ, ᑕᒪᓐᓇ ᐃᓄᐃᑦ 
ᐅᖃᐅᓯᖓ ᐊᒻᒪ ᐃᑲᔪᕐᑐᕐᑕᐅᑦᓯᐊᕐᓗᓂ ᐅᖃᐅᓯᐅᑉ ᐊᑐᕐᑕᐅᖃᑕᕐᓂᖓ 
ᐃᓕᓐᓂᐊᕐᑎᑦᓯᓂᒃᑯᑦ, ᐃᖅᑲᓇᐃᔭᕐᕕᒃᒥ ᐊᒻᒪ ᐅᓪᓗᑕᒫᑦ 
ᐊᑐᕐᑕᐅᓕᕐᐸᑦᓕᐊᖁᑉᓗᒍ ᓄᓇᕗᒥ; 

(e) ᐊᑐᕐᑕᐅᑎᑦᓯᖃᑕᕐᓗᑎᒃ ᑭᒃᑯᓕᒫᓄᑦ, ᑲᓇᑕᓕᒫᒥ ᐊᒻᒪ ᓯᓚᕐᔪᐊᓕᒫᒥ 
ᖃᐅᔨᔭᐅᕙᑦᓕᐊᖁᑉᓗᒍ ᐊᒻᒪ ᑐᑭᓯᒪᔭᐅᓕᕐᐸᑦᓕᐊᖁᓪᓗᒍ ᐅᓇ 
ᐱᖁᔭᖓ, ᑕᒻᒪᓐᓇ ᐃᓄᐃᑦ ᐅᖃᐅᓯᖓᑕ ᓴᐳᔭᐅᒪᓂᖓᓄᑦ ᐱᖁᔭᖓ 
ᐊᒻᒪ ᐅᖃᐅᓯᖅ ᑕᒪᓐᓇ ᐊᒻᒪ ᐱᖅᑯᓯᓕᕆᓂᒃᑯᑦ ᐊᑐᕐᑕᐅᕙᑦᓕᐊᖁᓗᒍ, 
ᐃᓕᖅᑯᓯᒃᑯᑦ ᐊᒻᒪ ᐊᑐᕐᑕᐅᑦᓯᐊᕐᓗᑎᒃ ᐱᔪᒪᔭᖏᑦ ᓄᓇᕗᒥᐅᑦ; 

(f) ᓴᓐᖏᓕᕐᑎᒋᐊᕐᓗᒍ ᐊᑐᕐᑕᐅᓂᖓ ᑕᒪᓐᓇ ᐅᐃᕖᒃᑯᑦ ᐅᖃᐅᓯᖓᑦ ᐊᒻᒪ 
ᐃᓄᐃᑦ ᐅᖃᐅᓯᖓ ᓄᓇᓕᒃᓂ ᐊᒻᒪ ᓱᓕᓂᖃᑦᓯᐊᕐᑐᒥᒃ ᑕᒪᓐᓇ 

ᐃᓂᖃᕐᑎᑕᐅᑦᓯᐊᖁᑉᓗᒍ ᐃᓕᖅᑯᓯᕐᒧᑦ ᑕᐃᒍᐃᔪᓯᒧᑦᓗ ᐊᒻᒪ ᐊᑲᐅᔪᒥᒃ 
ᑕᒪᓐᓇ ᐊᑐᕐᑕᐅᓗᓂ ᐃᓅᓯᖃᑦᓯᐊᕐᓂᕐᒧᑦ ᓄᓇᕗᒥ. 

 
ᐅᑎᕐᕕᐅᖃᑦᑕᕋᔭᕐᓂᖏᑦ  
 (3) ᐅᑯᐊ ᑕᕙ ᐅᑎᕐᕕᐅᖃᑦᑕᕋᔭᕐᑐᑦ ᑕᕙᖓᑦ ᑮᓇᐅᔭᖏᓐᓄᑦ ᑖᑦᓱᒪ: 

(a) ᑮᓇᐅᔭᐃ ᐊᑐᐃᓐᓇᐅᒋᐊᓖᑦ ᐃᖅᑲᑐᐃᕕᒃᒧᑦ ᑕᕗᖓ ᑮᓇᐅᔭᖏᓐᓄᑦ 
ᐃᓕᔭᐅᖃᑕᕋᔭᕐᑐᑦ; 

(b) ᑕᒪᒃᑯᐊ ᐊᑭᓕᐅᑕᐅᖃᑦᑕᕐᑐᑦ ᒪᓕᒃᓗᒍ ᐳᒃᑭᓂᕐᓴᒥᒃ ᐱᕋᔭᒃᑐᓕᕆᓂᕐᒧᑦ 
ᐱᖁᔭᖓᓂ ᐱᑦᔪᑎᖃᕐᑐᓂᒃ ᐱᓂᕐᓘᑕᐅᔪᒥᒃ ᑕᕙᓂ ᐃᒪᖓᓂ 33 ᐅᕙᓂ 
ᐱᖁᔭᒥ; 

(c) ᑐᓂᕈᑕᐅᖃᑦᑕᕐᑐᑦ, ᐃᓅᒍᓐᓃᕐᑐᓄᑦ ᕿᒪᒃᑕᐅᔪᑦ ᐊᒻᒪ ᐊᓯᖏᑦ 
ᐊᑭᓕᐅᑏᑦ ᑕᕗᖓ ᑮᓇᐅᔭᖃᕐᕕᖓᓄᑦ ᐃᓕᔭᐅᖃᑕᕆᐊᓖᑦ; 

(d) ᑕᒪᒃᑯᐊ ᐊᐅᓚᑦᔪᑕᐅᔪᑦ ᑮᓇᐅᔭᖃᕐᕕᐊᓅᕐᑕᐅᕙᒃᑐᑦ, ᑐᕌᕐᓯᒪᔭᕆᐊ ᓖᑦ 
ᒥᓂᔅᑕᒧᑦ ᑖᒃᑯᐊ ᑮᓇᐅᔭᐃᑦ ᐊᖏᖅᑕᐅᓯᒪᔭᕆᐊᓖᑦ ᒪᓕᒐᓕᐅᕐᑎᓄᑦ 
ᑕᒪᑐᒧᖓ ᐊᑐᕐᓂᐊᕐᑐᑦ.  

 
ᖃᓄᐃᓕᖓᓂᖏᑦ ᑐᓂᕈᓯᐊᖑᖃᑕᕐᑐᑦ  
 (4) ᑖᓐᓇ ᒥᓂᔅᑕ ᐃᒪᓐᓇᐃᓕᐅᕈᓐᓇᕐᐳᖅ  

(a) ᐊᖏᖃᑕᕈᓐᓇᕐᑐᖅ ᑐᓂᕐᕈᓯᐊᓂᒃ, ᑐᖁᔪᓄᑦ ᕿᒪᒃᑕᐅᔪᓂᒃ ᐅᕙᓘᓐᓃᑦ 
ᑕᕗᖓᕐᑕᐅᔪᓐᓇᕐᓗᓂ ᐊᑭᓕᐅᑕᐅᓗᓂ ᑕᕗᖓ ᑮᓇᐅᔭᖏᓐᓄᑦ, ᐊᑐᕐᓗᒍ 
ᒥᓂᔅᑕᐅᑉ ᐊᑲᐅᔫᓇᓱᕆᔭᖓ ᑕᕗᖓ ᑮᓇᐅᔭᖏᓐᓄᑦ; ᐅᕙᓘᓐᓃᑦ 

(b) ᐊᖏᖏᑦᓱᓐᓇᕐᑐᖅ ᑲᓄᐃᑑᓂᖓ ᑐᓂᕈᓯᐊᖑᔫᑉ ᒪᓕᒃᓗᒍ, ᑐᖁᔪᓄᑦ 
ᕿᒪᒃᑕᐅᔪᖅ ᐅᕙᓘᓐᓃᑦ ᐊᑭᓕᐅᑕᐅᓂᐊᕐᑐᖅ ᑕᕗᖓ. 

 
ᒪᓕᒃᑕᐅᔭᕆᐊᓖᑦ ᒪᓕᒐᒃᓴᓕᐊᖑᓯᒪᔪᑦ  
 (5) ᑕᓐᓇ ᒥᓂᔅᑕ ᐊᖏᖅᐸᑦ ᑐᓂᕈᓯᐊᖑᔪᒥᒃ ᑐᖁᔪᓄᑦ ᕿᒪᒃᑕᐅᔪᖅ ᐅᕙᓘᓐᓃᑦ 
ᐊᑭᓕᐅᑕᐅᓂᐊᕐᑐᖅ ᑕᕗᖓ. ᒪᓕᒃᑕᐅᔭᕆᐊᖃᑎᑕᐅᓯᒪᔪᓂᒃ ᒪᓕᒋᐊᓖᑦ, ᑖᓐᓇ ᒥᓂᔅᑕ ᒪᓕᒋᐊᓕᒃ 
ᒪᓕᒃᑕᐅᖁᔭᐅᓯᒪᔪᓂᒃ ᑕᒪᑐᒧᖓ.  
 
ᑎᒃᑯᐊᕐᓯᓂᒃ ᑲᒪᔨᐅᓂᐊᕐᑐᒥᒃ  

(6) ᑖᓐᓇ ᒥᓂᔅᑕ ᐋᖅᑭᓯᔪᓐᓇᕐᐳᖅ ᑭᒃᑯᑐᐃᓐᓇᕐᓂᒃ ᑎᓕᓯᓗᓂ ᐃᑲᔪᕐᓂᐊᕐᑐᒥᒃ ᒥᓂᔅᑕᒥ 
ᐊᐅᓚᑕᐅᓂᐊᕐᓂᖓᓄᑦ ᑖᑦᓱᒪ ᑮᓇᐅᔭᐅᑉ.  
 
ᐱᕈᕐᓴᐃᓂᖅ ᑮᓇᐅᔭᓂᒃ  

(7) ᐊᓯᐊᑎᒎᕐᑐᒥᒃ ᒪᓕᒃᓗᒍ ᐃᓚᑲᓐᓂᖓ (9), ᑖᓐᓇ ᒥᓂᔅᑕ ᑲᑎᕐᓱᐃᕙᑦᓕᐊᔪᓐᓇᕐᑐᖅ 
ᑮᓇᐅᔭᓂᒃ ᐱᕈᕐᓴᐃᓗᓂ ᒪᓕᒃᓗᒋᑦ ᖃᓄᐃᓕᖓᓂᖏᑦ ᐊᒻᒪ ᒪᓕᒃᑕᐅᓗᓂ ᐃᓚᖓᓃᑦᑐᖅ 57 
ᑕᕙᓂ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᖓᓂ.  
 
ᕿᑐᓐᖏᐅᓂᖓ ᐊᒻᒪ ᑮᓇᐅᔭᓕᐅᕐᓂᖓ  

(8) ᑕᒪᒃᑯᐊ ᕿᑐᓐᖏᐅᕈᑕᐅᔪᑦ ᐅᕙᓘᓐᓃᑦ ᑮᓇᐅᔭᓕᐅᕈᑕᐅᔪᑦ ᑕᕗᖓ 
ᐃᓕᔭᐅᕙᑦᓕᐊᔪᑦ ᐊᒻᒪ ᐃᓚᒋᓕᐅᔭᐅᔭᕆᐊᖃᕐᐳᑦ ᑕᕗᖓ ᑮᓇᐅᔭᖓᓄᑦ.  

ᑐᓂᐅᖃᐅᑕᐅᓂᕆᓇᔭᕐᑕᖓ  
 (9) ᑖᓐᓇ ᑮᓇᐅᔭᖅ ᑐᓂᐅᖃᐅᑕᐅᔭᕆᐊᖃᓕᕐᐸᑦ ᒪᓕᒃᑕᐅᔭᕆᐊᓖᑦ ᖃᓄᖅ 
ᑐᓂᐅᖃᐅᑕᐅᔭᕆᐊᖃᕐᓂᖏᑦ.  
 
ᐊᑭᓕᒃᓴᖃᕆᐊᖃᖏᑐᖅ  
 (10). ᑖᓐᓇ ᑮᓇᐅᔭᖅ ᐊᑭᓕᒃᓴᖃᖃᑕᕆᐊᖃᖏᑐᖅ.  
 
 ᐊᕐᕌᒍᖓ ᑮᓇᐅᔭᓕᕆᓂᕐᒧᑦ   
 (11) ᑖᒪᓐᓇ ᐊᕐᕌᒍᖓ ᑮᓇᐅᔭᓕᕆᓂᕐᒧᑦ ᐊᑦᔨᒋᑐᐃᓐᓇᕐᓂᐊᕐᑕᖓ ᒐᕙᒪᖓᑕ ᓄᓇᓄᑦ.  
 
ᑭᓇᐅᔭᒃᑯᕕᖏᑦ  
 (12) ᑖᓐᓇ ᒥᓂᔅᑕ ᑲᒪᒋᔭᖃᕆᐊᓕᒃ ᓇᓕᖃᖃᑦᓯᐊᖁᑉᓗᒋᑦ ᓂᑭᑖᕐᓯᒪᑦᓯᐊᕐᓗᑎᒃ 
ᑮᓇᐅᔭᖃᕐᕕᖏᑦ ᐊᕐᕌᒍᑕᒫᑦ ᐋᖅᑭᒃᓱᕐᑕᐅᖃᑕᕐᓗᑎᒃ 

(a) ᔭᕆᕐᓯᒪᑦᓯᐊᕐᓗᑎᒃ ᐊᒻᒪ ᑕᐃᒪᑦᓯᐊᖅ ᑎᑎᕋᕐᑕᐅᕙᑦᓕᐊᖃᑕᕐᓗᑎᒃ 
ᐊᐅᓚᑕᐅᓂᖓᓄᑦ ᐊᒻᒪ ᑐᓴᒐᒃᓴᕐᑕᖃᕆᐊᖃᕐᐸᑦ ᑕᕗᖓ ᐃᓕᓗᒍ; 

(b) ᐊᓯᖏᑦᓗ ᓇᓕᖃᖏᑦ ᐋᖅᑭᒃᑕᐅᓯᒪᔪᑦ ᐅᕙᓘᓐᓃᑦ ᑐᓴᕐᑕᐅᔭᕆᐊᓖᑦ. 
 

(9) ᐃᓚᖓᓂ 27 ᐲᖅᑕᐅᕗᖅ ᐊᒻᒪ ᐅᑯᓄᖓ ᐊᓯᑦᔨᕐᑕᐅᑦᓗᓂ:  
 
ᒥᓂᔅᑕᐅᑉ ᖃᐅᔨᒃᑲᐅᑎᒋᖃᑕᕆᐊᓕᖏᑦ ᐊᕐᕌᒍᑕᒫᑦ  
27. (1) ᑖᓐᓇ ᒥᓂᔅᑕ ᐃᒪᓐᓇᐃᓕᐅᕆᐊᖃᕐᑐᖅ, ᑖᒃᑯᐊ ᑕᖅᑮᑦ 12 ᐃᓗᐊᓐᓂ ᑕᒪᓐᓇ 
ᐊᕐᕌᒍᕆᔭᖓ ᐃᓱᓕᓴᕋᐃᒃᐸᑦ, ᐋᖅᑭᒃᓱᐃᖃᑕᒋᐊᓕᒃ ᐊᒻᒪ ᑐᓂᓯᓗᓂ ᐅᖃᕐᑎᑦᓯᔨᖓᓄᑦ 
ᒪᓕᒐᓕᐅᕐᑏᑦ ᐊᒻᒪ ᐅᖃᐅᓯᓕᕆᓂᕐᒧᑦ ᑭᒐᕐᑐᐃᔨᒧᑦ ᐅᓂᒃᑳᓕᐊᕆᓯᒪᔪᒥᒃ ᐃᒪᐃᓕᐅᑐᒥᒃ  

(a) ᑕᒪᒃᑯᐊ ᐊᐅᓚᑕᐅᔪᓕᒫᑦ, ᑐᖁᕐᑎᕐᑕᐅᓯᒪᔪᑦ ᐊᒻᒪ ᐊᑐᕐᑕᐅᔪᒃᓴᐃᑦ 
ᒐᕙᒪᒃᑯᓐᓄᑦ ᑕᕙᓂ ᐊᕐᕌᖑᖓᑕ ᐃᓗᐊᓂ ᓴᖅᑭᑕᐅᔪᖃᕆᐊᖃᕐᓕᕐᓂᕐᐸᑦ 
ᑕᕙᓃᑦᑐᓂᒃ ᐱᖁᔭᒥ; 

(b) ᑕᒪᓐᓇ ᐋᖅᑭᒃᑕᐅᓂᖓ, ᐊᐅᓚᑕᐅᓂᖓ ᐅᕙᓘᓐᓃᑦ ᐃᖏᕋᔭᐅᓂᖏᑦ 
ᑕᒪᒃᑯᐊ ᒪᓕᒐᐃᑦ, ᐊᐅᓚᑕᐅᔪᑦ ᐊᒻᒪ ᐱᔨᑦᓯᕋᐅᑕᐅᔪᑦ ᑐᕗᖓ; 

(c) ᑕᒪᒃᑯᐊ ᐊᒥᓲᓂᖏᑦ ᐊᒻᒪ ᖃᓄᐃᑑᓂᖏᑦ ᑐᓴᐅᓯᐊᖑᓯᒪᔪᑦ ᐊᒻᒪ 
ᐊᑐᓕᖁᔭᐅᓯᒪᔪᑦ ᐃᓚᒋᔭᐅᔪᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᕐᑏᑦ 
ᒪᓕᒃᓗᒍ ᐃᓚᑲᓐᓂᖓᓃᑦᑐᖅ 17(1), ᒐᕙᒪᒃᑯᑦ ᐃᓘᓐᓇᐃᓐᓂᒃ 
ᑕᒪᒃᑯᓂᖓ ᑭᐅᖃᑕᕆᐊᓖᑦ ᐊᒻᒪ, ᑐᓴᒐᒃᓴᕐᑕᖃᕐᐸᑦ ᐅᕙᓘᓐᓃᑦ 
ᐊᑐᓕᕐᑎᑕᐅᖁᔨᔪᖃᕐᐸᑦ ᐊᖏᖅᑕᐅᓯᒪᖏᑐᒥᒃ ᐅᕙᓘᓐᓃᑦ 
ᐊᑐᓕᕐᑎᑕᐅᓯᒪᖏᑐᒥᒃ, ᑕᒪᓐᓇ ᐅᓂᑳᓕᐊᕆᔭᐅᔭᕆᐊᓕᒃ ᓱᒨᒃᒪᖔᑦ 
ᒐᕙᒪᒃᑯᓐᓄᑦ, ᐊᒻᒪ 

(d) ᑕᒪᒃᑯᐊ ᐊᓯᖏᑦ ᑐᓴᕋᒃᓴᐃᑦ ᐊᑲᐅᔫᓇᓱᕆᔭᖓ ᒪᓕᒃᑕᐅᓗᓂ 
ᑲᒪᒋᔭᐅᔭᕆᐊᓖᑦ. 

 
ᑐᓴᐅᓯᐊᖑᔪᖅ ᐱᑦᔪᑎᓕᒃ ᐊᑐᓕᕐᑎᑕᐅᓂᐊᕐᓂᖓᓄᑦ ᐸᕐᓇᐃᔭᕐᓂᕐᒧᑦ  

(2) ᑕᒪᒃᑯᐊ ᐊᑲᐅᓈᕐᓯᒪᔪᒃᑯᑦ ᐸᕐᓇᑕᐅᓯᒪᔪᑦ ᐊᑐᓕᕐᑎᑕᐅᓂᐊᕐᓂᖓᓄᑦ ᑕᒪᑐᒪ 
ᑎᑎᕋᕐᓯᒪᔪᖓᓃᑦᑐᑦ 25(2)(a) ᑐᓂᔭᐅᔭᕆᐊᓕᒃ ᒥᓂᔅᑕᒧᑦ ᓯᕗᓕᕐᐹᒥᒃ ᐊᕐᕌᒍᑕᒫᕐᓯᐅᑎᒥᒃ 
ᐅᓂᑳᓕᐅᓕᕐᐸᑕ ᐊᒻᒪ ᑭᖑᓂᖓᒍᑦ ᐊᕐᕌᒍᑕᒫᕐᓯᐅᑎᓂᒃ ᑐᓂᓯᔭᕋᐃᒃᐸᑕ ᑕᒪᒃᑯᐊ 

ᑐᓴᐅᓯᐊᖑᓯᒪᔪᑦ ᐅᓂᑳᖃᕆᐊᓖᑦ ᐋᖅᑭᒋᐊᕐᑕᐅᓯᒪᔪᓂᒃ ᐅᕙᓘᓐᓃᑦ ᐃᓚᒋᐊᕈᑕᐅᓯᒪᔪᓂᒃ ᐊᒻᒪ 
ᖃᓄᖅ ᐃᖏᕋᒃᓯᐊᕐᓂᖓ ᐅᖃᐅᓯᕆᔭᐅᓗᓂ ᑕᕙᓂ ᐊᑐᓕᕐᑎᑕᐅᕙᑦᓕᐊᓂᖓᓄᑦ ᐸᕐᓇᑕᐅᓯᒪᔪᒥ.  
 
ᑐᓴᒐᒃᓴᓕᐊᕆᓯᒪᔪᖅ ᑖᑦᓱᒧᖓ ᐃᓕᑕᕆᔭᐅᓯᒪᒧᓄᑦ ᐅᖃᐅᓯᕐᓄᑦ ᓯᕗᒧᐊᒃᓴᐃᔪᑕᐅᔪᖅ ᑮᓇᐅᔭᖅ  
 (3) ᑕᓐᓇ ᒥᓂᔅᑕᐅᑉ ᐊᕐᕌᒍᑕᒫᕐᓯᐅᑎᒧᑦ ᑐᓴᕐᑎᑦᓯᔪᑎᖓ ᑮᓇᐅᔭᐃᑦ 
ᖃᓄᐃᓕᖓᓂᖏᓐᓂᒃ ᐅᓂᑳᕐᓯᒪᔭᕆᐊᓕᒃ, ᖃᑦᓯᐅᓕᕐᓂᖏᓐᓂᒃ ᐊᒻᒪ ᐊᐅᓚᑕᐅᓂᖓᓂᒃ 
ᐅᖃᕐᓯᒪᔭᕆᐊᓕᒃ ᑖᑦᓱᒧᖓ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᓯᕗᒧᐊᒃᓴᐃᔪᑕᐅᔪᖅ ᑮᓇᐅᔭᖅ 
ᐊᖅᑭᒃᑕᐅᓯᒪᔪᖅ ᒪᓕᒃᓗᒍ ᐃᓚᖓᓃᑦᑐᖅ 25.1.  
 
ᓴᖅᑭᑕᐅᓂᖓ ᑐᓴᕈᓯᐊᑉ  

(4)  ᑖᓐᓇ ᐅᖃᕐᑎᑦᓯᔨ ᓴᖅᑭᓯᓇᔭᕐᑐᖅ ᐊᕐᕌᒍᑕᒫᕐᓯᐅᑎᒥᒃ ᐅᓂᑳᓕᐊᖑᓯᒪᔪᒥᒃ 
ᒪᓕᒐᓕᐅᕐᑎᓄᑦ ᐊᔪᕐᓇᕈᓐᓈᐃᑐᐊᕐᐸᑦ.  
 

(10) ᐅᑯᐊ ᐃᓚᒋᐊᕈᑕᐅᔪᑦ ᑭᖑᖓᒍᑦ ᐃᓚᑲᓐᓂᖓᑕ 28: 
 
ᐊᑦᔨᐅᖏᑦᑐᒃᑯᑦ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ 
28.1. (1) ᑖᓐᓇ ᑲᒥᓴᓇ, ᐃᓱᒪᒋᔭᖏᑦ ᒪᓕᒃᓗᒋᑦ ᖃᓄᐃᓕᐅᕈᑕᐅᖁᔭᐅᔪᑦ ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᖃᑦᑕᕐᓂᕐᒧᑦ ᑲᑎᒪᔨᖏᑕ, ᑎᒃᑯᐊᕐᓯᒍᓐᓇᕐᐳᑦ ᐊᑦᔨᐅᖏᑦᑐᒃᑯᑦ ᐅᖃᐅᓯᓕᕆᓂᕐᒧᑦ 
ᑭᒐᕐᑐᕐᑎᐅᓂᐊᕐᑐᒥᒃ ᐃᓇᖏᖅᓯᓯᒪᓂᐊᕐᑐᒥᒃ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᒥᒃ ᐅᓇ ᒪᓕᒃᓗᒍ 
ᐱᖁᔭᖅ ᐃᒪᓐᓇᐃᐸᑦ  

(a) ᑕᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᖃᐅᔨᒪᑲᐃᓇᔭᕐᑐᖅ ᐊᐅᓚᑦᓯᓂᕐᒧᑦ 
ᐊᒻᒪ ᐱᔨᑦᓯᕋᖃᑦᑕᕐᓂᕐᒧᑦ ᑲᑎᒪᔨᖏᓐᓂᒃ ᒪᓕᒋᐊᖃᖏᓂᖓᓂᒃ 
ᐊᑲᐅᖏᓕᐅᕈᑎᖃᕐᑐᖃᓕᕐᓂᕐᐸᑦ ᐅᕙᓘᓐᓃᑦ ᐊᓯᖏᓐᓂᒃ ᐱᑦᔪᑎᖃᕐᐸᑦ; 
ᐅᕙᓘᓐᓃᑦ  

(b) ᑖᒃᑯᐊ ᒪᓕᒐᓕᐅᕐᑏᑦ ᑎᓕᓯᖃᑕᕐᕈᓐᓇᕐᑐᑦ ᐅᕙᓘᓐᓃᑦ 
ᖃᓄᐃᓕᐅᖁᔨᓗᑎᒃ, ᐅᕙᓘᓐᓃᑦ ᓄᓇᕗᒥ ᐃᖅᑲᑐᐃᕕᒃᑯᑦ 
ᑎᓕᓯᔪᑕᐅᔪᒥᒃ ᑖᓐᓇ ᐊᑦᔨᐅᖏᑦᑐᒃᑯᑦ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ 
ᑎᒃᑯᐊᕐᑕᐅᓂᐊᕐᑎᑦᓗᒍ.  

 
ᖃᓄᑎᒋ ᐊᑯᓂᐅᑎᒋᔪᒥᒃ  

(2) ᑖᓐᓇ ᐊᑦᔨᐅᖏᑦᑐᒃᑯᑦ ᑎᒃᑯᐊᕐᑕᐅᓯᒪᔪᖅ ᐅᖃᐅᓯᓕᕆᓂᕐᒧ ᑭᒐᕐᑐᐃᔨ ᑕᕙᓂ 
ᐃᓂᖃᕐᓗᓂ ᐱᑦᓯᐊᕆᐊᓕᒃ ᐃᓱᓕᑦᓯᐊᕆᓗᒍ ᑕᒪᑐᒧᖓ ᑎᒃᑯᐊᕐᑕᐅᓚᐅᕐᓂᓂ.  
 
ᒪᓕᒃᑕᐅᔭᕆᐊᓖᑦ ᐊᔨᐅᖏᑦᑐᒃᑯᑦ ᑎᒃᑯᐊᕐᑕᐅᔪᖃᕐᑎᑦᓗᒍ ᐅᖃᐅᓯᓕᕆᓂᕐᒧᑦ ᑭᒐᕐᑐᐃᔨᒥᒃ  
28.2. ᐃᓚᖏᓐᓂ 28 ᐊᒻᒪ 28 ᑎᑭᑦᓗᒍ 40 ᐅᕙᓂ ᐱᖁᔭᒥ ᑕᐃᒪᓐᓇᓴᐃᓐᓇᖅ 
ᐊᑐᕐᑕᐅᔪᓐᓇᕐᑐᑦ ᐊᑦᔨᐅᖏᑦᑐᒃᑯᑦ ᑎᒃᑯᐊᕐᑕᐅᓯᒪᔪᒧᑦ ᐅᖃᐅᓯᓕᕆᓂᕐᒧᑦ ᑭᒐᕐᑐᐃᔨᒧᑦ 
ᐊᑐᕐᓗᓂᒋᑦ ᐱᔪᓐᓇᐅᓂ ᐊᒻᒪ ᐱᓕᕆᐊᒃᓴᓂ ᐱᓕᕆᐊᕆᓗᒋᑦ ᑎᑎᕋᕐᕕᒃᒥᓂ ᐅᓇ ᒪᓕᒃᓗᒍ 
ᐱᖁᔭᖅ,  ᑕᐃᒪᓇᓴᐃᓐᓇᖅ ᐅᖃᐅᓯᓕᕆᓂᕐᒧᑦ ᑲᒥᓴᓇ.  
 
ᐃᓚᐅᕕᐅᔪᓐᓇᕐᓂᖏᑦ ᖃᓄᐃᓕᐅᕈᑕᐅᔪᖃᕐᑎᑦᓗᒍ  
28.3. (1) ᐃᖅᑲᑐᐃᕕᒃᑰᕐᑎᑦᓯᔪᖃᕆᐊᖃᖏᓚᖅ ᐅᕙᓘᓐᓃᑦ ᖃᐅᔨᓴᕐᑕᐅᔪᖃᕆᐊᖃᖏᓚᖅ 
ᐃᓕᖓᔪᒥᒃ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᔪᒥᒃ, ᐅᕙᓘᓐᓃᑦ ᐃᓇᖏᕐᓯᓯᒪᑲᐃᓐᓇᕐᑐᒥᒃ 

ᑭᓇᑐᐃᓐᓇᕐᒥᒃ ᑭᒐᕐᑐᐃᔪᒥᒃ, ᐅᕙᓘᓐᓃᑦ ᑎᓕᔭᐅᓯᒪᒍᑎᒃ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᔪᒥᒃ 
ᑭᓱᑐᐃᓐᓇᕐᒧᑦ, ᓱᓕᓂᖃᑦᓯᐊᕐᑐᒥᒃ, ᐱᓕᕆᐊᖑᓗᓂ, ᐊᑐᕐᑕᐅᓗᓂ, ᐲᖅᑕᐅᓗᓂ, 
ᖃᓄᐃᓕᑎᑕᐅᓗᓂ, ᖃᐅᔨᑲᐅᑕᐅᓗᓂ ᖃᓄᐃᓕᐅᕈᑎᒋᔭᖓ ᐱᔪᓐᓇᕐᓂᓂ ᐊᑐᕐᓗᓂᐅᒃ 
ᐅᕙᓘᓐᓂᑦ ᖃᓄᐃᓕᐅᕆᐊᖃᕐᓂᓂ ᐅᕙᓘᓐᓃᑦ ᐱᓕᕆᐊᖃᕋᓱᐊᕐᑐᖃᕐᑎᑦᓗᒍ ᐅᖃᐅᓯᓕᕆᓂᕐᒧᑦ 
ᑭᒐᕐᑐᕐᑎᒧᑦ ᐱᓇᓱᐊᕐᑕᐅᔭᕆᐊᓕᒃᒥ. 
 
ᓴᐳᔭᐅᒪᓂᖓ ᐱᑦᔪᑎᓕᒃ ᑎᒃᑯᐊᕐᑕᐅᔪᓐᓇᕐᓂᕐᒥᒃ ᐅᕙᓘᓐᓃᑦ ᐱᕋᔭᑕᐅᓂᕐᒥᒃ 

(2) ᐅᓇ ᐱᑦᔪᑎᒋᑦᓗᒍ ᐅᕙᓂ ᐱᖁᔭᒥ ᐅᕙᓘᓐᓃᑦ ᐱᓕᒐᓂ ᑎᒃᑯᐊᕐᑕᐅᔪᖃᕐᓂᕐᐸᑦ 
ᐅᕙᓘᓐᓃᑦ ᐱᕋᔭᒃᑕᐅᔪᖃᕐᐸᑦ, 

(a) ᑭᓱᑐᐃᓐᓇᖅ ᐅᖃᐅᓯᕆᔭᐅᔪᖅ, ᑕᒪᒃᑯᐊ ᑐᓴᕋᒃᓴᓕᒫᑦ ᓴᖅᑭᕐᑕᐃᑦ ᐊᒻᒪ 
ᐃᓘᓐᓇᑎᒃ ᑎᑎᕋᕐᑕᐅᓯᒪᔪᑦ ᐊᒻᒪ ᐊᓯᖏᑦ ᖃᐅᔨᓴᕐᑕᐅᔪᖃᕐᐸᑦ, 
ᕿᒥᕈᔭᐅᔪᖃᕐᐸᑦ ᐅᕙᓘᓐᓃᑦ ᖃᓄᐃᓕᐅᕐᑕᐅᔪᖃᕐᐸᑦ ᑕᐃᒪᓇᓴᐃᓐᓇᖅ 
ᐃᖅᑲᑐᐃᕕᒃᑰᕐᑐᑎᑐᑦ; ᐊᒻᒪ  

(b) ᑐᓴᕋᒃᓴᓕᐊᖑᓯᒪᔪᖅ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᒧᑦ ᐊᒻᒪ 
ᐱᑦᓯᐊᕐᓯᒪᓕᓂ ᐊᒻᒪ ᓱᓕᓂᖃᑦᓯᐊᕆᐊᓕᒃ ᑖᓐᓇ ᑐᓴᕋᒃᓴᓕᐊᖑᔪᖅ, 
ᐃᓛᓐᓂᒃᑯᑦ ᑎᑎᖃᑎᒎᕐᑐᑦ ᓴᖅᑭᑎᑕᐅᖃᑕᕐᓂᐊᕐᑐᑦ ᐅᕙᓘᓐᓃᑦ 
ᑐᓴᐅᑎᑰᕐᑕᐅᖃᑕᕐᓂᐊᕐᑐᑦ ᑖᑦᓱᒪ ᑐᓴᕋᒃᓴᓕᐊᕆᓯᒪᔭᖏᑦ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᐃᖅᑲᑐᐃᕕᒃᑰᕐᑎᑕᐅᓂᕐᐸᑕ.  

 
ᐅᖃᓯᓕᕆᓂᕐᒧᑦ ᑭᒐᕐᑐᐃᔨᐅᑉ ᐅᓂᑳᓕᐊᖏᑦ ᐊᕐᕌᒍᑕᒫᕐᓯᐅᑏᑦ  
28.4. (1) ᑕᓐᓇ ᐅᖃᐅᓯᓕᕆᓂᕐᒧ ᑭᒐᕐᑐᕐᑎ ᐃᒪᓐᓇᐃᓴᕆᐊᓕᒃ, ᐃᓗᐊᓐᓂ 12 ᑕᖅᑭᒃᓯᐅᑏᑦ 
ᐊᕐᕋᒍ ᐃᓱᓕᑦᓴᕌᖓᑦ, ᐋᖅᑭᒃᓱᐃᖃᑕᕆᐊᓕᒃ ᐊᒻᒪ ᑐᓂᓯᔭᕆᐊᓕᒃ ᐅᖃᖅᑎᑎᔨᖓᓐᓄᑦ 
ᒪᓕᒐᓕᐅᕐᕕᐅᑉ ᑐᓴᐅᑎᒥᒃ ᐊᕐᕌᒍᑕᒫᕐᓯᐅᑎᒥᒃ ᖃᓄᐃᓕᐅᕈᑕᐅᓯᒪᔪᓂᒃ ᑎᑎᕋᕐᕕᒃᒥ ᐊᒻᒪ 
ᓴᖅᑭᑕᐅᔭᕆᐊᓖᑦ ᑕᕙᓂ ᐱᓕᕆᐊᕆᓯᒪᔭᖏᑦ ᐅᖃᐅᓯᓕᕆᓂᕐᒧ ᑭᒐᕐᑐᕐᑎᐅᑉ ᐅᓇ ᐱᖁᔭᖅ 
ᒪᓕᒃᓗᒍ ᐊᕐᕌᒍᑕᒫᕐᓯᐅᑎᒥᒃ, ᐃᓚᐅᓗᑎᒃ ᐃᒪᐃᑦᑐᑦ 

(a) ᑎᒃᑯᐊᕐᑕᐅᓂᖓ ᐊᒻᒪ ᐱᓕᕆᐊᖏᑦ ᐃᓇᖏᑦᓯᓯᒪᑲᐃᓐᓇᕐᑑᑉ 
ᐊᑦᔨᐅᖏᑦᑐᒃᑯᑦ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᑕᕙᓂ ᐊᕐᕌᒍᒥ 
ᖃᓄᐃᓕᐅᓂᕆᔭᐅᓯᒪᔪᓄᑦ; 

(b) ᖃᓄᐃᑑᓂᖏᑦ ᓈᓴᐅᑎᑎᒍᑦ ᐊᒻᒪ ᖃᓄᐃᑑᓂᖏᑦ ᑐᒃᓯᕋᐅᑕᐅᓯᒪᔪᑦ 
ᐊᒻᒪ ᑐᓯᕌᖑᓯᒪᔪᑦ ᐅᓇ ᐱᖁᔭᖅ ᒪᓕᒃᓗᒍ, ᖃᓄᐃᑑᓂᖏᑦ ᐅᕙᓘᓐᓃᑦ 
ᐊᑐᓕᖁᔭᐅᓯᒪᔪᑦ ᐅᕙᓘᓐᓂᑦ ᑐᒃᓯᕋᕐᑕᐅᓯᒪᔪᑦ ᐊᐅᓚᓂᖃᑦᓯᐊᓚᐅᕐᐸᑕ 
ᑕᕙᓂ ᐊᕐᕌᒍᒥ ᐊᒻᒪ ᑐᓴᑕᐅᔭᕆᐊᓖᑦ ᖃᓄᐃᓕᐅᕈᑕᐅᓯᒪᔪᑦ 
ᐊᑐᓕᕐᖁᔭᐅᓯᒪᔪᑦ ᐋᖅᑭᒃᑕᐅᓯᒪᔪᑦ ᑖᑦᓱᒧᖓ ᐅᖃᐅᓯᓕᕆᓂᕐᒧᑦ 
ᑭᒐᕐᑐᕐᑎᒧᑦ ᖃᐅᔨᓴᕐᑕᐅᔪᖃᓚᐅᕐᑎᑦᓗᒍ ᒪᓕᒃᑕᐅᑦᓯᐊᕐᓂᖏᐸᑕ; ᐊᒻᒪ 

(c) ᖃᐅᔨᓴᕐᑕᐅᓯᒪᔪᑦ ᐊᐅᓚᑦᓯᐊᕐᓂᖓᓂᒃ ᐊᒻᒪ ᒪᓕᒃᑕᐅᓂᖏᑦ 
ᐱᔪᓐᓇᐅᑕᐅᔪᑦ ᐊᑐᕐᑕᐅᖃᑕᕐᑐᑦ ᐊᒻᒪ ᑭᓱᑐᐃᓐᓇᐃᑦ ᐊᐅᓚᑕᐅᔪᑦ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᒧᑦ, ᐊᓯᔨᕐᑕᐅᖁᔭᐅᔪᑦᓗ ᐃᓱᒪᒋᔭᖏᑦ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᐅᕙᓘᓐᓂ ᐋᖅᑭᒋᐊᕐᑕᐅᖁᔭᐅᔪᑦ 
ᒪᓕᑦᓯᐊᖁᑉᓗᒋᑦ ᐆᒥᖓ ᐱᖁᔭᒥᒃ. 

 
ᓴᖅᑭᑦᓯᓂᖅ ᐊᕐᕋᒍᑕᒫᕐᓯᐅᑎᒥᒃ ᑐᓴᕋᒃᓴᒥᒃ  

(2) ᑖᓐᓇ ᐅᖃᕐᑎᑦᓯᔨ ᓴᖅᑭᖅᓯᓇᔭᕐᑐᖅ ᐅᓂᑳᓕᐊᕆᓯᒪᔪᒥᒃ ᐊᕐᕌᒍᑕᒫᕐᓯᐅᑎᒥᒃ 
ᑐᓂᓗᓂᐅᒃ ᒪᓕᒐᓕᐅᕐᕕᒃᒧᑦ ᐱᕕᖃᓕᑐᐊᕐᕈᓂ. 
 

(11) ᐃᓚᑲᓐᓂᖓᓃᑦᑑᒃ 31(4) ᐊᒻᒪ (5) ᐲᖅᑕᐅᕘᒃ.  
 

(12) ᐅᑯᐊᓗ ᐃᓚᒋᐊᕈᑕᐅᕗᑦ ᑭᖑᖓᓂ ᐃᓚᖓᓂ 33:  
 

ᖃᐅᔨᓴᐃᓂᖅ - ᐱᓕᕆᕕᐅᔪᓂ ᐅᕙᓘᓐᓃᑦ ᓄᓇᓕᒃᓂ 
 

ᑐᒃᓯᕋᕐᑕᐅᔪᑦ ᐱᑦᔪᑎᖃᕐᑐᑦ ᓄᓇᕗᒥ ᐱᓕᕆᕕᐅᔪᓂ ᐅᕙᓘᓐᓃᑦ ᓄᓇᓕᐅᔪᓂ  
33.1. (1) ᐱᔭᐅᓯᒪᓕᕐᐸᑦ ᓇᓕᖅᑲᖓ ᐱᔪᓇᐅᑎᐅᑉ ᐅᕙᓘᓐᓃᑦ ᑐᒃᓯᕋᕐᑕᐅᔫᑉ ᐱᑦᔪᑎᓕᒃ 
ᐊᐅᓚᑕᐅᓂᐊᕐᓂᖏᓐᓂᒃ ᓄᓇᕗᒥ ᐱᓕᕆᕕᐅᔫᑉ ᐅᕙᓘᓐᓃᑦ ᓄᓇᓕᒃᓂ, ᑖᓐᓇ ᐅᖃᐅᓯᓕᕆᓂᕐᒧᑦ 
ᑭᒐᕐᑐᕐᑎ ᖃᐅᔨᓴᕆᐊᓕᒃ ᐅᓇ ᒪᓕᒃᓗᒍ ᐃᓚᖓᓂ, ᐃᓚᖏᓐᓂ 33.2 ᑎᑭᑦᓗᒍ 33.7 ᐊᒻᒪ 38 
ᑎᑭᑦᓗᒍ 42.  
 
ᑲᑎᓯᒪᑎᑦᓗᒋᑦ ᖃᐅᔨᓴᕐᑕᐅᔪᑦ  

(2) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᖃᐅᔨᓴᖃᑕᕐᕈᓐᓇᕐᑐᖅ ᐊᑕᐅᓯᕐᒥᒃ ᒪᕉᒃᐸᑎᒃ 
ᐅᕙᓘᓐᓃᑦ ᐊᒥᓲᓂᕐᓴᐅᒃᐸᑕ ᐅᕙᓘᓐᓃᑦ ᑐᒃᓯᕋᕐᑕᐅᔪᑦ ᑖᒃᑯᐊ ᖃᓄᐃᒋᖏᒃᑯᓂᒋᑦ 
ᐊᑲᐅᔫᒋᐊᖏᑦᑕ ᐊᒻᒪ ᖃᓄᐃᖏᓴᕆᐊᖏᑕ ᖃᓄᑑᓂᖏᑦ ᒪᓕᒃᓗᒋᑦ. 
 
ᖃᐅᔨᒃᑲᐅᑏᑦ  

(3) ᐱᒋᐊᐸᑦ ᑕᒪᓐᓇ ᖃᐅᔨᓴᕐᓂᐅᔪᖅ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ 
ᐊᑐᐃᓐᓇᐅᑎᓯᔭᕆᐊᓕᒃ ᖃᐅᔨᒃᑲᐅᑎᒥᒃ ᖃᐅᔨᓴᕐᑕᐅᓂᐊᕐᑐᓄᑦ ᓄᓇᕗᒥ ᐱᓕᕆᕕᐅᔪᓂ 
ᐅᕙᓘᓐᓃᑦ ᓄᓇᓕᒃᓂ ᖃᐅᔨᒪᑲᕐᑕᐅᔪᒥ ᐅᕙᓘᓐᓃᑦ ᐱᔨᑦᓯᕋᐅᑏᑦ ᑭᒃᑯᑐᐃᓐᓇᕐᓄᑦ ᐅᕙᓘᓐᓃᑦ 
ᖃᐅᔨᓴᕐᑕᐅᔪᑦ ᐃᓱᒫᓗᒋᔭᐅᔪᑦ. 
 
ᕿᐱᓗᒃᓂᖅ ᐅᕙᓘᓐᓃᑦ ᓄᖅᑲᕐᑎᑦᓯᓂᖅ ᖃᐅᔨᓴᕐᑕᐅᔪᒥᒃ  
33.2. (1) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᕿᐱᓗᒍᓐᓇᕐᑐᖅ ᖃᐅᔨᓴᕐᑕᐅᖁᔭᐅᔪᒥᒃ 
ᐅᕙᓘᓐᓃᑦ ᓄᖅᑲᕐᑎᑦᓯᔪᓐᓇᕐᑐᖅ ᖃᐅᔨᓴᕐᑕᐅᔪᒥᒃ ᐃᒪᐃᐸᑦ, ᐃᓱᒪᒋᔭᖓ ᐊᑐᕐᓗᒍ ᑖᑦᓱᒪ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ, ᐃᒪᓐᓇᐃᑑᐸᑕ ᓇᑦᓕᑐᐃᓐᓇᖏᑦ: 

(a) ᑕᒪᒃᑯᐊ ᐃᓱᒫᓗᒋᔭᐅᔪᑦ ᖃᐅᔨᔭᐅᒃᐸᑕ ᐊᒃᑐᐃᓂᖃᕈᓐᓇᕐᐸᑕ 
ᑭᓇᑐᐃᓐᓇᕐᒥᒃ ᐅᕙᓘᓐᓃᑦ ᑭᒃᑯᑐᐃᓐᓇᕐᓂᒃ ᐊᓯᖏᓐᓂᒃ ᑖᑦᓱᒪ 
ᑐᒃᓯᕋᕐᓯᒪᔫᑉ ᐅᕙᓘᓐᓃᑦ ᑕᐃᑯᐊ ᖃᐅᔨᓴᖁᔨᔪᑦ, ᐊᒻᒪ ᐊᒃᑐᐃᓂᐊᕐᐸᑕ 
ᑭᓇᑐᐃᓐᓇᕐᒥᒃ ᐅᕙᓘᓐᓃᑦ ᑭᒃᑯᑐᐃᓐᓇᕐᓂᖅ ᑲᔪᓯᖁᔨᖏᑦᑐᓂᒃ; 

(b) ᑕᒪᕐᒥᒃ ᐅᕙᓘᓐᓃᑦ ᐃᓚᐃᓐᓇᖓᓂᒃ ᖃᐅᔨᒃᑲᐅᑕᐅᔫᑉ ᑐᒃᓯᕋᐅᑎᒃᑯᑦ 
ᐅᕙᓘᓐᓃᑦ ᑐᑭᓯᕋᕐᑕᐅᔫᑉ ᑲᒪᒋᔭᐅᔭᕆᐊᖃᕐᑐᖅ ᐊᒻᒪ ᐋᖅᑭᒋᐊᕐᑕᐅᓗᓂ, 
ᐊᑲᐅᓯᖁᑉᓗᒍ ᐊᒻᒪ ᐊᑲᐅᓈᑦᓯᐊᕐᓯᒪᓕᕐᐸᖅ; 

(c) ᑖᓐᓇ ᑐᒃᓯᕋᕐᑕᐅᔪᖅ ᐅᕙᓘᓐᓃᑦ ᑐᒃᓯᕋᕐᑕᐅᔪᖅ ᑖᓐᓇ ᐊᑲᐅᖏᐸᑦ, 
ᓱᓕᖏᐸᑦ, ᑕᐃᒫᖑᑦᓯᐊᖏᑑᕐᐸᑦᓗ ᑖᓐᓇ; 

(d) ᑖᓐᓇ ᑐᒃᓯᕋᕐᑐᖅ ᐅᕙᓘᓐᓂᑦ ᑕᒪᒃᑯᐊ ᑐᒃᓯᕋᕐᑐᐃᑦ ᖃᐅᔨᓴᖁᔨᓪᓗᑎᒃ 
ᓄᖅᑲᑐᐃᓐᓇᕐᑎᓯᐸᑕ ᐅᕙᓘᓐᓃᑦ ᖁᔭᓈᕐᓯᒃᐸᑕ ᑐᒃᓯᕋᐅᑕᐅᔪᒥᒃ 
ᐅᕙᓘᓐᓃᑦ ᑐᒃᓯᕋᕐᑕᐅᔪᒥᒃ; 

(e) ᑕᒪᒃᑯᐊ ᐃᓱᒫᓗᒋᔭᐅᔪᑦ ᖃᐅᔨᒃᑲᐅᑕᐅᔪᑦ ᑐᒃᓯᕋᕐᑕᒥ 
ᐋᖅᑭᒃᑕᐅᓯᒪᓕᕐᐸᑕ.  

 
ᐃᓱᒪᒋᔭᐅᔭᕆᐊᓖᑦ  
 (2) ᑕᒪᓐᓇ ᐃᓱᒪᓕᐅᕈᑕᐅᓚᐅᕐᑎᓐᓇᒍ ᒪᓕᒃᓗᒍ ᐃᓚᑲᓐᓂᖓ (1), ᑖᓐᓇ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐃᓱᒪᓕᐅᕆᐊᖃᕐᑐᖅ ᑕᒪᒃᑯᐊ ᖃᓄᐃᓕᐅᕈᑕᐅᓂᐊᕐᒪᖔᑕ 
ᐃᓘᓐᓇᑎᒃ, ᐃᓚᐅᓗᓂ ᑕᒪᓐᓇ ᐊᒃᑐᐃᓂᖃᕐᓂᐊᕐᐸᑦ ᑭᓇᑐᐃᓐᓇᕐᒥᒃ, ᑐᒃᓯᕋᑕᐅᔪᑦ ᐅᕙᓘᓐᓃᑦ 
ᑕᒪᒃᑯᓄᖓ ᑐᒃᓯᕋᕐᑐᓄᑦ ᑕᒪᓐᓇ ᖃᐅᔨᓴᕐᑕᐅᖁᔭᐅᓗᓂ ᐊᖏᖏᑐᐃᓐᓇᕆᐊᖃᕐᒪᑕ ᑕᒪᓐᓇ 
ᑲᔪᓯᖁᓗᒍ ᐅᕙᓘᓐᓃᑦ ᑐᒃᓯᕋᐅᑕᐅᔪᖅ ᐅᕙᓘᓐᓃᑦ ᑐᒃᓯᕋᕐᑕᐅᔪᖅ ᐲᖅᑕᐅᓯᒪᑲᐃᓐᓇᕐᐸᑦ, 
ᖁᔭᓈᕐᑕᐅᒃᐸᑦ ᐅᕙᓘᓐᓃᑦ ᓇᓗᓇᐃᕐᑕᐅᓯᒪᒃᐸᑦ ᐋᖅᑭᒋᐊᖓᓂᒃ ᐱᑦᓯᐊᖏᑐᖃᕐᑐᕕᓂᐅᑎᑦᓗᒍ 
ᐅᕙᓘᓐᓃᑦ ᐱᔪᓐᓇᐅᑎᒥᒃ ᐊᑐᓂᕐᓗᒃᑐᖃᕐᑐᕕᓂᐅᑎᑦᓗᒍ. 
 
ᖃᐅᔨᒃᑲᕐᑕᐅᔭᕆᐊᓖᑦ ᐊᑐᕐᑕᐅᓂᐊᕐᑐᑦ ᑭᒃᑯᑐᐃᓐᓇᐃᑦ  

(3) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐊᖏᖏᑉᐸᑦ ᖃᐅᔨᓴᕐᑕᐅᖁᔭᐅᔪᒥᒃ ᐅᕙᓘᓐᓃᑦ 
ᓄᖅᑲᕐᑎᑦᓯᐸᑦ ᖃᐅᔨᓴᕐᑕᐅᓂᐊᕐᑐᒥᒃ ᒪᓕᒃᓗᒍ ᐃᓚᑲᓐᓂᖓᓂ (1) ᑖᓐᓇ ᐅᖃᐅᓯᓕᕆᓂᕐᒧᑦ 
ᑭᒐᕐᑐᕐᑎ ᐃᒪᓐᓇᐃᓕᐅᕆᐊᓕᒃ  

(a) ᖃᐅᔨᑲᕐᑕᐅᓗᓂ ᑖᓐᓇ ᑐᒃᓯᕋᕐᓯᒪᔪᖅ ᐅᕙᓘᓐᓃᑦ ᑕᒪᒃᑯᐊ ᑐᒃᓯᕋᕐᓯᒪᔪᑦ 
ᖃᐅᔨᓴᕐᑕᐅᖁᔨᑦᓗᑎᒃ ᐊᒻᒪ ᑕᒪᒃᑯᐊ ᐊᓯᖏᑦ ᑭᒃᑯᑐᐃᓐᓇᐃᑦ 
ᐊᒃᑐᕐᑕᐅᓇᔭᕐᑐᑦ ᑕᒪᑐᒧᖓ ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ 
ᐊᑲᐅᓂᕐᐹᒥᒃ ᐊᖅᑭᒃᓯᔭᕆᐊᓕᒃ ᐃᓱᒪᓕᐅᕈᑎᖃᕐᓗᓂ ᑕᐃᑦᓱᒨᓇ ᐊᒻᒪ 
ᒪᓕᒃᓗᒍ ᐊᑐᕈᒪᔭᖓ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ 
ᐊᑲᐅᓂᕐᐹᖑᓇᓱᕆᔭᖓ ᐊᑐᕐᓗᒍ; ᐊᒻᒪ  

(b) ᐊᑐᐃᓐᓇᕈᐃᓗᓂ ᑎᑎᕋᕐᓯᒪᔪᒥᒃ ᓇᓗᓇᐃᕈᑕᐅᔪᒥᒃ ᑕᕗᖓ ᑐᒃᓯᕋᕐᑐᒧᑦ 
ᐅᕙᓘᓐᓃᑦ ᑐᒃᓯᕋᕐᑐᓄᑦ ᖃᐅᔨᓴᕐᑕᐅᖁᔨᔪᓂᒃ ᐊᒻᒪ ᐊᓯᖏᑦ ᑕᒪᒃᑯᐊ 
ᐊᒃᑐᕐᑕᐅᔪᓐᓇᕐᑐᑦ ᐃᓱᒪᒋᔭᖓ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᒪᓕᒃᓗᒍ 
(i) ᑕᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᕿᐱᓗᒃᐸᑦ ᐅᕙᓘᓐᓃᑦ 

ᓄᖅᑲᕐᑎᑦᓯᒃᐸᑦ ᖃᐅᔨᓴᕐᑕᐅᔪᒥᒃ ᒪᓕᒃᓗᒍ ᐃᓚᑲᓐᓃᑦᑐᖅ (1), 
ᐊᒻᒪ  

(ii) ᐅᑉᓗᖓ ᑐᓴᑕᐅᓚᐅᕐᑎᑦᓗᒍ ᒪᓕᒃᒋᐊᖃᕐᑕᖓ ᒪᓕᒃᓗᒍ 
ᑎᑎᕋᕐᓯᒪᔪᖓᓂ (a) ᐊᑐᐃᓐᓇᕈᕐᑕᐅᓯᒪᒃᐸᑦ. 

 
ᖃᐅᔨᒃᑲᐃᓂᖅ ᐊᒻᒪ ᐅᖃᓕᒪᖃᑎᖐᖃᑕᕐᓂᖅ  
33.3. (1) ᑕᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐃᓱᒪᓕᐅᕐᐸᑦ ᖃᐅᔨᓴᕐᓂᐊᕐᓂᕐᒥᒃ, ᑕᓐᓇ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐃᒪᓐᓇᐅᓕᐅᕆᐊᓕᒃ, 

(a) ᖃᐅᔨᓴᕐᓂᖅ ᐱᒋᐊᓚᐅᕐᑎᓐᓇᒍ, 
(i) ᖃᐅᔨᒃᑲᐃᓗᓂ ᒥᓂᔅᑕᒥᒃ, ᐊᐅᓚᑦᓯᔨᒋᔭᐅᔪᒥᒃ ᐅᕙᓘᓐᓂᑦ 

ᒐᕙᒪᒃᑯᓐᓂ ᐃᖅᑲᓇᐃᔭᕐᑎᐅᔪᒥᒃ ᐅᕙᓘᓐᓃᑦ ᓄᓇᓕᒃᓂ 
ᐊᒃᑐᕐᑕᐅᓯᒪᔪᓂᒃ ᐊᒻᒪ ᐊᓯᖏᓐᓂᒃ ᑭᒃᑯᑐᐃᓐᓇᕐᓂᒃ ᐃᓱᒪᒋᔭᖓ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᒪᓕᒃᓗᒍ ᖃᐅᔨᒃᑲᐅᑎᒋᓗᒋᑦᓗ 
ᑭᓲᓂᖏᑦ, ᐊᒻᒪ 

(ii) ᖃᐅᔨᒃᑲᐃᓗᓂ ᐊᐅᓚᑦᓯᔨᒻᒪᕆᐅᔪᒥᒃ ᒐᕙᒪᒃᑯᑦ ᑎᒥᖁᑎᖓᓐ 
ᐅᕙᓘᓐᓃᑦ ᓄᓇᓕᐅᔪᒥᒃ ᐊᒃᑐᕐᑕᐅᓯᒪᔪᒥᒃ ᑕᒪᑐᒧᖓ ᐊᒻᒪ 

ᐊᓯᖏᓐᓂᒃ ᑭᒃᑯᑐᐃᓐᓇᕐᓂᒃ ᐊᒃᑐᕐᑕᐅᔪᓂᒃ ᑖᑦᓱᒪ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᐃᓱᒪᒋᔭᖓ ᒪᓕᒃᓗᒍ 
ᐊᑲᐅᔫᓇᓱᕆᔭᖓ, ᑕᒪᓐᓇ ᐋᖅᑭᒐᓱᐊᕐᓗᓂᐅᒃ ᐃᓱᒫᓗᒋᔭᐅᔪᑦ 
ᐅᖃᐅᓯᕆᔭᐅᓯᒪᔪᑦ ᐅᕙᓘᓐᓃᑦ ᐊᓯᖏᓐᓂᒃ ᐱᑦᔪᑎᖃᕐᑐᑦ; ᐊᒻᒪ 

(b) ᑖᒃᑯᐊ ᐊᖅᑭᑕᐅᓚᐅᕐᑎᓇᒋᑦ ᑐᓴᐅᓯᐊᖑᔪᑦ ᐅᕙᓘᓐᓃᑦ 
ᖃᓄᐃᓕᐅᕈᑕᐅᖁᔭᐅᔪᑦ ᐊᒃᑐᐃᓂᖃᕐᓂᐊᕐᐸᑕ ᑭᓇᑐᐃᓐᓇᕐᒥᒃ 
ᐅᕙᓘᓐᓃᑦ ᓄᓇᕗᒥ ᑎᒥᒋᔭᐅᔪᓂᒃ, ᖃᐅᔨᑲᐃᖃᑕᕆᐊᓖᑦ ᑖᒃᑯᓂᖓ 
ᐅᕙᓘᓐᓃᑦ ᑖᑦᓱᒥᖓ ᓄᓇᕗᒥ ᑎᒥᖁᑎᒋᔭᐅᔪᒥᒃ. 

 
ᓈᓚᒃᑕᐅᖏᑦᓗᓂ ᐱᔪᓐᓇᐅᑎ ᐊᑐᕐᓗᒍ  
 (2) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᓈᓚᒃᑎᑦᓯᖏᑦᓱᓐᓇᕐᑐᖅ ᐊᒻᒪ ᑭᓇᑐᐃᓐᓇᖅ 
ᓈᓚᒃᑕᐅᖏᒍᓐᓇᕐᑐᖅ ᑖᑦᓱᒧᖓ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᖓᓄᑦ ᑭᓯᐊᓂ ᒪᓕᒃᑕᐅᔭᕆᐊᓖᑦ 
ᐅᖃᕐᓯᒪᒃᐸᑕ ᑕᕙᓂ ᐱᖁᔭᖓᓂ ᑕᐃᒪᐃᓱᓇᕐᑐᑦ. 
 
ᖃᐅᔨᓴᕐᑕᐅᓂᖏᑦ ᐱᔪᓐᓇᐅᑎᖏᑦ ᐊᒻᒪ ᑲᔪᓯᔪᑎᖏᑦ 
33.4. (1) ᑭᓯᐊᓂ ᐊᑐᐃᓐᓇᐅᒃᐸᑦ ᐅᕙᓂ ᐃᓚᖓᓃᑦᑐᒥ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᖓ 
ᐃᒪᓐᓇᐃᓕᐅᕈᓐᓇᕐᐳᖅ, ᖃᐅᔨᓴᕐᑕᐅᔪᖃᕐᑎᑦᓗᒍ, ᑐᒃᓯᕋᕐᑕᐅᔪᑦ ᐊᒻᒪ ᑐᑭᓯᔭᐅᒋᐊᕆᐊᓖᑦ 
ᑕᒪᒃᑯᓇᖓᑦ ᑭᒃᑯᑐᐃᓐᓇᕐᓂᒃ ᐊᒻᒪ ᐊᑐᕐᓗᒍ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᖓᑕ ᐃᓱᒪᒋᔭᖓ 
ᐊᑲᐅᔫᓇᓱᕆᔭᖓ, ᐊᒻᒪ ᐊᑕᐅᓯᕐᒥᒃ ᐅᕙᓘᓐᓃᑦ ᐊᒥᓲᓂᕐᓴᓂᒃ ᐊᑐᕈᓐᓇᕐᐳᑦ ᐅᑯᐊ 
ᒪᓕᒃᑕᐅᓂᐊᕐᓗᑎᒃ ᒪᓕᒐᒃᓴᓕᐅᕈᑦᔭᐅᓯᒪᖏᒃᑲᓗᐊᕐᓗᑎᒃ ᖃᐅᔨᒪᔭᐅᓂᖓᓄᑦ ᐅᕙᓘᓐᓃᑦ 
ᑲᔪᓯᑎᑕᐅᓇᔭᕐᓂᖓᓄᑦ ᐃᖅᑲᑐᐃᕕᒃᑯᑦ. 

(a) ᐃᓯᕈᓐᓇᕐᓗᓂ ᐊᒻᒪ ᖃᐅᔨᓴᕐᓗᓂ ᑖᑦᓱᒥᖓ ᐃᓂᒋᔭᐅᔪᒥᒃ ᒐᕙᒪᒃᑯᑦ 
ᑎᒥᖁᑎᖓᓐᓄᑦ ᐅᕙᓘᓐᓃᑦ ᓄᓇᓕᐅᔪᓄᑦ ᐱᕕᒃᓴᖅ ᐊᑲᐅᓈᕐᓯᒪᑐᐊᕐᐸᑦ; 

(b) ᖃᐅᔨᓴᕐᕈᓐᓇᕐᓗᓂ ᑖᒃᑯᓇᓂ ᓇᔪᒐᐅᒧᓂ ᑖᑦᓱᒪ ᐅᖃᐅᓯᓕᕆᓂᕐᒧᑦ 
ᑭᒐᕐᑐᕐᑎᐅᑉ ᐊᑲᐅᔫᓇᓱᕆᔭᖓ ᒪᓕᒃᓗᒍ, ᐅᖃᓕᒪᖃᑎᖃᕈᓐᓇᕐᓗᓂᓗ  
ᑭᓇᑐᐃᓐᓇᕐᒥᒃ ᐃᓱᒪᕐᓱᕐᓗᓂ; 

(c) ᑐᒃᓯᕋᕐᓗᓂ ᐊᒻᒪ ᖃᐅᔨᓴᕐᓗᓂ ᑐᓴᕈᓯᐊᖑᓯᒪᔪᒥᒃ, ᐊᑦᔨᓕᐅᕐᓗᒋᑦ ᐊᒻᒪ 
ᖃᐅᔨᓴᕐᓗᒋᑦ ᐱᖁᑏᑦ, ᐊᑦᔨᓕᐅᕐᓗᓂᒋᑦ ᐊᑦᔨᖏᓐᓂᒃᓘᓐᓃᑦ ᑐᒃᓯᕋᕐᓗᓂ 
ᐅᕝᕙᓘᓐᓃᑦ ᐊᑦᔨᓕᐅᕈᒻᒧᑦ ᐊᑦᔨᓕᐅᕆᔪᓐᓇᕐᓗᓂ ᑖᑦᓱᒪ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᐊᑲᐅᒋᔭᖓ ᒪᓕᒃᓗᒍ 
ᐃᓱᒫᓗᒋᔭᐅᔪᖃᕐᑎᑦᓗᒍ ᖃᐅᔨᓴᕐᑐᖃᕐᑎᑦᓗᒍ; 

(d) ᓈᒻᒪᒋᓗᒍ ᐅᕙᓘᓐᓃᑦ ᓴᖅᑭᕐᓯᓗᓂ ᑐᓴᕋᒃᓴᓂᒃ ᐅᕙᓘᓐᓃᑦ 
ᖃᐅᔨᔭᐅᓂᑯᓂᒃ ᑖᑦᓱᒪ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᐊᑲᐅᒋᔭᖓ 
ᒪᓕᒃᓗᒍ, ᐊᑐᕐᑕᐅᔪᓐᓇᕐᓂᐊᒪᖔᖅ ᑕᒪᓐᓇ ᖃᐅᔨᔭᐅᔪᖅ ᐅᕙᓘᓐᓃᑦ 
ᓴᖅᑭᑕᐅᖔᕆᐊᖃᕐᒪᖔᑦ ᐃᖅᑲᑐᐃᕕᒃᒥ. 

 
ᖃᐃᖁᔨᑦᔪᑏᑦ ᐊᒻᒪ ᐅᒃᑯᐊᕐᑕᐅᓂᖓ 

(2) ᑕᐃᒪ ᖃᐅᔨᒪᑎᑦᓯᓯᐊᓕᕈᓂ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᖃᐅᔨᓴᕐᑎᑦᓗᒋᑦ 
ᐃᒪᓐᓇᐃᓕᐅᕈᓐᓇᕐᑐᖅ 

(a) ᖃᐃᖁᔨᑦᔪᒥᒃ ᐊᑐᕈᓐᓇᕐᑐᖅ  ᑖᓐᓇ ᖃᐃᖁᔭᐅᓯᒪᔪᖅ ᑕᐅᑐᒃᑎᐅᓗᓂ; 
(b) ᐊᑐᑎᑕᐅᓗᓂ ᐊᖏᖅᓂᕐᒥᒃ ᐃᑦᔪᔪᑎᒍᑦ ᐊᒻᒪ ᖃᐅᔨᒃᑲᐅᑎᑦᓯᐊᕐᓂᖅ 

ᐊᑐᕐᑕᐅᓗᓂ; 

(c) ᖃᐅᔨᒃᑲᐃᓗᓂ ᑕᐅᑐᒃᑐᕕᓂᕐᒥᒃ ᐊᒻᒪ ᐊᖏᖅᑎᑕᐅᓗᓂ 
ᖃᐅᔨᒃᑲᐅᑎᑦᓯᐊᕐᓗᓂᓗ, ᐃᓚᐅᓗᓂ ᖃᐃᖁᔨᑦᔪᑕᐅᓯᒪᔪᖅ ᑎᑎᖅᑲᖅ, 
ᐊᑐᕐᓗᒍ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᓇᓂᖂᓯᒪᔭᖓ ᑕᒪᓐᓇ.; ᐊᒻᒪ 

(d) ᑎᓕᓯᓗᓂ ᑭᓇᑐᐃᓐᓇᕐᒥᒃ ᓴᖅᑭᕐᑕᐅᖁᔨᓗᓂ ᑎᑎᕋᕐᓯᒪᔪᓂᒃ ᐊᒻᒪ 
ᐊᓯᖏᓐᓂᒃ ᐱᓯᒪᔭᐅᔪᓂᒃ ᑭᓇᑐᐃᓐᓇᕐᒧᑦ ᐅᕙᓘᓐᓃᑦ ᑖᓐᓇ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐃᓱᒪᒋᔭᖓ ᐊᑐᕐᑕᐅᓗᓂ ᖃᐅᔨᓴᕐᑕᐅᔪᒧᑦ, 
ᐊᑐᕐᓗᒍ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᓇᓂᖂᓯᒪᔭᖓ ᑕᒪᓐᓇ. 

 
ᐊᓯᖏᑦ ᐱᔪᓐᓇᐅᑏᑦ 

(3) ᑕᒪᒃᑯᐊ ᐱᔪᓐᓇᐅᑏᑦ ᐊᑐᕐᑕᐅᑎᑦᓗᒋᑦ ᒪᓕᒃᓗᒋᒃ ᐃᓚᑲᓐᓂᖓᓃᑦᑑᑦ (1) ᐊᒻᒪ (2), 
ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᑕᐃᒪᓐᓇᓴᐃᓐᓇᖅ ᐱᔪᓐᓇᐅᑎᖃᕐᐳᖅ ᐊᒻᒪ 
ᐱᓕᕆᐊᖃᕐᕈᓐᓇᕐᑐᖅ ᐃᖅᑲᑐᐃᕕᒃᑰᕐᑐᑎᑐᑦ. 
 
ᑭᒃᓕᖃᕐᕕᖏᑦ  

(4) ᑖᑦᓱᒪ ᒪᓕᒃᑕᖓ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᐱᔪᓐᓇᐅᑎᖏᑦ ᐅᕙᓂ ᐃᓚᖓᓂ 
ᑭᒃᓕᓕᕕᒋᔭᐅᔪᓐᓇᕐᐳᑦ ᒪᓕᒃᓗᒋᑦ ᐊᒻᒪ ᖃᐅᔨᑲᐅᑎᑦᓯᐊᕐᓗᒋᑦ ᐅᑯᐊ 

(a) ᑕᒪᒃᑯᐊ ᐱᔪᓐᓇᐅᑏᑦ, ᐊᑐᐃᓐᓇᐅᔪᑦ ᐊᒻᒪ ᐊᔪᖏᑦᔪᑏᑦ ᒪᓕᒐᓕᐅᕐᕕᒃᒥ 
ᐊᒻᒪ ᐃᓚᐅᔪᓄᑦ; ᐊᒻᒪ 

(b) ᓇᖕᒥᓂᕐᓱᕈᓐᓇᕐᓂᖅ, ᐱᓕᕆᐊᒃᓴᐃᑦ, ᐊᔪᖏᓐᓂᐅᔪᑦ ᐊᒻᒪ ᐱᔪᓐᓇᕐᓂᖏᑦ 
ᓄᓇᕗᒥ ᐃᖅᑲᑐᐃᕕᐅᑉ ᐊᒻᒪ ᐊᔪᐃᓐᓈᕆᐊᖃᓐᓂᕐᓂᒃᑯᑦ ᐃᖃᖅᑐᐃᕕᒃᑯᑦ. 

 
ᐋᖅᑭᒃᑕᐅᓯᒪᔪᖅ ᒪᓕᒃᑕᐅᔭᕆᐊᓕᒃ 

(5) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᐃᔨ ᐊᖅᑭᒃᓯᔭᕆᐊᓕᒃ ᐊᒻᒪ ᒪᓕᒃᑕᐅᔭᕆᐊᖃᕐᑐᓂᒃ 
ᐋᖅᑭᒃᓯᓗᓂ ᐱᖃᑎᒋᓗᒍ ᐅᖃᕐᑎᑦᓯᔨ ᒪᓕᒐᓕᐅᕐᕕᒃᒥ ᑭᒐᕐᑐᕐᓗᒋᑦ ᒪᓕᒐᓕᐅᕐᑏᑦ ᐊᒻᒪ 
ᓂᕈᐊᕐᑕᐅᓯᒪᔪᑦ, ᐊᒻᒪ ᐃᓚᐅᓗᓂ ᓄᓇᕗᒥ ᐃᖅᑲᑐᐃᕕᒃ ᐊᒻᒪ ᐃᖅᑲᑐᐃᕕᒃᑯᑦ 
ᐊᔪᐃᓐᓈᕆᐊᑲᓐᓂᕈᓐᓇᕐᓂᖅ, ᐱᑦᔪᑎᖃᕐᑐᓂᒃ ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐊᑐᖃᑦᑕᕐᓂᖓ 
ᐱᔪᓐᓇᐅᑎᒋᔭᒥᓂᒃ ᐱᓕᕆᐊᒥᓄᑦ ᒪᓕᒃᓗᒍ ᐅᓇ ᐃᓚᖓᓃᑦᑐᖅ.  
 
ᒪᓕᒃᑕᐅᓲᑦ ᖃᐅᔨᓴᕐᑕᐅᔪᖃᓚᐅᕐᑎᑦᓗᒍ  
33.5. (1) ᐃᒪᓐᓇᐃᐸᑦ, ᖃᐅᔨᓴᕐᑕᐅᔪᖃᓚᐅᕐᑎᑦᓗᒍ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ 
ᐃᓱᒪᖃᕐᐸᑦ ᑕᒪᓐᓇ ᑐᓂᔭᐅᖁᓗᒋ ᒐᕙᒪᐃᑦ ᑎᒥᖁᑎᖏᓐᓄᑦ ᐅᕙᓘᓐᓃᑦ ᓄᓇᓕᐅᔪᓄᑦ ᖃᓄᖅ 
ᐃᓱᒪᒋᔭᐅᔭᕆᐊᖓᓂᒃ ᐅᕙᓘᓐᓃᑦ ᖃᓄᐃᓕᐅᕈᑕᐅᖁᔭᐅᓂᖓ, ᑖᓐᓇ ᐅᖃᐅᓯᓕᕆᓂᕐᒧᑦ 
ᑭᒐᕐᑐᕐᑎ ᐋᖅᑭᒃᓱᐃᔭᕆᐊᓕᒃ ᐊᒻᒪ ᑐᓂᓯᓗᓂ ᑐᓴᐅᓯᐊᒥᒃ ᐃᓱᒪᒋᔭᐅᔪᓂᒃ ᐊᒻᒪ ᐱᑦᔪᑕᐅᔪᓂᒃ 
ᒥᓂᔅᑕᒧᑦ ᐊᒻᒪ ᐊᐅᓚᑦᓯᔨᒋᔭᐅᔪᒧᑦ ᐱᓕᕆᕕᐅᔪᓂ ᒐᕙᒪᒃᑯᓄᑦ ᑎᒥᐅᔪᓂ ᐅᕙᓘᓐᓃᑦ ᓄᓇᓕᒃᓄᑦ 
ᑕᒪᓐᓇ ᐱᓕᕆᐊᖅ ᐱᑦᔪᑎᒋᑦᓗᒍ.  
 
ᐊᑦᔨᖓᓂᒃ ᓯᕗᓕᕐᑎᒧᑦ ᐊᒻᒪ ᒥᓂᔅᑕᒧᑦ  

(2) ᑖᒃᑯᐊ ᓄᓇᕗᒥ ᑎᒥᖁᑎᒋᔭᐅᔪᑦ ᐅᖃᐅᓯᕆᔭᐅᓯᒪᔪᑦ ᐃᓚᑲᓐᓂᖓᓂ (1) 
ᐱᓕᕆᕕᐅᔪᒥᒃ ᒐᕙᒪᖓᓄᑦ ᓄᓇᕗᑦ ᐅᕙᓘᓐᓃᑦ ᐊᓯᖏᓐᓂ ᑎᒥᐅᔪᓂ, ᑖᓐᓇ ᐅᖃᐅᓯᓕᕆᓂᕐᒧᑦ 
ᑭᒐᕐᑐᕐᑎ ᐊᑦᔨᖓᓂᒃ ᑐᓂᓯᔭᕆᐊᓕᒃ ᑐᓴᐅᓯᐊᒥᒃ ᐊᒻᒪ ᐱᑦᔪᑎᖏᓐᓂᒃ ᓯᕗᓕᕐᑎᒧᑦ ᐊᒻᒪ 
ᒥᓂᔅᑕᒧᑦ ᐱᓕᕆᐊᖃᕐᑐᒥᒃ ᑕᕙᓂ ᐱᓕᕆᕕᒃᒥ ᐅᕙᓘᓐᓃᑦ ᑎᒥᖁᑎᒋᔭᐅᔪᓄᑦ. 

ᑐᓴᕐᑎᑦᓯᔪᑏᑦ ᐊᒻᒪ ᑭᐅᔪᑏᑦ  
(3) ᑐᓴᐅᓯᐊᖑᓯᒪᔪᒥ ᑕᕙᓂ ᒪᓕᒃᓗᒍ ᐃᓚᑲᓐᓂᖓ (1), ᑖᓐᓇ ᐅᖃᐅᓯᓕᕆᓂᕐᒧᑦ 

ᑭᒐᕐᑐᕐᑎ ᐊᑐᓕᕐᑎᑕᐅᖁᔭᒥᓂᒃ ᖃᐅᔨᑲᐃᓗᓂ ᐊᒻᒪ ᐊᑲᐅᒋᒃᐸᒍ, ᑐᒃᓯᕋᕈᓐᓇᕐᑐᖅ 
ᐊᐅᓚᑦᓯᔨᐅᔪᒧᑦ ᓄᓇᕗᒥ ᐱᓕᕆᕕᐅᔪᓂ ᐅᕙᓘᓐᓃᑦ ᓄᓇᓕᐅᔪᓂ ᑕᐃᒪᐃᔪᑕᐅᔪᒥᒃ ᑭᐅᓗᓂ 
ᐃᓱᒪᒋᔭᐅᔪᓂᒃ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ ᐱᕕᖃᑦᓯᐊᕐᑐᒥᒃ ᑕᒪᓐᓇ ᐊᐅᓚᑕᐅᓗᓂ 
ᐅᖃᐅᓯᕆᓗᒋᑦ ᐅᑯᐊ 

(a) ᖃᓄᐃᓕᐅᕈᑕᐅᓯᒪᔪᑦ ᐅᕙᓘᓐᓃᑦ ᐊᑐᓕᕐᑎᑕᐅᖁᔭᐅᓯᒪᔪᑦ ᑖᒃᑯᓄᖓ 
ᐊᑲᐅᔫᓇᓱᕆᔭᐅᔪᓄᑦ; ᐊᒻᒪ 

(b) ᖃᓄᐃᓕᔪᑕᐅᖏᐸᑦ ᐅᕙᓘᓐᓃᑦ ᐱᔭᐅᒃᐸᑦ ᕿᒥᕈᔭᐅᓂᐊᕐᓗᓂ, 
ᐱᑦᔪᑎᖏᑦ ᐅᖃᐅᓯᕆᔭᐅᔭᕆᐊᓖᑦ. 

 
ᖃᐅᔨᓴᖅᑕᐅᔫᑉ ᑐᓴᐅᓯᐊᖓ ᒪᓕᒐᓕᐅᕐᕕᒃᒧᑦ  
33.6. (1) ᓱᒋᐊᕐᑕᐅᖏᐸᑦ ᑕᒪᓐᓇ ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐊᑲᐅᒋᓂᕐᐹᒥᓂᒃ 
ᐊᑐᕋᔭᕐᑐᖅ ᐱᕕᖃᑦᓯᐊᓗᓂ ᑖᓐᓇ ᑐᓴᐅᓯᐊᖅ ᑐᓂᔭᐅᓯᒪᓕᕐᑎᑦᓗᒍ ᒪᓕᒃᓗᒍ 
ᐃᓚᒃᑲᓐᓂᖓᓃᑦᑐᖅ 33.5 (1) ᐅᕙᓘᓐᓃᑦ (2), ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ 
ᐋᖅᑭᓯᔭᕆᐊᓕᒃ ᐊᒻᒪ ᑐᓂᓯᓗᓂ ᖃᐅᔨᓴᑕᐅᓂᖓᓄᑦ ᑐᓴᐅᓯᐊᒥᒃ ᑖᑦᓱᒧᖓ ᐅᖃᕐᑎᑦᓯᔨᒧᑦ 
ᒪᓕᒐᓕᐅᕐᕕᒃᒥ. 
 
ᓴᖅᑭᑕᐅᓂᖓ ᖃᐅᔨᓴᕐᑕᐅᔪᒧᑦ ᐅᓂᑳᑉ  

(2) ᑖᓐᓇ ᐅᖃᕐᑎᑦᓯᔨ ᓴᖅᑭᕐᓯᓇᔭᕐᐳᖅ ᒪᓕᒐᓕᐅᕐᕕᒃᒧᑦ ᐱᕕᒃᓴᖅ ᓇᒻᒪᓯᑦᓯᐊᑐᐊᕐᐸᑦ.  
 
ᖃᐅᔨᑲᕐᑕᐅᔭᕆᐊᓖᑦ ᑖᒃᑯᐊ ᑭᒃᑯᑐᐃᓐᓇᐃᑦ ᐊᒃᑐᕐᑕᐅᓯᒪᔪᑦ 
33.7. ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐃᒪᓐᓇᐃᓕᐅᕆᐊᓕᒃ ᖃᐅᔨᓴᕐᑕᐅᔭᕆᐊᓕᓕᒫᓄᑦ  

(a) ᑕᐃᑦᓱᒨᓇ ᐊᒻᒪ ᑖᑦᓱᒪ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ 
ᐊᑲᐅᔫᓇᓱᕆᔭᖓ ᐊᑐᕐᓗᒍ ᐊᒻᒪ ᒪᓕᑦᓯᐊᕆᐊᓖᑦ ᐃᓚᖓᓂᒃ 38, ᑖᓐᓇ 
ᑐᒃᓯᕋᕐᓯᒪᔪᖅ ᖃᐅᔨᒃᑲᕐᑕᐅᔭᕆᐊᓕᒃ ᐅᕙᓘᓐᓃᑦ ᑐᒃᓯᕋᕐᓯᒪᔪᑦ 
ᖃᐅᔨᓴᕐᑕᐅᖁᔨᑉᓗᑎᒃ, ᐊᒻᒪ ᐊᓯᖏᑦ ᑕᒪᒃᑯᐊ ᑭᒃᑯᑐᐃᓐᓇᐃᑦ 
ᐊᒃᑐᕐᑕᐅᓂᐊᕐᑐᑦ ᑖᑦᓱᒪ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ 
ᐊᑲᐅᔫᓇᓱᕆᔭᖓ, ᖃᓄᖅ ᐃᓱᓕᑦᓴᕆᐊᖓᓂᒃ ᖃᐅᔨᓴᕐᑕᐅᔪᖅ, 
ᐊᑐᓕᕐᑕᐅᖁᔭᐅᔪᑦ ᑭᓲᔭᕆᐊᖏᑦ ᐊᒻᒪ ᓱᓕ ᑲᒪᒋᔭᐅᔭᕆᐊᓖᑦ ᐅᕙᓘᓐᓃᑦ 
ᑲᒪᒋᔭᐅᖁᔭᐅᔪᑦ; ᐊᒻᒪ 

(b) ᖃᐅᔨᑲᐃᓗᓂ ᑎᑎᖅᑲᑎᒍᑦ ᑐᒃᓯᕋᕐᓯᒪᔪᒧᑦ ᐅᕙᓘᓐᓃᑦ ᑐᒃᓯᕋᕐᓯᒪᔪᓄᑦ 
ᐊᓯᖏᓐᓄᑦ ᖃᐅᔨᓴᕐᑕᐅᖁᔨᔪᓂᒃ ᐊᒻᒪ ᐊᓯᖏᑦ ᑕᒪᒃᑯᐊ ᑭᒃᑯᑐᐃᓐᓇᐃᑦ 
ᐊᒃᑐᕐᑕᐅᔪᓐᓇᕐᑐᑦ ᐃᓱᒪᒋᔭᖓ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᒪᓕᒃᓗᒍ 
(i) ᑖᓐᓇ ᐅᖃᓯᓕᕆᓂᕐᒧᑦ ᑭᒐᕐᑐᐃᔨ ᐱᔭᕇᕐᓯᒃᐸᑦ ᖃᐅᔨᓴᕐᓂᕐᒥᒃ, 

ᐊᒻᒪ 
(ii) ᐅᓪᓗᖓ ᐊᒻᒪ ᑐᓴᕋᒃᓴᐃᑦ ᑕᐃᒪᐃᑦᓴᕆᐊᖃᕐᑕᑎᑕᐅᓯᒪᔪᑦ 

ᑎᑎᕋᕐᓯᒪᔪᖓᓂ (a) ᐃᓚᒋᔭᐅᒃᐸᑦ. 

(13)  ᑖᓐᓇ ᐃᓚᑲᓐᓂᖓᓂ 34(1) ᐊᒻᒪ ᑕᐃᔭᐅᔪᓯᖏᑦ  ᐲᖅᑕᐅᕗᑦ ᐊᒻᒪ ᐅᑯᓄᖓ 
ᐊᓯᔨᕐᑕᐅᕗᖅ: 

 
ᖃᐅᔨᓴᕐᑕᐅᓂᖅ - ᐊᓯᖏᑦ ᑲᑐᑦᔨᖃᑎᒌᑦ  

 
ᑐᒃᓯᕋᕐᑕᐅᔪᑦ ᐱᑦᔪᑎᓖᑦ ᐊᓯᖏᓐᓂᒃ ᑲᑐᑦᔨᖃᑎᒌᓂᒃ 
34. (1) ᑖᓐᓇ ᐱᔭᐅᒃᐸᑦ ᑐᒃᓯᕋᐅᑕᐅᔪᖅ ᐅᕙᓘᓐᓃᑦ ᑐᒃᓯᕋᕐᑕᐅᒃᐸᑦ ᐱᑦᔪᑎᓕᒃ 
ᐊᐅᓚᑕᐅᓂᖓᓂᒃ ᑖᑦᓱᒪ ᑲᑐᔨᖃᑎᒌᑉ ᐅᕙᖔᕐᓯᒪᖏᐸᑦ ᓄᓇᕗᒥ ᐱᓕᕆᕕᐅᔪᓂᒃ, ᑖᓐᓇ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᖃᐅᔨᓴᕆᐊᓕᒃ ᐃᓱᒫᓗᒋᔭᐅᔪᓂᒃ ᐊᒻᒪ ᐱᒋᐊᕐᑎᑦᓯᑐᐃᓐᓇᕋᔭᕐᐳᖅ 
ᒪᓕᒃᓗᒍ ᐃᓚᖓᓂ ᐊᒻᒪ ᐃᓚᖏᓐᓂ 35 ᑎᑭᑦᓗᒍ 42. 
 
ᓇᓗᓇᐃᕐᑕᐅᓯᒪᓕᕐᐸᑦ ᖃᐅᔨᓴᕐᑕᐅᔭᕆᐊᓕᒃ 

(1.1) ᑕᐃᒪᐃᑉᐸᑦ, ᑕᒪᓐᓇ ᖃᐅᔨᓴᕐᑕᐅᓂᖓ ᑐᒃᓯᕋᐅᑕᐅᔫᑉ, ᑖᓐᓇ ᐅᖃᐅᓯᓕᕆᓂᕐᒧᑦ 
ᑭᒐᕐᑐᐃᔨ ᐊᑲᐅᒃᓴᓕᕐᐸᑦ ᑕᒪᒃᑯᐊ ᐊᑐᕈᓐᓇᕐᓂᖏᓐᓂᒃ ᖃᐅᔨᓴᕐᑕᐅᓂᕐᒧᑦ, ᑖᓐᓇ ᐅᖃᐅᓯᓕᕆᓂᕐᒧᑦ 
ᑭᒐᕐᑐᐃᔨ ᖃᐅᔨᓴᕆᐊᓕᒃ. 

 
(14) ᑕᓐᓇ ᐃᓚᖓ ᐃᓚᒃᑲᓐᓂᖓᓂ 37(1) ᐊᐅᓚᑕᐅᓂᖏᓐᓄᑦ (a) ᐊᒻᒪ 

ᑕᐃᒎᓯᖏᓐᓂ ᐊᐅᓚᑕᐅᔪᑦ ᐲᖅᑕᐅᕗᑦ ᐊᒻᒪ ᐅᑯᓄᖓ ᐊᓯᔨᕐᑕᐅᑦᓗᓂ: 
 
ᐱᔪᓐᓇᐅᑎᖏᑦ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᐃᓱᒫᓗᒃᓇᑐᖃᓕᕐᓂᕐᐸᑦ 
37. (1) ᑕᐃᒪᐃᑉᐸᑦ, ᖃᐅᔨᓴᕐᑕᐅᔪᖃᓚᐅᕐᑎᑦᓗᒍ ᐱᑦᔪᑎᓕᒃᒥᒃ ᐊᐅᓚᑕᐅᓂᖓᓄᑦ 
ᑲᑐᔨᖃᑎᒌᑉ ᑕᓐᓇ ᓄᓇᕗᒥ ᑎᒥᖁᑎᒋᔭᐅᖏᑦᑐᖅ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ 
ᐃᓱᒪᖃᕐᐸᑦ ᑕᒪᓐᓇ ᐃᓱᒫᓗᒋᔭᐅᔪᖅ ᖃᐅᔨᓴᕐᑕᐅᔪᖅ ᓱᓕᓂᖃᕐᐸᑦ, ᑖᓐᓇ ᐅᖃᐅᓯᓕᕆᓂᕐᒧᑦ 
ᑭᒐᕐᑐᕐᑎ ᐃᒪᓐᓇᐃᓕᐅᕈᓐᓇᕐᑐᖅ. 
 

(15) ᐃᓚᖓ 43 ᐲᖅᑕᐅᕗᖅ ᐊᒻᒪ ᐅᑯᓄᖓ ᐊᓯᔨᕐᑕᐅᑦᓗᓂ: 
 
ᖃᐅᔨᓴᕐᑕᐅᖃᑕᕆᐊᖃᕐᓂᖓ ᐊᕐᕌᒍᐃᑦ ᑕᑦᓕᒪᑦ ᓈᒐᐃᒃᐸᑕ 
43. (1)  ᐊᕐᕌᒍᐃᑦ ᑕᑦᓕᒪᑦ ᓈᒐᐃᒃᐸᑕ ᐊᐅᓚᑕᐅᓕᕐᑎᑦᓗᒍ ᑕᒪᓐᓇ, ᖃᐅᔨᓴᕐᑕᐅᖃᑕᕆᐊᓕᒃ 
6-ᓯᒋᓕᕐᑕᖓᓂ ᐊᕐᕌᒍᒥ ᐊᐅᓚᓂᕆᔭᖓᓂᒃ ᐅᓇ ᐱᖁᔭᖅ ᐊᑐᓕᕐᑎᑦᓗᒍ, ᐅᕙᓘᓐᓃᑦ 
ᓈᓚᐅᖏᑲᓗᐊᕐᑎᑦᓗᒍ ᐊᕐᕌᒍ ᐃᓱᒪᒋᔭᖓ ᒪᓕᒐᓕᐅᕐᑏᑦ ᒪᓕᒃᓗᒍ, ᑖᒃᑯᐊ ᒪᓕᒐᓕᐅᕐᑎᒃᑯᑦ 
ᐅᕙᓘᓐᓃᑦ ᑲᑎᒪᔨᕋᓛᖏᑦ ᒪᓕᒐᓕᐅᕕᐅᑉ ᖃᐅᔨᓴᖃᑕᕆᐊᓖᑦ ᐊᐅᓚᑕᐅᔪᑎᖏᓐᓂᒃ ᐊᒻᒪ 
ᐃᖏᕋᔭᐅᔪᑎᖏᓐᓂᒃ ᐅᓇ ᒪᓕᒃᓗᒍ ᐱᖁᔭᖅ, ᐊᒻᒪ ᑕᒪᒃᑯᐊ ᐊᓯᖏᑦ ᒪᓕᒐᕆᖃᑦᑕᕐᓂᐊᕐᑕᖏᑦ, 
ᒪᓕᒐᕋᓛᖏᑦ, ᑐᕌᒐᖏᑦ, ᐸᕐᓇᑕᐅᓯᒪᔪᑦ ᐅᕙᓘᓐᓃᑦ ᐊᐅᓚᑕᐅᔭᕆᐊᖃᕐᑐᑦ ᑎᓕᔭᐅᓯᒪᒍᑎᒃ 
ᒪᓕᒐᓕᐅᕐᑎᓄᑦ ᖃᓄᐃᓕᐅᖁᔭᐅᓂᓂ ᒪᓕᒃᓗᒍ. 
 
ᖃᓄᐃᑑᓂᖓ ᖃᐅᔨᓴᕐᑕᐅᔪᑎᖓᑕ 

(2) ᑕᒪᓐᓇ ᖃᐅᔨᓴᕐᑕᐅᓂᕆᓂᐊᕐᑕᖓ ᐃᓚᐅᑎᓯᓂᐊᕐᑐᖅ ᕿᒥᕈᔭᐅᓂᖓᓂᒃ 
ᐊᐅᓚᑕᐅᓂᖓᑕ ᐊᒻᒪ ᐊᑐᓕᕐᑎᑕᐅᕙᑦᓕᐊᓂᖓᑕ ᐆᒪ ᐱᖁᔭᐅᑉ, ᐊᐅᓚᑦᓯᐊᕐᓗᓂ 
ᒪᓕᑦᓯᐊᕐᓗᓂᓗ ᒪᓕᒋᐊᖃᕐᑕᖏᓐᓂᒃ ᐊᒻᒪ ᐱᕙᑦᓕᐊᓯᐊᕐᓂᖓ ᐊᒻᒪ ᐊᓯᔨᕐᑕᐅᖁᔭᐅᔪᑦ 
ᐊᖅᑭᒃᓱᕐᑕᐅᖃᑕᕐᓗᑎᒃ ᐅᕙᓂ ᐱᖁᔭᒥ. 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
 (3) ᑕᒪᒃᑯᐊ ᖃᐅᔨᓴᕐᑕᐅᓂᕆᓂᐊᕐᑕᖏᑦ ᒪᓕᒃᓗᒍ ᐃᓚᑲᓐᓂᖓᓂ (1) 
ᐃᓚᐅᑎᑦᓯᓂᐊᕐᐳᖅ ᖃᐅᔨᓴᕐᑕᐅᓂᖓᓂᒃ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ, ᐊᒻᒪ ᑕᒪᓐᓇ 
ᐊᑲᐅᔪᓯᐊᕋᓗᐊᕐᒪᖔᑦ ᖃᐅᔨᓴᕐᑕᐅᓗᓂ ᐊᑐᓯᐊᕈᓐᓇᓂᐊᕋᓗᐊᒪᖔᑦ. 
 
 (16) ᑎᑎᕋᕐᓯᒪᔪᕐᑕᖓᓂ 44(1)(a) ᑎᑭᑦᓗᒍ (a.2) ᐲᖅᑕᐅᕗᑦ ᐊᒻᒪ ᐅᑯᓄᖓ 
ᐊᓯᑦᔨᕐᑕᐅᓗᑎᒃ: 
 

(a) ᐊᐅᓚᑕᐅᓂᐊᕐᓂᖓᓂᒃ ᖃᐅᔨᒃᑲᐃᓗᓂ ᐊᐅᓚᑦᓯᓂᕐᒧᑦ 
ᐊᖏᔪᖅᑳᕆᔭᐅᔪᒧᑦ ᑎᒥᖁᑎᒋᔭᐅᔪᖅ ᐅᖃᐅᓯᕆᔭᐅᓯᒪᔪᖅ ᑕᒪᓐᓇ 
"ᐊᐅᓚᑦᓯᔨᒻᒪᕆᒃ" ᑕᕙᓂ ᐃᓚᖓᓂ 1; 

(a.1) ᐃᓚᐅᖏᑦᓗᑎᒃ ᑖᒃᑯᐊ ᓇᖕᒥᓂᕆᔭᐅᔪᖅ ᑎᒥᐅᔪᖅ  ᐃᓚᖓᓂ 1, 
ᐋᖅᑭᒃᑕᐅᓯᒪᔪᖅ ᑕᒪᒃᑯᐊ ᐱᑦᔪᑎᖃᕐᑐᑦ ᐲᖅᑯᓯᕐᒥᒃ, ᐃᓕᖅᑯᓯᒃᑯᑦ 
ᑕᐃᒎᓯᓂᒃ, ᓴᓐᖏᓕᕐᑎᒋᐊᕐᓗᒍ ᐅᕙᓘᓐᓃᑦ ᓯᕗᒧᐊᒃᓴᕐᑕᐅᓗᓂ ᑕᒪᓐᓇ 
ᐅᖃᐅᓯᖅ ᐅᕙᓘᓐᓃᑦ ᐅᖃᐅᓯᖏᑦ ᓄᓇᓕᐅᔪᐃᑦ; 

(a.2) ᐃᓚᐅᖏᑦᓗᓂ ᑖᓐᓇ ᑭᒃᑯᓕᒫᓄᑦ ᑎᒥᖁᑎᒋᔭᐅᔪᖅ ᒪᓕᒃᓗᒍ 
ᐃᓚᑲᓐᓂᖓᓂ 1(1), ᑖᓐᓇ ᑎᒥᖁᑎᒋᔭᐅᔪᖅ ᑭᒃᑯᓕᒫᓄᑦ  
ᐱᑦᔪᑎᖃᕐᑐᖅ ᐱᖁᓯᕐᒧᑦ, ᐃᓕᖁᓯᕐᒧᑦ ᑕᐃᒎᓯᕐᓂᒃ, 
ᓴᓐᖏᓕᕐᑎᑕᐅᕙᑦᓕᐊᖁᓗᒍ ᐅᕙᓘᓐᓃᑦ ᖁᕙᒃᓴᕐᑕᐅᔪᑕᐅᔪᖅ 
ᓇᑦᓕᐊᓂᑐᐃᓐᓇᖅ ᐅᖃᐅᓯᕐᒥᒃ ᐅᕙᓘᓐᓃᑦ ᓄᓇᓕᒃᓄᑦ 
ᐅᖃᐅᓯᕆᔭᐅᔪᖅ; 

(a.3) ᑕᕙᓂ ᑎᑎᕋᕐᓯᒪᔪᖓᓂ 1(2)(c), ᐱᑦᔪᑎᖃᕐᑐᖅ ᖃᓄᐃᑑᓂᖓᓂᒃ 
ᐅᕙᓘᓐᓃᑦ ᖃᓄᐃᑑᓂᖏᓐᓂᒃ ᑖᒃᑯᐊ ᑕᒪᕐᒥᒃ ᐃᓄᐃᓐᓇᕐᑐᑦ ᐊᒻᒪ 
ᐃᓄᒃᑎᑐᑦ ᐊᑐᕐᑕᐅᔭᕆᐊᖃᕐᑑᒃ ᐅᓇ ᒪᓕᒃᓗᒍ ᐅᕙᓘᓐᓃᑦ ᐊᓯᖏᑦ 
ᒪᓕᒃᓗᒋᑦ ᐱᖁᔭᐃᑦ; 

(a.4) ᑕᕙᓂ ᑎᑎᕋᕐᓯᒪᔪᖓᓂ 3(1) ᐱᑦᔪᑎᖃᕐᐸᑦ ᑎᒥᖁᑎᒋᔭᐅᔪᓂᒃ, 
ᐱᑦᔪᑎᖃᕐᑐᓂᒃ ᓇᓃᓂᖏᓐᓂᒃ, ᖃᓄᐃᑑᓂᖏᓐᓂᒃ ᐅᕙᓘᓐᓃᑦ 
ᖃᓄᐃᓕᖓᓂᖏᓐᓂᒃ, 
(i) ᐅᖃᕐᓯᒪᔭᐅᑦᓯᐊᕐᓗᓂ ᐱᓇᓱᐊᕐᑕᐅᔪᖅ ᒪᓕᒃᓗᒍ ᐃᓚᖓ 3. 
(ii) ᖃᓄᐃᓕᐅᕈᑕᐅᕙᑦᓕᐊᓂᖏᑦ ᑖᒃᑯᐊ ᐊᑦᔨᒌᖏᑐᑦ ᐃᓚᖓᓂ 3 

ᐊᒻᒪ ᐊᓯᔨᕐᑕᐅᑦᓗᓂ ᐊᑦᔨᒋᔭᐅᓗᐊᖏᑐᒥᒃ ᑐᓴᕈᑎᓕᕆᓂᕐᒧᑦ 
ᐅᕙᓘᓐᓃᑦ ᐱᔨᑦᓯᕋᐅᑕᐅᔪᓂᒃ  ᐃᓄᐃᑦ ᐅᖃᐅᓯᖏᓐᓄᑦ, 
ᐅᕙᓘᓐᓃᑦ  

(iii) ᐋᖅᑭᒋᐊᕐᑕᐅᓗᓂ ᑕᓐᓇ ᐱᔪᑎᒋᔭᐅᔪᒃ ᐅᖃᐅᑕᐅᓯᒪᔪᖅ ᑕᕙᓂ 
ᐃᓚᖓᓂ 3; 

 
(17) ᐅᑯᐊ ᐃᓚᒋᐊᕈᑎᒋᔭᐅᕗᑦ ᑭᖑᓂᖓᒍᑦ ᑎᑎᕋᕐᓯᒪᔪᖓᑕ 44(1)(g):  

 
(g.1) ᑕᒪᒃᑯᐊ ᐱᑦᔪᑎᒋᔭᐅᒧᑦ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᒧᑦ ᑕᕙᓂ 

ᓯᕗᓕᕐᑏᑦ ᑲᑎᒪᔨᖏᑕ ᐃᓱᒪᒋᔭᖏᑦ ᐊᑐᓕᕐᑎᑕᐅᖃᑕᕐᓗᑎᒃ ᐅᕙᓘᓐᓃᑦ 
ᐊᐅᓚᑕᐅᓂᖏᑦ ᒪᓕᒋᐊᓖᑦ ᐆᒥᖓ ᐱᖁᔭᒥ ᐃᓚᖓᓂ 25, ᐃᓚᐅᓗᑎᒃ 
ᑕᒪᒃᑯᐊ ᐅᖃᐅᑕᐅᖃᑕᕐᓯᒪᔪᑦ ᐋᖅᑭᓯᒪᓂᖓᓄᑦ ᐸᕐᓇᑕᐅᔪᑎᖏᑦ 

ᐊᑐᓕᕐᑎᑕᐅᕙᑦᓕᐊᓂᐊᕐᑎᑦᓗᒍ ᑕᕙᓂ ᐃᓚᑲᓐᓂᖓᓂ 25(2), 
ᐅᕙᓘᓐᓃᑦ ᐊᑐᓕᕐᑎᑕᐅᓂᖓᓄᑦ ᐸᕐᓇᑕᐅᓯᒪᔪᑦ ᐊᒻᒪ ᑐᓴᒐᒃᓴᐃᑦ 
ᐅᖃᐅᓯᕆᔭᐅᓯᒪᔪᑦ ᐃᓚᑲᓐᓂᖓᓂ 25(3); 

(g.2) ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᓕᕐᑎᑦᓗᒋᑦ ᐊᒻᒪ ᓇᓗᓇᐃᔭᐅᑎᖏᑦ ᐊᒻᒪ 
ᑐᓴᕋᒃᓴᖏᑦ ᐊᓯᐊᑎᒍᑦ ᑲᒪᒋᔭᐅᓂᐊᕐᑐᑦ ᑕᒪᑐᒧᖓ ᐃᓕᑕᕆᔭᐅᓯᒪᔪᒧᑦ 
ᐅᖃᐅᓯᕐᒧᑦ ᓯᕗᒧᐊᒃᓴᕐᑕᐅᔪᑎᒋᓂᐊᕐᑕᖏᑦ ᑮᓇᐅᔭᐃᑦ 
ᐋᖅᑭᒃᑕᐅᔭᕆᐊᓕᒃ ᐃᓚᖓᓂ 25.1; 

 
(18) ᐅᑯᐊ ᐃᓚᒋᐊᕈᑕᐅᔪᑦ ᑭᖑᓂᖓᒍᑦ ᑎᑎᖅᑲᕐᑕᖓᑕ 44.1: 

 
ᖃᐅᔨᒪᖃᑎᒌᒃᓂᕐᒧᑦ ᑎᑎᕋᕐᑕᐅᕙᑦᓕᐊᓯᒪᔪᑦ 
44.2. (1) ᑖᓐᓇ ᒥᓂᔅᑕ ᐋᖅᑭᓯᔭᕆᐊᓕᒃ ᐊᐅᓚᑦᓯᓗᓂᓗ, ᒪᓕᒃᓗᒋᑦ ᑕᒪᒃᑯᐊ ᒪᓕᒐᖏᑦ, 
ᐊᑎᓕᐅᕐᑎᖃᕆᐊᓖᑦ ᐅᕙᓘᓐᓃᑦ ᖃᐅᔨᒪᖃᑕᐅᑎᑦᓯᐊᕆᐊᓖᑦ ᐱᑦᔪᑎᖃᕐᑐᓂᒃ ᐅᑯᓂᖓ  

(a) ᐃᓚᖓ 44; ᐅᕙᓘᓐᓃᑦ 
(b) ᐊᓯᖏᑦ ᑕᒪᒃᑯᐊ ᖃᐅᔨᒪᖃᑎᒌᒍᑕᐅᔪᑦ ᐅᕙᓘᓐᓃᑦ ᑲᑐᑦᔭᐅᓗᑎᒃ 

ᐱᓕᕆᐊᖑᔭᕆᐊᖃᕐᑎᑕᐅᓯᒪᔪᑦ ᐅᕙᓂ ᐱᖁᔭᒥ ᐃᓚᖓᓗ ᑕᒪᓐᓇ 
ᒥᓂᔅᑕᖓᓄᑦ ᐅᕙᓘᓐᓃᑦ ᒐᕙᒪᖓᓄᑦ ᓄᓇᕗᑦ. 

 
ᐊᑐᕐᓂᖅ ᐊᑎᓕᐅᕆᔨᒥᒃ ᑎᑎᕋᕐᑎᒥᒃ 
 (2) ᑖᓐᓇ ᒥᓂᔅᑕ ᖃᐅᔨᒪᑲᐃᖃᑕᕆᐊᓕᒃ ᑭᒃᑯᓕᒫᓂᒃ ᐅᕙᓘᓐᓃᑦ ᑲᑐᔨᖃᑎᒌᖑᔪᓂᒃ 
ᐊᑎᕆᔭᖏᑦᓗ ᑖᑦᓱᒧᖓ ᐊᑎᓕᕆᔨᒧᑦ ᐊᑎᓕᐅᕐᑕᐅᔭᕆᐊᓖᑦ. 
 
ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᔭᕆᐊᓕᒃ 
 (3) ᑭᓇᑐᐃᓐᓇᖅ ᖃᐅᔨᓴᖃᑕᕐᕈᓐᓇᕐᑐᑦ ᐊᑎᓕᐅᖑᓯᒪᔪᓂᒃ ᐃᓚᐅᔪᓂᒃ ᑎᑎᕋᕐᕕᒃᒥ 
ᑕᐃᒪᓐᓇ ᐅᓪᓗᑕᒫᕐᓯᐅᑎᓂᒃ ᒐᕙᒪᒃᑯᑦ ᐃᖅᑲᓴᐃᔭᖃᑕᕐᓂᖏᑦ ᐃᑲᕋᖏᑦᓗ ᒪᓕᒃᑕᐅᓗᑎᒃ ᐊᒻᒪ 
ᑖᓐᓇ ᐊᑎᓕᐅᕆᔨ ᐊᑐᐃᓐᓇᐅᔭᕆᐊᓕᒃ ᖃᐅᔨᓴᕐᑐᖃᕐᓂᐊᓕᕐᑎᑦᓗᒍ. 

